
УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 2010 ОНЫ

 4 ДҮГЭЭР САРЫН 29-НИЙ ӨДӨР /ПҮРЭВ ГАРИГ/-ИЙН НЭГДСЭН 

ХУРАЛДААНЫ ХЭЛЭЛЦСЭН АСУУДЛЫН ТОВЬЁГ
	№
	Баримтын агуулга
	Хэдээс хэдэд

	1
	Хэлэлцэх асуудлын дараалал
	1-3

	2
	Хуралдааны товч тэмдэглэл
	4-18

	3
	Хуралдааны дэлгэрэнгүй тэмдэглэл:
1. Зэс хайлуулах, боловсруулах үйлдвэр байгуулах тухай Улсын Их Хурлын тогтоолын төсөл /анхны хэлэлцүүлэг/ 

2. “Ус” үндэсний хөтөлбөр батлах тухай Улсын Их Хурлын тогтоолын төсөл /хэлэлцэх эсэх/ 

3. Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төсөл /анхны хэлэлцүүлэг/ 
4. Монгол Улсын Засгийн газар, ХБНГУ-ын Засгийн газар хооронд байгуулсан “Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээр соёрхон батлах тухай” хуулийн төсөл /хэлэлцэх эсэх/
	20-24

24-84

84-115

115-130



	4
	Санал хураалт
	131-171

	5
	Хавсралт материал:

1. Зэс хайлуулах, боловсруулах үйлдвэр байгуулах тухай Улсын Их Хурлын тогтоолын төсөл
2. Зэс хайлуулах, боловсруулах үйлдвэр байгуулах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлт, зарчмын зөрүүтэй саналын томъёолол
3. Ус” үндэсний хөтөлбөр батлах тухай Улсын Их Хурлын тогтоолын төслийн талаархи Байгаль орчин, хүнс, хөдөө аж ахуйн байнгын хорооны санал, дүгнэлт 

4. Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төсөл 

5. Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төслүүдийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлт, зарчмын зөрүүтэй саналын томъёолол

6. Монгол Улсын Засгийн газар, ХБНГУ-ын Засгийн газар хооронд байгуулсан “Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээр соёрхон батлах тухай” хуулийн төслийг хэлэлцэх эсэх талаар гарсан Аюулгүй байдал, гадаад бодлогын байнгын хорооны санал, дүгнэлт
	172-178

179-181

182

183-210

211-217

218-219



	6
	УИХ-ын чуулганы нэгдсэн хуралдааны үйл ажиллагаатай танилцсан хүмүүсийн нэр
	220-235


ТОВЬЁГ ҮЙЛДСЭН:




Б.НАРАНТУЯА
Монгол Улсын Их Хурлын 2010 оны хаврын ээлжит чуулганы 2010 оны 4 дүгээр сарын 29-ний өдөр /Пүрэв гариг/-ийн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв. 

УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  

Хэлэлцэх асуудлын талаар УИХ-ын гишүүн Х.Бадамсүрэн санал хэлэв. 


Өглөөний нэгдсэн хуралдаанд ирвэл зохих 76 гишүүнээс 61 гишүүн ирж, 80.2 хувийн ирцтэй байв. Үүнд: 

Чөлөөтэй: Д.Балдан-Очир, Сү.Батболд, Г.Батхүү, Ц.Баярсайхан, Ц.Даваасүрэн, Х.Жекей, Г.Занданшатар, О.Чулуунбат. 


Өвчтэй: Н.Алтанхуяг, С.Баяр, Б.Чойжилсүрэн, Ц.Шинэбаяр, С.Эрдэнэ. 

Тасалсан: Х.Баттулга, Д.Зоригт.  

Хоцорсон: Д.Арвин -0.10, Н.Батбаяр -1.20, Су.Батболд -0.25, С.Баярцогт -0.50, Л.Болд -0.55, Л.Гантөмөр -1.10, Р.Гончигдорж -2.20, Л.Гүндалай -0.20, Даш.Зоригт -0.15, Д.Батбаяр -0.10, С.Ламбаа -0.50, Д.Одхүү -0.20, С.Оюун -1.10, Ж.Энхбаяр -0.15, З.Энхболд -0.10, Ө.Энхтүвшин -.0.10.   

Нэг. Зэс хайлуулах, боловсруулах үйлдвэр байгуулах тухай Улсын Их Хурлын тогтоолын төсөл /анхны хэлэлцүүлэг/ 

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Дамба-Очир танилцуулав.


Байнгын хороодын санал, дүгнэлттэй холбогдуулан УИХ-ын гишүүн Х.Баделхан, Ш.Сайхансамбуу, С.Бямбацогт нарын асуусан асуултад УИХ-ын гишүүн Д.Дамба-Очир хариулж, тайлбар хийв.

Эдийн Засгийн байнгын хороогоор дэмжигдсэн зарчмын зөрүүтэй саналуудаар санал хураалт явуулав.
УИХ-ын гишүүн Л.Гантөмөр, Д.Зоригт, Д.Балдан-Очир, Д.Тэрбишдагва нарын гаргасан, 1. Төслийн 1-ийн “стратегийн” гэснийг “үйлдвэр байгуулах” гэж өөрчлөх саналыг дэмжье. 

Зөвшөөрсөн

40


Татгалзсан 

 8


Бүгд


48


83.3 хувийн саналаар дэмжигдлээ. 

УИХ-ын гишүүн Л.Гантөмөр, Д.Зоригт, Д.Балдан-Очир, Д.Тэрбишдагва нарын гаргасан, 2. Төслийн 1.1-ийн “2010 оны 6 дугаар сарын 01-ний” гэснийг “2010 оны 10 дугаар сарын 01-ний“ гэж өөрчлөх саналыг дэмжье. 

Зөвшөөрсөн

41


Татгалзсан 

 9


Бүгд


50


82.0 хувийн саналаар дэмжигдлээ. 

УИХ-ын гишүүн Л.Гантөмөр, Д.Зоригт, Д.Балдан-Очир, Д.Тэрбишдагва нарын гаргасан, 3. Төслийн 1.3-г “2011 оны эхний хагаст багтаан зэсийг баяжмал хайлуулах, боловсруулах үйлдвэр байгуулах бэлтгэл ажлыг хангах” гэж өөрчлөн найруулах саналыг дэмжье. 

Зөвшөөрсөн

43


Татгалзсан 

 9


Бүгд


52


82.7 хувийн саналаар дэмжигдлээ. 

Зэс хайлуулах, боловсруулах үйлдвэр байгуулах тухай Улсын Их Хурлын тогтоолын төслийг анхны хэлэлцүүлгээр нь баталъя гэсэн Байнгын хорооноос гаргасан горимын саналыг дэмжье. 

Зөвшөөрсөн

42


Татгалзсан 

11


Бүгд


53


79.2 хувийн саналаар дэмжигдлээ. 

Горимын санал дэмжигдсэн учраас Зэс хайлуулах, боловсруулах үйлдвэр байгуулах тухай Улсын Их Хурлын тогтоолын төслийг баталъя. 

Зөвшөөрсөн

41


Татгалзсан 

12


Бүгд


53


77.4 хувийн саналаар батлагдлаа. 


Уг асуудлыг 10 цаг 38 минутад хэлэлцэж дуусав. 

Хоёр. “Ус” үндэсний хөтөлбөр батлах тухай Улсын Их Хурлын тогтоолын төсөл /хэлэлцэх эсэх/ 


Хэлэлцэж буй асуудалтай холбогдуулан Монгол Улсын Засгийн газрын гишүүн, Байгаль орчин, аялал жуулчлалын сайд Л.Гансүх, Зам, тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Усны газрын дэд дарга З.Батбаяр, Усны үндэсний хорооны нарийн бичгийн дарга Д.Доржсүрэн, БОАЖЯ-ны Тогтвортой хөгжил, стратегийн төлөвлөлтийн газрын дарга Ц.Банзрагч, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав. 

Тогтоолын төслийн талаархи төсөл санаачлагчийн илтгэлийг Монгол Улсын Засгийн газрын гишүүн, Байгаль орчин, аялал жуулчлалын сайд Л.Гансүх танилцуулав.

Төсөл санаачлагчийн илтгэлтэй холбогдуулан УИХ-ын гишүүн Н.Ганбямба, Ц.Цэнгэл, Б.Бат-Эрдэнэ, Х.Баделхан, С.Бямбацогт, Р.Буд, Г.Баярсайхан, Ж.Батсуурь, Ц.Дашдорж, Х.Наранхүү, Я.Батсуурь, Д.Энхбат, Ц.Мөнх-Оргил нарын асуусан асуултад Монгол Улсын Засгийн газрын гишүүн, Байгаль орчин, аялал жуулчлалын сайд Л.Гансүх, ажлын хэсгээс Ж.Бат-Эрдэнэ, Д.Доржсүрэн нар хариулж, тайлбар хийв. 

Тогтоолын төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн П.Алтангэрэл танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Д.Одхүү, Р.Раш, Д.Энхбат, Ж.Сүхбаатар, Д.Хаянхярваа, Н.Батбаяр, Б.Бат-Эрдэнэ, Л.Гүндалай, А.Тлейхан, Д.Одбаяр, Д.Очирбат, Д.Оюунхорол нарын асуусан асуултад УИХ-ын гишүүн П.Алтангэрэл, Монгол Улсын Засгийн газрын гишүүн, Байгаль орчин, аялал жуулчлалын сайд Л.Гансүх, ажлын хэсгээс Ц.Банзрагч нар хариулж, тайлбар хийв.

Өглөөний хуралдаан 13 цаг 10 минутад завсарлав. 

Үдээс хойшхи хуралдаан 15 цаг 10 минутад эхэлж, ирвэл зохих 76 гишүүнээс 59 гишүүн ирж 77.6 хувийн ирцтэй байв.Үүнд:

Чөлөөтэй: Д.Балдан-Очир, Сү.Батболд, Г.Батхүү, Ц.Баярсайхан, Ц.Даваасүрэн, Х.Жекей, Г.Занданшатар, О.Чулуунбат. 

Өвчтэй: Н.Алтанхуяг, С.Баяр, Ц.Шинэбаяр. 

Тасалсан: З.Алтай, Б.Батбаяр, Э.Бат-Үүл, Д.Зоригт, Д.Батбаяр, Ц.Цэнгэл.

Хоцорсон: Н.Батбаяр -0.30, Ц.Батбаяр -0.20, Су.Батболд -0.40, Х.Баттулга -2.30, Б.Бат-Эрдэнэ -0.20, С.Баярцогт -0.40, Р.Буд -0.50, С.Бямбацогт -0.15, Л.Гантөмөр -0.15, Ц.Мөнх-Оргил -0.20, Э.Мөнх-Очир -0.30, Х.Наранхүү -0.50, Ц.Нямдорж -2.00, Д.Одхүү -0.50, Р.Раш -0.25, Ч.Хүрэлбаатар -0.05, Д.Энхбат -0.20, Ж.Энхбаяр -2.50, М.Энхболд -0.45, Ө.Энхтүвшин -2.00, С.Эрдэнэ -0.40.

УИХ-ын дэд дарга Н.Энхболд /15.10-15.35 цагт/, УИХ-ын дарга Д.Дэмбэрэл /15.35-18.45 цагт/ нар ирцийг танилцуулж, хуралдааныг даргалав.  


УИХ-ын гишүүн Х.Баделхан, Р.Гончигдорж, Г.Баярсайхан, Л.Гүндалай, Л.Гантөмөр, С.Ламбаа нар санал хэлэв. 

 
Д.Дэмбэрэл: “Ус” үндэсний хөтөлбөр батлах тухай Улсын Их Хурлын тогтоолын төслийг хэлэлцье гэсэн саналыг дэмжье. 

Зөвшөөрсөн

29


Татгалзсан 

22


Бүгд


51


56.9 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.


Уг асуудлыг 16 цаг 00 минутад хэлэлцэж дуусав. 

Гурав. Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төсөл /анхны хэлэлцүүлэг/ 
Хэлэлцэж буй асуудалтай холбогдуулан Эрүүл мэндийн сайд С.Ламбаа, мөн яамны Эм, эмнэлгийн хэрэгслийн хэлтсийн дарга Ч.Мөнхдэлгэр, Эмнэлгийн тусламжийн бодлогын хэрэгжилтийг зохицуулах газрын дарга Ш.Энхбат, Төрийн захиргаа, удирдлагын газрын дарга Б.Баярт, Мэдээлэл хяналт, үнэлгээний газрын дарга С.Энхболд, Нийгмийн эрүүл мэндийн бодлогын хэрэгжилтийг зохицуулах газрын дарга С.Төгсдэлгэр, Санхүү, хөрөнгө оруулалтын газрын дарга Н.Түмэндэмбэрэл, Нийслэлийн эрүүл мэндийн газрын Эмийн бүртгэлийн хэлтсийн дарга Д.Уранчимэг, Улсын мэргэжлийн хяналтын ерөнхий газрын Эмийн чанарын хяналтын улсын байцаагч Д.Алтантуяа, Эрүүл мэндийн шинжлэх ухааны их сургуулийн Эм зүйн сургуулийн захирал С.Цэцэгмаа, Монголын эм зүйн байгууллагуудын нэгдсэн “Эм” холбооны гүйцэтгэх захирал О.Дамба, МҮХАҮТ-ын Эрүүл мэндийн салбар зөвлөлийн нарийн бичгийн дарга Х.Хонгорзул, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо нарын бүрэлдэхүүнтэй ажлын хэсэг байлцав.

Хуулиудын төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Оюунхорол танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Ж.Батсуурь, С.Бямбацогт, Д.Очирбат, Д.Энхбат, Ц.Мөнх-Оргил, Н.Ганбямба, Д.Ганхуяг, З.Энхболд нарын асуусан асуултад Байнгын хорооны дарга, УИХ-ын гишүүн Д.Оюунхорол, УИХ-ын гишүүн Д.Арвин, Эрүүл мэндийн сайд С.Ламбаа, ажлын хэсгээс Ч.Мөнхдэлгэр нар хариулж, тайлбар хийв. 

Байнгын хороогоор дэмжигдсэн зарчмын зөрүүтэй саналуудаар санал хураалт явуулав. 

Д.Дэмбэрэл: Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 1.Төслийн 1.1 дүгээр зүйлийн “эмнэлгийн хэрэгслийг” гэсний дараа “биологийн идэвхт бүтээгдэхүүнийг” гэж нэмэх саналыг дэмжье. 

Зөвшөөрсөн

38


Татгалзсан 

12


Бүгд


50


76.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 2. Төслийн 1 дүгээр зүйл, 7.2, 9.2, 11.1.1, 11.1.5, 11.1.6, 11.1.7, 11.3, 15.7, 22.1-ийн “худалдах” гэснийг “түгээх” гэж өөрчлөх саналыг дэмжье. 

Зөвшөөрсөн

42


Татгалзсан 

11


Бүгд


53


79.2 хувийн саналаар дэмжигдлээ. 

Ардчилсан намын бүлгийн гаргасан, 3. Төслийн 3.1.1 дэх заалтын “эмчлэх” гэсний дараа “дархлаажуулах” гэж нэмэх саналыг дэмжье. 

Зөвшөөрсөн

46


Татгалзсан 

 7


Бүгд


56


86.8 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 4. Төслийн 3.1.3 дахь заалтын ”монголын”, “олон найрлага бүхий тан, талх, үрэл тосон хэлбэртэй” гэдгийг хасах саналыг дэмжье. 

Зөвшөөрсөн

44


Татгалзсан 

10


Бүгд


54


81.5 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 5. Төслийн 3 дугаар зүйлд дор дурдсан агуулгатай заалт нэмэх: 

3.1.25.”Биологийн идэвхт бүтээгдэхүүн” гэж Эрүүл мэндийн тухай хуулийн 3.1.21-д заасныг ойлгоно гэсэн саналыг дэмжье. 

Зөвшөөрсөн

44


Татгалзсан 

10


Бүгд


54


81.5 хувийн саналаар дэмжигдлээ. 

Улсын Их Хурлын гишүүн Д.Очирбатын гаргасан, 6. Төслийн 4 дүгээр зүйлд дор дурдсан агуулгатай хэсэг нэмэх: 

“4.3.Импорт орлох эмийн бүтээгдэхүүний үндэсний үйлдвэрлэлийг төрөөс дэмжих бодлого баримтална.” гэсэн саналыг дэмжье. 

Зөвшөөрсөн

47


Татгалзсан 

 7


Бүгд


54


87.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 7. Төслийн 4.5 дахь хэсгийг “Энэ хуулийн 4.4-д заасан жагсаалтад орсон эмийн үнийн дээд хязгаарыг Засгийн газраас тогтооно.” гэж өөрчлөн найруулах саналыг дэмжье. 

Зөвшөөрсөн

44


Татгалзсан 

 8


Бүгд


52


84.6 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 8. Төслийн 5.2 дахь хэсгийн “ажиллах” гэснийг “гишүүдийн ашиг сонирхлын зөрчлийн мэдүүлэг гаргах” гэж өөрчлөх саналыг дэмжье. 

Зөвшөөрсөн

35


Татгалзсан 

17


Бүгд


52


67.3 хувийн саналаар дэмжигдлээ. 

Ардчилсан намын бүлгийн гаргасан, 9. Төслийн 5.5 дахь хэсгийг хасах саналыг дэмжье.

Зөвшөөрсөн

44


Татгалзсан 

 8


Бүгд


52


84.6 хувийн саналаар дэмжигдлээ. 

Ардчилсан намын бүлгийн гаргасан, 10. Төслийн 5.6.6 дахь заалтын “эм зүй, эм судлал, эмнэл зүйн судалгааны” гэснийг “эмнэлзүйн өмнөх судалгаа, эмнэлзүйн туршилтын” гэж өөрчлөх саналыг дэмжье. 

Зөвшөөрсөн

41


Татгалзсан 

12


Бүгд


53


77.4 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 11. Төслийн 6 дугаар зүйлийг дор дурдсанаар өөрчлөн найруулах:
“6 дугаар зүйл. Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспортын талаархи төрийн зохицуулалт.

6.1.Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспорттой холбоотой үйл ажиллагааг төрийн зүгээс нэгдсэн зохицуулалтаар хангана.

6.2.Энэ хуулийн 6.1-д заасан төрийн зохицуулалтыг доорхи үйл ажиллагаагаар хэрэгжүүлнэ:

6.2.1.эм, биологийн идэвхт бүтээгдэхүүний бүртгэл, зах зээл дэх чанар, аюулгүй байдлын тандалт судалгаа;


6.2.2.үйлдвэрлэл, импорт, худалдах тусгай зөвшөөрөл;

6.2.3.импорт, экспортын лиценз, хяналт, зохицуулалт;
6.2.4.чанарын баталгаажуулалт;

          6.2.5.эмийн үйлдвэрийн стандарт (GMP)-ын шаардлагыг хангасан тухай батламж;

6.2.6.эм зүйн үйл ажиллагаанд тавих мэргэжлийн хяналт;



6.2.7.эмийн гаж нөлөөний хяналт;

6.2.8.эм, биологийн идэвхт бүтээгдэхүүний зар сурталчилгааны зөвшөөрөл, хяналт;

6.2.9.зайлшгүй шаардлагатай эмийн үнийн зохицуулалт, хяналт; 

           6.2.10.эмнэлгийн мэргэжилтнүүд болон олон нийтэд зориулсан эмийн талаархи хараат бус, бодит мэдээлэл.

6.3.Энэ хуулийн 6.2-т заасан зохицуулалтыг эрүүл мэндийн асуудал хариуцсан төрийн захиргааны төв байгууллагын дэргэдэх эмийн асуудал хариуцсан төрийн захиргааны байгууллага гүйцэтгэнэ.” гэсэн саналыг дэмжье. 

Зөвшөөрсөн

39


Татгалзсан 

11


Бүгд


50


78.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, С.Эрдэнэ нарын гаргасан, 12. Төслийн 7.1 дэх хэсгийг дор дурдсанаар өөрчлөн найруулах: 

“7.1.Хүний эм, эмнэлгийн хэрэгсэл болон мансууруулах эм, сэтгэцэд нөлөөт бодис, тэдгээрийн угтвар бодис, биологийн идэвхт бүтээгдэхүүнийг үйлдвэрлэх, импортлох, худалдах тусгай зөвшөөрлийг эмийн асуудал хариуцсан төрийн захиргааны байгууллага олгоно.” гэсэн саналыг дэмжье. 

Зөвшөөрсөн

41


Татгалзсан 

 9


Бүгд


50


82.0 хувийн саналаар дэмжигдлээ. 

Ардчилсан намын бүлгийн гаргасан, 13. Төслийн 10 дугаар зүйлд дор дурдсан агуулгатай хэсэг нэмэх:

“10.4.Эм хангамжийн байгууллагын бүтэц, үйл ажиллагаа нь улсын стандартын шаардлагыг хангасан байна.” гэсэн саналыг дэмжье. 

Зөвшөөрсөн

42


Татгалзсан 

 8


Бүгд


50


84.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 14. Төслийн 11.2.2 дахь заалтын “худалдах” гэснийг хасах саналыг дэмжье. 

Зөвшөөрсөн

36


Татгалзсан 

14


Бүгд


50


72.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 15. Төслийн 12.1.4 дэх хэсгийг дор дурдсанаар өөрчлөн найруулах: 

 “12.1.4.тухайн бүтээгдэхүүний үйлдвэрлэл эхлэхээс өмнө эмийн түүхий эд, туслах бодисыг итгэмжлэгдсэн лабораторийн шинжилгээнд хамруулах;” гэсэн саналыг дэмжье. 

Зөвшөөрсөн

37


Татгалзсан 

13


Бүгд


50


74.0 хувийн саналаар дэмжигдлээ. 

Ардчилсан намын бүлгийн гаргасан, 16. Төслийн 12 дугаар зүйлд дор дурдсан агуулгатай заалт нэмэх:

“12.1.8.Эмийн үйлдвэр бүр өөрийн бүтээгдэхүүний чанарыг хариуцна.” гэсэн саналыг дэмжье. 

Зөвшөөрсөн

43


Татгалзсан 

 7


Бүгд


50


86.0 хувийн саналаар дэмжигдлээ. 

Ардчилсан намын бүлгийн гаргасан, 17. Төслийн 12 дугаар зүйлд дор дурдсан агуулгатай хэсэг нэмэх:

“12.3.Эмийн үйлдвэрт стандартын шаардлагыг хангасан тухай батламжийг эмийн асуудал эрхэлсэн төрийн захиргааны байгууллага олгоно.” гэсэн саналыг дэмжье. 

Зөвшөөрсөн

44


Татгалзсан 

 6


Бүгд


50


88.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 18.Төслийн 15 дугаар зүйлд дор дурдсан агуулгатай заалт нэмэх: 
 “15.9.3.тусгай зөвшөөрөлгүй хуулийн этгээд, иргэн эм, эмнэлгийн хэрэгсэл, биологийн идэвхт бүтээгдэхүүнийг импортлох, экспортлох.” гэсэн саналыг дэмжье. 

Зөвшөөрсөн

37


Татгалзсан 

12


Бүгд


49


75.5 хувийн саналаар дэмжигдлээ. 

Улсын Их Хурлын гишүүн Д.Дондогийн гаргасан, 19.Төслийн 15 дугаар зүйлд дор дурдсан агуулгатай заалт нэмэх: 
 “15.9.4.энэ хуулийн 15.3-т заасан импортын болон экспортын лицензийн бичигт заасан нэр, хэлбэр, тун, тоо, хэмжээнээс илүү буюу өөр нэр төрлийн эм, эмнэлэгийн хэрэгсэл улсын хилээр нэвтрүүлэх.” гэсэн саналыг дэмжье. 
Зөвшөөрсөн

41


Татгалзсан 

 8


Бүгд


49


83.7 хувийн саналаар дэмжигдлээ. 

Улсын Их Хурлын гишүүн Ц.Батбаярын гаргасан, 20. Төслийн 15 дугаар зүйлд дор дурдсан агуулгатай заалт нэмэх: 

“15.9.5.Засгийн газраас баталсан жагсаалтын дагуу эрүүл мэндийн асуудал эрхэлсэн төрийн захиргааны байгууллага олон улсад хүлээн зөвшөөрөгдсөн эмийн үйлдвэртэй шууд гэрээ байгуулсан товлолын вакцин, эм, эмнэлгийн хэрэгслийг импортоор шууд нийлүүлэх эрхийг олгож болно.” гэсэн саналыг дэмжье. 

Зөвшөөрсөн

40


Татгалзсан 

 9


Бүгд


49


81.6 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 21. Төслийн 16.3 дахь хэсгийн “Багийн эмч” гэснийг “Сумын багийн хүний эмч” гэж өөрчлөх саналыг дэмжье.

Зөвшөөрсөн

39


Татгалзсан 

11


Бүгд


50


78.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 22. Төслийн 16 дугаар зүйлд дараах хэсэг нэмэх:
“16.6.Биологийн идэвхт бүтээгдэхүүнийг эмийн сан, стандартын шаардлага хангасан хүнсний дэлгүүрт борлуулж болно.” гэсэн саналыг дэмжье.

Зөвшөөрсөн

45


Татгалзсан 

 5


Бүгд


50


90.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 23. Төслийн 16 дугаар зүйлд дараах хэсэг нэмэх:

“16.7.Биологийн идэвхт бүтээгдэхүүнийг сүлжээгээр борлуулахыг хориглоно.” гэсэн заалтыг нэмэх саналыг дэмжье.

УИХ-ын гишүүн Р.Гончигдорж санал хэлэв.

Зөвшөөрсөн

29


Татгалзсан 

21


Бүгд


50


58.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 24. Төслийн 17.2 дахь хэсгийн  “жорыг” гэсний дараа “олон улсын нэрээр” гэж нэмэх саналыг дэмжье. 

Зөвшөөрсөн

40


Татгалзсан 

10


Бүгд


50


80.0 хувийн саналаар дэмжигдлээ. 

УИХ-ын гишүүн Д.Очирбат санал хэлэв. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 25. Төслийн 22.1 дэх хэсгийг дор дурдсанаар өөрчлөн найруулах:

“22.1.Монгол улсад үйлдвэрлэх, импортлох, худалдах эм, эмийн түүхий эд, биологийн идэвхт бүтээгдэхүүнийг энэ хуулийн 22.7-д  зааснаас бусад тохиолдолд улсын бүртгэлд бүртгүүлсэн байна.” гэсэн саналыг дэмжье.

Зөвшөөрсөн

37 


Татгалзсан 

13


Бүгд


50


74.0 хувийн саналаар дэмжигдлээ. 

Ардчилсан намын бүлгийн гаргасан, 26. Төслийн 22.3 дахь хэсгийг дор дурдсанаар өөрчлөн найруулах:

“22.3.Эмийн бүртгэлд эмийг үйлдвэрлэсэн улс, үйлдвэрлэгч, хэлбэр, тун тус бүрээр нь бүртгэнэ.” гэсэн саналыг дэмжье. 

Зөвшөөрсөн

45


Татгалзсан 

 5


Бүгд


50


90.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 27. Төслийн 22.5 дахь хэсгийн “Дэлхийн нэр хүнд бүхий” гэснийг “Олон улсад хүлээн зөвшөөрөгдсөн” гэж өөрчлөх саналыг дэмжье. 

Зөвшөөрсөн

43


Татгалзсан 

 7


Бүгд


50


86.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 28. Төслийн 22.7.9 дэх заалтыг хасах гэсэн саналыг дэмжье. 

Зөвшөөрсөн

43


Татгалзсан 

 7


Бүгд


50


86.0 хувийн саналаар дэмжигдлээ. 

29. Төслийн 27.2 дахь хэсгийг дор дурдсанаар өөрчлөн найруулах:
“27.2.Эм, биологийн идэвхт бүтээгдэхүүний зар сурталчилгааны агуулгыг эмийн болон хөдөө аж ахуйн асуудал хариуцсан төрийн захиргааны байгууллага хянана.“ гэсэн саналыг дэмжье. 

Зөвшөөрсөн

44


Татгалзсан 

 6


Бүгд


50


88.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 30. Төслийн 27.4.3 дахь заалтыг дор дурдсанаар өөрчлөн найруулах: 
“27.4.3.Жороор олгох эмийг сурталчлах;” гэсэн саналыг дэмжье. 

Зөвшөөрсөн

42


Татгалзсан 

 7


Бүгд


49


85.7 хувийн саналаар дэмжигдлээ. 

Ардчилсан намын бүлгийн гаргасан, 31. Төслийн 29.2 дахь хэсгийн “Мансууруулах, сэтгэцэд нөлөөт” гэсний дараа “болон хуурамч” гэж нэмэх саналыг дэмжье. 

Зөвшөөрсөн

38


Татгалзсан 

12


Бүгд


50


76.0 хувийн саналаар дэмжигдлээ. 

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 32. Төслийн 29.2.5 дахь заалтын “16.1” гэсний дараа “15.9.3” гэж нэмэх саналыг дэмжье. 

Зөвшөөрсөн

40


Татгалзсан 

10


Бүгд


50


80.0 хувийн саналаар дэмжигдлээ. 

Байнгын хороогоор дэмжигдээгүй зарчмын зөрүүтэй саналуудаар санал хураалт явуулав.  

Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нарын гаргасан, 1.Төслийн 16.5.4 дэх заалтыг хасах саналыг дэмжих боломжгүйг дэмжье. 

Зөвшөөрсөн

38


Татгалзсан 

12


Бүгд


50


76.0 хувийн саналаар дэмжигдлээ. 

Улсын Их Хурлын гишүүн Г.Баярсайханы гаргасан, 2. Төслийн 22.5 дахь хэсгийг дор дурдсанаар өөрчлөн найруулах:

“22.5.АНУ болон Европын холбоонд эмийн бүртгэлийн лавлагаанд орсон эмийг нэг сарын хугацаанд төлбөргүйгээр бүртгэж авна.” гэснийг дэмжих боломжгүйг дэмжье. 
Зөвшөөрсөн

33


Татгалзсан 

17


Бүгд


50


66.0 хувийн саналаар дэмжигдлээ. 

Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсол, соёл, шинжлэх ухааны байнгын хороонд шилжүүлэв. 

Уг асуудлыг 17 цаг 48 минутад хэлэлцэж дуусав.

Дөрөв. Монгол Улсын Засгийн газар, ХБНГУ-ын Засгийн газар хооронд байгуулсан “Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээр соёрхон батлах тухай” хуулийн төсөл /хэлэлцэх эсэх/


Хэлэлцэж буй асуудалтай холбогдуулан Сангийн сайд С.Баярцогт, мөн яамны Зээл, тусламжийн бодлого, хамтын ажиллагааны газрын орлогч дарга Т.Доржханд, Монголын ипотекийн корпорацийн дотоод захирал Ц.Энхбаяр, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав. 

Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ц.Батбаяр, Д.Ганхуяг, Ц.Дашдорж нарын асуусан асуултад Сангийн сайд С.Баярцогт хариулж, тайлбар хийв. 

Хуулийн төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Э.Мөнх-Очир танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ц.Батбаяр, Я.Батсуурь, Э.Мөнх-Очир, Ж.Энхбаяр нарын асуусан асуултад Аюулгүй байдал, гадаад бодлогын байнгын хорооны дарга З.Энхболд, Сангийн сайд С.Баярцогт, ажлын хэсгээс Г.Нандинцэцэг нар хариулж, тайлбар хийв.


УИХ-ын гишүүн Ц.Батбаяр, Л.Гантөмөр, Н.Батбаяр, Д.Лүндээжанцан нар санал хэлэв. 

 
Д.Дэмбэрэл: Монгол Улсын Засгийн газар, ХБНГУ-ын Засгийн газар хооронд байгуулсан “Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээр соёрхон батлах тухай” хуулийн төслийг хэлэлцье гэсэн саналыг дэмжье. 

Зөвшөөрсөн

40


Татгалзсан 

10


Бүгд


50


80.0 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.


11.35-11.40 цагт УИХ-ын гишүүн С.Баярцогтын урилгаар Сэлэнгэ аймгийн Зүүнбүрэн, Шаамар сумын Иргэдийн төлөөлөгчдийн хурлын тэргүүлэгчид, 12.05-12.10 цагт УИХ-ын гишүүн Д.Дондогийн урилгаар Төв аймгийн Баян сумын Хурлын төлөөлөгчид, 12.25-12.30 цагт УИХ-ын гишүүн З.Алтайгийн урилгаар Баянзүрх дүүргийн 97 дугаар дунд сургуулийн 11б бүлгийн сурагчид,15.30-15.35 цагт УИХ-ын гишүүн Л.Гантөмөрийн урилгаар Хүмүүнлэгийн ухааны их сургуулийн Мэдээлэл харилцаа, менежментийн сургуулийн оюутнууд, 16.35-16.40 цагт УИХ-ын гишүүн Ц.Батбаярын урилгаар Баянзүрх дүүргийн 19, 24 дүгээр хорооны оршин суугчид УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав./ 


Хуралдаан 18 цаг 45 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 







Б.НАРАНТУЯА

МОНГОЛ УЛСЫН ИХ ХУРЛЫН 2010 ОНЫ ХАВРЫН ЭЭЛЖИТ ЧУУЛГАНЫ

 2010 ОНЫ 4 ДҮГЭЭР САРЫН 29-НИЙ ӨДӨР (ПҮРЭВ ГАРИГ)-ИЙН

 НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 20 минутад эхлэв.

Д.Дэмбэрэл: Эрхэм гишүүд ээ, та бүхэнд энэ өдрийн амар амгаланг айлтгая. Өнөөдөр 4 дүгээр сарын 29-ний өдрийн нэгдсэн хуралдааны ирц хангагдсан байна. Тийм учраас хуралдааныг нээснийг мэдэгдье. Хэлэлцэх асуудлыг танилцуулъя. 

Зэс хайлуулах, боловсруулах үйлдвэр байгуулах тухай УИХ-ын тогтоолын төсөл, анхны хэлэлцүүлэг, 

Ус үндэсний хөтөлбөр батлах тухай УИХ-ын тогтоолын төсөл, хэлэлцэх эсэх, 

Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төсөл, анхны хэлэлцүүлэг, 

Монгол Улсын Засгийн газар, Холбооны Бүгд Найрамдах Улсын Засгийн газар хооронд байгуулсан Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн хэлэлцээр соёрхон батлах тухай хуулийн төсөл, хэлэлцэх эсэх, 

Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төсөл, хэлэлцэх эсэх, 

Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх, 

Тагнуулын байгууллагын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төсөл, хэлэлцэх эсэх, 

Улсын батлан хамгаалах болон аюулгүй байдлыг хангах зориулалтаар олгогдсон газрын улсын тусгай хэрэгцээнд авах тухай УИХ-ын тогтоолын төсөл, хэлэлцэх эсэх, 

Агаарын тухай хуулийн шинэчилсэн найруулгын төсөл, Агаарын бохирдлыг төлбөрийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх,

Өрсөлдөөний тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх, 

Шударга бус өрсөлдөөнийг хориглох тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх эдгээр нэлээн олон асуудлыг өнөөдөр хэлэлцэхээр төлөвлөсөн байна. Бадамсүрэн гишүүн яалаа гэнэ ээ? 

Х.Бадамсүрэн: Баярлалаа. Тэгэхээр өнөөдрийн нэгдсэн хуралдаанаар хэлэлцэх асуудлуудын жагсаалтын 6-д Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын асуудал байна. Тэгэхээр яг энэ асуудалтай холбогдсон Тэсэрч, дэлбэрэх бодис, тэсэлгээний хэрэгслийн эргэлтэд хяналт тавих ажлыг шинэ шатанд гаргах, сайжруулах талаар бидний гишүүд хуулийн төсөл санаачилсан юм. Тэгээд одоо Засгийн газрын саналыг бид хүлээж байгаа. Тэгэхээр энэ нэг чиглэлийн асуудлыг хамтад нь хэлэлцэх боломж байна уу гэж нэгд асууж, хоёрт, хэрэв ийм боломжтой бол хамтад нь хэлэлцэх боломжийг хангаж өгнө үү гэж Их Хурлын дарга таниас хүсч байна. Баярлалаа. 

Д.Дэмбэрэл: Уг нь альтернатив хувилбартай ижилхэн хуулиудын хамтад хэлэлцвэл амар байгаа юм. Тус бүрт нь оруулж ирээд хэлэлцэх эсэхийг ингээд яриад байх бол цаг их авч байгаа юм. Сонгуулийн хуулийг бид бас хамтад нь хэлэлцэх болж байна. Хоёр хувилбар байж байгаа. Энэ Тэсэрч, дэлбэрэх бодис үнэхээр тийм хоёр хувилбартай болоод байгаа бол уг нь тус тусад нь хэлэлцэх эсэх гээд явсан дорхноо хамтатгаад хэлэлцвэл зөв байгаа юм. Гишүүд юу гэж үзэж байна? Өнөөдөр хэлэлцэх асуудал маш олон учраас энийг хойшлуулахад би бэлэн байна. Тэртээ тэргүй заримыг нь багтаан хэлэлцэж чадахгүй байх. Тэгвэл энийг хойшлууллаа. Тэгэх үү? Хэлэлцэх асуудлууд нэлээн олон байгаа. Маргааш бид нар өглөө Сонгуулийн хуулийн хоёр хувилбарыг эхлээд хэлэлцье гэсэн бодолтой байгаа. Тийм учраас өнөөдрийн хуралдаанаар хэлэлцэх асуудлуудыг нэлээн шуурхай явуулж өгвөл гишүүд их зүгээр байна. 

Хэлэлцэх асуудалдаа оръё. Эхний асуудал. Зэс хайлуулах, боловсруулах үйлдвэр байгуулах тухай УИХ-ын тогтоолын төслийн анхны хэлэлцүүлгийг явуулъя. 

Эдийн засгийн байнгын хорооны санал, дүгнэлт гарсан байна. Санал, дүгнэлтийг Дамба-Очир гишүүн танилцуулна. Индэрт урьж байна. 

Д.Дамба-Очир: Улсын Их Хурлын дарга, эрхэм гишүүд ээ, 

“Зэс хайлуулах, боловсруулах үйлдвэр байгуулах тухай” Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын 2010 оны 4 дүгээр сарын 15-ны өдрийн нэгдсэн хуралдаанаар хэлэлцэн шийдвэрлээд, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

 

Эдийн засгийн байнгын хороо уг тогтоолын төслийг анхны хэлэлцүүлэгт бэлтгэсэн тухай асуудлыг 2010 оны 4 дүгээр сарын 27-ны өдрийн хуралдаанаараа хэлэлцээд дараахь санал, дүгнэлтийг нэгдсэн хуралдаанд танилцуулахаар шийдвэрлэлээ.

 

Тогтоолын төсөлд зэс хайлуулах, боловсруулах үйлдвэр байгуулах оновчтой хувилбарыг сонгон, саналаа Улсын Их Хуралд танилцуулах хугацааг 2010 оны 10 дугаар сарын 01-ний дотор байх, мөн үйлдвэр байгуулах бэлтгэл ажлыг 2011 оны эхний хагаст багтаахаар тус тус өөрчлөх зэрэг саналууд Байнгын хорооны хуралдаанд оролцсон гишүүдийн олонхийн дэмжлэг авлаа. 

 

Тогтоолын төслийн талаархи зарчмын зөрүүтэй саналын томъёоллыг Та бүхэнд бичгээр тараасан бөгөөд төслийг анхны хэлэлцүүлгээр нь батлуулах горимын саналыг хуралдаанд оролцсон гишүүд санал нэгтэй дэмжсэнийг уламжилж байна.

 

Улсын Их Хурлын эрхэм гишүүд ээ,

 
“Зэс хайлуулах, боловсруулах үйлдвэр байгуулах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэн, уг тогтоолын төслийг баталж өгөхийг Та бүхнээс хүсье.

 
Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Бямбацогт гишүүнээр тасаллаа. Баделхан гишүүн асуултаа тавья. 

Х.Баделхан: Баярлалаа. Энэ их чухал тогтоолын төсөл өнөөдөр оруулаад хэлэлцэхээр болж байгаа юм байна. Энэ тогтоолын төслийг бүгдээрээ дэмжиж байгаа. Нэгдүгээр асуулт бол ер нь урьд өмнө энэ зэс боловсруулах асуудлаар ер нь яригдаж байсан тийм тохиолдол ямар нэг түвшинд байгаа юм болов уу? 

Хоёрт, тогтоолын хоёр заалт илүүдээд, нэг заалт болговол яасан юм бэ? Нэг нь энэ оны 10 дугаар сарын 01 хүртэл үйлдвэр байгуулах хувилбарыг сонгоно гэсэн байна. Дараа нь 4 дүгээр заалт дээр тэр бэлтгэл ажлыг ирэх жилийн эхний хагаст байхаар хангана гэсэн ийм хоёр заалт байгаа юм байна. Хоёр заалтын агуулга бол бараг нэг байгаа юм биш үү? Энэ яагаад заавал хоёр өөр заалт оруулсан юм бэ гэсэн асуулт байна. Баярлалаа. 

Д.Дэмбэрэл: Дамба-Очир гишүүн. Урьд нь ийм асуудал яригдаж байсан билүү гэсэн Засгийн газрын түвшинд байсан байх аа.

Д.Дамба-Очир: Баделхан гишүүний асуултад хариулъя. Өмнө нь Засгийн газрын түвшинд бол яригдаж байсан байна лээ. Зэс хайлуулах үйлдвэрийн асуудал. Түүнээс УИХ дээр оруулж ирж, тогтоолын хэлбэрээр энэ тэр шийдвэр гаргаж байгаагүй юм байна лээ. Нэгд.

Хоёрт, яагаад хоёр хугацаа хэлэв гэсэн. 6 сарын хугацаатай яаманд нь хэд хэдэн олон технологиуд байгаа юм. Бас бэлтгэх бэлтгэлийн ажлууд нэлээн их байгаа юм. Үйлдвэр өөрөө бол нэлээн том үйлдвэр шүү дээ. Хөрөнгө оруулалт нь нэлээн том. Тийм учраас тэрийгээ сонгоод их зөв хэлбэрээр сонгоод УИХ-д оруулж ирээсэй гэж байгаа юм. Эхлээд. Тэгээд 10 сарын 01 хүртэл, тэгээд цаад талын хугацаа нь 6 сарын дараа, цаашлаад ирэх оны 11 сарын хавар тийшээ байдаг юм уу, эхний хагаст багтаагаад энэ үйлдвэрийн нь ажлыг эхлүүл гэж байгаа юм. Эхлээд сонголтоо хийгээд УИХ-аар зөвшөөрлөө авчих. Тэгээд цаашаа ажлыг эхлүүлье гэж хэлэх гэж байгаа юм. Тэгэхээр 6 сарын хугацаанд өгч байгаа нь яана гэхээр зураг төсөл хийх, ТЭЗҮ-үүдээ дахин гаргаж ирэх, технологиудаа нарийвчлан гаргах, байршил сонгох энэ тэр гээд олон асуудал байгаа. Үүнийгээ 6 сарын дотор мэргэжлийн яам нь хариуцаад ороод ирэх байгаа юм. Баярлалаа. 

Д.Дэмбэрэл: Баярлалаа. Сайхансамбуу гишүүн 

Ш.Сайхансамбуу: Баярлалаа. Би танилцуулгаас нэг л юм асууя гэж бодож байна. Ер нь хэтийн төлөв гэж нэг юм байх ёстой. Энэ чинь өөрөө их том үйлдвэр, их хөрөнгө оруулалт шаардсан ийм том үйлдвэр барих ийм чиглэл өгөх гээд байна л даа. Ер нь яг энэ зэсийг эцсийн эцэст аль улсад хааш нь гаргах тийм бодлого, туссан юм байна  уу? Борлуулалт хамгийн гол нь байгаа юм. Үйлдвэрлэдэг юм байна, зэсээ үйлдвэрээ барьдаг юм байна, үйлдвэрлээд янз бүрийн зэс гаргаад ирдэг юм байж, тэгээд хамгийн гол хэрэглэгч нь худалдан авагч нь хаана гэж товлож байна аа? Ирээдүйд. 

Д.Дамба-Очир: Бид нар түрүүн ярьсан. 130 мянган тонн зэс болох юм гэсэн. Өөрөөр хэлбэл, одоо бол 500 гаруй мянган тонн хүдэр зөөж байгаа бол тэрний 23 хувь нь цэвэр зэс байгаа болов уу, үлдсэн нь шороо явж байгаа гэсэн. Тэгэхээр одоо 130 мянган тонн цэвэр зэсээ энд хайлуулахаар мөнгөө ялгаад авах юм, алтаа ялгаад авах юм, дотор нь байж байгаа өнгөт металлуудаа бүгдийг нь ялгаад авах юм. Би дахиад хэлье. Борлуулах газар бол ер нь Хятад байна. Хятад л байна. Бусад орон руу хаашаа ч гэсэн аваачиж борлуулах боломжтой. Япон, Солонгос, Тайваний компани гэхэд компьютерийн компани гэхэд бүтнээр нь авъя гэсэн санал өгсөн байдаг юм байна лээ. Борлуулалтын асуудал бол байхгүй байх гэж би бодож байгаа. 

Д.Дэмбэрэл: Баярлалаа. Бямбацогт гишүүн 

С.Бямбацогт: Баярлалаа. Хоёр асуулт байгаа юм. Нэгд, Зэс хайлуулах үйлдвэр яг хаана байгуулбал зохимжтой гэж үзсэн юм бол оо? Байршлын хувьд. Манайх чинь Оюутолгойн зэсийн баяжмал гаргах байх, Цагаан суваргын орд бас ашиглалтад орвол гарах байх. Эрдэнэт өнөөдөр зэсийн баяжмал маань гараад явж байгаа. Тэгэхээр газар зүйн байршлын хувьд хаана байрлавал зохимжтой гэж үзсэн юм бол? 

Хоёрт, зэс хайлуулах үйлдвэр байгуулагдсанаар бид нар агуулга багатай хүдрээс авч чадахгүй нөгөө катодын зэсийн үйлдвэр гэж ашигладаг, тийм ээ? Тэр үйлдвэр маань ашиглах боломжтой болох уу, боломжгүй болох уу? Эсхүл бүх агуулга багатай хүдрийг ч гэсэн зэсийг хайлуулаад явах бололцоотой болох юм болов уу? Энэ дээр нэг хариулт өгөөч. 

Д.Дамба-Очир: Байршлын хувьд ажлын хэсэг дээр бас яригдсан. Тэгээд урд ч байх нь зөв, дэргэд нь зөв гээд яриад байгаа юм. Тэгэхээр би хэлж байгаа. Тооцоо хэрэгтэй юм. Эдийн засгийн тооцоо, бүтээгдэхүүн нь хаана гарч байна, дэд бүтэц  нь хаана байна, хаана байвал хамгийн бага зардлаар хамгийн оновчтой байх вэ гэсэн. Энийг бол яам нь мэргэжлийн яам нь 6 сарын хугацаандаа бэлдэж орж ирэх юм. Тэгээд 10 сарын 01 гэхэд бүх байрлал, бүх юмаа, ТЭЗҮ-ээ, технологио сонгоод ороод ирэх байгаа юм. Тэгэхээр тэр үед эргээд ярих боломжтой байгаа юм. 

Хоёрт, агуулга багатай хүдэр бол гадуур нь зөндөө байгаа. Овоолсон хүдэр. Энэ бол ерөөсөө хайлуулах үйлдвэрээсээ тэс өөр төсөл. Хайлуулах үйлдвэр гэдэг нь баяжмалыг гарч байгаа бүтээгдэхүүн нь хайлуулж боловсруулж байгаа юм. Бага агуулгатай хүдрийг бол бид нар бороожуулах гэдэг юм уу, тэр төслөөр бага агуулгатай зэсийг нь ялгаж авах тэр төсөл давхар яригдаж явагдах байгаа юм. Энэ хүхрийн хүчлийг тэр төсөл дээр ашиглах боломж нь гарч ирэх байгаа юм гэж хэлэх гэж байгаа юм. Энэ нь тэгэхээр давхар хоёр төсөл явагдах боломжтой болж ирнэ. 

Д.Дэмбэрэл: Баярлалаа. Гишүүд асуулт асууж, хариулт авлаа. Байнгын хороо зарчмын зөрүүтэй зарим саналын томъёолол оруулж ирсэн байна. Тийм учраас Байнгын хорооны саналаар санал хураалт явуулъя. Гишүүд санал хураалтад бэлтгэе. 

Зэсийн баяжмал хайлуулах, боловсруулах үйлдвэр байгуулах тухай УИХ-ын тогтоолын төслийг талаархи Эдийн засгийн байнгын хорооны зарчмын зөрүүтэй саналын томъёолол байна. 

1.Төслийн 1-ийн “стратегийн” гэснийг “үйлдвэр байгуулах” гэж өөрчлөх саналыг УИХ-ын гишүүн Л.Гантөмөр, Д.Зоригт, Д.Балдан-Очир, Д.Тэрбишдагва гишүүд гаргасныг Байнгын хороо дэмжсэн байна. Байнгын хорооны саналаар энэ саналыг дэмжье гэсэн санал хураалт явуулж байна. 

48 гишүүн санал хураалтад оролцож, 40 гишүүн зөвшөөрч 83.3 хувийн саналаар санал дэмжигдлээ. 

2.Төслийн 1.1-ийн “2010 оны 6 дугаар сарын 01” гэснийг “2010 оны 10 дугаар сарын 01“ гэж өөрчлөх саналыг УИХ-ын гишүүн Л.Гантөмөр, Д.Зоригт, Д.Балдан-Очир, Д.Тэрбишдагва гишүүд гаргасныг Байнгын хороо дэмжсэн байна. Байнгын хорооны саналаар энэ саналыг дэмжье гэсэн санал хураалт явуулж байна. 

50 гишүүн санал хураалтад оролцож, 41 гишүүн зөвшөөрч 82.0 хувийн саналаар санал дэмжигдлээ. 

3.Төслийн 1.3-г “2011 оны эхний хагаст багтаан зэсийг баяжмал хайлуулах, боловсруулах үйлдвэр байгуулах бэлтгэл ажлыг хангах” гэж өөрчлөн найруулах саналыг УИХ-ын гишүүн Л.Гантөмөр, Д.Зоригт, Д.Балдан-Очир, Д.Тэрбишдагва гишүүд гаргасныг Байнгын хороо дэмжсэн байна. Байнгын хорооны саналаар энэ саналыг дэмжье гэсэн санал хураалт явуулж байна. 

52 гишүүн санал хураалтад оролцож, 43 гишүүн зөвшөөрч 82.7 хувийн саналаар санал дэмжигдлээ. 

Байнгын хорооноос оруулж байгаа зарчмын зөрүүтэй саналаар санал хураалт явуулж дууслаа. Байнгын хороо энэ горимын санал оруулсан байна. Анхны хэлэлцүүлгээр нь баталъя гэсэг горимын санал байгаа юм байна. 

Байнгын хорооны горимын саналаар санал хураалт явуулъя. 

53 гишүүн санал хураалтад оролцож, 42 гишүүн зөвшөөрч 79.2 хувийн саналаар гишүүд горимын саналыг дэмжиж байна.

Горимын санал дэмжигдсэн учраас Зэсийн баяжмал хайлуулах, боловсруулах үйлдвэр байгуулах тухай УИХ-ын тогтоолын төслийг бүхэлд нь баталъя гэсэн санал хураалт явуулъя. 

53 гишүүн санал хураалтад оролцож, 41 гишүүн зөвшөөрч 77.4 хувийн саналаар тогтоол батлагдаж байна.

Тогтоолын эцсийн найруулгыг маргааш сонсъё. Өнөөдөр заавал сонсоод яах вэ. Гишүүд сайн саяын орсон саналуудыг оруулаад тараая. Найруулгыг маргааш сонсъё. 

Хоёр дахь асуудалдаа оръё. Ус үндэсний хөтөлбөр батлах тухай УИХ-ын тогтоолын төслийг хэлэлцье. Хууль санаачлагчийн илтгэлийг Байгаль орчин, аялал жуулчлалын сайд Л.Гансүх танилцуулна. Л.Гансүх сайдыг индэрт урьж байна. 

Л.Гансүх: УИХ-ын дарга, эрхэм гишүүд ээ, 

Монгол Улс усны нөөц багавтар орны тоонд багтдаг. Байгаа нөөц нь нутаг дэвсгэртээ жигд бүгд тархсан. Хяналт, менежмент сул, эрх зүйн төдийлөн боловсронгуй бус, ус хангамжийн түвшин доогуур, ариутгах татвар, цэвэрлэх байгууламжийн хүртээмж, хүчин чадал харьцангуй бага, боловсон хүчин, хүний нөөцийн хомсдолтой орон. Нөгөөтэйгүүр сүүлийн жилүүдэд дэлхий нийтэд тулгараад байгаа уур амьсгалын өөрчлөлт, хуурайшилтаас үүссэн усны нөөцийн хомсдол ихээр нэмэгдэж, хөгжлийн хязгаарлалт зарим тохиолдолд үндэсний аюулгүй байдалд сөргөөр нөлөөлөх хэмжээнд хүрч байна. 

УИХ-ын 2008 оны 12 тоот тогтоолоор баталсан Монгол Улсын Мянганы хөгжлийн зорилтод суурилсан үндэсний хөгжлийн цогц бодлогын Монгол Улсын хөгжлийн 5 дугаар тэргүүлэх чиглэлийн хүрээний стратегийн зорилт 3-т зааснаар усны нөөцийг бохирдол, хомсдолоос хамгаалах, зохистой ашиглах, хүн амыг эрүүл ахуйн шаардлагад нийцсэн усаар хангах нөхцөлийг бүрдүүлэх Ус үндэсний хөтөлбөр боловсруулж хэрэгжүүлснээр заасан нь энэхүү хөтөлбөрийг боловсруулах гол үндэслэл болсон. Нөгөө талаас Усны тухай хуульд зааснаар усны талаар баримтлах төрийн нэгдсэн бодлогыг УИХ-аар гаргах үүрэг хүлээсэн нь өөр нэг үндэслэл болж байгаа юм. 

Холбогдох хууль тогтоомж болон Үндэсний аюулгүй байдлын зөвлөмжийг хэрэгжүүлэх зорилгоор Байгаль орчин, аялал жуулчлалын сайд 2008 оны 10 дугаар сарын 02-ны өдрийн тушаал гаргаж, Ус үндэсний хөтөлбөрийн төслийг боловсруулах салбар дундын ажлын хэсгийг байгуулан улс орны хөгжлийн өнөөгийн төлөв байдал, хэтийн хөгжлийн төлөв, уур амьсгалын өөрчлөлтийн сөрөг нөлөөг саармагжуулах, зөөлрүүлэх, ус хангамжийг сайжруулах, гадаргын усны хуримтлалыг нэмэгдүүлэх чиглэлээр ойрын болон дунд хугацаанд авч хэрэгжүүлэх арга хэмжээний төлөвлөгөөг боловсруулсан. 

Мөн өнөөгийн байдлаар хэрэгжүүлж байгаа холбогдох бусад хөтөлбөрүүдийн зорилт, арга хэмжээ, хэрэгжилтэд шинжилгээ хийж, салбарын яамдын болон орон нутгийн засаг захиргаанаас ойрын болон дунд хугацааны зорилт, уг хөтөлбөрт тусах саналуудыг авч нэгтгэн оруулсан болно. Ус үндэсний хөтөлбөрийн төслийг боловсруулахдаа Үндэсний хөгжлийн цогц бодлогод тусгасан зорилтыг хангах, ус орны хөгжлийн зорилтод чиглэсэн байх шаардлагыг нэн тэргүүнд харгалзаж үзсэн бөгөөд хөтөлбөрийн төслийг боловсруулах ажлын хэсгийн гишүүд болон холбогдох байгууллагуудын саналыг анхааралтай судлан стратегийн зорилтуудад бүлэглэн хэрэгжүүлэх үе шат зардлын урьдчилсан тооцоог гарган үйл ажиллагааны төлөвлөгөөний хамт боловсруулан холбогдох яамдаас санал аван тусгасан болно. 

УИХ-д хэлэлцүүлэхээр өргөн барьж байгаа Ус хөтөлбөрийн төсөлд стратегийн 6 зорилтод чиглэсэн, 2 үе шатыг дамжин 2021 он хүртэл хэрэгжүүлэх 130 бүлэг арга хэмжээ тусгагдсан. Ус үндэсний хөтөлбөрийн болон УИХ-ын тогтоолын төслийг Засгийн газрын хуралдаанаар хэлэлцүүлж, УИХ-д өргөн мэдүүлж байна. Хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: Сайдад баярлалаа. Хууль санаачлагчийн илтгэлээс асуух асуулттай гишүүд Х.Наранхүү гишүүнээр тасаллаа. Н.Ганбямба гишүүн асуултаа тавья. 

Н.Ганбямба: Баярлалаа. Ус үндэсний хөтөлбөрийг хэлэлцэх нь их ач холбогдолтой гэж ойлгож байна. Юуны өмнө Монгол Улс усныхаа нөөцтэй болж авбал. 

Д.Дэмбэрэл: Батсуурь, Энхбат гишүүд орлоо. 

Н.Ганбямба: Минутаа эхэлчих үү? Ямар ч байсан усны нөөцтэй болж, нөөцөө тогтоож авмаар байна. Монгол Улсад бол нэгдсэн усны нөөц тогтоосон ийм нэгдсэн дүн байхгүй учраас Ус хөтөлбөртэй болж авна гэдгийн ач холбогдлыг би тэгж олж харж байна. Ямар ч байсан усны нөөцөө бүрэн бүтэн тогтоож авах нь ач холбогдолтой байна. Гэхдээ энэ үндсэндээ Усны үндэсний хөтөлбөртэй болж авахын хүрээнд бас нэг ядаж нэг усны асуудлуудыг шийддэг тогтолцоо эд нарыгаа цэгцэлж авахгүй бол одоо ус мэддэг байгууллага маш олон. Яг усыг бүрэн хариуцдаг байгууллага гэхээр байхгүй. Байгаль орчны яаманд харьяалагдах болов уу, үгүй болов уу Усны хэрэг эрхлэх газар гэж сонссон. Нарийндаа тэр газар энэ сумын төвүүд дээр байгаа хатуулагтай устай 147 сум байна. Энэ дотор эрхтэн, янз бүрийн эрүүл мэндэд муу гэсэн ийм проблемын шийддэг юм уу гэхээр манайх шийдэхгүй Барилга, хот, байгуулалт ямар яам билээ дээ, тэр яам шийддэг. 

Тэгэхээр эзэнгүй мөртлөө баахан олон хүн хариуцаад явчихсан. Одоо бол ерөөсөө сонгогчдын ихэнх сумдын бараг 50 хувь шахууд нь тийм айхтар том проблем байгаа шүү дээ. Хатуулаг ихтэй устай. Сумын төвийн усны асуудлыг шийднэ гээд Байгаль орчны яам юм уу, Усны хэрэг эрхлэг газар дээр очихоор шийдэхгүй. Манайх хариуцдаггүй юм гээд, тэгээд энэ олон толгойнуудыг нэгтгээд Усны хөтөлбөр баталж байгаатай холбогдуулан нэг эзэнтэй болгоод авмаар байна. Ер нь усны асуудлыг хэн хариуцах юм? Хариуцлагыг нь хэнд тооцох юм бэ гэж. Тэгээд хариуцлага тооцдог эзэнтэй болох юм бол харин усны асуудлаар асуудал тавьж болж байна. Шийдүүлж болж байна. Өнөөдөр бол сонгогчдын уулзалт хийж ирээд, Хэнтий аймгийн Өмнөдэлгэр сумын ус хатуулагтай гээд асуудал тавиад ерөөсөө эзэн олдохгүй явсаар байгаад нөгөө Барилга, хот байгуулалтын яам дээр очиж байх жишээтэй. Тэр яам ч хариуцдаг ажлынх нь хүрээнд байдаг юм байна. Энэ олон хариуцдаг юмаа болиоч ээ гэх гээд байна. 

Хоёрт, өнөөдөр Ус үндэсний хөтөлбөрийн хүрээнд усны нөөц тогтоогоод зогсохгүй, бүр энэ их ашиглаж чадахгүй их усыг ашигладаг ийм эрх зүйн механизмуудыг хийж өгмөөр байгаа юм. Одоо энэ их цас чинь хайлаад өнөө өвөлжин, хавар маш хүнд байсан. Энэ цасны шар усыг чинь хурааж авдаг ийм тогтолцоо манайд байхгүй. Энийг хурааж авах юм бол бараг, сая телевизороор нэг мэргэжилтэн ярьсан уу даа. Увс нуурын усыг 2 дахин илүү хэмжээний ус тогтоохоор шар ус гардаг гээд байгаа юм. Гэтэл бид нар усны проблемтой мөртлөө бэлчээрээ усалж чадахгүй мөртлөө энэ усыг торгоож чаддаггүй, Монголд байгаа гол, мөрөн бараг 100 хувь эх оронч биш гол гэдэг ангилалд байдаг, гадагшаа гараад явдаг. Тэгэхээр гадагшаа гарахын наана хилийн наана өөр их удаан хугацаанд ашигладаг иймэрхүү заалтуудыг хүртэл Ус хөтөлбөр дотор оруулахгүй бол усны проблем ихтэй байна гээд байгаа мөртлөө усныхаа асуудлыг шийдэхгүй, ихэнх усаа гадагш нь гаргаад алддаг, шар усыг урсгаад алддаг. Тийм учраас энэ тогтолцоо энэ усны хөтөлбөрийн хүрээнд хийх боломж байна уу? 

Мөн бид явж явж том асуудлуудыг энэ хүрээнд шийдэх байх. Улаанбаатар хотын усны асуудал 4 том эх үүсвэртэй гэж сонсдог. 2 нь байхгүй болоод байгаа. 1 нь бараг дуусч байдаг. Тийм учраас энэ Улаанбаатар хотын усны эх үүсвэр дээр янз янзын мод огтолдог, ухдаг, түнхдэг энэ юмнуудыг нь зохицуулах, ядаж Улаанбаатар хотын сая хүн амыг усны эх үүсвэрийг нь хадгалж үлдэх талын арга хэмжээг ч гэсэн Ус хөтөлбөр баталсан тохиолдолд энийг зохицуулах боломжууд гарах болов уу гэсэн ийм хэдэн том асуудлуудыг тодруулж асууя гэж бодож байна. 

Д.Дэмбэрэл: Баярлалаа. Чуулганы хуралдаанд хэлэлцэж байгаа асуудалтай холбогдуулан ажлын хэсгийн Бат-Эрдэнэ – Зам, тээвэр, барилга, хот байгуулалтын яамны Төрийн нарийн бичгийн дарга, Батбаяр – Усны газрын дэд дарга, Доржсүрэн – Усны үндэсний  хорооны нарийн бичгийн дарга нар оролцож байна. Гансүх сайд хариулъя. 

Л.Гансүх: Тийм ээ. Яг үнэн. Таны хэлж байгаа энэ бүх зорилтууд энд орж байгаа. Үндсэндээ 2021 он хүртэл 2 үе шаттайгаар энэ бүх хөтөлбөрүүдийг томъёолж байгаа. Тэгэхээр энэ хүрээнд Монгол Улсын газрын гадаргын болон гүний усны менежментийг хэрхэн хийх вэ? Судалгаанаас аваад үүнийг хэрэгжүүлэх чиглэл дээр. Тэгээд энд ямар ямар секторуудад хуваах вэ? Тэгээд энэ дээр бүх Монгол Улсын хэмжээнд яаж яаж, хэн хэн хариуцаж хэрэгжүүлбэл зүгээр юм бэ гэсэн бүх зүйлүүдийг тусгахыг оролдсон. Тийм учраас 6 бүлэгт 130 арга хэмжээгээр тусгасан байгаа. Мөн хөтөлбөрт боломжит бүх хувилбаруудыг аль болохоор оруулахыг бодсон. Тэгээд хэлэлцүүлгийн явцад хасахыг хасаад явна гэсэн үндсэн дээр. Тухайлбал, том голууд дээр боомт барих, усан цахилгаан станц барих энэ тэр гээд олон жил яригдаж байсан төслүүдийг бол бүгдийг оруулаад, тэгээд эндээс хасахыг нь хасаад явъя. Тэгэхгүй бол одоо яг хаана шийдсэн, яаж шийдсэн нь ч тодорхойгүй, нэгэнт Үндэсний хөгжлийн цогц бодлогын хүрээнд бүгдийг базаж явна гэсэн учраас энэ бол нэлээн тийм өргөн хэмжээнд боловсруулагдсан байгаа. 

Таны хэлж байгаа үнэн. Үнэхээр энэ усны асуудлаар хэрэгжүүлж байгаа, усны асуудал хариуцдаг байгууллага, асуудлууд бол үндсэндээ 100 гаруй асуудлыг 30-аад байгууллага хариуцаж байгаа. Жишээ нь, Хөдөө аж ахуйн яам гэхэд бэлчээрийн усжуулалт гэдэг юм уу, Эрдэс баялаг, эрчим хүчний яам гэхэд уул уурхайн усжуулалт, гүний ус, Барилга, хот байгуулалтын яам гэхэд хот, тосгоны усжуулалтын асуудал гэх мэт. Тэгээд Усны хэрэг эрхлэх газар болохоор зөвхөн газрын гадаргын усны, тэгэхдээ бүр ерөнхий эх үүсвэр гэх мэт энэ хэмжээнд судалгаа хийж байгаа. Тэгээд бид нар тодорхой энэ хөтөлбөрийн хүрээнд энэ усны нөөцийн ашиглалтын менежментийг боловсронгуй болгох чиглэл гэсэн хүрээндээ бид нар энийг эмхлэх, ямар түвшинд үзэж байгаа вэ гээд бид нар нарийн судалгаа хийсэн байгаа. Нэг асуудлыг хичнээн газар хувааж, ашиглаж байгаа талаар эд нар бүгдийг нь хийсэн байгаа. Тэгээд энэ хүрээнд засаад шинэчлээд явна. 

Улаанбаатар хотын хувьд үнэхээр усны нөөцийн асуудал бол онцгой асуудал болж байгаа. Тийм учраас бид нар энэ дээр гүний усны ажиглалтын худгууд эд нарыг нэлээн хэд байгуулсан байгаа. Өөр нэмж байгуулж байгаа. Тэгээд одоо бол энэ Туул гол, Сэлбэ голын усны нөөцийн асуудал дээр энэ жил нийслэлтэй хамтран урьд нь хэрэгжүүлж байсан Оросоос, Солонгосоос, Японоос хэрэгжүүлж байсан төслүүд, үүний хүрээн дэх саналуудыг нэгтгээд 5 сард багтаан иж бүрэн хөтөлбөр гаргаад хэрэгжүүлэх гэж байгаа. Тэгээд одоо энэ Туул голын эхээс аваад усан санг нь яаж байгуулах юм, боомтыг нь яаж байгуулах юм, усны эх дээрх хамгийн гол юм бол энэ жилээс Байгаль орчны яам анх ноднин Засгийн газар байгуулагдсанаас хойш номер нэг асуудал бол ус гэж зарласан байгаа. Үүнтэй холбоотойгоор ус бүрэлдэх эхүүд дээрх мод тарих асуудлаас аваад энэ усыг аль болохоор урт хугацаагаар Монгол Улсын нутаг дэвсгэр дээр байлгах энэ боомтыг хэрхэн зохион байгуулах асуудал гэх мэт олон төслүүдийн асуудал дээр бас шийдэж явна. Жишээ нь, энэ хүрээнд Турк улстай хамтран Орхон гол төлийн хүрээн дэх судалгаа, техник, эдийн засгийн үндэслэл боловсруулах, хөрөнгө оруулах асуудал дээр гэх мэт. Мөн энэ үерийн ус, шар усны усыг зөвхөн голын боомт байгуулах замаар биш, мөн хөв цөөрөм байгуулах замаар аль болохоор удаан хугацаанд тогтоон барих чиглэлээр хөв цөөрөм байгуулах төсөл, тооцоо, мөн энийг хэрэгжүүлэх хоёр жил нэлээн тодорхой санал, санаачилгатай ажиллаад, хоёр гурван хөв цөөрмийг барилаа. Мөн 20-иод хөв цөөрмийн асуудал дээр зураг төслийн тооцоо хийгдээд явж байгаа. 


Д.Дэмбэрэл: Байгууллагуудын уялдааг сайн хэллээ. Ц.Цэнгэл гишүүн асуултаа тавья. 


Ц.Цэнгэл: Баярлалаа. Энэ судалгаа хэр үнэн байдаг юм? 108 мянган шоо метр куб гадаргуугийн устай 10.8 нь болохоор гүний ус гэж байгаа. Энэ бол маш бага байна. Тэгэхээр энэ үнэхээр эрдэм шинжилгээний, усны хайгуулын шинжилгээ үнэн зөв үү? Гадаад, дотоодын судалгааны улсууд оролцуулсан уу? Хуучин ЗХУ-ын судалгаагаар явж байгаа юу гэдэг нэгдүгээр асуулт байна. 


Хоёрт, ер нь Байгаль орчны сайдын эрхлэх хүрээний гол асуудал хоёр том юм байгаа. Хэрэв энийгээ хийхгүй бол ёстой ажил төрөл, албан тушаалын огцрох асуудал ярихаас өөр аргагүй. Нэгд, ой модны асуудал. Хоёрт, усны нөөцлөлтийн асуудал үнэхээр дэлхийн хэмжээнд байгаа. НҮБ-ын олон баримтат кино дээр усгүй болсон, саваа барьсан юм сүүлийн үед асар их болж байна. Цэвэр усны нөөц үнэхээр барагдаж байна. Ялангуяа урд тал, өөр тивүүдэд. Манайд ч бас энэ хуурайшилттай холбогдуулан усны асуудал нэгдүгээр номер. Тийм учраас миний их олон яриад байдаг юм энэ Эгийн голын усан цахилгаан станц биш юм гэхэд усаа нөөцлөх асуудал нэн тэргүүнд тавигдах ёстой. Үүнтэй холбогдуулан санхүү, хөрөнгийн асуудлыг босгомоор байна. Орхон гол дээр ярьж байгаа энэ бол зүйтэй асуудал. Нуур, цөөрмийн асуудлыг ярилаа. Энэ бол хийх ёстой асуудал. Энийг хийхэд хаана хийх ёстой, өнөөдөр Ашигт малтмалын тухай хуульд нэмэлт, өөрчлөлт оруулах, нөгөөдөх ашигт малтмалын ойн сав газар, усны эх газар болиулсан. Энийг яаж хэрэгжүүлж байгаа юм? Хэрэгжүүлээд бүтэж байгаа юм уу, эсхүл лиценз авсан нөхдүүд тэнд үйл ажиллагаагаа явуулаад нөгөө усаа бохирдуулаад, цианитаа хийгээд явж байгаа юм биш байгаа даа? Энэ дээр ямар шалгалт, ямар дүгнэлт хийж, хичнээн хувийн ажлын явцтай байгаа юм бэ гэдгийг хэлмээр байх юм. 


Өнөөдөр манай Цамбагарав, Алтайн том уулс бол хайлалт л явж байна. Үүний хайлалт нь ерөнхийдөө бид нар тогтоогоод далан барих юм бол өнөөдөр Увс, Хяргас нуур шиг хоёр, гурван нуур тогтлоо гээд Эрдэнэтэд яриад байгаа. Энэ үнэн үү, үгүй юу? Энийг бид нар 10, 20 жил, ирээдүйн үр хүүхдүүдийнхээ, ач, зээ нарынхаа талаар бодох цаг нь болсон. Яг энэ үед ерөөсөө усны проблем шүү дээ. Бид нар бол усаа хойш Байгаль нуурыг тэжээдэг Сэлэнгэ мөрнийг тэр чигээр нь хаяад явж байна. Энийг бид нар инженерийн шугам сүлжээ, инженерийн энэ байгууламжийг барих төсөл бэлэн болсон, энийг хийх хөрөнгийн асуудлыг босгох, Их Хурал дээр энэ тавих асуудал чинь хаана явж байна аа? 


Ер нь яах вэ, сум, орон нутаг, багуудад булаг, шандныхаа эхийг хашиж эхэлж байгаа. Үүний хамгийн үлгэр жишээ газар бол Сүхбаатар аймаг шүү. Сүхбаатар аймаг бол ер нь булаг, шандаа хашсаны үндсэнд нэлээн усны гачигдлыг мэддэг ийм аймаг. Бусад хангай, бусад газар бол энийг одоо эхлүүлж байна. Энийг эрчимжүүлэх асуудал хэрэгтэй байна. Гансүх сайд аа, өнөөдөр яах вэ, аргал, шонхор шувууны асуудал бол дараагийн асуудал. Хамгийн гол хоёр юм бол модыг тайрах, хүн болгон мод моджуулах, ингэж байж гүний усыг татах, энэ асуудал дээр бодлогын баримт хэр зэрэг яваа вэ гэсэн ийм юм байна. Нэгд. 


Хоёрт, Богд уулыг болимоор байна. Богд уулыг аль 300-н хэдэн жилийн өмнөөс дархан цаазалсан. Тэгээд ам болгонд аялал жуулчлал нэртэй, цэвэр, бохир усныхаа технологийг хийсэн юм байхгүй. Ийм байдлаар бид нар үнэхээр эдийн засгийн давуу нь юу байгаа юм? Өнөөдөр тэнд байгаа ан амьтан, ой модыг устгаад, цэцэг, навчийг нь үгүйсгээд, ховор ургамлыг нь л үгүй хийгээд байна шүү дээ. 


Д.Дэмбэрэл: Л.Гансүх сайд хариулъя. 


Л.Гансүх: Таны хэлээд байгаа асуудлууд дээр Байгаль орчин, аялал жуулчлалын яам хөтөлбөрийн энэ гарган иж бүрэн шийдэх нь зөв гэдэг хүрээнд энэ хөтөлбөрийг оруулж ирж байгаа. Одоо бол юмнууд хийгээд л явж байгаа. Тухайлбал, би түрүүн хэлсэн. Хөв цөөрмийн асуудал дээр хэлсэн. Ноднин 2 хөв цөөрмийг хийлгэлээ. 20-иод хөв цөөрмийн зураг төсөл хийгдээд явж байна. Монгол Улсын хэмжээгээр хөв цөөрөм байгуулах газрын судалгаануудыг эхний ээлжинд аваад 100 гаруй хөв цөөрмийн судалгаа аваад нарийвчилсан хайгуулын юмыг жил жилийн төсөвт тусгаад явъя гээд 2011 оны төсөвт тодорхой тусгаж байна. Жишээ нь, булаг, шандны эх хамгаалахыг бид нар жил бүр 200 орчим сая төгрөг тусгаад, тэрийгээ хувааж өгөөд, тэр маань овоо амжилттай хэрэгжээд явж байгаа. Гэхдээ энийг дахин нэмэх ёстой гэх мэт. 

Мөн үнэхээр цэвдэг, уур амьсгалын өөрчлөлттэй холбоотойгоор энэ цэвдэг хайлах процесс бол нэлээн эрчимжиж байгаа. Монголд уур амьсгалын өөрчлөлт бол дэлхийн сүүлийн 70 жилийн дунджаас 3 дахин их байгаа шүү дээ. Үүнтэй холбоотойгоор цэвдэг хайлах, гол, горхи ширгэх энэ процесс их эрчимтэй яваа. Тийм учраас бид нар энэ хөв цөөрөм байгуулах асуудал, гол дээр боомт байгуулах асуудал эд нар бүр яг голтой нь заагаад энэ хөтөлбөр дээр тусгасан байгаа. Тэгэхээр ялангуяа Алтайн бүсийн нутгуудад цэвдэг хайлж байгаа усыг тогтоох асуудлын чиглэлээр судалгаанууд явагдаж байгаа. Таны хэлж байгаагаар онолын түвшинд Увс нуур шиг, нэг юм уу, хоёр нуурын хэмжээтэй ус бол ер нь хайлж байгаа шүү гэсэн судалгаанууд хийгдэж байгаа. Гэхдээ энэ бол яг амьдрал дээрээ тэрийг аж хураах вэ, яах вэ гэдэг бол хоёрдугаар асуудал. Яагаад гэвэл хөрсөн дээр зарим нь ил гарч байгаа. Ил гарахгүй урсаж байгаа гэх мэт олон юм байгаа. Тэгэхээр бас стратегийн зорилт доторх усны нөөцийг хамгаалах, шинжлэх ухааны мэдээлэл, дэвшилтэт арга, технологийг уламжлалт аргатай хослуулан ашиглах энэ тэр гээд энэ заалт дотор ороод дотроо дэд хэсэг болоод мөнгө тавигдаад явж байгаа. Өнөөдөр байгаль орчны салбар бол үлдэгдлийн зарчим дээр хуваарилалт хийгдэж явж ирсэн салбар. Үндсэндээ эдийн засгаа босгоё, хөгжүүлье гээд тэр дээр л хэдэн төгрөгөө тавьдаг, тэгээд нөгөө нийгмийн халамж, тэтгэвэр, тэтгэмж юмаа яаж орхихгүй байх вэ, боловсрол энэ тэр гээд хамаг төсөл тэнд явдаг. Үүнийгээ бол хаясан байсан. 

Одоо бол бид уул уурхайн салбараас хөрөнгө оруулалт орж ирж эдийн засаг нэлээн эрчимжинэ. Тэгээд үүнийг түшиглээд үйлдвэржилт, бусад салбарууд сэргэнэ гэж үзэж байгаа энэ нөхцөлд төсвийн тодорхой хязгаарлалт хийе гээд, юу гэхээр орж ирсэн мөнгөний хэмжээгээр төсөв өсдөггүй байя гэсэн ийм бодлого Засгийн газраас баримтлагдаад орж ирж байгаа. Үүнтэй холбоотойгоор нөгөө талд нь зөвхөн төсөв биш, энийг бол тодорхой байгаль орчны сан байгуулаад, энэ санд орох хөрөнгийг захиран зарцуулах, төсвийн хуваарилалттай хамааралгүйгээр явах ийм хуулийн төслийг бид нар бас оруулж ирж байгаа. Өөрөөр хэлбэл, Байгаль хамгаалах сангийн хуулийг. 

Тэгэхээр энд бол хаанаас ямар эх үүсвэрээр бүрдэх хөрөнгө вэ, энэ бол төсвийн зарцуулалтаар, төсвийн хуваарилалтаар явахгүйгээр энэ сан бий болоод энэ нь өөрсдөө хөрөнгөө хуримтлуулаад буцаагаад зарцуулалт хийгдээд энэ юм руу орох зарцуулалтыг хийхээр бид нар оруулж ирж байгаа. Тэгээд энэ 5 сардаа багтаагаад өргөн барина. Богд уулын асуудал гэвэл жил гаруйн хугацаанд судалгаа хийгээд, мэргэжлийн хяналтын байгууллага энэ дээр хяналт, шалгалтаа хийгээд, одоо мэргэжлийн хяналт, Байгаль орчны яам хоёр хамтраад энэ дээр ямархуу менежмент хийх вэ гэдэг эцсийн шийдвэрээ ойрын хугацаанд гаргана. Би сайд болсноос хойш та нар хэлж байгаа, нэг ч газар өгөөгүй байгаа. Саяхан хоёр антены суурь өгсөн. Мобиком. 


Д.Дэмбэрэл: Сайд нэмье. 


Л.Гансүх: 108-н мянган метр куб бол худлаа. Монгол Улсын усны нөөц одоогийн бид нарын тооцоогоор 609.5 километр куб байгаа. Тэрнээс 698.7 километр куб нь газрын гадаргын ус, Үүний ихэнх нь. Гүний ус бол 10.8 километр куб байгаа. Одоогийн бид нарын хийсэн судалгааны түвшинд. Доржсүрэн, энэ хэдэн оных вэ? 


Д.Доржсүрэн: Энэ сүүлийн 50 жил хийсэн Орос, Монголын судлаачдын дүнг нэгтгээд 2008 онд хамгийн сүүлийн байдлаар тогтоосон тоо байгаа. 


Д.Дэмбэрэл: Б.Бат-Эрдэнэ гишүүн асууя. 


Б.Бат-Эрдэнэ: Баярлалаа. Энэ хөтөлбөр гаргахыг бол дэмжиж байгаа. Гэхдээ энэ хөтөлбөр дээр ер нь Гансүх сайд сая хэлж байна. Байгаль орчны өөрчлөлт, ялангуяа цаг уурын дулаарал дэлхийн дунджаас 3 дахин илүү хурдтай, Монгол орны хувьд илүү байгаа гэсэн. Тэгээд ингээд яриад суух биш, энэ дээр тодорхой дорвитой арга хэмжээ авмаар байгаа юм л даа. Монгол төрийн бодлого, манай албан тушаалтан, хүмүүс бол үнэндээ хариуцлага сул байна гэж би үзээд байгаа. Юм хийж болохоор, авч болохоор, хэрэгжүүлж байгаа арга хэмжээ гэхэд маш их цаг алддаг, хийдэггүй, хойш нь тавьдаг. Тэгээд энэ бодлого бол их тодорхой, юмыг ниргэсэн хойно нь хашгирна гэдэг зарчмаар биш болохоос өмнө урьдчилан хардаг, аливаа нэг асуудлыг эхнээс нь адгийг хүртэл цогцоор нь авч үздэг нэг ийм зарчмаар, бодлогоор явмаар байгаа юм. Одоо гол, мөрний асуудал ярьж байгаа. 

Тэгэхэд гол мөрний урсац бүрэлдэх эхийг нь хамгаална гээд бүр нэр томъёо гарсан, бид нар баталсан, хуульд ч суулгаад өгсөн байгаа. Гэтэл энэ талаар авч байгаа арга хэмжээ ерөөсөө байхгүй. УИХ-ын гол мөрний урсац бүрэлдэх эх, ой сан бүхий газрыг хамгаалах ийм хууль батлаад гаргасан, хэрэгжүүлэх хугацаа нь хэт өнгөрөөд 9 сар болж байдаг. Энэ талаар Засгийн газар ерөөсөө дорвитой арга хэмжээ авдаггүй. Тэгсэн мөртлөө “Ус” үндэсний хөтөлбөр оруулж ингээд яриад суудаг. Тэр гол мөрний урсац бүрэлдэх эх, ерөөсөө энэ байгаль орчин, ялангуяа гол мөрнийг ширгээж үгүй болгож байгаа энэ үйл ажиллагааны чинь 80 хувь нь хүний буруутай үйл ажиллагаа. Тэр дундаа уул уурхай, хууль бус хамгийн хоцрогдсон техник, технологи ашигладаг, энэ уул уурхай чинь сүйд хийгээд байгаа шүү дээ. Тэгээд энийг чинь зогсооё гээд бодлогын том хууль гаргаад өнөөдөр хэрэгжүүлье гээд байхад огт хэрэгжүүлдэггүй. Тэгээд усны талаар баримтлах бодлого бол ерөөсөө усыг ашиглахаасаа нөөцийг нь яаж бүрдүүлдэг юм, нөөцийг нь бүрдүүлэхдээ гол мөрний эхээс нь адаг хүртэл ямар менежмент хийх юм, энэ юмаа тодорхой болгож гаргамаар байна. 

Тэгээд энэ хөтөлбөрийн чинь 3 дээр бол гол мөрний урсац бүрэлдэх эхийг хамгаалах, нөхөн сэргээх чиглэлээр хийнэ гээд хоёр зүйл, заалт тавьсан. Энэ бол маш бүрхэг. Ойлгомжтой, тодорхой биш ийм зүйл байх юм. Тийм учраас энийгээ тодорхой болгоод гаргамаар байна. Жишээ нь, энэ хөтөлбөрт би яагаад итгэл төрөхгүй байна гэхээр нэг зүйл хэлье. 2 триллион гаруй төгрөгийн санхүүжилт шаардлагатай гэж хэлж байна. Гэтэл 1 триллион төгрөгийг нь Орхон говь төсөлд зарцуулна гэж байгаа. Гэтэл өнөөдөр Орхон мөрний чинь байдал ямар байгаа билээ? Хэзээ хэзээгүй амь тавихад бэлэн болоод байгаа шүү дээ. Тэгээд триллион төгрөгийн хөрөнгө оруулалт хийгээд энэ юм болох юм уу? Үүний тооцоо, судалгаагаа хийсэн юм уу? Энэ талаар нэг юм хэлмээр байна. 


Гуравдугаарт, Хэрлэн говь төсөлтэй холбоотой юм байгаа. Хэрлэн говь бол одоо Хэрлэн-Шивээ-Овоо гэдэг нэртэй болсон шүү дээ. Хятадын компаниуд Хэрлэн мөрний усыг, тэр бол шинжлэх ухааны огт үндэслэлгүй шууд тэр Хэрлэн мөрний усыг ширгээхээр ийм төсөл хэрэгжүүлж байна гэж мэргэжилтэй хүмүүс хэлж байна лээ. Тэгээд Шивээ-Овоод баригдах дулааны цахилгаан станцыг усыг нь хангана гээд тэнд ажиллаж байгаа байхгүй юу. Сүүлийн үед надад мэдэгдэж байгаа нэг юм бол Халх голын усыг урагш нь зүүн хүзүүвчний хошуу руу 70, 80-ад километр татна, тийш нь ашиглана гэсэн юм яригдаж байна гэж байгаа. Хамгийн сүүлд нэг асуух юм бол гадагш урсгалтай, хил дамжин урсаж байгаа гол мөрөнгүүдийн энэ олон улсын гэрээ, хэлэлцээр үүгээр сүүлийн үед тодорхой болгосон ямар чиглэлийн юмнууд байна аа? Энэ чинь гадагш гарч байгаа усыг ерөөсөө гадагш урсгалтай гэдэг. /Минут дуусав./


Л.Гансүх: Гол мөрний урсац бүрэлдэх эхийн тухай хуулийн хувьд бид нар Байгаль орчин, аялал жуулчлалын яам бол ойн газар, усны сан газраас координатуудаа гаргаад өгсөн. Орон нутаг гаргаж өгөхгүйтэй холбогдуулан бид нар төсөвт 400 сая төгрөг Байгаль орчны яамнаас гаргасан мөнгөнөөс гаргаад, тэгээд 11 групп гаргаад, орон нутгийн сумын Засаг дарга нар өөрсдийнхөө үүргийн хийгүй байгаа байхгүй юу. Тэгээд бид нар мөнгө гаргаад, өөрсдийн ажилтнуудыг гаргаад энийг хийж явна. Өвөл хийх гэсэн чинь цас зуд болоод болохгүй учраас та нарт бичиг өгөөд, та нар өөрсдөө зөвшөөрөөд, 6 сар болтол, 5 сарын сүүл болтол энийг хийе гээд зөвшөөрсөн шүү дээ. Та бол тэрийг өөрөө мэдэж байгаа. Өөрөө зөвшөөрсөн хүн чинь. Тийм учраас бид нар хийхгүй суугаад биш хийж байгаа. Нөхцөл байдлаа хар. Хууль өөрөө бараг ганцхан хуудас хууль болсон ч гэсэн өөрөө хэрэгжих процесс нь маш их өндөр, маш их хөрөнгө зарсан, маш их судалгаа, цаг зарсан ийм байгаа гэдгийг би байнга хэлж байгаа. Хуулийн төслийн хувьд энийг координат бэлэн болсон, 1100 гаруй газрын координат бэлэн болоод Эрдэс баялаг, эрчим хүчний яам тэр газрууд руу бичиг цаасыг нь явуулаад, хохирол юмаа тэд нар тооцоод зарим нэг нь өгч байгаа байх. Энэ хуулийн төслийн дараах төслийг нь хийж байгаа байх. Тийм учраас Д.Зоригт сайд дараа нь тэрийг нь энэ талаараа тайлбарлах байх. 


Хоёрт, яг таны хэлж байгаагаар бид нар яриад суух биш, тодорхой түвшинд энэ булаг, шандны эх ч юм уу, гол хамгаалах, хөв цөөрөм байгуулах, дээр нь уур амьсгалын өөрчлөлтийн асуудлын нэгдсэн судалгаа гаргах гэх мэт бид нар юмнуудаа хийгээд байна. Байгаа хэмжээндээ юу гэдэг юм, би та нарт хэлээд байгаа. Гологдлын зарчмаар, үлдэгдлийн зарчмаар хуваарилагдсан төсвийнхөө хүрээнд энэ тэндээс гадна, дотноос мөнгө төсөл олоод хийгээд байгаа. Түрүүн би ажлын хэсэгт хэлсэн байгаа. Тэр уур амьсгалын өөрчлөлтийн тайланг тараалга гэсэн тараалгаагүй байна лээ. Үдээс хойш энэ гишүүдийн ширээн дээр тавиулаарай. Одоо та нэг юмыг хоёр талаас нь яриад байгаа байхгүй юу. Орхон гол амь тавьж байна гэсэн. Бид нар энэ чинь уур амьсгалын өөрчлөлтөөс болж байгаа, мөн хүний хүчин зүйлээс болж байгаа. Тийм учраас бид нар энэ голын эх дээр сэргээлт хийлгэе, ийм маягаар боомт байгуулаад, боомт барьж байж эргийн экосистемийг хамгаалъя, дээр нь усны нөөцийг аль болохоор Монголд ууршилт үүсгэх хэмжээнд хадгалж үлдье гэдэг үүднээс энэ төсөл авч байгаа юм. Тийм учраас энийг чинь Байгаль орчин, аялал жуулчлалын яамны бодлого бол шинэ Засгийн газрын үе дэх бодлого бол юу гэж тавьж байгаа вэ гэхээр хамгаална гэдэг зөв ашиглалт. Ерөөсөө зөв ашиглалт өөрөө хамгаалалт юм. Түүнээс хамгаална гэдэг уриа бол хамгаалалт биш юм гэдэг ийм зарчмаар өөрөөр хэлбэл, боомтууд барьж байж энэ боомт чинь ширгэж байгаа голыг хулгайлаад байгаа юм биш, харин энийг тодорхой түвшинд шар усны үер, мөс, цас нь хайлсан үед нь тогтоож аваад энийг чинь бага багаар гаргая гэсэн ийм бодлогоор. 

Тэгэхээр таны хэлж байгаа гадагшаа гаргах усаа зогсоо гэж байгаа бодлого, нөгөө талд Орхон говийг ашиглаж болохгүй гэдэг бодлого хоёр зөрчилдөж байна. Бид энийг зөрчилдүүлэхгүйгээр Байгаль далайд нь усыг нь хүргэе, гэхдээ эндээс тодорхой 2, 3-хан хувийг авъя, энийгээ бид нар Монголдоо говийн бүс рүүгээ тодорхой түвшинд шилжүүлье, эндээ тодорхой ийм боомт байгуулах гэх мэт бодлого хэрэгжүүлье гээд энэ төслүүдийг хийж байгаа юм. Тийм учраас Хэрлэнгийн хувьд Шивээ-Овоо руу татна энэ тэр гэсэн юм манайд юу ч байхгүй байгаа. Халх голын юм бол юу ч орж ирээгүй байгаа. Ямарваа нэг тийм юм явбал бид нар дээр заавал эхлээд байгаль орчны үнэлгээ хийгдэх ёстой. Төсөл хэрэгжихийн тулд. Тэгэхээр одоохондоо бид нарт юу ч орж ирээгүй байгаа учраас танд тийм юм байхгүй гэж хэлнэ. Тэгээд тийм юмыг үнэхээр орж ирвэл тантай ярина. Ийм юм явж байгаа юм байна. Таны хэлж байсан юм чинь ирж байгаа юм байна гэж хэлнэ. Бид нар эхний ээлжинд энэ чинь шат дараатай юм явна. Хэрлэн гол дээр, бусад голууд дээр одоо боомт байгуулах асуудлыг эхний ээлжинд. /Минут дуусав./


Д.Дэмбэрэл: Б.Бат-Эрдэнэ тодруулаад асууя. 


Б.Бат-Эрдэнэ: Гансүх сайд аа, би ерөөсөө тийм зөрчилтэй юм яриагүй. Орхон говь төслийг хэрэгжүүлэх юм бол Орхоны эх үнэхээр хэцүү байдалд ороод байгаа шүү дээ. Орхоны эх, хангайн нурууг хамгаалах чиглэлийн юмыг та нар хийхгүй байна. Гол мөрнийхөө урсац бүрэлдэх эхийг үнэхээр бодитойгоор хамгаалах хэрэгтэй. Их Хурал хууль гаргаад байна. Тэр хуулиар зөвхөн хамгаалагдахгүй, өөр Байгаль орчны яам тодорхой бодлого гаргах хэрэгтэй байна. Энэ усны эх үүсвэрүүдийг хамгаална гээд дотоодыг цэрэг хамгаалаад болоод байдаг, гэтэл гол мөрнийхөө урсац бүрэлдэх бүр эхийг нь бүхлээр нь төрийн бодлогоор хамгаалах зайлшгүй шаардлага байна. Тэрийгээ хийхгүй бол Орхон мөрний чинь эх, та бол очиж үзээгүй учраас мэдэхгүй байна. Та бол Хэрлэн Шивээ-Овоо гээд төсөл хэрэгжээд байгаа тэр газарт нь очиж үзээгүй, та мэдэхгүй. 

Гэхдээ та хэвлэл мэдээллээр сайн харж байх хэрэгтэй. Яг тэнд би 2009 оны намар очоод, яг газар дээр нь хятадын компаниуд яаж өрөм тавьж байна, юу хийж байна вэ гэдгийг Улаанбаатар телевиз орон даяар мэдээлсэн шүү дээ. Сонин хэвлэлээр мэдээлсэн шүү дээ. Гэтэл надад огт мэдээлэл ирээгүй байна гээд сууж байж болохгүй. Нэгд. Хоёрт, тэр чинь. /Минут дуусав./


Д.Дэмбэрэл: Ер нь тэр том голуудын эхийн асуудлын талаар тодорхой юмнууд орж байна уу, үгүй юу? Х.Баделхан гишүүн асуултаа тавиад явж байя. Дараа нь та Б.Бат-Эрдэнэ гишүүний асуултад нэмээд хариулах зүйл байвал хариулаарай. 


Х.Баделхан: Баярлалаа. Урьд нь бас Усны үндэсний хөтөлбөр гэж хөтөлбөр Засгийн газрын тогтоолоор 1999 онд хэрэгжээд 10 гаруй жил болсон юм байна. Энд бол 200 гаруй тэрбум төгрөг зарсан юм байна. Тэгээд яг энэ төслийн хүрээнд ийм үр дүнд хүрсэн, ийм түвшинд хүрсэн, ийм асуудлаа шийдсэн гэдэг талаар товчхон мэдээлэл өгвөл сайн байна. Түрүүн би Байнгын хорооны хурал дээр ярьсан. Үүний хэрэгжилтийн талаар өгнө гэсэн одоо хүртэл аваагүй байна. 


Хоёрт, энэ усны чиглэлийн төрийн бус байгууллага бол 800 гаруй төрийн бус байгууллага байдаг юм байна. Энэ 800 гаруй төрийн бус байгууллага ер нь юу хийж байна? Үүний зөвшөөрлийг хэн олгож байна? Энэ байгууллагуудын хооронд уялдаа холбоо байна уу? Яамнаас өгч байгаа чиглэл байна уу? Ер нь энэ олон байгууллага ямар үр дүнд хүрч байна вэ гэсэн ийм хоёр асуулт байна. 


Д.Дэмбэрэл: Л.Гансүх сайд 


Л.Гансүх: Харин Б.Бат-Эрдэнэ гишүүний хэлээд байгаа үнэн. Энэ төрийн бодлого гэдэг юмыг чинь одоо үүгээр гаргах гэж байна. Энэ усны төрийн бодлого гэдгийг гаргах гэж байгаа энийг хэлэлцэж байгаа учраас энэ чинь өөрөө Их Хурлын төрийн бодлого болоод гарна. Хоёрт, Орхоны эх рүү би очсон шүү. Орхоны эх рүү очсон. Би тэнд юу хийх вэ гэдэг тэр ойн газарт хаана хаана нь мод тарих асуудлыг шийдэх вэ энэ тэр гэдэг ийм үүрэг тэнд өгсөн байгаа. Харин Шивээ-Овоо руу очоогүй. Тэр нь хэвлэл мэдээллээр харсан. Гэхдээ би сургаар биш, яг надад ирж байгаа баримтаар ажиллана. Тэр орон нутаг нь чөлөө зөвшөөрөлгүй байгаль орчны юм хийгээгүй бол мэргэжлийн хяналт зогсоох ёстой, үнэлгээ хийлгээгүй тэр газар хэрэв ухаж байгаа бол орон нутаг нь хийх ёстой, тэрийг бол би тухайн үед хэлж байсан. Орон нутгийн л хариуцлагын асуудал шүү дээ. Мэргэжлийн хяналтын байгууллагын хийх ёстой ажил. Манай хяналтыг бүгдийг нь авсан. Бид нар тэрийг чинь хянадаггүй шүү дээ. 


Хоёрт, 1999 онд ирсэн Усны бодлогын хэрэгжилтийн талаар би Доржсүрэн, Байнгын хорооны хурал дээр бүх гишүүдэд мэйл явуул гэж хэлсэн. Яагаад явуулахгүй байгаа юм? 


Д.Доржсүрэн: Уг нь явуулаад тараасан юмсан. 


Л.Гансүх: Тэгээд хэнээр тараалгасан юм? Нэр усыг нь хэл, чи өөрөө тараасан юм уу? Байнгын хороогоор тараасан юм уу? Хэн гэдэг хүнээр? 


Д.Доржсүрэн: Тэгсэн. Байнгын хорооны ажилтнаар тараасан. Нэг эмэгтэй байсан. 


Л.Гансүх: Тэр эмэгтэйгээ олоод нэрийг нь одоо гишүүдэд хэлээрэй. Дараа нь юу гэхээр 800 гаруй төрийн байгууллага байгаа. Үнэн. Гэхдээ яг усныхаар 800 биш ээ. Ер нь байгаль орчны салбараар 500 гаруй байгаль орчны байгууллага байгаа. Бид нар энэ төрийн бус байгууллагуудыг уржнан жил цуглуулаад, төрийн бус байгууллагуудын хурал, зөвлөгөөн хийгээд, бид мөнгийг гаргаад, тэгээд эд нарыгаа нэгдсэн Иргэний байгууллагын зөвлөл гэж байгуулаад эндээсээ даргаа сонгоод, тэгээд эд нартайгаа бид нар нягт хамтран ажиллаж байгаа. Бид жил бүр 20 орчим сая төгрөгийн үйл ажиллагааны менежментийн дэмжлэг үзүүлж байгаа. 

Дээр нь энэ жилийн хувьд гэхэд 70-аад сая төгрөгийн гэрээтэй үйл ажиллагаанууд хэрэгжүүлж байгаа. 70 сая нь шууд гэрээтэй. Өөр одоо бид нар ойн хортон шавьж устгах болон мод тарих процесстой холбоотойгоор өөр нэмэлт үйл ажиллагаанд татан оролцуулж байгаа. Ийм байгаа. Яг усны чиглэлийн төрийн бус байгууллагууд маань одоогийн түвшинд хэд хэдэн үйл ажиллагаануудыг хийдэг. Жишээ нь, төсөл, хөтөлбөр боловсруулах гэх мэт. Энэ дунд Усны төв гэж маш сайн байгууллага байгаа. Далай захиралтай. Энэ бол гол Орхон говь, Хэрлэн говийн талаарх судалгаа юмнуудыг хийгээд байгаа, гадны байгууллага эд нартай яваад байгаа. Энэ байгууллага байгаа. Тэгээд энэ эрхийг нь өгдөг бол мэргэжлийн байгууллагын эрхийг манай яамнаас өгдөг, яг төрийн бус байгууллагаа байгуулах эд нар нь Хууль зүйн яамны бүртгэлээр ингээд явдаг байгаа юм. 


Д.Дэмбэрэл: С.Бямбацогт гишүүн асуултаа тавья.


С.Бямбацогт: Баярлалаа. 3 асуулт байна. Нэгд, 2040 он гэхэд ерөөсөө Хэнтийн нурууны өндөрлөг хэсэг, Хангайн нурууны өндөрлөг хэсэг, Отгонтэнгэр орчим Монгол Алтайн нурууны өндөрлөг хэсэгт л Монгол Улсад цас ордог болно, өөр газар цас орохгүй болно гэдэг мэдээлэл их яригдаад байдаг л даа. Судалгаанаас харвал яг үнэн болж таарах гээд байна. 50 метрийн зузаантай мөс 2040 он гэхэд хайлж дуусна гэсэн. Тэгэхэд Монгол Улсын өнөөдөр нийт усны нөөцийн 610 сая шоо метр нөөцийн 600 шоо метр нь гадаргын ус байгаа. Гадаргын ус буюу мөнх цас, мөсөн гол, гол мөрөн, нуурын ус. Үүнийг тэжээдэг эх үүсвэр нь мөнх цас, нөгөө жилд ордог хур тунадас. Ийм хэмжээгээр багасч, уур амьсгалын өөрчлөлт орж, хур тунадас орохоо болих нь ээ гэдэг үнэн үү? Энийг тодруулж өгөөч ээ. 


Хоёрт, энэ хөтөлбөрийн хэрэгжүүлэхэд нэлээн их, 3, 4 триллион төгрөгийн санхүүжилт хэрэгтэй гэж үзэж байгаа юм байна. Жил бүр 440 орчим тэрбум төгрөгийн санхүүжилт хэрэгтэй. Өнөөдрийн байдлаар бол жилд 110 тэрбум төгрөгийн санхүүжилт хийж байгаа. Үүний тодорхой хэсэг нь улсын төсвөөс, тодорхой хэсэг нь гадны хөрөнгө оруулалтаас, тодорхой хэсгийг нь 65 тэрбумыг нь дотоодын хөрөнгө оруулалт, 65 тэрбум нь гадны зээл, тусламж гээд явсан байна л даа. Яг 2008 онд Засгийн газрын үйл ажиллагааны мөрийн хөтөлбөр баталж байх үед манай С.Баярцогт сайдын ярьдаг, Монгол Улсын Засгийн газрын үйл ажиллагааны мөрийн хөтөлбөрийг хэрэгжүүлэхэд 39 триллион төгрөг хэрэгтэй. Түүний 30 хувь нь улсын төсвөөс, 30 хувь нь гадны зээл, тусламжаар, 30 хувийг нь гадаад, дотоодын хувийн хэвшлийн хөрөнгө оруулалтаар гэж ярьж байсан. Яг үүнтэй адилхан болоод байна. Өнөөдөр бодит байдал дээр яаж хэрэгжиж байгаа билээ? Өнөөдөр Засгийн газрын үйл ажиллагааны мөрийн хөтөлбөр маань яг тэр батлагдаж байх үеийнхээ тооцоо, судалгаатай адилхан хэрэгжиж чадаж байгаа билүү, үгүй билүү? Өнөөдөр жилд 10 триллион төгрөгийн санхүүжилт хийгдээд явж байгаа билүү, үгүй билүү? Гадаад, дотоодын эх үүсвэр, улсын төсвөөс. Яг үүнтэй адилхан энэ чинь болчих юм биш биз дээ? Санхүүжилт чинь хэр найдвартай юм бэ? Өнөөдөр 110, та бүхэн хөтөлбөр батлагдсаны дараа бол 4 дахин нэмэгдсэн санхүүжилт олдох бололцоотой гэж хэлж байна. Энэ санхүүжилтийн эх үүсвэрийг нэг талаас нь баталгаатай болгож өгөөч ээ гэсэн хоёр дахь асуулт байна. 


Гуравт, 2004-2008 оны Засгийн газрын үйл ажиллагааны мөрийн хөтөлбөрт Эрдэнэбүрэнгийн усан цахилгаан станц, Эгийн голын усан цахилгаан станцыг барьж байгуулна гэж орсон байсан. Одоо Эрдэнэбүрэнгийн усан цахилгаан станцын техник, эдийн засгийн үндэслэлийг боловсруулахад улсын төсвөөс нэг тэрбум төгрөг зарцуулсан байж байгаа. ТЭЗҮ бэлэн. Эгийн голын усан цахилгаан станцыг барьж байгуулах зураг төсөл нь бэлэн болсон, 300 сая долларын хятадын зээл аваад, гэнэтхэн бас дараагийн Засгийн газар гарч ирээд хүчингүй болгосон. Уг нь өнгөрсөн Засгийн газрын үед хэрэгжээд явж байсан. 2008 онд шинэ Засгийн газар байгуулсан нь хоёулаа байхгүй болсон. Танай хөтөлбөр дотор бас Эгийн голын усан цахилгаан станц, Шаргайтын усан цахилгаан станцыг хэрэгжүүлнэ гэсэн байна л даа. Ерөөсөө энд усан цахилгаан станц барьж байгуулна гэсэн. 

2008 онд бас Засгийн газрын үйл ажиллагааны мөрийн хөтөлбөрт Эрдэнэбүрэнгийн усан цахилгаан станц оруулах гээд хөөцөлдөөд чадаагүй юм. Би Ус хөтөлбөрт ороод ирсэнд их дэмжиж байна. Энийг явуулах ёстой гэж бодож байгаа. Тэгэхээр Засгийн газрынхаа үйл ажиллагааны мөрийн хөтөлбөртэй зөрчилдөж байгаа үндэсний хөтөлбөрөө юу гэж ойлгох вэ? Засгийн газрын үйл ажиллагааны мөрийн хөтөлбөрт тусгагдсан зүйлүүдийг үнэн зөв, чухал гэж ойлгох уу, Ус үндэсний хөтөлбөрт тусгагдсан энэ Эрдэнэбүрэнгийн усан цахилгаан станц баригдана гээд оруулсан байгаа нь зөв гэж дэмжиж явах уу? Энэ дээр нэг ойлголт өгөөч ээ гэж гурав дахь асуултаа асууя. 


Д.Дэмбэрэл: Л.Гансүх сайд


Л.Гансүх: Уур амьсгалын өөрчлөлтийн асуудлаар бид нар моделчлол хийлгэх хэрэгтэй байгаа юм. Энэ олон улсын мэргэжлийн байгууллагуудаар. Сая бид нар Германд яваад Ситенбергийн институт гээд Германы том институт байгаа. Герман бол ерөөсөө яг муж улс бүрт, тэр байтугай, уулын бүс, талын бүс, муж улс дотроо хүртэл хэсэгчлээд 2050 он хүртэлх уур амьсгалын өөрчлөлийн судалгаануудаа хийлгэсэн байгаа. Бүх моделчлолуудаар. Тэгээд өнөөдөр гэхэд 2030 он гэхэд ийм ийм мод ургахгүй учраас энэ ойгоос энэ моднуудыг тайръя, оронд нь ийм моднууд суулгая ч гэдэг юм уу, ингээд бүх юмаа хийгээд явж байгаа. Энэ моделчлол хийхэд бол бид нарт мөнгө хэрэгтэй. Ойролцоогоор 3 сая орчим евро хэрэгтэй юм байна лээ. Зөвхөн ерөнхий Монголын хэмжээний. Тэгээд бүс тутамдаа ороод явбал дахиад мөнгө хэрэгтэй гэсэн үг. Тэгэхээр бид энийг хийлгээд нарийн юм ярина. Зүгээр таамаг, япончуудын хийсэн ерөнхий нэг судалгааны тодорхой түвшинд энэ энэ хэсгээр багасна, энэ энэ хэсгээр ихэснэ гэсэн таамаг юмнууд явж байгаа юм. Энэ бол таамаг гэсэн үг. Нарийн хийсэн юм байхгүй. Тийм учраас бид нар энийг хийлгэнэ. Энийг хийлгэхийн тулд бас хэлж байгаа, Байгаль орчны сангийн хууль оруулж ирж байж, хоёрдугаар асуулттай чинь холбоотой хэлэх гээд байна. 

Энэ мөнгө тавьж байгаа юм гэхээр нэгд, бид нар хувийн хэвшлийнхний оруулж ирж байгаа хөрөнгө оруулалт, гадаадын зээл, тусламжийн оруулж байгаа хөрөнгө оруулалтыг нэлээн сайн хөрөнгө оруулалт болно гэж үзэж байгаа. Энэ дээр бид бүр бүсчилсэн төлөвлөлтүүд гаргаж байгаад хөрөнгө оруулалтыг хийлгэнэ. Үүнтэй холбоотойгоор тэр байгуулах санг дараа нь орж ирэхээр илүү тодорхой болох байх. Эндээс тодорхой хөрөнгүүдийг гаргахгүй бол дан төсөв гэдэг маягаар явахаар энэ нь өөрөө харьцаанаас аваад их олон зүйл дээр зөрчилдөөд байгаа юм. Тэгэхээр энэ хөрөнгө оруулалтыг тийм маягаар шийднэ гэж тооцож байгаа. Энэ бол өөрөө 2008 оноос хойш боловсруулсан төсөл учраас энэ дээр ийм багцааны ийм юмнууд байна гээд хөрөнгө оруулалт тавьсан байгаа. Энийг Их Хурлын хэлэлцүүлэх явцад хасах, нэмэх юмаа оруулна. Урд нь зөрчилтэй байсан бүх юмыг оруулъя гэсэн юм. 

Тухайлбал, Эгийн гол гээд, нэг засгийн газар нь хүчингүй болгосон, нэг нь ингэсэн, нэг хэсэг гишүүд нь байх ёстой гэдэг, жишээ нь Ц.Цэнгэл гишүүн заавал байх ёстой гэдэг. Нэг нь байхгүй гэдэг ийм юмыг улсыг хэмжээний бодлого гаргаж ирж байгаад бүгдийг нь оруулаад энэ дээрээ яриад хасаад нэмээд явъя гэж оруулсан юм. Түүнээс манай Засгийн газрын юм гэдгээр биш 21 он хүртэл хэрэгжих хөтөлбөр учраас бид өнөөдөр энийг хараад авъя, тэгээд урд, хойно нь байгаа бүх болох, болохгүй юмаа ярилцаж хэлэлцэж байгаад эндээс нэг шийдэлдээ хүрье гэж оруулж ирсэн байгаа юм. Түүнээс энд ямар нэгэн зөрчлийн асуудал яриагүй. 

Хоёрдугаарт, зарим энэ төслүүд тооцоо нь их урд хийгдсэн. Тухайлбал, өнөөдөр яагаад Говь-Алтай дээр усан цахилгаан станцын барьсан асуудал ингээд зогсоод ус нь дүүрэхгүй байна вэ гэхээр энд ерөөсөө төслийн нь тооцоонд авсан судалгаа нь аль 10 жилийн өмнөх судалгаа байдаг, голын эрчим, тэнд ус хангагдах нөхцөл эд нар гэхээр. Гэтэл нөгөө мөнгөө олох гэсээр байгаад хугацаа нь 10 жилийн дараа болдог, уур амьсгалын өөрчлөлт өнөөдөр 3 дахин явж байна. Усны хангагдах нөхцөл өөр болж байгаа юм. Тэгэхээр энэ мэттэй холбоотой бол бид нар их олон юмыг эргэж харах ёстой байгаа юм. Тийм учраас бид нар энийг оруулаад, тухай тухайн үед нь тайлбараа хийгээд, энийг хасах уу, нэмэх үү гэдгээ анхны хэлэлцүүлэг, хоёрдугаар хэлэлцүүлэг дээр хэлэлцээд явъя гэсэн байр суурьтай байгаа. 


Д.Дэмбэрэл: Баярлалаа. Р.Буд гишүүн 


Р.Буд: Баярлалаа. Надад хэдэн асуулт байна. Нэгд, усны асуудал хариуцсан төрийн захиргааны байгууллагуудын ажлын уялдаа холбоо ер нь ямар байгаа вэ? Нэгд, танай яам байна. Хоёрт, Зам, тээвэр, барилга, хот байгуулалтын яам байдаг. Гуравт, Хүнс, хөдөө аж ахуй, хөнгөн үйлдвэрийн яам, дөрөвт, усан цахилгаан станцтай холбоотой Эрдэс баялаг, эрчим хүчний яам. Энд дөрвөн яаманд усны асуудал харьяалагдаж явна. Энэ хөтөлбөрөөр бүтцийн асуудлыг нэг мөр асуудлыг хөндөж байгаа юу? Миний бодлоор ундны ус, малын бэлчээрийн ус нэг дор байхгүй бол ингэж өөр өөр газар явах нь нэгдсэн бодлого хэрэгжүүлэхэд зохих хүндрэл гарч байна уу даа гэж ойлгодог юм. Энийг юу гэж үзэж байна вэ? 


Хоёрт, 30 тэрбум төгрөгийн 6 төсөл хэрэгжиж байгаа гэсэн байна. Тэгэхээр энэ төслөөс тодорхой үр дүнд хүрсэн ямар төсөл байна вэ? Нэрээр нь хэлж өгөөч. 30 тэрбум төгрөг бас нэлээн их мөнгө шүү дээ. 


Гуравдугаарт, нуур, тойрмын 3732-оос 1166 нь ширгэсэн байна. Үндсэндээ 1/3 нь ширгэжээ. Тэгэхээр энийг хамгаалах талаар ямар юм бодож байна вэ? Энэ бол элсний нүүдэл, хуурайшилт, олон юмнаас хүний буруутай үйл ажиллагаа гэх мэтийн олон зүйлээс шалтгаалж байгаа байх. Жишээ нь, Сүхбаатар аймгийн Онгон суманд Сүжийн нуур гэж 3000 мал хоёр талаасаа усалдаг байсан сайхан нуур байсан. Сүүлийн 4, 5-хан жилийн дотор ширгээд үгүй болсон. Тэгэхээр энийг жишээ нь сэргээж болох уу? Танайд ийм талын туршлага байна уу? 


Дөрөвт, ундны усны хатуулгыг бууруулах талаар сум, орон нутагт нэлээн төсөл, арга хэмжээнүүд хэрэгжүүлж байгаа. Тэгэхээр үүний үр дүн ямар байна вэ? Эсхүл бас нэг бизнес яваад байна уу? Үүгээр үр дүн ямар юм гарч байна? Хүн амын ундны усыг хатуулгыг бууруулах чиглэлээр хэрэгжүүлж байгаа төслийн үр дүн ямар байна вэ? 


Дараа нь, энэ Улаанбаатар хотыг анхаарахгүй бол ерөөсөө болохгүй нь ээ. Нийт хүн амын 50-иад хувь нь Улаанбаатарт оршин сууж байдаг. Гэтэл саяын өчигдөр, уржигдарын хэвлэл дээр Туул гол бохирдсоноос болоод баахан загас үхсэн тухай асуудал гарч ирж байна. Энэ арьс, ширний үйлдвэрүүд энэ тэр юмаа хөөж гаргах болоогүй юм уу? Энэ хотынхоо усыг та нар, энэ Улаанбаатар хотын дундуур амиа алдан урсаж байгаа Туул, Сэлбэ хоёрыг хамгаалж чадахгүй бол бусад юмыг хамгаална гэж хэрэггүй ээ, худлаа ярих хэрэггүй. Ийм хөтөлбөр ч хэрэггүй. Хажуудаа байгаа юмыг хамгаалж чадахгүй байж, тэгэхээр үүгээр ер нь ямар ажил хэрэгжүүлэх гэж байна вэ? Үүнтэй холбоотойгоор сайдын асуудлыг бараг ярих хэрэгтэй болж байгаа юм шүү. Байх уу, үгүй юу гэдгийг. Энэ яам байх хэрэгтэй юм уу, үгүй юм уу, энийг хамгаалж чадахгүй бол. 

Дараагийн асуудал нь Сэлбэ гол, Туул дээр ер нь толио үүсгээд, урсгалыг нь удаашруулаад бас сайхан хотынхоо үзэмжийг сайжруулах, урсацыг нь удаашруулах ийм бодлогыг хэдэн жилийн өмнө ярьж байсан. Энэ одоо хэрэгжих боломжгүй болсон уу? Яагаад энэ удаашраад байна вэ? 

Ер нь манайх ундны усаар их хахаж цацсан орон биш ээ. Тэгэхээр энэ хүн амын ундны усан хангамжийг сайжруулах, цэвэр усаар хангах энэ асуудал дээр яам ямар бодлого баримталж байна вэ? Их удахгүй усны аюулд өртөж магадгүй шүү. Гаднаас усаа импортлох хэрэг гарч магадгүй. 

Эцэст нь нэг асуудал байна. Ер нь хотын хүн ам, төвлөрөл үүссэн газруудад усны хэрэглээг оновчтой болгох, усны тоолуур хэрэгжүүлэх ажил ямар байгаа вэ? Жишээ нь, Европын болон өндөр хөгжилтэй орнууд юм угаасан усаа бохирын почкигоор дамжуулж хийдэг ийм технологийг хэрэгжүүлж байна. Ийм хэмнэлтийн технологийг. Манайд энэ талаар сураг ч алга байх юм. Гэтэл төрийн болон төрийн бус байгууллагууд хичнээн 10, 20-иороо байдаг, хичнээн 100-гаараа байдаг тухай асуудал ярьж байна. Тэгэхээр энэ дээр ямар далайцтай бодлого хэрэгжүүлье гэж бодож байгаа вэ гэсэн хэдэн асуулт байна. Баярлалаа. 

Л.Гансүх: Энэ 30 тэрбумын 6 хэсэг төслийн асуудал, усны хатуулгын төслийн үр дүн, усны хэрэглээ, тоолуур эд нарыг бэлдэж байгаарай. Батбаяр, Доржсүрэн, Бат-Эрдэнэ дарга нар. Үнэхээр усны асуудал хариуцсан яамдуудын уялдааг зохицуулахын тулд бид нар Усны үндэсний хороо байгуулсан юм. Тэгээд Усны үндэсний хороо бол энд дандаа салбар дундын зохицуулалтыг хийж байгаа. Гэхдээ л энэ жаахан учир дутагдалтай юм байна лээ. Тийм учраас усны асуудал дээр нэгдсэн эрх зүйн зохицуулалтыг хийх талаар бодох ёстой. Бид нар энэ дээр өөрсдийн хувилбаруудыг, судалгааг гаргаад бэлдсэн байгаа. Яг энэ хөтөлбөрийн хүрээнд хөтөлбөр батлагдангуут дараа нь энэ рүүгээ орох юм. Засгийн газар руу ороход бид нар нэлээн олон юмыг бэлдсэн байгаа. Хөтөлбөрийн хүрээнд. 

Ер нь энэ хөтөлбөр гарах нь маш олон зохицуулалтыг хумих чиглэл рүү орох байгаа юм. Энэ дээр нэг л зөрчил гарч ирнэ. Дахиад нөгөө мөнгө яригдана. Тэгэхээр энэ мөнгийг байгаль орчны салбарт зарцуулагдах энэ мөнгийг хаанаас босгох юм бэ гэдэг дээр бид нар бодол бодсон байгаа. Тэрийгээ бас оруулж ирж та бүхэнтэй ярина. Тэгэхгүй бол энэ төсөв дотроос юм авна гэдэг бүтэхгүй юм байна лээ. Төсвийн хуваарилалтыг хараад сууна гэвэл бүр бүтэхгүй юм байна лээ. Тийм учраас энийг тодорхой түвшинд бид нар нэгэнт уул уурхай ашиглаж байгаа юм бол, нэгэнт бид нар өргөн уудам газар нутагтай юм бол гэх мэт олон үндэслэлээр бид нар эний арай өөр маягаар шийдэхээс өөр аргагүй юм байна гэдгийг оруулж ирж байгаа. Хамгийн сүүлийн жишээ гэхэд бид нар яг таны ярьж байгаа Туул голын асуудал дээр Сангийн яамтай, бид нар бүр хэрвээ хүний амь үрэгдэх юм бол та нар хариуцна шүү гэдэг бичгээ өгч байгаа. Яагаад гэхээр энэ төсвийг та нар шийдэхгүй. Орон нутаг энэ асуудал шийдэх юм байна. Байгаль орчны яамны асуудал биш байна гээд мэргэжилтнүүд нь хариу өгөөд байгаа байхгүй юу. Энэ чинь байгаль орчны асуудал байхаас өөр аргагүй. Яг таны хэлж байгаа Харгиа үйлдвэрийн асуудал. Харгиа үйлдвэр хувийн байгууллагад байгаад хөрөнгөө шийдэж чадахгүй учраас нийслэл энэ олон хүний амины асуудал гээд өөр дээрээ авсан юм байна. 

Одоо энэ дээр эхний ээлжинд тэрбум гаруй төгрөгийн ойрхон 1, 2 жилийн менежмент хийе. Ер нь бол энийг хотоос гаргая гээд гадны хөрөнгө оруулалтаар өөрсдөө мөнгөө оруулаад барья гэдэг юмаар гадаадын байгууллагатайгаа, гадны сантайгаа яриад энийг хотоос гаргая гэдэг юмаа яриад явж байгаа юм байна. Тэгэхээр одоо яаралтай тэрбум гаруй төгрөгийг шийдье гэхээр та нарт хамаагүй юм байна. Хотын өмч юм байна. Хот тэрийг авсан юм чинь хот өөрөө тэндээ шийд гэсэн маягийн юм мэргэжилтнүүд нь хэлээд сууж байна. Тийм учраас С.Баярцогт сайдад би нэлээн хатуу бичиг өгсөн байгаа. Танхим дотроо ч гэсэн иймэрхүү юмаар явж байгаа. Энэ бол шийдэгдэнэ байх гэж бодож байгаа. Төсвийн тодотгол дээр орж ирэх байх гэж бодож байгаа. Таны хэлж байгаа Сэлбэ, Туул гол Улаанбаатарын усны асуудал үнэхээр зөрчилтэй хэдэн жил явсан юм байна лээ. Бид энэ зөрчлийг шийдье гэдэг дээр Мөнхбаяр дарга бид нар хотынхонтой яриад энэ 5 сард энэ дээр эцсийн шийдвэрүүдээ гаргаад орж ирнэ. Бас л тодорхой түвшинд Их Хурал дээр шийдүүлж, энэ бас дараа төлөгдөх нөхцөлөөр юм уу, шийдэгдэхээр нэлээн том төсөл болж орж ирнэ. Тусдаа ийм маягаар шийднэ гэж бодож байгаа. 

Тоолуур, цэвэр ариун байх, усны хатуулаг, тэр 30 тэрбум төслүүдийг хариулаадах даа. 

Ж.Бат-Эрдэнэ: Өнөөдрийн байдлаар манайд 8 төсөл арга хэмжээ хэрэгжиж байгаа. Эхнээс нь би товчхон дурдаад явъя. Улаанбаатар хотын төв цэвэрлэх байгууламжийн тоног төхөөрөмжийг сайжруулах Испанийн төсөл хэрэгжээд, сая 2009 оны сүүлээр ашиглалтад орсон. Азийн хөгжлийн банкны зээлээр хэрэгжсэн орон нутгийн хотуудын нийтийн аж ахуйг сайжруулах нэг, хоёрдугаар төсөл явагдаж байгаа. Өлгий, Улиастай, Улаангом, Ховд, Мөрөн, Өндөрхаан, Баруун-Урт, Чойбалсан, Булган, Цэцэрлэг гэсэн ийм хотуудад хийгдэж байна. 

Дэлхийн банкны хөнгөлөлттэй зээлээр хэрэгжүүлж байгаа Улаанбаатар хотын нийтийн аж ахуйг сайжруулах хоёрдугаар төсөл. Энэ маань Улаанбаатар хот дээр ерөнхийдөө хэрэгжиж байгаа. Сүхбаатар дүүрэгт хэрэгжиж байгаа. Дамбадаржаа орчимд. Хотын хөгжил, барилгын салбарыг дэмжих хөтөлбөр, энд бол Герман улсын тусламжаар хийж байгаа. Хан-Уул дүүрэгт ус, ариун цэврийг сайжруулах, бага оврын цэвэрлэх байгууламжийг сайжруулах тал дээр ийм ажлууд хийж байна. Мөн Азийн хөгжлийн банкны хөнгөлөлттэй зээлээр Хот байгуулалтын төсөл 23.01 гэж байна. Мон 23.01. ус хангамж, ариун цэврийн байгууламжийг сайжруулах төсөл. Орхон аймгийн Эрдэнэт хотын бохир цэвэр усны байгууламжийн өргөтгөлийн төсөл. Монгол-Германы хамтарсан төв азийн усны нөөцийн нэгдсэн менежмент загвар төсөл гэсэн ийм 8 төрлийн төсөл өнөөдрийн байдлаар хэрэгжээд явж байна. 

Д.Доржсүрэн: Би Бат-Эрдэнэ даргын хэлсэн дээр хоёр зүйл. Үүнээс гадна манай Усны хэрэг эрхлэх газар дээр хэрэгжиж байгаа Монгол орны усны нөөцийн менежментийг бэхжүүлэх нь гээд Голландын Засгийн газрын тусламжтай 6.2 сая еврогийн төсөл, мөн баруун бүсийн Ховд, Говь-Алтай аймгийн 6 сумын ус хангамж, ариутгалыг сайжруулах НҮБ-ын тусламжтай хэрэгжиж байгаа 1.5 сая долларын өртөг бүхий нэг ийм төсөл байгаа. Хараа голын сав газрын менежментийг бэхжүүлэх Германы тусламжтай хэрэгжсэн 3.3 сая еврогийн төсөл хэрэгжээд дууссан. Ховд, Буянт голын сав газрын менежментийг төлөвлөгөөг боловсруулах 0.5 сая еврогийн Дэлхийн байгаль хамгаалах сангийн санхүүжилттэй ийм төслүүд амжилттай хэрэгжээд явж байгаа. 

Түүнээс гадна түрүүний асуудалтай холбоотойгоор нийт 102 сумын ундны усыг цэнгэгжүүлэх, хатуулгыг нь бууруулах ийм ажлыг өнгөрсөн хугацаанд хийж гүйцэтгэсэн байж байгаа. Одоогийн байдлаар нийтдээ улсын хэмжээнд 18 мянга гаруй тоолуурыг тавиад байж байгаа. Энэ бол Улаанбаатар хотын нийтийн аж ахуйг нь сайжруулах төслөөр явагдаж байгаа. Мөн баруун аймагт 1000 гаруй тоолуур тавьсан байгаа. Цаашид энэ төслийн 2 дугаар үе шатаар Архангай, Өмнөговь, Хэнтий, Дорнод, Сүхбаатар, Дундговь, Булган аймгуудад 15000 ширхэг тоолуур суурилуулахаар тусгагдсан байж байгаа. 

Д.Дэмбэрэл: Баярлалаа. Р.Буд гишүүн нэмээд асууя.

Р.Буд: Баярлалаа. Тэгэхээр би сая асуусан асуултад ч хариулж л байна. Тэгэхээр би үр дүн асуугаад байгаа шүү. Тэрнээс хэдэн төсөл хэрэгжсэн, яасан бол амны уншлага болсон эд. Бүх салбарт. Тэгэхээр одоо үр дүнг тооцох хэрэгтэй. Тэр 100-н хэдэн суманд байгуулсан усны хатуулаг бууруулах төхөөрөмж чинь өнөөдөр хүн амын эрүүл мэндэд яаж нөлөөлсөн юм, энэ тоолуурууд ямар эдийн засгийн үр ашиг авчирсан бэ, тооцоо хэрэгтэй шүү дээ. 

Хоёрт, Гансүх сайдаас ганцхан хүсэлт байна. Улаанбаатар хотын Туул голыг бохирдуулж байгаа аж ахуйн нэгжүүдийг хөөж гаргаач ээ. Үтэр түргэн үйл ажиллагааг нь хаа. Хот гэж яриад байх юм байхгүй. Энэ чинь Улаанбаатар хотын чинь ганц амьд ус дууслаа. Хэдэн загас үхээд дууслаа. Хүмүүс нь хордоод дууслаа. Одоо юу хэрэгтэй юм? Байгаль орчны яам энийг л хамгаалах гэж байж байгаа шүү дээ. Тийм учраас шууд хаа. Тэгээд би дараагийн хурал дээр энэ асуудлынхаа үр дүнг асууна шүү. Таниас.

Д.Дэмбэрэл: Л.Гансүх сайд

Л.Гансүх: Тэр үр дүнг та нар хэлээч. Нэгд. Хоёрт, үнэхээр энэ дээр 5000 гаруй ажлын байрны асуудал, тэгээд хэдэн арьс, ширний холбооны юу энэ тэр гээд Бадамжунай сайд дээр бөөн юм босч ирдэг юм байна лээ. Хотын захиргаа хоёр дээр. Тэгээд бид яг таны үүний дагуу ярина. 

Д.Дэмбэрэл: Баярлалаа. Г.Баярсайхан гишүүн

Г.Баярсайхан: Ус үндэсний хөтөлбөрийн хэрэгжүүлж эхлэх зайлшгүй шаардлагатай байгаа. Ус үндэсний хөтөлбөрийг харж байхад үнэхээр авах арга хэмжээнүүд нь үнэхээр цогцоороо тусгагдсан байна. Бид энийг цаг алдалгүй хэрэгжүүлээд явах хэрэгтэй гэж бодож байна. Ер нь ус өнөөдөр ганц манай Монгол Улсад биш, дэлхийд стратегийн бүтээгдэхүүн болсон байгаа. Усаараа дамжуулаад дэлхийн улс гүрнүүд бие биедээ геополитикийн бодлого явуулж байх ийм нөхцөл бий болсон байна. Өнгөрсөн жил Монгол Улс 350 сая шоо метр гүний усыг олборлож нийгмийн хэрэгцээнд ашигласан байдаг юм байна лээ. 2008 онд 8.5 сая тонн нүүрс, 2008 онд 833-н мянган бариль тос олборлосон байна. 

Тэгэхээр бид ашигт малтмалуудаас харвал усыг ашигт малтмал гэж үзвэл хамгийн ихээр газрын гүнээс олборлосон эрдэс баялаг бол ус болж таарч байгаа юм. Тэгэхээр энэ ус үндэсний хөтөлбөр дээр би өөрийнхөө саналуудыг хэлмээр байна. Асуулт байна. Усны үнийн асуудал дээр бид нар арай өөр бодлого баримтлах хэрэгтэй байна. Өнөөдөр ус бол маш хямд байгаа. Гэхдээ усны үнийг бид бодлогыг өөрчлөхдөө хэрэглэгчиддээ боломжийн үнэтэй ус хүргээд уул уурхайн компаниуд бусад аж ахуйн нэгжүүдэд усны үнийг бид нар дэлхийн жишигт хүргэх зайлшгүй шаардлагатай. Усны үнийг дэлхийн жишигт ойртуулж бид нар яриад байгаа шинэ техник, технологиудыг оруулж ирнэ. Ийм усны үнэ хямд байгаа үед шинэ техник, технологийг аж ахуйн нэгжүүд оруулж ирнэ гэсэн ойлголт байхгүй ээ. Хөтөлбөрийг харж байхад үндсэндээ уул уурхай аж ахуй, уул уурхайн үйлдвэржилтийн тал дээр нэлээн анхаарсан байх шиг байна. 6.4 дээр бол Таван толгой, Оюутолгой, Цагаан суварга, Олон овоотын усны эх үүсвэрийн найдвартай байдал хангагдана гэсэн байгаа. 

Тэгэхээр 6.2 дээр нийслэлийн гэр хорооллын 20-30 мянгаас доошгүй өрхийг төвлөрсөн шугамд холбоно гэж байгаа. Уул уурхай усаар бүрэн усаар бүрэн хангагдах нөхцөл, бололцоо нь бүрдэх юм байна л даа. Энэ 21 он хүртэлх хугацаанд 4 триллион төгрөг зарцуулж байж, гэтэл асар их хөрөнгө зарцуулаад яг иргэн рүүгээ хандсан, иргэндээ цэвэр ус хангагдах бололцоог нь бүрэн дүүрэн хангаж чадахааргүй ийм төсөл болсон байна. Хот, суурин газрын хүн амын 70 хувь, хөдөөгийн хүн амын 60 хувь нь эрүүл ахуйн стандартын шаардлага нийцсэн усаар хангагдана гэсэн байна. Үлдсэн хэсэг нь яах юм бэ гэдэг асуудал байна. Яг тооцоо, судалгаан дээр яг юу гэж гарсан юм? Ямар судалгаа, аргачлалаар хийсэн юм? Энэ хөтөлбөр хэрэгжиж дууссанаар хөдөөгийн иргэн тэдэн литр ус хэрэглэдэг болно, хотынх тэд, гэр хороолол тэд гэсэн ийм судалгаа байна уу? 

Мөн түрүүн гишүүд хэлж байна. Ер нь усны бодлого бол их тарамдсан байгаа. Олон төрийн байгууллагуудаар дамжсан байгаа. Тэгэхээр үүнийг зайлшгүй зангидах шаардлагатай байгаа юм. би хувьдаа Байгаль орчны яамыг бараг Усны яам болгох шаардлагатай гэж бодож байна. Усны бодлого дээр түлхүү анхаарах хэрэгтэй. Тэгээд энэ Буд гишүүн хэлж байна. Усны хомсдолд орох вий? Гаднаас ус импортлох болчих вий гэж. Би бас сөргөөр нь тавимаар байгаа юм. Энэ хөтөлбөрийг хэрэгжүүлсэнээр Монголчууд гадагшаа ус экспортлох бололцоо, боломж байна уу? Ус бол одоо дэлхийд хамгийн гүйлгээтэй бараа болсон байгаа. Тэгэхээр бас энэ тал дээр бид нар судалгаа тооцоо байна уу, үгүй юу гэж сонирхож асууж байна. 

Д.Дэмбэрэл: Нэмээд асууя.

Г.Баярсайхан: Түрүүн Бямбацогт гишүүн асууж байна. Энэ Эгийн голын усан цахилгаан станц, бусад баригдах усан цахилгаан станцын талаар ер нь барих ТЭЗҮ, судалгаа, тооцоог судална гэсэн байна. Тэгэхээр сая бид нар зэс хайлуулах үйлдвэрээ 2011 онд шууд барь гээд заагаад өглөө. Энэ дээрээ ч гэсэн сэргээгдэх эрчим хүч буюу усан цахилгаан станцуудыг шууд барих хугацааг нь тодорхой заагаад өгөх хэрэгтэй гэж би хувьдаа бодож байна. Дэмжиж байна. Баярлалаа. 

Д.Дэмбэрэл: Баярлалаа. Сэлэнгэ аймгийн Зүүнбүрэн, Шаамар сумын иргэдийн төлөөлөгчдийн Хурлын Тэргүүлэгчид 30 гаруй хүн С.Баярцогт гишүүний урилгаар УИХ-ын чуулганы ажиллагаатай танилцаж байна. Эдгээр иргэдийн Хурлын Тэргүүлэгч, ажилтнуудад ажлын өндөр амжилт хүсье. Асуултад Л.Гансүх сайд хариулъя. 

Л.Гансүх: Судалгааны талаар, төслийн үр дүнгийн талаар манайхан дараа нь ярина. Ер нь бид нар усны үнийг өнөөгийн хуулийн түвшинд сая хавар Засгийн газрын хуралдаанаар нэмсэн байгаа. Боломжийн түвшинд хэрэндээ нэмсэн байгаа. Ер нь иж бүрнээр нь шийдэж байж иргэдэд бид нар аль болох өнөөгийн амьдралын эдийн засгийн түвшинд зохицсон хэлбэрээр усны үнийн асуудал, аж ахуйн нэгжүүд ч гэсн тогтвортой үйл ажиллагааг нь хангах чиглэлээр үнийн асуудал эд нарыг зөв зохистой энэ хөтөлбөрийн хүрээнд боловсруулагдана. Бид нар хэрэглэж байгаа усаа үнэн бодитоор нь мөнгийг нь хурааж авч чадахгүй байгаа асуудал бид нарын нэг дутагдал байгаа. Үүнээс болоод бид нар нэмэхээс илүүтэй тэр менежмент дээрээ илүү хяналт тавих, тэр асуудал бид нарт байгаа. 

Уул уурхайд илүү мөнгө оруулаад иргэдийг усыг хангахгүй байна гэсэн юм ярьж байна. Тийм юм байхгүй ээ. Юу гэхээр энэ уул уурхай руу оруулах гэж байгаа гээд байгаа энэ юм чинь эргээд дандаа нөхөгдөх мөнгө. Тухайлбал, Орхон говиос урагш ус татна гэдэг бол говийн бүсүүдийн тэр 600 километр орчим явах хэмжээнд байгаа олон аймгууд, сумдыг усаар хангах асуудал, дээр нь тэр орчинд бэлчээрийн болон ногоон бүс бий болгох асуудал, мөн дараа нь уул уурхайн зарим компаниудад ус хүргэх асуудал. Тэр ус чинь эргээд мөнгө болно. Эргээд нөхөн төлөгдөнө. Өөрөөр хэлбэл, энэ бол ямар нэгэн илүү зарж байгаа юм уу, уул уурхайд зориулаад улсын төсөв ингээд яваад байгаа юм биш. Энэ бол буруу ойлголт.

Ус экспортлох боломж бол байгаа. Өөрөөр хэлбэл, бид нар боомтуудыг барина гэдэг бол, хөрөнгийн эх үүсвэр гаргаад боомтуудыг баривал тэнд аль болох их ус хурааж үлдээд, аль болох эргийн экосистемийг хадгалж, усан толио үүсгэн тодорхой түвшинд экологийн деркуляц үүсгэхэд хэрэглэхээс гадна энэ уснуудаас тодорхой түвшнийг экспортлох түвшинд ашиглаж болно. Бид нарын одоо ярьж байгаа Орхон говь гээд байгаа төсөл бол Орхон голын нийт усны 2-3 хувийг шилжүүлэх асуудал яригдаж байгаа. Энэ бол ерөөсөө тийм ямар нэгэн юм биш байгаа. 

Д.Доржсүрэн: Өнөөгийн байдлаар өнгөрсөн жилүүдэд бид нарын хийсэн судалгаагаар НҮБ болон Байгаль орчин, аялал жуулчлалын яам, Барилга, хот байгуулалтын яамны хамтарсан судалгаагаар манай орны нийт хүн амын 30.5 төвлөрсөн ус түгээгүүр буюу шугам сүлжээнээс, 35.8 хувь зөөврийн усны тээврийн үйлчилгээнээс, 24.6 хувь ус түгээх байр, худгаас, 9.1 хувь булаг, шандаас усан хангамжаа аваад байгаа. Тэгэхээр энэ хөтөлбөрийн бүх зорилтыг хэрэгжүүлсэний дараа бид үндсэндээ нийт хүн амын баталгаа ус хангамжийн хангагдаж чадаагүй байгаа хэмжээг 2 дахин бууруулаад, хот, суурингийн хүн амын 70, хөдөөгийн хүн амын 60 хувийг эрүүл ахуйн стандартын шаардлагад нийцсэн усаар хангахаар яг хөтөлбөртөө тавьсан байгаа. Тэгэхээр энэ бол маш том зорилт байгаа. Үлдсэн хэсэг нь асар их хөрөнгө оруулалт, зарим тохиолдолд хөдөө байгаа нэг малчин өрхийн усан хангамжийг шийдвэрлэх гэдэг бол говийн бүсэд байгаа, өөрөө нэлээн технологийг хувьд нэлээн төвөгтэй асуудал болоод байгаа учраас энийг цаашид бид нар хангаад явах зорилт тавина гэж хэлэх байна. 

Түрүүний Буд гишүүний асуултад хоёр тоо тодруулан хэлэхэд, өөрөөр хэлбэл, Голландын Засгийн газрын төслийн үр дүнгээр Монгол орон усны нэгдсэн менежментийн төлөвлөгөөтэй болох юм. Хараа голд хэрэгжсэн тэр төслөөр бол Хараа голын усны менежментийн төлөвлөгөөнөөс гадна Дархан хотын цэвэрлэх байгууламжийн асуудал шийдвэрлэгдэнэ. 

Гуравт, тоолууржуулснаар бид нар үндсэндээ Улаанбаатарт хоногийн усны хэрэглээ бол 280 литр хүрч байсан бол одоогийн яг 2009 оны жилийн эцсийн дүнгээр нийт ус хэрэглээ 150 литр болтлоо буурсан байгаа юм. Нөгөө талаар Испанийн Засгийн газрын хөнгөлөлттэй зээлээр хийгдсэн төв цэвэрлэх байгууламжийн тоног төхөөрөмжийг сэргээн засварласнаар нийт техникийн 60 хувь шинэчлэгдээд, станцын хүчин чадал 20 гаруй хувиар нэмэгдсэн ийм боломжтой бөгөөд 2.4 сая киловатт цахилгааныг жилд хэмнэх боломжтой болсон ийм үр дүнд хүрсэн байгаа. 

Д.Дэмбэрэл: Баярлалаа. Ж.Батсуурь гишүүн

Ж.Батсуурь: Баярлалаа. Газрын гүний усыг ашиглах явдлыг бууруулах бодлого баримтлах, энэ бодлого хэрэгжих, тэгэхээр энэ ер нь хэр зэрэг хэрэгжиж байгаа юм бэ? Нэгд. Хоёрт, энэ хөтөлбөрт ерөөсөө газрын гүний усыг ашиглах явдлыг бууруулах талаар ямар нэгэн зорилт огт тусгагдаагүй байгаа юм биш үү гэсэн багц асуудал байна. 

Хоёрт, Хот суурин газрын усан хангамж, ариутгах татуургын тухай хуулийн шинэчилсэн найруулга Засгийн газар хэлэлцэхээр Барилга, хот байгуулалтын яам салбарынхан бэлдэж байгаа байх. Засгийн газраар хэлэлцсэн үү, үгүй юу. Тэгэхээр энэ Хот суурин газрын усан хангамж, ариутгах татуургын тухай хуулийг энэ хөтөлбөртэйгөө яаж уялдуулж, ер нь хот, суурин газрын усан хангамжийн эх үүсвэрийг гүний ус маань улам ховордоод, улам доошлоод байгаа шүү дээ. Тийм учраас гадаргын ус, мөн байгалиас орж байгаа бороо, цасны усыг нөөцлөн усны томоохон төвлөрсөн вокзал гэдэг дээ, усны тийм юу төв, суурин газруудад цаашид байгуулах зорилтыг тусгаж болохгүй юм уу? Зүгээр дандаа гүний ус, ялангуяа сүүлийн говьд хэрэгжихээр уул уурхайн томоохон төслүүд бол дандаа гүний ус ашиглахаар тусгагдаад, яригдаад байгаа. Тийм учраас гүний ус ашиглана гэдэг нь өөрөө улс орны аюулгүй байдал, ялангуяа газар хөдлөлт эд нарт нөлөөтэй гэж үздэг. Тийм учраас гүний ус ашиглахыг бууруулах чиглэлээр ээн хөтөлбөрт юу тусгагдан яаж хэрэгжих юм бэ гэсэн асуудал байна. 

Л.Гансүх: Тийм. Бид нар харин гол концепц бол газрын гадаргын усны хэрэглээг нэмэгдүүлэх чиглэлээр, гэхдээ газрын гадаргынхаа усыг аль болох хурааж авах, жишээ нь, ингээд говь цөлийн болон бусад бүсүүдэд хөв цөөрөм олноор байгуулах, түүнийхээ хэмжээнд уснуудаа бороо, цасны усыг тогтоож авах, том голууд дээр бол боомтууд байгуулаад энэ дээрээс усаа тогтоож аваад энэ усаа цэвэрлэж ашиглах чиглэл рүү, тухайлбал, Улаанбаатарын хэмжээнд гэхэд Туул голын эхээс доошоо боомт байгуулж, эндээс усаа тодорхой түвшний хэсгийг цэвэрлэж авах асуудал руу орно энэ тэр гэсэн ийм бодлого бол явж байгаа. Ер нь Усны үндэсний хорооны дэргэд энэ хөтөлбөрийн базсан байгаа. Өөрөөр хэлбэл, бүх яам, холбогдох устай холбоотой газрууд бүгд оролцоод, 2008 оны 10 сараас эхлэн усны энэ ажлын хэсэг ажилласан байгаа юм. Олон шат түвшинд ажиллаад, бүх санал, гомдлуудыг нь аваад ингээд явсан байгаа. Энэ хүрээнд хотын усан хангамж, ариутгах татуургын асуудал бол бас нэг асуудал болон орж ирж байгаа. Тийм учраас бид нар энэ дээр байнгын харилцан уялдаатай ажиллаж байгаа. Тийм учраас бид нар түрүүний цэвэрлэх байгууламж, Харгиа, дээр нь Улаанбаатар хотын цэвэрлэх байгууламж, том хотуудын цэвэрлэх байгууламжийн асуудал эд нар энэ дээр тусдаа бүлэг болоод орж байгаа. 

Д.Дэмбэрэл: Баярлалаа. Ц.Дашдорж гишүүн

Ц.Дашдорж: Баярлалаа. Нэг зүйлийг тодруулмаар байна. Томоохон төслүүд байна. Ялангуяа урсгал ус, голтой холбогдсон томоохон төслүүд ялангуяа сүүлийн үед манайхан яриад байгаа усан цахилгаан станцуудын асуудлыг хийж хэрэгжүүлэхдээ байгаль орчинд нөлөөлөх нөлөөллийн үнэлгээг нь үнэхээр бодитойгоор гаргаж өгмөөр байгаа юм. Жишээ нь, манай Говь-Алтай аймгийн Завхан гол дээр байгуулагдсан байгаа Улаан боомын усан цахилгаан станц гэсэн. Говь-Алтай, Завхан хоёрыг эрчим хүчээр хангах ёстой. Жил жилд асуудал яригдаад явж байдаг. Одоо эрчим хүчээр хангасан юм ерөөсөө байхгүй байгаа. Үүнийхээ хажуугаар байгалиа сүйтгээд хаяж байгаа юм. Завхан голын ай сав буюу экосистем бүрэн сүйрэлд орсон байна. Завхан гол бол Говь-Алтай, Завхан аймгийн 10-аад сумыг хамран тэнд амьдарч байгаа иргэдийн ундны ус болон бусад асуудлыг шийдвэрлэж байдаг ийм гол. Өнөөдөр ерөөсөө Жаргалан сумаас цааш урсаж байгаа урсац байхгүй болж байна. Тэгэхээр энэ дээр Тайширын усан цахилгаан станцыг анх хийхэд ТЭЗҮ боловсруулж байх үед мэдээж байгаль орчин, нөлөөллийн үнэлгээ гэж нэг юм хийсэн байх учиртай. Тэр үнэлгээ нь хэр бодитой болсон юм бэ? 

Хоёрт, тэр хоёрыг харьцуулсан тийм судалгаанд тодорхой үнэлгээ өгөх хэрэгтэй. Дахиад ийм бодлогын томоохон бичиг баримт орж байгаа учраас урд хийсэн алдаа оноон дээрээ бүгдэд үнэлгээ өгөх ёстой. Энэ үнэлгээгээ нэг хийж өгөөч ээ. Гуравт, ямар нэгэн байдлаар тэнд ажлын хэсэг гарган ажиллуулаад яг бодитой нөхцөл байдлыг тодорхойлоод, үнэлэлт дүгнэлт өгөөд, цаашид авч хэрэгжүүлэх арга хэмжээний ажлыг төлөвлөж гишүүдэд танилцуулж өгөөч ээ. Тэндээс сонгогдсон, Завхан, Говь-Алтайгаас сонгогдсон гишүүдэд танилцуулж өгөөч ээ гэж Байгаль орчны сайдаас хүсэх байна. Энэ асуудал дээр та нэлээн бодлогын арга хэмжээ авч өгөөрэй. 

Ерөөсөө энэ төслийн стратегийн үндсэн зорилтуудын нэг нь хүн амыг эрүүл, аюулгүй орчинд амьдрах нөхцөлийг хангах гэдэг дээр үндэслэн гаргаж ирж байгаа юм байна. Тэгэхээр хүн амын эрүүл ахуйн стандартад нийцсэн тэр усаар хангах асуудал дээр яг тусгагдсан зүйл тодорхой харагдахгүй байна. Жишээ нь, Говь-Алтай аймгийн 18 сумын 12 сум нь ерөнхийдөө хүн амын эрүүл ахуйн шаардлагад нийцээгүй ийм усны хэрэглээтэй байгаа. Энийг яаж шийдэх ёстой юм бэ? Энэ усны үндэсний хөтөлбөр хэрэгжсэнээр энэ асуудал яаж шийдэгдэх ёстой юм гэдэг дээр та надад хариу өгөөч ээ. 

Мөн та Утаагүй Улаанбаатар гэдэг хөтөлбөр оруулж ирээд байгаа. Хөтөлбөрийн хүрээнд зайлшгүй хэрэгжүүлэх ёстой юм гишүүдийн асуултад гараад байна. Усны үнийн асуудал. Энэ үнэлж чөлөөлөх асуудлыг тодорхой хэмжээнд шийдэх ёстой. Ялангуяа Азийн хөгжлийн банк болон Дэлхийн банкнаас зээлээр томоохон дэд бүтцийн асуудлын энд шийдвэрлэсэн байгаа. Эргэн төлөлтийн асуудлууд яригдаж эхэлж байна. Ерөөсөө энэ дээр үнийн бодлогыг чөлөөлөх асуудал дээр тулгуурлаж төр хөрөнгө оруулалтын юмнууд орж ирсэн шүү дээ. Нөгөө талд тэр Утаагүй Улаанбаатар төслийг хэрэгжүүлэхийн тулд энэ үнийн зохицуулалтыг шийдэж өгснөөр хувийн хэвшлийг дэд бүтцийн салбар руу хөрөнгө оруулах бодит бололцоо, сонирхлыг татаж өгөх ёстой байгаа юм. 

Гуравт, энэ бохир усыг эргүүлэн ашиглах технологи янз бүрийн зүйл дээр нэлээн асуудлаа төвлөрүүлж анхаарлаа хандуулаач ээ. Тэгэхгүй бол ерөөсөө хэдэн усны эх үүсвэрүүд байдаг. Ялангуяа доод эх үүсвэрийг бол энэ цэвэрлэх байгууламжтайгаа нийлээд бохироо Туул гол руу нийлүүлсэнээр устгаад дууслаа шүү дээ. Энэ бүгд дээр. 

Д.Дэмбэрэл: Нэмээд асууя. Болсон уу? 

Ц.Дашдорж: Болсон.

Д.Дэмбэрэл: Баярлалаа. Л.Гансүх сайд

Л.Гансүх: Тийм ээ. Байгаль орчин, нөлөөлөх байдлын үнэлгээ хэрэгжих явцдаа тодорхой тийм гажилтууд гарсан юмнууд байгаа. Зарим нэг юманд. Ялангуяа урд хэрэгжиж байсан үнэлгээ. Тийм учраас бид нар байгаль орчны үнэлгээг сая жилийн хугацаанд аргачлалыг шинэчлээд, тэр байтугай стратегийн үнэлгээг бас хийдэг болох гээд ингээд нэлээн их өөрчлөлтүүд оруулаад явж байгаа. Бид нар бүхэл бүтэн 3 аргачлал гаргалаа. Хуучин яг энд ярихад зарим үнэлгээ бол үнэндээ гурилдсан, тэр бүү хэл хуулаад нэрийг өөрчлөөд өгсөн байсан юмнууд байгаа байхгүй юу. Үнэхээр хариуцлагагүй юмнууд байгаа. Бид нар харин одоо энийг нэлээн цэгцэлж байгаа. Үнэлгээний байгууллагуудыг адестатчилж байгаа гэх мэт ийм юмнууд байгаа. Тийм учраас энэ Тайширын усан цахилгаан станцын үнэлгээний талаарх хуучны болон одоогийн нөхцөлийг мэдээллүүддээ Дашдорж гишүүнд өгөөрэй. Энийг усны хэрэг эрхлэх Батбаяр дарга, Доржсүрэн дарга хоёр, мөн түрүүний мэйлээр явуулсан гээд явуулахгүй байдаг шиг юм болов. 

Тэгээд энэ дээр нэг юмыг анхаарахад бохир усыг эргүүлэн ашиглах чиглэл дээр бид нар энэ хөтөлбөрт нэлээн тусгаж байгаа. Энэ чиглэлээр хувийн болон төрийн хөрөнгө оруулалтын асуудлыг шийднэ гээд, тэгээд хамгийн түрүүнд эхлээд цэвэрлэх байгууламжийн асуудлаас авахуулаад явж байгаа. Хувийн бол Туул, Сонгино гээд нэг төсөл хэрэгжих гээд 4, 5 жил дуншиж байгаа нэг төсөл байгаа. Одоо дахин юугаа өөрчлөөд явж байгаа. Мөн энэ бохир усыг цэвэрлээд цахилгаан станцад өгөх бусад байгууллагуудад шилжүүлэх энэ тэр гээд ийм юм явж байгаа. Энэ дээр Байгаль орчны яам бол харилцан ойлголцлын санамж бичиг саяхан өчигдөр зурсан байгаа. Ер нь энэ чиглэл дээр нэлээн бодлого бас хэрэгжинэ. Гэхдээ энэ бол өөрөө маш тооцоо, хөрөнгө оруулалтын асуудал байгаа учраас шууд тэдэн ийм гэсэн тооцоо өнөөдөр хэлж чадахгүй байна. 

Усны үнийг чөлөөлөх асуудлаар бид нар судалгаа хийж байгаа. Тэгээд одоо байгаа механизмынхаа хэмжээнд сая энэ хавар бол бид нар тодорхой хэмжээнд зарим уснуудын үнийг нэмсэн байгаа. Хуулийн хүрээнд өөрсдийн эрх мэдлийн түвшинд нэмсэн байгаа. Ер нь чөлөөлөх асуудлыг нэлээн том цогцоор нь хийхгүй бол их учир дутагдалтай. Зөвхөн Улаанбаатарт гэхэд гэр хороололд авч байгаа айлуудын үнэ бол байшин хорооллоос их өндөр байгаа гээд статистик харагддаг боловч хүргэж өгч байгаа арга нь өөрөө өндөр байгаа юм. Яагаад гэвэл тэрийг чинь бензин, тос, цалин, хөлстэй машинаар аваачиж өгч байгаа учраас тэр нь хүртэл зарим нь алдагдалтай байгаа юм. Алс гэр хорооллынхонд алдагдалтай хүрч байгаа энэ тэр гээд тийм учраас энийг иж бүрнээр нь шийдэх түвшинд энэ явж байгаа. Бас дахиад энийг бүр цогцоор нь байгаль орчин, ус, ой, хөрсний бохирдол, хог хаягдал гэх мэт байгаль орчны үнэлгээ, энэ бүх юмыг цогцоор нь шийдэж, хөрөнгө санхүүгийн асуудлыг төсвөөс хамааралгүйгээр энэ өөрөө сэрэгжиж явдаг ийм механизмыг хийх ёстой юм байна лээ. Бид энийг жил гаруй судалж байгаад, гадны байгууллагуудаар тодорхой зөвлөмж аваад хийсэн хуулийн төслийг энэ 5 сард өргөн барина. Үүгээр бид нар санхүүгийн асуудлыг нэлээн шийдэх болов уу. Энэ нь нэг их хүндрэлгүй хирнээ их зөв, цаашаа их зөв явах гарц болох юм. Түүний дараа энийг иж бүрэн чөлөөлөх гэдэг юм руу ярьж болох юм байна лээ. 

Д.Дэмбэрэл: Ц.Дашдорж гишүүний асуултад дараа нь нэмээд хариулъя. Х.Наранхүү гишүүн асуултаа тавья. 

Х.Наранхүү: Тодруулах хэдэн тоо байна. Үзэл баримтлал дээр 2007 онд байсан нийт гол, мөрөн, булаг, шанд, нуур, цөөрмийн тооноос сүүлийн 3 жил хүрэхгүй хугацаанд 1/3 нь ширгэсэн гэсэн юм бичсэн байна. Үзэл баримтлалын эхний хуудсан дээр. Тэгэхээр энэ тоо арай хэтэрхий харагдаад байна л даа. Энэ байдлаараа 10 жилийн дараа бүх гол, мөрөн, ус цөөрөм бүгдээрээ ширгэх гээд байна. Энэ тоо хэр үндэстэй тоо вэ? Нэгд.

Хоёрт, энэ хөтөлбөрийн 3.3.1, 3.3.2 энэ дээр Ховд гол тусдаа, бусад бүх гол, мөрөн тусдаа ингэж хоёр салгасан байна. Тэгэхээр энэ ямар үндэстэй юм бол? Ховд голын тэр хавийн усны асуудал дангаараа тийм их чухал ач холбогдлоор ингэсэн байна уу? Эсхүл нөгөө ээлж дараагаар хамгийн түрүүнд шийдэгдэх гээд байна уу? Үүний учрыг хэлж өгөөч. 

3.3.10 дээр цас, борооны усыг хуримтлуулах цөөрөм, усан санг нэмэгдүүлнэ гээд одоо нэлээн байгаа юм шиг ойлгоод бичсэн байна. Тэгэхээр одоо ер нь хичнээн байгаа юм? Яг хүн бариад байгуулсан тийм тоо байгаа юм уу? Би бол тэрийг мэдэхгүй юм. Хамгийн сүүлд нь, уурхайн, ялангуяа нүүрсний уурхайг ашиглаж эхлэхэд их хэмжээний ус хаа сайгүй гараад байгаа. Энэ усыг яаж ашиглах вэ гэдэг асуудал энд огт тусаагүй байна. Энэ асуудлыг хөтөлбөр боловсруулах явцад авч үзсэн үү, үгүй юу? Яагаад тусгаагүй юм бол? 

Л.Гансүх: Манай ажлын хэсгийнхэн уурхайн усыг яагаад тусгаагүй юм бэ гэдэг дээр, мөн Дашдорж гишүүний асуусан Говь-Алтайн сумдын цэвэр усны асуудлыг яг одоо сумаар нь тэгсэн ингэсэн гэсэн юм энэ дээр алга байна гэсэн. Тэр нь уг нь хаана байгаа вэ гэдгийг хэлж өгөөрэй. 1/3 нь ширгэсэн гэдэг тоо бол үнэн. Яагаад гэхээр бид нар усны тооллого, рашааны тооллого гэдгийг сүүлийн хоёр жил дараалан явуулж байгаа. Энэ тоо бол үнэхээр сэтгэл эмзэглүүлмээр тоо байгаа. Тийм учраас бид нар яагаад энэ ийм байдалд хүрч байгаа вэ гэхээр хоёр юм байна. Нэг нь үнэхээр уур амьсгалын өөрчлөлт манайд 3 дахин температурын өөрчлөлт нэмэгдэж байгаа. Нэг градусын зөрүү гэдэг бол аймшигтай өөрчлөлт. Дэлхий нэг градусаар өөрчлөгдөхөд юу болох вэ гэхээр аймшигтай тоонууд байгаа. Үдээс хойш та нарт тараах номон дээр бас зарим материал тоонууд байгаа. Үнэхээр аймшигтай. Тийм учраас бид нарын энэ юм бол одоо яг ингээд шууд нөлөөлж байна гэдгийг хэлж байгаа. 

Хоёрт нь бид нар сүүлийн 20 жилд үнэндээ эдийн засгийн мөнгө олох гол юуг бол уул уурхайг чөлөөтэй тавьснаас 1 килограмм алтны төлөө хэдэн ч гол, горхи ширгээж байгааг бол бүгд мэдэж байгаа. Үүнтэй холбоотой ийм аюул давхар явж байгаа. Ийм хоёр хүчин зүйлээс болоод энэ ийм болоод байгаа. Тийм учраас бид нар энэ дээр хатуу тусгаж өгөөд, гол, мөрний урсац бүрэлдэх эхийг уул уурхайгаас чөлөөлнө барьдаг энэ тэр хууль чинь үүнтэй үндэслэн гарч ирээд тэгээд Их Хурлын гишүүд дэмжээд явсан хууль байгаа юм. 

Тэгэхээр энэ дээр бид нар аюулын харанга дэлдэж байгаа юм бол яаралтай 3, 4 юмыг анхаар гэж байгаа. Нэгд, ялангуяа өндөр уулын бүсэд байгаа цас, мөсний ус хайлж байгаа, мөнх цэвдэг хайлж байгаа усыг болж өгвөл тогтоогоод барьж авч үлдэх тийм нуур, цөөрөм, хөвийг байгуулах асуудал дээр маш яаралтай хөрөнгө гаргаач ээ. Хоёрт, гол, мөрний урсац бүрэлдэх эхүүдийг яаралтай моджуулах, ой шатсан юм уу, хортон шавьж идэгдсэн бол тэрийг маш яаралтай нөхөн сэргээлт хийгээч ээ гэсэн юм. Гуравт, бороо, цасны усыг тогтоож авч үлдээч ээ гэсэн ийм гурван том сануулгыг өгөөд байгаа. Ховд голыг онцолсон нь энэ үнэхээр төслөөр хэрэгжүүлж байгаа, бид нарт гадны төслөөр хэрэгжүүлж байгаа анхны том сав газрын зөвлөл байгуулж байгаа гэх мэт ийм том төсөл байгаа юм. Энэ хүрээндээ бид нар үүгээр энийг хэрэгжүүлээд дуусгах, энэ дээр жишиглээд бусад юмнуудаа явах гээд. Сав газрын зөвлөл нь байгуулагдсан байгаа. Одоо Туул голын сав газрын зөвлөл гэх мэт бусдууд нь энэ жишгээр байгуулагдаад явж байгаа. Хөрөнгө санхүүгийн юманд захирагдаад өнөөдрийг хүртэл явж байгаа хэлбэр нь энэ байгаа юм. 

Дараа нь хөв, цөөрмийн тоо, уурхайн усыг яагаад тооцоогүй юм бэ гэдэг хоёрыг манайхан хэлээдэх дээ. 

Д.Доржсүрэн: Тэгэхээр хөвд цөөрмийн тоо бол сүүлийн жилүүдэд жилд хайгуул хийлгээд 160 гаруй газар хөвд цөөрөм байгуулах боломжтой юм гэсэн судалгааг Усны хэрэг эрхлэх газраас 2008 онд гаргасны дагуу жилд 6-8 хөвд цөөрмийг байгуулаад явахаар тусгагдаад, цөлжилтийн эсрэг арга хэмжээ болон бусад эх үүсвэрээс санхүүжүүлээд ирсэн. Өнөөдрийн байдлаар 20 орчим хөвд цөөрөм ямар нэгэн байдлаар 10 аймгийн 20 газарт байгаа гэсэн тоо байгаа. Цаашид энийг ямархуу байдалтайгаар ашиглах вэ гэдэг талаар өнгөрсөн онд 2-ыг нэлээн томоохон хэмжээний хөвд цөөрмүүд байгуулах талаар Байгаль орчны сайд нэлээн томоохон өөрчлөлт хийж энэ рүү том алхам хийсэн байгаа. 

Дараа нь уурхайн усыг Оюутолгой, Таван толгойн усны хангамжийг шийдвэрлэх талаар орсон байгаа. Бусад нь үндсэндээ уурхай бол өөрөө ТЭЗҮ судалгааныхаа шатанд өөрийнхөө дэд бүтцийн үндсэн хэрэгцээний нэг болох усныхаа эх үүсвэрийг өөрөө тогтоосон байх шаардлагатай юм. Тэгэхээр энэ талаар яг одоогийн байдлаар төлөвлөгөөтэйгөөр төлөвлөх боломж байхгүй байгаа учраас энэ талаар нэгдсэн гадаргын усны хуримтлалаасаа бол хангах бололцоо гаргахаар хийгдсэн байгаа. 

Түрүүн сайдын хэлсэн дээр нэг зүйд нэмэхэд, Одбаяр гишүүний асуултаар 3.3.1, 3.3.2 бол нэг нь яг мөнх цасны асуудал, мөнх цас, мөсөн голын асуудал. Түрүүн та бүхний хөндөж байсан. 50 метр зузаантай мөс бол 2040 оны үед хайлж алга болох тухай, тэгэхээр энийгээ яаж тогтоох вэ гэдэг асуудлыг энэ жилээс Байгаль орчны сайд бодлого гаргаад яг тэр өндөр уулын бүсэд нь ууршилт багатай хэсэгт хийхээр ингээд гаргасан байгаа. Нөгөө нь одоо яг урсаж байгаа гол, мөрөнгүүд дээр потенциалтай боломжтой гол, мөрөнгүүд дээр яах вэ гэдэг асуудлаа тавихаар хийсэн байгаа. Товчхондоо ийм байна. Тэрийг анхаарч тусгая. 

Дашдорж гишүүний асуулт дээр 3.3.14 дээр аймаг бүрийг жил бүр аймгуудын захиалгыг харж байгаад 2-3 сумын ус хангамжийн асуудлыг цэгцлээд явъя. Өөрөөр хэлбэл, усны хатуулгыг бууруулаад, ус хангамжийн системийг шинэчлээд явъя гэсэн зорилт тусгасан байгаа. Энэ бол мөн Говь-Алтай аймагт хамаарах ёстой. Нөгөө талаар орон нутгийн эрэлт, хэрэгцээг үндэслэн цэнгэг усны хайгуулыг нэмэгдүүлэхээр 3.3.2-т хүн амын ус хангамжийн эх үүсвэрүүдийг эрэл хайгуулын ажлыг хийхээр тусгасан байгаа. 

Д.Дэмбэрэл: Болно. Хангалттай. Я.Батсуурь гишүүн асуултаа тавья. 

Я.Батсуурь: Баярлалаа. Үнэхээр усны асуудал цаг үеэ олсон маш чухал асуудал. Үүнийг дэмжиж байгаа. Ялангуяа манай говийн бүс нутагт энэ усны асуудал маш хүнд байдаг. Ерөөсөө говийн хүмүүс бол төв, суурин, аймаг, сум, хөдөөний малчид ялгаагүй ер нь маш чанаргүй ус хэрэглэдэг. Малчид бол ерөөсөө малынхаа ууж байгаа уснаас уугаад ингээд яваад байдаг. Үүнээс болоод элдэв төрлийн өвчин, эмгэг, элэг, дотор, ходоод гэдэсний өвчин. Үүнээс болоод хүмүүс залуугаар хөдөлмөрийн чадвараа алдаж, улмаар урт наслахгүй байх ийм байдал түгээмэл болоод байгаа юм. 

Миний нэгдүгээр асуулт бол малчдын бүр хөдөөгийн сумын иргэдийн ундны усны хангамжийн асуудлыг яаж шийдвэрлэх вэ гэсэн асуулт байна. Хоёрт, энэ асуудлыг шийдэх хамгийн гол оновчтой шийдвэрийн нэг бол энэ хөтөлбөр дотор явж байгаа Орхон говь, Хэрлэн говь, хангайн голын усыг говь руу татах асуудал үнэхээр зайлшгүй чухал. Энэ Орхон говь юм уу, Хэрлэн говь төслийг хэрэгжүүлбэл нэгд, энд уул уурхайн том усны хангамжийн асуудлыг шийднэ. Хоёрт, тэр дагуу асар олон төв, суурин газрууд, хүн ам ундны усаар хангагдана. Гуравт, бэлчээрийн усжуулалтын асуудлыг тодорхой хэмжээгээр шийдэж өгнө. 

Өнөөдөр говийн нутагт ус байхгүй учраас малчид зөвхөн байгаа хэдэн худаг дээрээ бүгдээрээ шаваад байдаг. Тэр хавийн бэлчээр нь огт өвсгүй болоод, даацгүй болоод малаа таргалуулж чаддаггүй, үүнээс болоод энэ өвлийн зуд шиг малаа олноор нь алддаг. Улс орны эдийн засаг асар их хэмжээний хохирол учруулдаг. Тэгэхээр энэ ашиглагдахгүй байгаа бэлчээрийг усжуулахад энэ хоолой, Хэрлэн говь, Орхон говь төсөл асар чухал ач холбогдолтой юм. Нөгөөтэйгүүр хүмүүс, иргэд хөдөлмөр эрхлэх, хүнсний хангамжийн асуудлыг шийдвэрлэх, энэ хоолойг ашиглаж асар их хэмжээний ногоо тарих, бэлчээр усжуулах, хүнсний хэрэгцээг өөрсдөө тарьж хангах асуудлыг шийдэж өгнө. Дөрөвт, ногоон хэрэмний асуудал гээд, байгаль орчноо хамгаалъя гээд өчнөөн жил ярьсан. Энэ хоолой тавигдвал үүнээс салбарлан асар их хэмжээний ногоон бүс, хэрэм барьж, нөгөө бидний олон жил ярьсан, шийдэж чадаагүй ногоон хэрэмний асуудлыг шийдэж, байгаль орчноо хамгаалах юм. 

Ер нь одоогийн байдлаар говийн том ордууд дээр газрын гүний усаа ашиглая гэж байна. Говийн тэр бүс бол асар их ус байгаа нь үнэн л дээ. Тэгэхээр энийг жаахан нөөцөлмөөр хадгалмаар байгаа юм. Энэ чинь нэгд, дахин нөхөн сэргээгдэхгүй ус. Хоёрт, энийг ашигласнаар байгаль экологийн тэнцвэр нэлээд алдагдана. Тэртээ тэргүй Монголоос гадагшаа үнэгүй урсаад зугтаагаад гарч байгаа асар их уснаас ганц хоёрхон хувийг ашиглая гэхэд энэ асуудлыг улс төржүүлээд байдгаа болимоор байгаа юм. Энэ чинь улс орны нийтийн эрх ашгийн төлөө асуудал шүү дээ. Хэдэн жилийн дараа усны асуудал хүндрэх цагт говийнхоо тэр усыг бид нар эргүүлээд хангайн бүсээ хангах, төвийн бүсээ хангах ийм боломжтой гэдгийг тайлбарлаж ойлгуулж өгөөч. Манай усныхан. Өнөөдөр говийн ашигт малтмалын ашиглахын тулд өнөөдөр хангайн усыг ашиглах гээд байгаа юм. Ашигт малтмалын ашгийг бүгдээрээ орон даяараа хангай, говьгүй, зүүн, баруунгүй бүгдээрээ хүртэнэ шүү дээ. Тэр усыг ч гэсэн эргээд ховордоод ирэх цагт говийн усыг бид нар бас дахиад тэр хоолойгоор дамжуулан Монгол даяараа хойд, урд, баруун, зүүнгүй хавтгайдаа хүртэх юм байгаа. Үүнийг энэ улс төржөөд байгаа улсуудад сайн тайлбарлаж ойлгуулаад, Хэрлэн говь, Орхон говь төслийг жаахан явуулаад өгөөч ээ гэдгийг гуймаар байна. Түрүүчээсээ эхлээд улс төржөөд шал ондоо юм яриад, дахиад Хэрлэнгийн замаар оруулах гээд түлхээд байх юм. Энийгээ болиоч ээ говийн хүний хувьд гишүүдээсээ хүсмээр, уриалмаар байна. Үүнийг бодитойгоор ойлгооч ээ. 

Д.Дэмбэрэл: Төв аймгийн Баян сумын Хурлын нийт 28 төлөөлөгчид УИХ-ын гишүүн Д.Дондогийн урилгаар УИХ-ын чуулганы үйл ажиллагаатай танилцаж байна. Иргэдийн Хурлын төлөөлөгчдөд баяр хүргэн ажлын амжилт хүсье. 

Гишүүдийг танхимд оруулъя. Л.Гансүх сайд

Л.Гансүх: Малчдын ундны усны хангамжийн асуудал бол бас л иж бүрэн шийдэгдэх ёстой асуудлуудын юунд орно л доо. Тухайлбал, худаг худаг дээр нь тэр усны хатуулгыг бууруулах, түрүүний Буд гишүүний асуугаад байдаг юм яг үүнтэй давхцаж байна. Ийм чиглэлээр үйл ажиллагаа явуулахаас өөр арга байхгүй. Бүх малчдын хэмжээнд. Ер нь Орхон говь гэдэг төсөл бол тэр замд байгаа Дундговь, Өмнөговь, Булган, Төв аймгийн зарим сум, Өвөрхангай аймгийн зарим сум эд нараар ороод явах учраас жишээ нь, Орхон говийн энэ шугам бол 2500 литр секундын ийм урсацтай байх юм. Энэ бол маш их ус. Тэгээд нэлээн нь замдаа үлдсээр байгаад цаашаа очих байгаа юм. Жишээ нь, бид нар Оюутолгой дээр гэдэг чинь 870 литр секундын ундарга өгсөн байгаа. Одоогийн байдлаар. Тэгэхээр энэ бол маш их ус. Ийм маягаар цааш явбал манай Хишиг-Өндөр сумынхан тэр хавиас авах гэж байгаа газрынхан энийг дэмжиж байгаа. Яагаад гэвэл энэ нь буцаад тэр хэсэгтэй боомт бий болоод, тэр хавьд экосистем сайжраад, мэдээж энэ усны төлбөрөөс тодорхой үр ашиг нь тэнд хүртэгдээд явах учраас энэ нь аль аль талдаа бие биенээ ойлгож байгаа гэж би ойлгож байгаа. Тийм учраас нэг нь усаа хамарлаад, нэг нь ус гуйгаад байгаа юм бол зарим нэг хүмүүсийн хоорондох ил гаргаж байгаа хэлбэр болохоос биш, ерөнхий тэр хэсэг хүмүүс бол бүгд бие биеэ ойлгож байгаа гэж ойлгож байна. 

Нөгөө талдаа говийн бүсийн нөөц бол үнэхээр их байгаа. Энэ нь хоёр янзын нөөц байгаа. Нэг нь үнэхээр цэвэр ус байгаа. Нөгөө нь маш өндөр эрдэсжсэн ус байгаа. Энийг бол бид нар шинжлэх ухаан технологи хөгжсөн үед л буцааж ашиглана. Магадгүй таны хэлж байгаагаар 2080 онд буцаагаад хангай руу ч татах юм билүү хэн мэдлээ. Баярлалаа. 

Д.Дэмбэрэл: Баярлалаа. Д.Энхбат гишүүн асуултаа тавья. 

Д.Энхбат: Ус хөтөлбөрийг нэлээн сайн харсан. Тэгээд Байнгын хорооны хурал дээр хэлж байсан саналаа бас зарим нэгийг нь давхардуулаад, бас нэмж хэлэх гэсэн юм. Нэг асуултын чанартай эхэлье. Шууд Ус хөтөлбөрийг Их Хурлаар оруулж ирж байгаа юм. Гэтэл яагаад Их Хурлаар эхлээд Монголын үндэсний усны бодлого гэж орж ирэхгүй байгаа юм бэ? Хөтөлбөр бол илүү хэрэгжүүлэх механизм шүү дээ. Усны стратегийн бодлого нь Их Хурлаар хэлэлцэгдээгүй байхад яагаад хөтөлбөр орж ирж байгаа юм? Нэгд.

Хоёрт, энэ хөтөлбөр дэндүү аж ахуйн шинж чанартай, маш их мөрөөдлийн, санхүүгийн үүсвэр нь мэдэгдэхгүй, тэгээд илүү яамны чанартай ажлууд байгаа юм. Өөрөөр хэлбэл, энэ бол үндэсний хөтөлбөр биш байна. Үндэсний хөтөлбөр гэдэг бол монголын иргэд яаж оролцох юм? Аж ахуйн байгууллага, компаниуд яаж оролцох юм, урамшууллын ямар схем орон нутагт явах юм, энэ бүх зүйлүүд нь тодорхой байх ёстой. Түүнээс яамны ажлын жагсаалт бол хөтөлбөр биш шүү дээ. 

Гуравт, би үндэсний бодлоготой холбоотой нэг юм хэлэх гэсэн юм. Одоо National Geographic гээд сэтгүүлийг захидаг хүмүүс бол мэдэж байгаа. Яг энэ дөрөвдүгээр сарын дугаар нь Ус гээд том дугаар нь гарсан байгаа. Энэ дугаар дээр дэлхийн усны атлас, газрын зураг хэвлэгдсэн байгаа. Тэнд нэг сонин зүйл байгаа. Усны үндэсний хөтөлбөр гэдэг дээр би юу хэлэх гэсэн юм бэ гэвэл дэлхийн хүн төрөлхтний 5000 жилийн түүхийг эргээд харахад үндэстэн бол зөвхөн устайгаа пропорционалиар хөгжиж байсан. Түүнээс мөнгөтэй биш. Тэгэхээр энэ бол ерөөсөө Монгол үндэстэн яагаад энэ нутаг дээр 2-хон сая байгаа юм, Хятадууд яагаад миллиард байгаа юм, Оросууд яагаад 150 сая байгаа юм гэдгийн асуулт. Энэ чинь усаа дагаад байж байгаа. Тэгэхээр Монгол Улс 5 сая хүнтэй болно гэвэл усаа яах юм? Ерөөсөө Усны үндэсний бодлого, эдийн засаг, энэ үндэстэй оршин тогтнох асуудлыг ярих ёстой шүү дээ. Түүнээс аж ахуйн хэдэн 70 метр далан барина, 5 мод суулгана, энэ бол дараагийн асуудал байхгүй юу. 

Дараа нь, Усны үндэсний хөтөлбөрийн концепц нь өөрөө тодорхой биш байгаа юм. Солонгосын Ерөнхийлөгч бол маш тодорхой юм хэлж байгаа. Жишээ нь, айл болгоныг хөргөгчтэй болгоно гээд хэлж байгаа юм. Тэгээд гүйцээ. Гэрийн эзэгтэй болгоныг оёдлын машинтай болгоно гээд 50, 60 онд ийм зорилго тавьж байсан. Яг түүнтэй адилхан яагаад өнөөдөр Монголын малчин болгоныг эрүүл устай болгоно, сумын төвийн худаг бүрийг давсгүй устай болгоно гэж шууд зорилго тавихгүй байгаа юм? Порцент тоо, нэг том юмнууд яриад, энэ чинь өөрөө хүн хуурсан ажил шүү дээ. Ерөөсөө л монголын айл бүрийг өдөрт 200 литр цэвэр устай болгоно, сумын төвийн худаг бүрийг тийм болгоно гээд ингэж томъёолбол арай өөр. 

Төгсгөлд хэлэхэд, өнөөдөр С.Батболд Ерөнхий сайд ярьж байгаа зүйл, Байгаль орчны сайд хоёрын яриа хоорондоо зөрөөд байна. Ерөнхий сайд бол бизнесийг хөгжүүлнэ. Улс орныг ногоон бизнес хөгжүүлнэ, эдийн засаг гээд. Гэтэл энэ ногоон хөгжлийн бодлого, ногоон эдийн засгийн бодлого, өөрөөр хэлбэл, өнөөдрийн хүрэн эдийн засаг гэдгийг ногоон болгох энэ концепцын идээнүүд энэ Ус хөтөлбөрт суух ёстой шүү дээ. Усны ашиглалтыг яаж өөрчлөх юм? Яаж цэвэрлэх юм. Дүгнээд хэлбэл, Ус хөтөлбөрийг Их Хурлаар хэлэлцүүлээд баахан аж ахуйн хэдэн мянган мөрөөдөл жагсаагаад, мөрөөдөл болгон дээрээ орон нутгийнхаа проектуудыг Их Хурлын гишүүд нь сонирхоод тэр дээрээ маргаад, ингээд аж ахуйн ажил яриад тарж байна. Тийм учраас би. 

Д.Дэмбэрэл: Д.Энхбат гишүүн нэмээд асууя. 

Д.Энхбат: Ус хөтөлбөрийн оронд Усны үндэсний бодлогоо оруулж ирээч ээ гэж сайдаас хүсч байна. Өмнө нь бодлогын хүрээнд, философийнх нь хүрээнд, концепцын хүрээнд энэ хөтөлбөрийг ярихаас зүгээр ийм олон жагсаалтууд, тоонууд ийм юм бол би байж болохгүй гэж бодож байна. Миний байр суурь ийм байна.

Д.Дэмбэрэл: Л.Гансүх сайд 

Л.Гансүх: Их Хурлын гишүүн юу ярих нь ч Их Хурлын гишүүний эрх байх л даа. Стратегийн зорилтуудаа тодорхой түвшинд томъёолж тавьсан. Стратегийн зорилтуудынхаа хүрээнд хэрэгжүүлэх бодлогоо оруулж ирж байна. Үндэстэй оршин тогтнох бодлогыг бид нар оруулж ирж байгаа. Ганц өгүүлбэрээр монгол хүний эрүүл, аюулгүй орчинд амьдрах нөхцөлийг. Айл болгоны гадаах монгол гэр бүрийн худаг ярих юм бол өшөө та намайг худалч гэж ярина. Ингээд нөгөө “дуугай явахаар донгио гээд байх юм, дуутай явахаар онгироо гээд байх юм, дундуур нь явахаар бөөрөнхий гээд байгаа юм” гэдэг шиг нэг ийм барьцгүй юм ярихаа боль л доо. Тодорхой ярь. Би бол тодорхой ярьж байна. Концепц ярьж байна. Тэгэхээр энэ ашиглалтаа яаж өөрчлөх юм бэ, яаж цэвэрлэх юм бэ бүгд энд чинь байж байгаа шүү дээ. 

Хэрэв хоёулаа ярих гэж байгаа бол хоёулаа үг, өгүүлбэрээр нь ярья. Энэ олон улсын цаг завыг үрэлгүйгээр хоёулаа сууж байгаад, өөр нэг телевизийн камерын өмнө ярья л даа. Ямар концепц, юугаар нь цэвэрлэх гээд байгаа юм, юуг нь ашиглах гээд байгаа юм, юуг өөрчлөх гээд байгааг нь тэрийг нь бүгдийг нь ярья. Өнөөдөр нэн даруй тулгамдсан юмнуудыг чинь бид өнөөдөр 130 арга хэмжээ жагсаахаас өөр арга алга. Өнөөдөр Туул гол дээр засаг үхэж байгаа асуудал ярьж байна. Үнэн шүү дээ. Тэгээд энийг бид ярихгүй юм бол ямар Говь-Алтай аймгийн хамгийн цаад захын суманд байгаа худгийн тухай малчны гадаах худгийн тухай яаж ярих юм? Эхлээд энэ Улаанбаатар хотод байгаа сая хүний усны аюулгүй байдлаа ярья л даа. Тэнд оруулах мөнгөө ярья л даа. Ингээд яг оруулж ирэхээр ийм маягаар л бид нар оруулж ирсэн. Тийм учраас та мэргэн цэцэн байж болно. Бид энэ түвшиндээ ийм юмаа оруулж ирээд өнөөдөр энэ асуудлаа, бодлогоо оруулж ирж байна. Энийг бодлого гэхгүй бол өөр ямар бодлого гэх юм? Нэр нь хөтөлбөр болохоос биш бид стратегийн зорилтоо тавиад, зорилтдоо чиглэсэн бодлогоо тавиад бодлогоо хоёр үед хуваагаад хэрэгжүүлэх хөтөлбөр болгоод оруулж ирж байна. Эсхүл үгээр тоглох гээд байгаа юм бол би хэл бичгийн хүн биш учраас магадгүй тэр дээр хооронд нь янз бүрийн холиод бичсэн юм байж магадгүй. Тэгвэл уучлал хүсье. Миний буруу байж магадгүй. Манай хоёр жил боловсруулсан хөтөлбөр, энэ олон яам, Тамгын газрын орсон хүмүүсийн ажлын хэсгийн буруу байж магадгүй. 

Гуравт, энэ хэлэлцэх явцад та өөрийнхөө санаа бодлыг оруулах бол таны бүрэн эрх байгаа. Тийм учраас бид стратегийн зорилтоо тавиад, үүнийг хэрэгжүүлэх бодлогоо болгоод хэрэгжүүлэх хөтөлбөрийн түвшинд задлаад бүх юмаа оруулж ирсэн гэж хэлмээр байна. Баярлалаа. 

Д.Дэмбэрэл: Баярлалаа. Ц.Мөнх-Оргил гишүүн асуултаа тавья. 

Ц.Мөнх-Оргил: Баярлалаа. Үндэсний хөгжлийн цогц бодлогын хүрээнд оруулж ирж байгаа юм байна л даа. Өөрөөр хэлбэл, гарцаагүй оруулж ирэх ёстой чухал баримт гэдэг нь ойлгомжтой. Усны ач холбогдлыг ч мэдэхгүй, ярихгүй хүн байхгүй. Гэхдээ энэ дээр нэг шүүмжлэл гэх юм уу, санаа зовоосон нэг зүйл байгаа юм. Энд нэг их ус боох юм байна, боомтууд хийх юм байна, мод тарих юм байна, соён гэгээрүүлэх юм байна, эрх зүйн орчныг сайжруулах юм, асар их ажил хийгдэх юм байна л даа. Тэгээд мөнгө нь хаанаа байгаа юм бэ гэдэг асуулт тавихаар түрүүн Гансүх сайд өөрөө хэлж байна. Ерөөсөө мөнгөний асуудал бол тусдаа. Аягүй бол нөгөө Х.Баттулга сайдын яриад байдаг шиг зам, дэд бүтцээ хөгжүүлэхийн тулд нөгөө л ашигт малтмалын ордуудаа барьцаалаад, тэндээсээ хэдэн төгрөг аваад, аягүй бол энэ Усны хөтөлбөрийн шийдэх тийм санаа цухалзах нь л дээ. Тэгэхээр мөнгө ерөөсөө үүний цаана байхгүй байгаа юм. 

Утаагүй Улаанбаатар, одоо энэ Ус хөтөлбөр гээд бүгдээрээ санаа нь зөв юм. Би Гансүх сайдыг буруутгаж байгаа юм биш. Ийм юм оруулж ирлээ гэж буруутгаж байгаа юм биш шүү. Та тэртээ тэргүй Үндэсний хөгжлийн цогц бодлогын өгсөн үүргийн дагуу энийг оруулж ирэх ёстой юм байна. Харин мөнгөгүй ороод ирэхээр чинь цаана нь юу харагдаад байна гэхээр Засгийн газар дээр миний ойлгож байгаагаар бол Засгийн газрын үндсэн хийх ёстой ажил энэ олон зорилтууд, тулгамдаад байгаа асуудлуудаа цэгцлээд эрэмбэлээд, дэд бүтцийн асуудал нь ийм юм байна, усны проблем нь ийм юм байна гээд энэ эндээ мөнгө зарна, эндээ мөнгө зарах бололцоо алга аа гээд эрэмбэлээд Их Хуралд оруулж ирж баймаар байгаа байхгүй юу. Тэгэхгүй Утаагүй Улаанбаатар гээд Улаанбаатар хот улсын хэмжээний дэд бүтцийн, орон сууцжуулах, агаарын бүх асуудлыг оруулж ирээд 17 триллион төгрөг, 18 ч билүү, одоо усны бүх проблемуудыг ингэж базаж, хөтөлбөр нэртэй оруулж ирээд энэ нь ахиад 10 триллион төгрөг болох байх л даа. Яаж ч бодсон гэсэн. 

Тэгээд ингээд Засгийн газрын нөгөө зохицуулах зангидах, эрэмбэлэх, Их Хуралд ийм ийм дараалалтайгаар бид нар асуудлыг шийдэх гээд байна. Усны асуудлынхаа энийг нь эхлээд шийднэ, бусдад нь мөнгө хүрэхгүй байна. Энийг нь дараа нь шийднэ. Орон сууцтайгаа ингэж уялдуулна гэсэн тэр зохицуулах эрэмбэлэх функц чинь алдагдаад хэрэгжихгүй, оруулж ирэхгүй байгаа юм биш үү? Тийм учраас энэ гишүүдийн асуугаад байгаа нэг бодлын бухимдал гэх юм уу, нэг бодлын тээнэгэлзэл чинь энэ дээр суурилаад байна шүү дээ, Гансүх сайд аа. Энэ дээр нэг санаагаа хэлээч ээ. Засгийн газар дээр та нар энэ Усны хөтөлбөрийг ярихдаа өөр ямар ямар хөтөлбөртэй уялдуулсан юм, ямар эрэмбэ дараагаар гэж. Та түрүүн хэлсэн. Эгийн голын асуудлыг гээд ярихаар үгүй ээ, Их Хурал дотор чинь зарим нь дэмжээд байна, зарим нь дэмжихгүй байна, тийм учраас бид нар ерөөсөө болсон болоогүй бүгдийг нь оруулж ирээд хагалуулъя гэсэн бодлого барьсан юм гээд, энэ чинь Засгийн газрын бодлого байж таарахгүй байлгүй дээ. Миний бодлоор. Та усны саналыг хэлнэ. Байгаль орчны талаас бодлогоо хэлнэ. Эрчим хүчний сайд чинь эрчим хүчний бодлогоо хэлнэ. Дэд бүтцийн сайд чинь дэд бүтцийн бодлогыг хэлнэ. 

Тэгээд Засгийн газар дээр та нар яриад Эгийн голоо барих юм байна, эсхүл барихгүй юм байна гээд бид нарт бодлого оруулж ирэх ёстой байхгүй юу. Түүнээс биш, бид нараар хагалуулах гээд байх шаардлага байхгүй шүү дээ. Бид чинь Засгийн газрын оруулж ирсэн бодлогыг ярих ёстой болохоос биш, оруулж ирээгүй бодлогыг хагалж шийдэх ёстой байгууллага биш юм. Энэ дээр ер нь санаа бодлоо хэлмээр байна. Хэзээ энэ Засгийн газраас орж ирж байгаа хөтөлбөрүүд чинь хоорондоо уялдаа, дэс дараатай, эрэмбэлэгдсэн орж ирэх юм бэ? Засгийн газрын үндсэн функц нь тэр гэж би бодоод байгаа шүү. 

Хоёрт, Бат-Эрдэнэ дарга, усны нөхдүүд нэлээн тодорхой санаанууд хариулт хэлээд байна. Гэхдээ эцсийн дүндээ Их Хурлын гишүүд бидэнд бид нараар дамжуулаад Их Хурал чинь олон нийтэд мэдээлэл хүргэх функцтэй шүү дээ. Олон нийтэд хүрэхгүй байгаа нэг асуулт бол 6 хөтөлбөр, 30 тэрбум төгрөгийн энэ 6 хөтөлбөрийн хэрэгжилт хаана байна вэ гэдэг асуултад яг нарийндаа хариултаа бид нар авч чадсангүй ээ. Тэгэхээр энийг тусад нь бид нарт барим бичиг болгон өгөх хэрэгтэй байна. Ийм юм хийлээ. Энэ нь болсонгүй. Энэ нь боллоо. Тийм учраас бид нар Ус үндэсний хөтөлбөртөө энийгээ ингэж тусгалаа гэдэг саналуудаа хэлмээр байна. 

Эцэст нь, тэр зөв ашиглалт бол хамгийн зөв хамгаалалт гэдэг санал чинь бол зөв. Гансүх сайд аа, энэ чиглэлээрээ цааш нь.

Д.Дэмбэрэл: Л.Гансүх сайд

Л.Гансүх: Хөтөлбөрийн хэрэгжилтийг бас манайхан бүх гишүүдэд өгөөрэй. Үр дүн, үр дүнгүйг нь ялгаад ангилаад, юунаас үр дүнгүй болсон, юу нь үр дүнтэй болсон юм гэдэг тал дээр. Хөтөлбөрүүд бол хоорондоо уялдаатай байгаа. Өнөөдөр бид нар энэ 20 жилийн хугацаанд үнэхээр бид нар эрчим маань өөрөө маш эрчимтэй хөгжих хэрэгтэй байдаг. Бодит эдийн засгийн маань санхүүжилт өөрөө хязгаарлагдмал байдаг. Урд тавьж байгаа зорилго өөрөө аягүй өргөн байдаг. Энэ олон юмиай холбоотойгоор бид нар өнөөдөр харж байгаа, харах гэж оролдож байгаа бүх юмаа гаргаж тавихаас өөр арга алга. Эд нар хоорондоо ийм уялдаатай гэдгийг нь бид нар тодорхой уялдаануудыг нь холбоод гаргаад тавьж байгаа. Мэдээж яг мөнгөн дээрээ очихоор энэ нь гарахгүй, энэ нь гарна гээд ингээд янз бүрийн юм ярих байх. Тийм учраас бид нар энийг гаргаж тавихаас өөр арга байхгүй. 

Энэ бол өөрөө олон янзын хувилбараар шийдэгдэнэ. Зөвхөн төсвийн хөрөнгөөр биш, хувийн хэвшлүүд, бид нар одоо Концессын хууль гарсантай холбоотойгоор олон юмыг хувийн хэвшил хийх боломжийг, эрх зүйн орчныг бүрдүүлэх замаар хийж өгч болно. Тийм учраас бид нар тэр юмыг гаргаад хувийн хэвшилдээ эрх зүйн орчныг нь хийж өгье гэхээр нөгөө жаахан холыг харсан энэ уялдаа холбоон дахь юмыг нь энэ хөтөлбөртөө гаргаж тавьж байгаад, тэгээд ярихгүй бол мөнгө маань 100 төгрөг байна гээд 100 төгрөгийн түвшинд юм ярихаар тийм хатингар хөтөлбөр, эсхүл олон уялдаагүй хөтөлбөр чинь жинхэнэ эндээс гарах гээд байгаа юм. Тийм учраас уг нь жаахан тавиухан тавьж байгаад тэгээд бололцоогоор нь шийдэх юм байдаг юм бол шийдье гэсэн юм байгаа. 

Хоёрт, энэ хөрөнгийн юун дээр бид нар төсөвтэй хамааралгүйгээр явах нэг юм Байгаль орчны яамнаас хууль орж ирэх гээд байгаа гэдэг бол Байгаль орчны сангийн тухай хуульд тэртээ тэргүй энэ байгаль орчны салбарт оруулах хөрөнгө оруулалт бол бид нарын эдийн засгийн өсөлттэй хамааралтай, хамааралгүйгээр улс орны аюулгүй байдал, цаашдын хөгжил, өнөөгийн уур амьсгалын өөрчлөлт, олон хүчин зүйлтэй холбоотойгоор гарч ирэх юмнууд байгаа учраас энд гарах томоохон санг төсвөөс хамааралгүй хийхээс өөр аргагүй байна. Тухайлбал, энийг бид нар юу гэж төлөвлөж байгаа вэ гэхээр байгаль орчны бохирдлуудын томоохон торгуулиудын системийг оруулж ирэх юм. Стратегийн үнэлгээнээс аваад, том төлбөрүүд. Одоо нэг аж ахуйн нэгжийн удирдлагыг 250 мянган төгрөгөөр торгоод 250 сая төгрөгийн хохирлыг нүдээ аниад өнгөрөөхийг болимоор байна. Тэрбум тэрбумаар нь торгоё. Үйл ажиллагааг нь хаая. Болохгүй бол тэгээд нэгэнт тэрбум төгрөгүүдийг өөрсдөө төлж чадахгүй бол буцаад тэрийг нь зараад үрээд төлдөг тэр механизм руу нь хийе. Нэгд ийм маягаар. 

Хоёрт, ерөөсөө роялти гээд байгааг үүний орж ирж байгаа 70 хувийг бид нар хүний хөгжлийн сан руу хийсэн. Үлдэж байгаа 30 хувь бол орон нутагт үлдэж байгаа. Энэ бол орон нутгийн үндсэн үүрэг юу гэхээр тухайн нутаг дэвсгэр дээр оршиж байгаа иргэдийн аюулгүй орчин, тэр байгаль орчны аюулгүй байдлаг хамгаалах үүрэгтэй. Гэтэл өнөөдөр уул уурхай байгаа хэсгийн нь роялтигийн мөнгө тэнд ороод нөгөө хэсгийг нь бид нар мод, усаа хадгалж үлдэхийн тулд уурхайгаа ашиглаж болохгүй гэчихээд тэгээд мөнгө оруулахгүй байж болохгүй шүү дээ. Монгол Улс нэгдсэн нэг улс. Тийм учраас тэр орж байгаа роялтигийн 30 хувийн 15 хувийг бид нар энэ Байгаль орчны санд авна гэж байгаа. Тэгж байж бид нар нэгдсэн бодлогоор Монгол Улсын ус, Монгол Улсын л өмч юм бол нэгдсэн бодлогоор усны бодлогыг хийе. Нэгдсэн бодлогоор усаа хамгаалахын тулд тэр эх дээр нь модыг нь тарья. Нэгдсэн бодлогоор уул уурхайн олборлолтын юмыг зөв зохицуулъя гэх мэт ийм юм байх учраас ийм юм орж ирнэ. 

Гуравт, ямарваа нэг орж ирж байгаа бүтээгдэхүүн болгон өөрөө хог. Энд орж ирж байгаа нэмэгдсэн өртгийн албан татварын мөнгөнөөс тодорхой, маш жижигхэн хувийг ч гэсэн энд авъя гэх мэт. 

Д.Дэмбэрэл: Ц.Мөнх-Оргил гишүүн тодруулна. 

Ц.Мөнх-Оргил: Үндсэндээ Гансүх сайд аа, үүний цаана төсвийн хөрөнгө бол төлөвлөгдөөгүй, торгуулийн мөнгө, тэгээд роялтигаас орж ирж байгаа нөөц ашигласны төлбөрөөс, тэгээд нэмэгдсэн өртгийн албан татвараас ингээд тусад нь Байгаль орчныг хамгаалах сан гэж байгуулаад, тэр сангаараа хэрэгжүүлье гэсэн санаатай байгаа юм байна шүү дээ. За. Тэгэхээр миний ойлгож байгаагаар бол наадах чинь үндсэндээ мөнгөгүй хөтөлбөр болоод байгаа юм байна. Наад эх үүсвэрүүдээсээ хөрөнгө цуглуулсан ч гэсэн энэ хөтөлбөрийг хэрэгжүүлэх хангалттай хөрөнгө байхгүй юм байна. Тэгэхээр би юу хэлэх гээд байна гэвэл анхны хэлэлцүүлгийн үед хэлэлцэх эсэх нь шийдэгдэх үү, анхны хэлэлцүүлгийн үед энийгээ жаахан базаад, эхний ээлжинд хэрэгжүүлэх, санхүүжүүлэх арга хэмжээнүүдээ тусгах хэрэгтэй байх. Тэгж байж ойлгомжтой, Их Хурал дэмжих хэмжээнд хүрэх баримт бичиг болох юм байна шүү. Наадах чинь, Гансүх сайд аа. 

Д.Дэмбэрэл: Гансүх сайд. Хөрөнгийн асуудлыг сайн тооцох нь зүйтэй. Хий хөтөлбөр болох вий. Ажил болдоггүй. 

Л.Гансүх: Тийм. Энэ дотор нэг хүчин зүйлийг бид нар ерөөсөө хаяж болохгүй. Яагаад гэхээр энэ хувийн хэвшлийн аж ахуйн нэгжүүдээс орох энд маш их хөрөнгө оруулалт орж ирэх юм. Бид нар зохицуулалтаа хийгээд өгөхөөр. Тэр хөрөнгө оруулалт бол нийт хөтөлбөрийн хэдэн хувь гэж тооцлоо? 

Д.Доржсүрэн: 30 хувь байгаа. 

Л.Гансүх: 30 хувь бол тэнд байгаа гэх мэт олон юм байгаа. Тийм учраас таны хэлж байгаа үнэн. Хэлэлцүүлгийн явцад хэдүүлээ нарийн тодруулъя. Тийм нарийн задарсан юм ч бас бид нарт байгаа. 

Д.Дэмбэрэл: Гишүүдэд баярлалаа. Гишүүд хууль санаачлагчийн илтгэлээс асуулт асууж, хариулт авлаа. 

Нийслэлийн Баянзүрх дүүргийн 97 дугаар дунд сургуулийн 10г бүлгийн сурагчид УИХ-ын чуулганы үйл ажиллагаатай, УИХ-ын гишүүн З.Алтайгийн урилгаар танилцаж байна. Сурагчдад сурлагын их өндөр амжилт хүсье. 

Байнгын хорооны санал, дүгнэлтийг сонсоно. Байгаль орчин, хүнс, хөдөө аж ахуйн байнгын хорооны санал, дүгнэлт гарсан байна. УИХ-ын гишүүн П.Алтангэрэл танилцуулна. Индэрт урьж байна. 

П.Алтангэрэл: Улсын Их Хурлын дарга, эрхэм гишүүд ээ,

 

            “Ус” үндэсний хөтөлбөр батлах тухай  Улсын Их Хурлын тогтоолын төслийг Монгол Улсын Засгийн газраас санаачлан боловсруулж, Улсын Их Хуралд  2010 оны 01 дүгээр сарын 27-ны өдөр өргөн мэдүүлсэн билээ. 

Тогтоолын  төслийн хэлэлцэх эсэх асуудлыг Байгаль орчин, хүнс, хөдөө аж ахуйн Байнгын хорооны 2010 оны 4 дүгээр сарын 13-ны өдрийн  хуралдаанаар хэлэлцлээ.  

Уг тогтоолын төсөл нь Монгол Улсын үндэсний хөгжлийн цогц бодлого болон Монгол Улсын Засгийн газрын 2008-2012 оны үйл ажиллагааны хөтөлбөр зэрэг бодлогын баримт бичгүүдэд усны талаар тавигдсан бодлого, зорилтыг хангах хүрээнд боловсрогдсон байна.

Тогтоолын төслийг Байнгын хорооны хуралдаанаар хэлэлцэх үед Улсын Их Хурлын гишүүдээс усны бодлого, зохицуулалтын асуудал салбарын олон яамдад  тарамдсан байдалтай байгаагаас асуудал шийдвэрлэхэд хүндрэл учирч, эзэнгүйдэх байдал үүсдэг өнөөгийн тогтолцоог өөрчилж удирдлагын нэгдсэн тогтолцоонд шилжүүлэх, бий болсон асуудлыг шийдвэрлэхэд оролцогч талуудын оролцоог жигд хангахад анхаарч, хариуцах ажлын хүрээ, зааг ялгааг тодорхой болгох, усыг эдийн засгийн эргэлтэд оруулах замаар усны нөөцийн зохистой ашиглалт хамгаалалтыг бий болгож, усыг ашиглахаас илүү усны нөөцийг бий болгоход чиглэсэн бодлого түлхүү явуулах, байгалийн усыг нөөцлөн ашиглах бодлого баримтлах, энэ талын тэргүүний ололттой туршлагуудыг судалж, нэвтрүүлэх, хөтөлбөрийг тавигдах зорилт, хийх ажлын арга механизм,  хэрэгжүүлсэнээр гарах үр дүн, шалгуур үзүүлэлтийн талаас нь  сайтар харж боловсронгуй болгон хуулийн хамт боловсруулж, хэлэлцүүлэх зэрэг саналууд гарсныг  төслийн   цаашдын хэлэлцүүлгийн явцад нягтлан авч үзэж, тодруулах шаардлагатай гэж үзсэн.       

 Төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон гишүүдийн олонх дэмжсэн болно.

 

Улсын Их Хурлын эрхэм гишүүд ээ,

 

Монгол Улсын Засгийн газраас санаачлан боловсруулж,  Улсын Их Хуралд  өргөн мэдүүлсэн “Ус” үндэсний хөтөлбөр батлах тухай Улсын Их Хурлын тогтоолын  төслийн талаар тус Байнгын хорооноос Улсын Их Хурлын чуулганы  энэ өдрийн нэгдсэн хуралдаанд  оруулж буй санал, дүгнэлтийг хэлэлцэн шийдвэрлэж өгөхийг хүсье.

 

Анхаарал тавьсанд баярлалаа. 

Д.Дэмбэрэл: П.Алтангэрэл гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Ж.Энхбаяр гишүүн орлоо. Д.Одхүү гишүүн асууя. Дараа нь Р.Раш гишүүн

Д.Одхүү: Баярлалаа. Усны тухай асуудал чухал гэдэг нь хүн бүрт ойлгомжтой. Тус тусмаа цаг уурын дулаарал, усны ширгэлт өндөр байгаа, цөлжилт их явж байгаа гэдэг дээр дэлхий нийт анхаарлаа угаасаа тавьж байгаа. Энэ дээр нэг зүйлийг Байнгын хороон дээр ярьсан юм уу, үгүй юу? Түрүүн Бат-Эрдэнэ гишүүн ярьсан. Хүн бол хамгийн их усыг ширгэхэд нөлөөлж байгаа хүчин зүйлүүдийн нэг гээд, тэр тусмаа түрүүн гарсан Усны сав, ойн сан газрын хамгаалах, тэнд уул уурхайн хайгуул олборлолтыг зогсоох хууль гараад удаан хугацаагаар үргэлжилж байгаа. Энэ хуулийн хэрэгжилт ямар байгаа талаар энэ Усны хөтөлбөртэй холбогдуулан Байнгын хороон дээр ярьсан уу? Энийг шалгаад, энэ хуулийн биелэлтийг хянах энэ ажлыг Байгаль орчин, аялал жуулчлалын яам хэр зэрэг энд анхаарал тавьж байгаа вэ гэдэг талаар хэрэв бололцоотой бол Гансүх сайд нэмээд тайлбар өгөхгүй юу. Нэгд.

Хоёрт, бид яриад байгаа. Эрдэс баялгийн ашигт малтмалын нөөц ордууд гээд яриад байгаа. Ус бол мөн адилхан шингэн болохоос биш эрдэс баялаг. Тэр тусмаа асар их үнэтэй баялгийн тоонд орох түвшинд Монгол Улсын хэмжээнд хүрээд байгаа. Тэгэхээр гүний усны нөөцүүд, тэр нөөц ордуудыг хайгуул хийх тэр ажил дээр тодорхойлсон хөтөлбөр байгаа юу гэдэг талаар Байнгын хороон дээр асууж ярьсан юм болов уу. Өөрөөр хэлбэл, зөвхөн хайгуул хийгээд нөөц тогтоолт хийгээд ордын нөөцийг баталгаажуулаад, алтны орд, нүүрсний орд, нефтийн орд гэдэг шигээ бүртгэлдээ авах энэ ажлын түвшин ямар байгаа талаар ер нь Байнгын хороон дээр ярилцсан уу гэсэн хоёр асуулт байна. Баярлалаа. 

Д.Дэмбэрэл: Байнгын хорооноос хариулна. Байнгын хорооны дарга Батжаргалын Батбаярыг урьж байна. Илтгэгч П.Алтангэрэл хариулна. Асуудал хэлэлцэж байхад Байнгын хорооны дарга нар байх ёстой шүү. 

П.Алтангэрэл: Энэ усны хөтөлбөр хэлэлцэж байх явцад Усны сав газар, ойн сан бүхий газар ашигт малтмал эрэх, хайх, олборлохыг хориглох тухай хуулийн асуудал нэлээн хөндөгдөж яригдсан л даа. Тэгээд холбогдох Ашиг малтмалын хэрэг эрхлэх газар, Усны газрын хүмүүстэй энэ талаар ярихаар энэ хуулийг хэрэгжүүлэхэд их хүндрэлтэй байна. Их олон асуудлыг шийдэх шаардлагатай байна. Наад зах нь гэхэд ашигт малтмалын лицензийг усны сав газар хамаарагдсан байна, ойн сан бүхий газар хамаарагдсан байна, та бүхний лицензийг хураана гэхээр буцааж нөхөн төлбөрийн асуудлыг яаж шийдэх юм бэ? Нөхөн төлбөрийн асуудал нь асар их мөнгө гарч ирж байгаа юм байна лээ. Тэгээд амьдрал дээр энэ хууль хэрэгжиж эхлэхэд маш олон бэрхшээлтэй асуудал байна гэдгийг Байнгын хорооны хурал дээр нэлээн яригдсан. Энэ тал дээр Ашигт малтмалын хэрэг эрхлэх газар, бусад холбогдох хүмүүс тодорхой дахиад нэг тооцоо, судалгаануудыг гаргаж ирээч ээ гэсэн ийм үүрэг даалгавар юмнуудыг өгсөн байгаа юм. 

Хоёрдугаарт, усны нөөц тогтоолттой холбоотой асуудал дээр тодорхой ажлуудыг холбогдох газрууд хийж байгаа. Ялангуяа говийн бүсэд байгаа усны нөөц ордуудын талаар тодорхой юм яригдаагүй байна. Байгаль орчны байнгын хороон дээр тодорхой юм яригдаагүй. Мэргэжлийн хүмүүс нь. 

Д.Дэмбэрэл: Та нар маш товчхон оновчтой зүйл байвал хариулж болно. Уг нь Байнгын хороо хариулах ёстой юм. Банзрагч

Ц.Банзрагч: Хөтөлбөр дээр хоёр үе шатанд 3 дугаар зүйл дээр тодорхой заасан. Ер нь жилд 400 сая төгрөгийг усны хайгуулд зарцуулж байгаа. Мөн тодорхой доноруудад усны хайгуулын асуудлыг тавьж байгаа. Энэ асуудал бол хөтөлбөрийн хоёр үе шатанд хоёуланд тусгасан байгаа. 

Д.Доржсүрэн: Ашигт малтмалын ордын хийгээд тодорхойлсон нөөцийг манай Усны хэрэг эрхлэх газар дээр байгаа Усны нөөцийн салбар зөвлөл хэлэлцээд сайдын тушаалаар баталгаажуулаад улсын мэдээллийн санд бүртгэж аваад явж байгаа. 

Д.Дэмбэрэл: Р.Раш гишүүн асуултаа тавья. 

Р.Раш: Ард нь мөнгө тавигдаагүй байгаа санаа нь нэг байна. Олон юмнууд ярьж байгаа учраас бодож байгаа ганц нэгийг. Ер нь Монголын хавтгай дээр орж байгаа тунадасны ихэнх нь өвлийн цас боллоо л доо. Зунд олигтой бороо ордоггүй. Бурхан тэнгэр бодохдоо бол танайд чийг өгсөн, жилийн дунджаар тийм байгаа гэж хэлдэг, нэг иймэрхүү маягийн юм байна. Тийм учраас өвлийн орсон цасыг яаж үйлдвэрлэл, ахуй эдийн засагтаа хэрэглэх вэ гэдэг энэ талын юм бид нарт үнэхээр чухал хэрэгтэй идээ гэж ойлгож явдаг. Мэдээж зарим нь мөрөөдлийн шинж чанартай юм байгаа байх. Зарим нь практик болох ийм зүйл. 80-аад онд эрдэмтэн, зохиолч Түдэв гуайн энэ чиглэлээр бичсэн нэг гоё статья байдаг юм. Тэр өөрөө дэлхийг сэтгэдэг тийм эрдэмтэн хүн. Тэгээд энд тэнд явж үзсэн харсан, тэрнийг аваад хэрэглэж болохоор ийм юмнуудыг их олон талаас нь бичсэн байдаг юм. Тэрний зарим нэгийг нь ч гэсэн манай сайд бас ярьж байх шиг байна. Гэхдээ энд гол юм төдийлөн алга гэж ойлгож байна. Ер нь цасыг яаж бид нар ашиглах вэ гэдэг ийм юмыг сайн бодмоор байгаа юм. Манайд ч гэсэн байсан юм байна лээ. 1950-иад онд хөргөлттэй вагоныг тэр цасыг модон заводын үртэс дотор булж байгаад жил тойрон хэрэглэж болдог тийм зоорь, склад үртэс дор булж байгаад хэрэглэж байсан гэж өндөр настан төмөр замчид ярьдаг юм гэх мэт янз бүрийн аргууд, нэг их том хөрөнгө оруулалт шаардаад байхгүй ийм зүйлүүд байдаг юм. Энэ талаар бодож үзээч ээ гэж. 

Цааш нь ер нь өнөөдөр тэнгэрийн үүлийг хүчтэй орнууд булаацалдаж байх шиг байна. Ерөөсөө яаж тэрийг сааруулах вэ гээд. Манайд ирж байгаа нь Казакстаны хөгшин үүл нүүж ирээд ийм юм болж байна. Ийшээ тийшээ манайхан нэг их олон улсын хуралд тэгж орлоо, ингэж орлоо гэж ярьдаг. Ер нь тэгээд энэ тэнгэрээс орж байгаа бороог энд тэнд хүчээр оруулдаг юманд бид нар нэлээн идэвхтэй орох хэрэгтэй юм шиг байгаа юм. Олон улсын хууль, дүрэм, ном байж л байгаа. Тэгэхэд яагаад зэргэлдээ байгаа Хятад орноор сайхан ногоон хавар болоод байна вэ? Бид нарт ган гачиг ингээд нүүрлээд байна вэ? Гэх мэтээр энэ олон улсын яриа хэлэлцээрийн үр өгөөж, энэ юмыг бид нар дөмөгхөн авч хэрэглэдэг ийм баймаар юм шиг байгаа юм. Энэ тааруу байна. Шүүмжлэл маягтай гэх юм уу. 

Мөн бид нар хөтөлбөрүүд түрүүн ярьсан. Их бүрхэг ингэсэн. Ялангуяа аж үйлдвэрийн районы мал аж ахуйн гаралтай бүтээгдэхүүний бохирыг цэвэрлэх олон улсын ямар улсаас билээ дээ, 3 жилийн өмнө 20 хэдэн сая шиг санах юм, арай худлаа билүү, төсөл аваад хэрэгжүүлсэн. Хотоос гаргана гэж баахан ярьсан. 

Д.Дэмбэрэл: Гүйцээгээд асууя. 

Р.Раш: Тэгээд энэ зээлийн үр өгөөж, олон талтай л даа. Бид нар чинь баахан зээл, тусламж авдаг, тэгээд тэр ор сураггүй болоод болж өгөхгүй юм. Үүний талаар дахиад нэг тодруулаач. Түрүүн нэг үг цухас сонсогдоод алга болох шиг болно лээ. Энийг нэг хэлээд өгөхгүй юу гэж бодож байна. Бусад хөдөөгийн унд ус эд нар бол үнэн. Яах аргагүй тийм байгаа юм чинь, булаг, шанд ширгэж байна. Уух унд тааруу байна. Эд нар бүгдээрээ үнэн. 

П.Алтангэрэл: Мөнгөний асуудал дээр Байнгын хороон дээр нэлээн ярилцсан л даа. Мөнгөгүй хөтөлбөр болоод байна. Тэгэхээр энэ хөтөлбөр боловсруулж байгаа хүмүүсээс энэ нэлээн нарийн мөнгөний асуудлыг тооцож үзсэн юмнуудыг хөтөлбөртөө хавсаргасан байж байгаа л даа. Тэгэхээр тэр дээр улсын төсөв, орон нутгийн төсөв гэдгээсээ илүү олон улсын төсөл хөтөлбөрийн байгууллагуудын тусламж, дэмжлэг, буцалтгүй тусламж, тэгээд түрүүн сайдын хэлж байсан торгуул, байгаль орчинтой харьцсан байдлаас орж ирэх, тэгээд нөөц ашигласны төлбөрөөс орж ирэх гээд ингээд эхний үе шатанд хэрэгжүүлэх мөнгө нь 10-15 ондоо нэлээн түлхүү мөнгө хэрэглэгдэх юм байна лээ. Энэ дээр ингээд тооцоог нь нэлээн нарийн гаргаад гишүүдэд танилцуулсан. Энийг зөвхөн төсөв дээр гэхгүйгээр өөр олон салбар чиглэлээр ажиллаж мөнгийг босгож болох юм гэж тооцсон юм байна лээ. 

Цас, борооны ус, байгалийн хур тунадас яаж ашиглах вэ гэдэг нь үнэндээ энэ хөтөлбөрийн гол амин сүнс нь байгаа юм. хөв цөөрөм байгуулах энэ мөнгөний чинь хамгийн гол нь Орхон гол, Хэрлэн голын дагуу усны урсгалд нь тохируулга хийх, усан сан байгуулах гэдэг дээр нэлээн хөрөнгө мөнгөний асуудал тавигдаад байгаа юм. Усан сан байгуулах, хөв цөөрөм байгуулах гэдэг нь ерөөсөө тэр цас, борооны усыг ашиглаж, бэлчээрээ усжуулах, тариалангаа усжуулах, тэгээд энийг цаашлаад бүр цэвэр ундны усанд хүртэл хэрэглэх техник, технологийг боловсруулах хэмжээнд хүртэл яригддаг юм байна лээ. Тэгээд энэ цас, борооны усыг ашиглах энэ асуудал бол хөтөлбөрт нэлээн тодорхой тодорхой заалтаар тусгагдсан, тооцоо юмнууд нь хийгдсэн юмнууд байж байгаа. Үүлэнд нөлөөлөх, үүлийг ашиглах гэж ярьж байгаа энэ дээр хөтөлбөрт тодорхой юмнууд бий. Жишээ нь, газрын генераторыг гол гол голын эх савууд дээр байрлуулах, үүлэнд нөлөөлж хур тунадас оруулах, дэвшилттэй техник, технологийг ашиглах гээд тодорхой заалтууд энэ дээр туссан юмнууд байгаа. 

Д.Дэмбэрэл: Р.Раш тодруулъя. 

Р.Раш: Би түрүүн үүлэнд нөлөөлөх тэр тухай асуудлыг энэ олон улсын гэрээ, хэлэлцээр, түүгээр улс улсын үндэсний хүлээсэн үүрэг эд нар гэж юм байх ёстой. Түүнд идэвхтэй оролцмоор юм шиг байгаа юм. Түүнээс бид нар өнөөдөр үүл буудаад ч, Тогтох гуай бид хоёр нэг юм оролдоод байгаа. Ерөөсөө улс амьтан загнаад, харин бороо ормоор байсан юмыг та нар үргээж хөөлөө гэж ийм юм яриад болж өгөхгүй. Олон улсын хориод байдаг юмнуудыг багасгах талын юм байж болж байна уу гэдэг асуудлыг би тавьж байгаа юм. 

Д.Дэмбэрэл: Ойлголоо. Д.Энхбат гишүүн асуултаа тавья. 

Д.Энхбат: Усны асуудал амин чухал гэдгийг хүн бүр мэдэрч байгаа. Ойрын 5 жилд магадгүй Их Хурал, ямар ч байсан энэ Их Хурал бол дахин хэлэлцэхгүй. Хөтөлбөр бол бодлогын чанартай асуудлууд нь ямар юм? Хэрэгжүүлэх механизмууд нь ямар юм? Санхүүгийн түвшинд, оролцооны түвшинд, хувь хүн, компанийн хувьд урамшуулал ямар байх юм? Олон улсын харилцаан дээр яаж явах юм гэсэн иймэрхүү бодлогын асуудлууд нь орж ирээгүй учраас энэ чинь хавтгай санхүүжилтийн эх үүсвэр байхгүй мөрөөдлийн жагсаалт байна шүү дээ. Өнөөдөр монголын Засгийн газарт 200 гаруй ийм хөтөлбөр бий. Асуудал бол энийг бүгдийг бид нар жагсааж чадна. Мөрөөдөж чадна. Одоо Орхон голыг урагш нь татъя, далан барья гэж бүгдээрээ хэлж чадна. Ганцхан яаж хэрэгжүүлэх юм? Хэн хэрэгжүүлэх юм? Яаж санхүүжүүлэх юм? Энэ бүх механизмын асуудлууд бол бодлогын түвшинд шийдэгдэх ёстой шүү дээ. 

Тийм учраас Гансүх сайд аа, би өөрийг чинь бөөрөнхий аль эсхүл юу гэж хэлээгүй ээ. Би бол ажил ярьж байна. Тэгэхээр усны асуудал амин чухал учраас ийм түүхий мөрөөдлийн жагсаалт орж ирж болохгүй ээ. Өнөөдөр Монгол Улс уул уурхай хөгжиж байна. Усны хувьд цоо шинэ нэлээн радикальный бодлого явуулах хэрэгтэй. Тийм учраас яг энэ уул уурхайтай холбоотой, хөдөө аж ахуйтай холбоотой, хүмүүсийн эрүүл мэнд, усны холбоотой бодлогын чанартай зүйлүүдээ оруулж ирээч ээ гэж хүсэлт тавьж байгаа юм. 

Хөтөлбөр бол өөрөө гишүүдийн мэдэрч байгаа үнэн. Санхүүжилт нь тодорхой биш, энэ бол зүгээр хөтөлбөр биш, энийг чинь англиар скоп буюу дүр зургаа харж байгаа баримт шүү дээ. Механизм нь алга байна. Санхүүгийн бүтцүүд нь алга байна. Тийм учраас энэ бол яг өнөөдрийн хувьд скоп гэдэг түвшиндээ бид нар ойлгож байна. Ганцхан энэ бол дахиад нөгөө хэрэгждэггүй 200 хөтөлбөрийн нэг. Монгол Улсын парламент ойрын 5 жилд дахин усны асуудлыг өөрөөр чанартай хэлэлцэх боломжийг энэ хааж магадгүй юм биш үү гэж би болгоомжлол хэлж байгаа юм. Яагаад гэвэл бид нар хэлэлцэхгүй байсаар байтал нэлээн том радикальный өөрчлөлтүүд явж магадгүй янзтай байна. Тийм учраас энэ баримт бичгийг би бодлогын түвшинд оруулж ирээч ээ гэж би хүсэлт тавьж байгаа юм. Түүнээс яамны хэрэгжүүлэх ажлын хөтөлбөрийн хүрээнд биш. 

Д.Дэмбэрэл: П.Алтангэрэл эхлээд хариул. Л.Гансүх сайд нэмж болно.

П.Алтангэрэл: Энэ хөтөлбөрийг Байгаль орчин, хүнс, хөдөө аж ахуйн байнгын хороон дээр нэлээн тодорхой хэлэлцсэн л дээ. Тэгээд яахав энэ дээр бодлого байхгүй байна гэх мэтийн юм яриад байгаа. Ер нь энэ хөтөлбөрийг сайн уншаад үзвэл энэ дотор ер нь Монгол Улс усныхаа бодлогыг яаж авч явах юм, цаашид ямар бодлого хэрэгжүүлэх ёстой юм, ямар стратегийн зорилтууд тавьж байгаа юм гээд тодорхой заалтууд энэ хөтөлбөрийн хоёрдугаар зүйл дээр бүр тодорхой байгаа юм. хоёрдугаар зүйлд байгаа энэ 10-аад зорилт бодлогыг нэлээн сайн уншаад үзвэл Монгол Улсын усны бодлого ерөнхийдөө нэлээн тодорхойлогджээ гэж үзэж болохоор байгаа юм. Аливаа асуудлыг хэлэхэд амархан. Хийхэд хэцүү. Гэхдээ энэ хөтөлбөрийг шүүмжлээд, ер нь хойшлуулаад нэлээн бодитой болгон оруулж ирнэ гэхээсээ илүү энэ хөтөлбөр дээрээ хэлэлцүүлгийн явцад засч залруулаад, бодлогын хувьд дутагдалтай юм байвал Д.Энхбат гишүүн саналаа оруулж ирээд, Байнгын хороон дээр яригдахад тодорхой болгоод ингээд явахад болохгүй зүйлгүй гэж бодож байгаа. 

Д.Дэмбэрэл: Ж.Сүхбаатар гишүүн асуултаа тавья. 

Ж.Сүхбаатар: Гишүүдийнхээ өдрийн мэндийг хүргэе. Тэгэхээр Ц.Мөнх-Оргил, Д.Энхбат гишүүн хоёрын яриад байгаа хэлээд байгаа зүйлүүдийг зүгээр анхааралдаа авах хэрэгтэй байгаа юм. Анхааралдаа авах авахдаа хандлага чинь буруу байна. Усны үндэсний хөтөлбөр батлах тухай гээд сүүлийн үед УИХ дээр буруу юм яваад байгаа юм. Энэ Усны үндэсний хөтөлбөр гэхэд 1999 онд Засгийн газрын тогтоолоор батлагдсан хөтөлбөр байж байна. Тэгэхээр бид ер нь УИХ хөтөлбөр баталдаг газар мөн үү, үгүй юу? 

Бид Засгийн газрын үйл ажиллагааны хөтөлбөр баталж байгаа шүү дээ. Бид Засгийн газрын үйл ажиллагааны хөтөлбөрийг батлахдаа бодлогын баримт бичиг гэдэг үүднээс нь баталж байгаа. Бидний усны талаарх бодлого хаана явж байгаа юм бэ гэхээр Усны хууль тогтоомжид явж байгаа байхгүй юу. Бид бодлогынхоо байр суурийг Усны хууль тогтоомжид тусгаж байгаа юм. Засгийн газар энэ Усны хууль тогтоомжид тусгагдсан бидний бодлогыг хөтөлбөржүүлж, удирдамжаар хангах биелэлтийг нь хангах, зохион байгуулах асуудал нь Засгийн газарт байгаа байхгүй юу. Тэгэхээр тэр хөтөлбөржүүлж үйл ажиллагаагаа нэгдсэн удирдамжаар хангаж ажиллахыг Засгийн газрын сая түрүүний хэлээд байсан шиг ажлуудын маягийн юмыг Ус үндэсний хөтөлбөртөө тусгагдсан байна. 

Жишээ нь, хэлж байна. Та хэд өөрсдөө танилцуулга, үзэл баримтлал дээрээ усны асуудлыг Зам, тээвэр, барилга, хот байгуулалтын яам, Эрдэс баялаг, эрчим хүчний яам, Хүнс, хөдөө аж ахуй, хөнгөн үйлдвэрийн яам байгаль орчны асуудал эрхэлсэн ийм яамд хариуцаад байна. Уялдаа холбоо хангалтгүй байна. Эрх зүйн орчин нь хангалтгүй байна гэж байгаа байхгүй юу. Эрх зүйн орчин нь хангалтгүй юм бол бидний Усны хууль тогтоомжид тусгагдсан байгаа нөгөө төрийн бодлого юм чинь болж өгөхгүй байна шүү дээ. Тэгэхээр та хэд маань Усны хууль тогтоомжид өөрчлөлт оруулах асуудлаа оруулж ирэх хэрэгтэй байхгүй юу. Тэгэхгүй ингээд Усны үндэсний хөтөлбөр дотор тэр хотын тэрийг сайжруулна, тэр аймгийн тэрийг сайжруулна, тийм судалгаа хийнэ, тэрийг нь эрчимжүүлнэ гээд ингээд явахаар энэ бол биш байгаа юм. Хандлага бол буруу байна. Гансүх сайд аа. Энийгээ ойлгох хэрэгтэй. 

Одоо усны бодлогыг энэ баримт бичгээр чинь Байгаль орчны сайд хөтөлбөрийн хэрэгжилтийг улсын хэмжээнд хариуцна гэж байгаа байхгүй юу. Тэгэхээр та хэдийн үзэл баримтлал дээр яриад байгаа шиг хууль тогтоомжид УИХ шууд өөрчлөлт оруулах эрхтэй. Бодлогоо тодорхойлдог шүү дээ. Тэгэхээр энэ чинь буруу байна гэж би хэлэх гээд байгаа юм. Нэгдүгээр санаа. 

Хоёрдугаар санаа бол Ус үндэсний хөтөлбөрийн хэрэгжилтэд Үндэсний аюулгүй байдал хяналт тавьж ажиллана гээд заасан байгаа юм. Энэ чинь юу гэсэн үг юм? Ус үндэсний хөтөлбөрийн хэрэгжилтийн төлөө Байгаль орчны сайд хариуцлаа гэхэд Засгийн газар УИХ-ын өмнө хариуцна. УИХ хяналт тавина шүү дээ. Аюулгүйн зөвлөл чинь одоо яадаг байгууллага болоод ингээд хяналт тавьж ажиллана гэж энэ хөтөлбөрт тусгагдах гээд, ямар хууль тогтоомжоор хяналт тавих эрх олж авах гээд байгаа юм? Хэрэв энэ УИХ-ын тогтоолыг хууль тогтоомжид хамааруулдаг л даа. Гэхдээ энийг хууль гэж ойлгох юм бол өнөөдрийн байгаа хуулиудтай энэ тогтоол зөрчилдөөд явна. Тэгэхээр энийгээ бид бодож, бид төрийн бодлого тодорхойлдог газар нь УИХ юм бол, УИХ нь хуулиар дамжуулан тэр бодлогоо гаргадаг юм бол, тэрийг нь Засгийн газар хэрэгжүүлдэг юм бол энэ ойлголтуудаа бодооч ээ. Тэгэхгүй бол энэ дотор чинь зөрчилтэй, би Гансүх сайдыг их залжин аргаар асуудлаар тавьж оруулж ирж байна уу гэж бодож байна. Яагаад гэвэл хуулиудаар УИХ шийдэж өгөхгүй гэж ойлгосон учраас ингээд хөтөлбөр байж байгаад сиймхий дундуур нь гараад явбал та нар хөтөлбөр баталсан шүү дээ. Одоо би хуулиа оруулж ирж байна. Би усныхаа асуудлыг хариуцна шүү дээ гээд. Ажил хийх талаасаа бол зөв. Байгаль орчны сайдад байх ёстой. 

Гэхдээ хууль нь орж ирээгүй байгаа юм. Ерөнхий бодлого нь Усны хууль тогтоомжид суусан байгаа шүү. Энийг хандлагаа та бүхэн маань зөв бодооч ээ. Тэгэхгүй бол ингээд хөтөлбөр баталдгаар яривал Засгийн газар дээр 300 орчим хөтөлбөр байгаа юм. Тэр 300 орчим хөтөлбөрийг чинь цомхотгоод, 100-г нь үндэсний хөтөлбөр болгоод Их Хурал батлаад явбал нөгөө хууль гэдэг чинь юу болох вэ? Бид давхардсан зэрэгцээ, дахиад нэг хуулийн хэлбэртэй хөтөлбөрүүдтэй байх уу, ингээд цаасаар бие биеэ хуурах уу гэдэг асуудал чинь яг эндээс үүдэлтэй юм. Тэгэхгүй бол ингэж өөрөөр хэлбэл, хууль тогтоомжийн уялдаа холбоо бодлого, хөтөлбөрийн ялгааг гаргаж өгөх хэрэгтэй байна. Энийг сануулж хэлэх гэсэн юм. 

Д.Дэмбэрэл: Зүйтэй. Санал хэллээ. Тайлбар хэлэх юм алга байна. Батбаяр гишүүн. Алга байна. Д.Хаянхярваа гишүүн 

Д.Хаянхярваа: Би яриад байгаа гишүүдтэй санал нэг байгаа юм. Жишээ татаж хэлмээр байна. Жишээ нь, бид нар энэ бодлого, хөтөлбөр гээд хоёр юмыг салгаж ялгаж ярих гээд өнөөдөр энд оролдоод байна. Ер нь би ойлгохдоо УИХ дээр бодлогын чанартай баримт бичгүүдээ баталдаг, хөтөлбөрийн хүрээн дотор бол Засгийн газрын түвшинд батлаад хэрэгжүүлээд явах бололцоотой гэж ойлгож байна. Орон нутгийн түвшинд харж байх бол Засгийн газраас өчнөөн олон хөтөлбөрүүдийг баталдаг. Баахан хөрөнгийг хуулиудад нь суулгаж өгөөд, тийм тийм зардлаас ингэж ингэж зардалдаа суулгаад авч хэрэгжүүлнэ гээд. Байгаль орчны чиглэлээр гарсан хуулиудад зөндөө байдаг. Байгаль орчны чиглэлээс олсон орлогуудыг орон нутгийн төсөвт төвлөрүүлж, байгаль орчныг нөхөн сэргээхэд зарцуулна гэсэн. 

Гэтэл яг үнэндээ бид нар энийгээ амьдрал дээр хэрэгжүүлж чаддаггүй шүү дээ. Хөрөнгө санхүү бүх юм нь хүрдэггүй ээ гээд. Бүр хамгийн наад захын жишээ. Гэтэл өнөөдөр бид нар бас л энд баахан хөрөнгө санхүүтэй юм яриад ингээд сууж байна л даа. Тухайлбал, Дарханд ноднин жил далан барина гээд Хөдөө аж ахуйн яамаар яригдсан. Нэг тэрбум орчих төгрөгийн юм гэсэн. Гэв гэнэтхэн болохоо байлаа, бүтэхээ байлаа, энэ болсонгүй ээ гээд ингээд яригдсан. Гэтэл нөгөө судалгаа шинжилгээ хийгддэг юмнууд нь зөв хийгдсэн юм уу, буруу хийгдсэн юм уу гэдэг асуудал яригдаад ингээд эхэлдэг. Гэтэл өнөөдөр энэ хөтөлбөр дотор Орхон говь, Хэрлэн говь гэдэг юм уу, ийм төслүүд хэрэгжинэ гээд явж байгаа. Гэтэл бид нар усан цахилгаан станцууд баахан барина гээд санал гаргаад усан цахилгаан станц бариад байсан. Түрүүний барьсан далан нь дүүрдэггүй. Эгийн гол дээр барина гэсэн чинь Эгийн гол тасарлаа, болохоо байлаа гээд Эгийн голыг болих болсон. Тэгвэл Эгийн голын усыг Хэрлэн гол, Орхон гол хоёрын устай харьцуулаад үзвэл ямар билээ гэдгийг мэдэж байгаа. Тэгвэл тэрийг бид нар нөгөө тийш нь татах юм бол энэ хоёр гол чинь үлдэх үү, үгүй юу гээд гишүүдийн хэлээд, сэтгэл эмзэглээд байгаа юм үнэн шүү дээ. 

Тийм болохоор УИХ дээр оруулж ирж батлуулах гээд байгаа хөтөлбөр гээд байгаа юм чинь үнэхээр төлөвлөгөөнд туссан хэмжээнд бид нар ямар ч байсан батлуулж гаргаж ирэх ёстой гэдэг байр сууринаас хандаж ингэж явбал буруу. Үнэхээр буруу. Одоо бид нар нэг юм руу туйлширдаг энэ юмнаасаа болимоор байгаа юм. Бид нар энэ хөтөлбөрийг эсэргүүцэж ингээд байгаадаа биш, түрүүн Бат-Үүл гишүүн хэлж байсан. Ер нь бид нар баахан хөтөлбөр батлаад хичнээн триллионоор нь ингээд батлаад байх юм. эцсийн төгсгөлдөө бид нар энэ мөнгийг чинь хаанаас олж, яаж энийгээ хэрэгжүүлэх юм бэ? Сүүлд нь батлаад гаргсан бодлогын шинж чанартай ч бай, хөтөлбөр ч бай энэ баримт бичгүүдээ хэрэгжүүлэхийн тулд энэ хөрөнгө санхүүгээ бид нар яаж олох юм бэ? Хэний өмнө ямар үүрэг хариуцлага хүлээх юм бэ гээд олон асуудал гарч ирж байгаа юм. Тийм болохоор бид нар чадах юмаа эхэлж хийж, чадах юмнаасаа эхлэн тооцоолж төлөвлөж гаргаж ирж хийж сурах нь өнөөдөр чухал байна. Чадахгүй баахан хөтөлбөр, арга хэмжээ, янз янзын юмыг төлөвлөж гаргаж ирээд, дараа нь олон түмнийхээ өмнө, сонгогчдын өмнө монголын иргэдийн өмнө Засгийн газар, Их Хурал нь баахан амлалт аваад тэрийгээ хэрэгжүүлдэггүй нэр зүүдэг энэ юмнаасаа татгалзах ёстой гэж бодож байгаа юм. 

Үнэхээр өнөөдөр энэ хөтөлбөрийг аваад үзэхэд Ус хөтөлбөр хэрэгтэй. Гэхдээ Ус хөтөлбөрийн хүрээн дотор юмыг харахад би гишүүдийн хэлээд байгаа, Энхбат, Мөнх-Оргил гишүүний хэлээд байгаа, Сүхбаатарын хэлээд байгаа эд нартай үнэндээ санал нэг байна. Бид нар үнэхээр тунхаглалын шинж чанартай, тэгнэ ингэнэ гэсэн баахан юм тавиад цаад талд нь баталгаагүй юм хийхээсээ болиоч ээ гэдэг энэ зүйлийг хэлмээр байна. Үнэхээр үүнтэй санал нэгдэж байгаад, нэлээн сайн ярилцаж байгаад ер нь бид нар үүнийг ингэж хэрэгжүүлнэ, үүнийг ирээдүйд авч үзнэ гэдэг юм уу, нэлээн ялгаа заагтай болгох талаас нь анхаарч үзэх ёстой гэсэн ёстой гэсэн саналыг хэлээд энэ хөтөлбөрийг бид нар үндсэндээ дэмжих боломжгүй юм гэдэг өөрийнхөө байр суурийг илэрхийлж байна. 

Д.Дэмбэрэл: Санал хэллээ. Батбаяр гишүүн

Н.Батбаяр: Ийм хэдэн асуулт байна. Усны асуудал үнэхээр хамгийн чухал асуудал л даа. Усыг авч үзвэл 5 бүлэгт хувааж авч үзэх ёстой гэж бодож байгаа. Гүний ус, гадаргуугийн ус, саарал ус, зэвтэй ус, цэвэршүүлсэн ус, тэгээд энэ дээр аваад үзэхээр Монгол Улс гүний усны нөөцөө стратегийн нөөцөд тооцох ёстой юм шиг байгаа юм. энэ асуудал ямар байр суурьтай байгаа вэ? Гадаргуугийн ус, манай гадаргуугийн усаа ашиглах тал дээр бид нар үнэхээр туршлага багатай, яагаад гэхээр бид нар газар тариалан тэр бүр эрхэлдэггүй байсан учраас. Тийм учраас цаашид гадаргуун усыг ашигладаг болохын тулд анхаарал хандуулах гэсэн санаа байр суурьтай бол санал нэг байгаа. Гэхдээ гадаргуун ус гэдэг нь зөвхөн цас, борооны ус биш, голын ус байгаа. Тэр усыг бид нар хэрхэн үр ашигтай ашиглах тал дээр дэвшүүлж байгаа саналуудыгаа олон нийтэд зөв ойлгуулах тал дээр учир дутагдалтай ажиллаж байгаа юм болов уу гэсэн байр суурь байдаг юм. Тэрийгээ юу гэж бодож байгаа вэ? 

Гуравдугаар асуудал саарал ус. Саарал усны ойлголт өнөөдөр Монгол Улсад байхгүй байгаа. Саарал гэж юуг хэлж байгаа юм? Бидний ашигласан усыг цэвэршүүлээд, буцаад ирж байгаа усыг саарал гэж хэлж байгаа. Өнөөдөр тийм ус Монгол Улсад байхгүй байгаа. Тэгвэл Монгол Улсын усны хамгийн том нөөц бол энэ саарал ус. Энэ саарал усаа ашигладаг болъё. Саарал усаараа бид нар байгууллагуудынхаа ахуйн хэрэгцээний бохирын усанд хэрэглэдэг болъё, 00-ын усанд. Нөгөө талаар уул уурхайн үйлдвэрүүд ашигладаг болъё гэсэн саналыг та нар юу гэж бодож байгаа вэ? 

Мөн энэ зэвтэй ус. Улаанбаатар хотын крантны усыг уух боломжгүй болсон. Зэвтэй болсон. Тэгээд бид нар зэвтэй ус уухгүй гээд цэвэршүүлсэн ус ууж байна. Цэвэршүүлсэн ус гэдэг нь өөрөө амьгүй ус болоод байна. Бид нар Их Хурлын гишүүд гадаа үүдэнд байгаа цэвэршүүлсэн усаа ууж байгаа. Одоо би уугаад сууж л байна. Гэтэл би амьгүй ус уугаад байгаа байхгүй юу. Монголчууд өнөөдөр цэвэршүүлсэн ус гэдгийн дор амьгүй ус уудаг болж эхэллээ. Энэ хүний эрүүл мэндэд яаж нөлөөлөх вэ гэдэг асуудалд яаж хандаж байгаа вэ? Энэ 5 асуудлаа багцалж аваад яг энэ дээрээ ямар ямар шийдэл гаргахаа тодорхой, түрүүн Мөнх-Оргил гишүүний хэлдгээр цаг хугацаатай, төлөвлөсөн юм чинь юу байна аа, асуудал чинь нэлээн ерөнхий болсон байна гэж. 

Хувийн хэвшлийнхэн асуудлын 30 хувийг шийднэ гэж байна. Би бол хувийн хэвшлийнхэн 30 биш, 70 хувийг шийдэхээр оруулж ирэх ёстой. Жишээ нь, саарал усны хувьд ярихад барилгын стандарт дээр заавал одоо шинээр барьж байгаа барилга руу саарал усны шугам оруулна гэдгийг шийдэх ёстой. Одоо байшин руу чинь 5 янзын усны шугам орж байгаа. Цэвэр усны шугам, халуун усны шугам, бохирын шугам, дулааны шугам гээд 4 ус орж байна. Тэгэхээр энэ дотроос би юу гэж хэлэх гээд байгаа вэ гэхээр халуун усны шугамыг больчих оо. Халуун усаа лакальный маягаар шийддэг болъё. Түүний оронд саарал усны шугам оруулдаг бол оо. Ингэвэл болно гэж. 

Дээр нь бид нар борооны ус гэж байгаа. Борооны усыг ашиглах юм дээр манайх ерөөсөө хангалтгүй байж байгаа. Австралид очоод үзсэн чинь австралийн малчид ямар ус ууж байна гээч. Гүний усаа уудаггүй юм байна. Түүгээрээ малаа усалдаг юм байна. Өөрсдөө борооны ус уудаг юм байна. Борооны усыг байшингийнхаа дээврийн ус зайлуулах төхөөрөмж байна шүү дээ. Тэрийг аваад ёнкос руугаа хийсэн байгаа байхгүй юу. Энд ямар ч элдэв янзын төхөөрөмж байхгүй. Зүгээр өвс орохгүй гээд сейтка тавьсан байж байгаа. Өөр юм байхгүй. Борооны ус нь хамгийн ус. Манай хөгшчүүд юу гэж хэлдэг билээ, хүүхээ, чи борооны усаар нэг үсээ угаачих гэж хэлдэг шүү дээ. Гэтэл өнөөдөр бид нар борооны усыг ашиглахгүй байна. Усанд хэтэрхий цамаан байгаа байхгүй юу. Дараагийн асуудал нь усны үнийн асуудал. Өнөөдөр гэр хорооллын айлд нэг литр усыг нэгээс хоёр төгрөгөөр төлж байна. Байшинд сууж байгаа айл нэг литр усанд 10-20 мөнгө төлж байна. Энэ шударга ёсонд нийцэх үү? Тэгвэл усны үнийн бодлого ямар байх вэ? Хотын усны үнийн бодлого энэ хөтөлбөр батлагдсаны дараа яаж өөрчлөгдөх вэ? Гэр хорооллын усны үнэ буурах уу? Буурвал хэзээ, хэдэн төгрөгөөр мөнгөөр яаж буурах вэ? Өнөөдөр гэр хороолол аваачиж байгаа усыг хоолойгоор аваачдаг болсон шүү дээ. Энэ худгуудыг бүгдийг нь шугамаар холбосон биз дээ? Тэгэхээр байшингуудад хүрэх ёстой. /Минут дуусав./

Д.Дэмбэрэл: Нэмээд асууя. 

Н.Батбаяр: Өөрөөр хэлбэл, гэр хороололд очиж байгаа худгийн цэвэр усны шугамаар хүргэж байгаа. Тэгвэл байшинд бас цэвэр усны шугамаар хүргэж байгаа. Тэгвэл байшинд 10, 20 мөнгө байдаг байхад яагаад гэр хорооллын ус 1-2 төгрөг байх ёстой юм бэ? Тэр улсууд чинь танай худгаас өөрсдөө гараараа ирж авч байгаа шүү дээ. Та нар гэрт нь хүргэж өгөхгүй байгаа шүү дээ. Тэгвэл гэр хороололд ирж худгаас ус авч байгаа хүмүүсийн усны мөнгийг хэзээ буулгах вэ? Түүнтэй холбогдуулан устай холбогдуулан нийтийн аж ахуйн зээл гэж байдаг. I зээл, II зээл гэсэн. Азийн хөгжлийн банкны тэр зээлүүд чинь төлөгдөхгүй байгаа. Тэгвэл тэр зээлийг чинь Их Хурал дээр ярьж байгаад хөрөнгө оруулалт болгоод хувиргая гэж ярьж байгаа. Бат-Эрдэнэ ээ, тэгээд өгвөл танай дарамт багасна. Тэгэх юм бол гэр хорооллын усны үнэ буурах ёстой. Ерөнхийдөө бид нар ард түмнээ бодохдоо хүнд нөхцөлд амьдардаг улсуудаа дэмжих ёстой гэсэн мөртлөө үнэндээ дандаа гэр хорооллынхыг дарамталж байгаа байхгүй юу. Усны үнэ өндөр, цахилгаан, дулааны үнэ өндөр. Тэрийгээ хэзээ болих юм бэ? Өөрөөр хэлбэл усны асуудлаар худгийн усны үнэ хэзээ буурах вэ гэж асуух гээд байна. Баярлалаа. 

Д.Дэмбэрэл: П.Алтангэрэл товчхон хариулъя. 

П.Алтангэрэл: Байнгын хороон дээр ер нь усны бодлогын асуудал нэлээн яригдсан л даа. Гэхдээ яг Батбаяр гишүүний ярьж байгаа шиг яг ингээд усыг таван төрөлтөөр нь авч үзье. Энэ усыг таван төрлөөр авч үзвэл чухам яаж яаж ашиглах вэ гэдэг нарийвчилсан юм яригдаагүй. Батбаяр гишүүний зарим нь асуулт байна. Зарим нь санал байна. Гэхдээ одоо хэлэлцэх эсэхээ ярьж байгаа. Дараагийн хэлэлцүүлгийн явцад энэ гаргаж байгаа гишүүдийн саналыг Байнгын хороон дээр нэлээн тодорхой авч үзнэ. 

Гүний усыг бол стратегийн ач холбогдолтой, стратегийн гэдэг утгаар нь авч үзэх гэдэг дээр Байнгын хороон дээр бас нэлээн яригдаад, энэ дээр санал нийлсэн юмнууд бол бий л дээ. Үнийн асуудал дээр одоо энэ хөтөлбөр хэрэгжсэнээр үнэ ямар болох юм гэдэг тооцоо судалгааны асуудал яригдаагүй. Яг хөтөлбөрийг боловсруулсан ажлын хэсгийнхэн тийм хийсэн судалгаа юмнууд байвал хэлээд өгчихгүй юу. 

Хаянхярваа гишүүний ярьж байгаа дээр усны энэ хөтөлбөрийг хойшлуулах тухай асуудал ярьж байх шиг байна. Гэхдээ ер нь уул уурхайн асуудал чухал уу, утааны асуудал чухал уу, усны асуудал чухал уу гээд ингээд яривал ер нь ус л байхгүй бол уул уурхай ч байгаад яах юм, утаа ч байхгүй байгаад яах юм гэдэг талаас нь авч үзвэл энэ хөтөлбөрийг хойшлуулах асуудал ерөөсөө байж болохгүй л дээ. Сайжруулаад батлах асуудал л байгаа. Ус гэдэг чинь өөрөө алт шүү дээ. Алтнаас үнэтэй болно гэж байгаа юм. Тэгэхээр ус бол ерөөсөө Үндэсний аюулгүй байдлын зөвлөлийн анхаарлын төвд байж байхад болохгүй юм байхгүй ийм асуудал байгаа юм. 

Д.Дэмбэрэл: Баярлалаа. Б.Бат-Эрдэнэ гишүүн асуултаа тавья. 

Б.Бат-Эрдэнэ: Би гурван асуулт тавья. Байнгын хорооны хурал дээр юу яригдаагүй юу? Жишээ нь, Ус хөтөлбөр хэрэгжүүлнэ гэж байна. Гэтэл энэ Ус хөтөлбөрийн ихэнх нь юунаас шалтгаалах вэ гэхээр гол мөрний урсац бүрэлдэх эхийг хамгаалахтай холбоотой асуудал гарна шүү дээ. Алтангэрэл гишүүн ээ, та анхаар байгаа биз? Байгаль орчны байнгын хорооны дарга байхгүй байгаа учраас та тодорхой юм хэлж өгмөөр байна. Тэгэхээр хууль нэгэнт батлаад байхад энэ хууль хэрэгждэггүй, энэ хуулийг хэрэгжүүлэхтэй холбоотой энэ асуудлаар ярьсан юм байна уу? Нэгд. 

Хоёрт, газрын генератортой холбоотой байгаа юм. Газрын генератор гэдэг нь их бага хөрөнгө зарах юм байна лээ. Монгол орны хэмжээний газар нутгийг бүхэлд нь хяналтандаа байлгаж байх, үүл шинжлэх арадарын машин, тоног төхөөрөмж авч суурилуулах, 2009 оны улсын төсөв дээр нэлээн санал тавьж байж тэгээд хоёр тэрбум гаруй төгрөг тусгасан шүү дээ. Гэтэл надад авсан мэдээллээр нөгөө арадарын машинуудаа авч чадаагүй, тендер нь шалгараад буцсан. Тэгээд сүүлдээ юу яригдаж байгаа гэхээр 450 сая төгрөгийн үнэтэй тэр машин бараг хэрэггүй. 4, 5 сая долларын үнэтэй өөр тоног төхөөрөмж шаардлагатай юм шиг ийм юм яригдаад яваад өгсөн байхгүй юу. Тэгэхээр 2009 оны төсөв дээр суулгаж өгсөн арадарын машин, тоног төхөөрөмж ер нь хэрэгжилт, биелэлт нь хэр орсон байна? Энэ чинь бас Ус хөтөлбөрийн чинь нэг чухал асуудал болох ёстой юм. 

Гуравт, би ерөөсөө юу гэж ойлгож байгаа хүн гэхээр энэ Ус үндэсний хөтөлбөр батлах тухай гээд сайхан “малгай”-тай, гоё уриатай, тэгээд цаад талд нь өөр бодлого яваад байна гэж би бол ингэж хардаад байгаа юм. Юу гэж хэлж байна гэхээр энэ ерөөсөө хөтөлбөрийн гол санаа бол говьд бий болж байгаа уул уурхайн том том төслүүдийн усан хангамжийн эх үүсвэрийг хангах ийм цаад санаа явж байна гэж би ойлгоод байгаа. Жишээ нь, энэ хөтөлбөр дээр 3.2 дээр тодорхой байж байгаа шүү дээ. 3.2 дээр бол заагаад өгсөн байж байна. Орхон, Сэлэнгэ, Хэрлэн ийм ийм голууд дээр усан сан байгуулах, шилжүүлэн ашиглах гэсэн ийм газрууд зураг төслөө хийчих. Тэгээд далан, сан байр барьж байгуулах ийм юмнуудыг ингээд заасан байгаа. Энэ 3.3.2 чинь арагшаа яваад энэ 6.4-тэй Таван толгой, Оюутолгой, Цагаан суварга, Олон овоот зэрэг өмнөд говийн бүс дэх уул уурхайн үйлдвэрлэлийн болон дэд бүтэц байгууламжийн, ус хангамжийн эх үүсвэр найдвартай байдлыг нэмэгдүүлнэ гээд энэ хоёр заалтыг оруулж өгөөд, үүний гол цаад санаа бол ерөөсөө Оюутолгой, Таван толгой ийм асуудлууд байгаа. Энэ дээр жишээ нь, түрүүн яригдаад байсан Шивээ-Овоогийн юм огт хамаа байхгүй гэсэн, Шивээ-Овоогийн ус хангамжийн хайгуулын асуудлыг шийдвэрлэнэ гээд, тэр бол Хэрлэнтэй холбогдоод ингээд яваад өгч байгаа. Үүний гол цаад талын юмнууд энд байж байна. Тэгээд энэ чинь өмнө нь бид нар үзсэн улсууд шүү дээ. Тайшир, Дөрвөн гэдэг чинь хичнээн тооцоо, судалгааг нь хийгээд байгуулсан, нөгөө усан далангаа дүүргэж чаддаггүй, одоо бид нар ямар хүнд байдалд орсон байгаа билээ, тийм ээ? Тухайн үед ажил хариуцаж байсан хүн өнөөдөр юу гэж тайлбар өгч байгаа гэхээр зэрэг бид жаахан буруу юм болох нь болсон байна лээ. Уг нь ерөөсөө Завхан голыг тэжээж байгаа Шарын гол дээр байгаа алтны хоёр компанийн үйл ажиллагааг байсан юм. Тэгсэн бол энэ асуудал зүгээр явах байсан юм гэсэн нөгөө “ниргэсэн хойно нь хашгирна” гэдэг шиг тийм юм яриад сууж байгаа улсууд шүү дээ. Тэгэхээр энэ чинь явж явж цаад талд нь ийм бид нарын туулсан гашуун туршлага, ийм юмнууд давтагдах гээд байгаа юм. Би бол шууд энийг цаад талдаа ийм далд санаа байна гэж ойлгоод байгаа. Энэ талаар Байнгын хороон дээр ярьсан юм байна уу? Энэ гуравт хариулж өгөөч. 

П.Алтангэрэл: Ус сав, ойн сан бүхий газар ашигт малтмал эрэх, хайх, олборлохыг хориглох тухай хуулийн хэрэгжилт бол үнэхээр хангалтгүй байна гэдгийг Байнгын хороон дээр ярьсан. Ямар шалтгаанаар хэрэгжихгүй байгаад байна гэхээр ерөөсөө энэ хуулийн дагуу усны сав газрын хилийн заагийг, ойн сан бүхий хилийн заагийг тогтоохоор маш олон аж ахуйн нэгжүүдийн үйл ажиллагаа зогсох, лицензийг буцааж хураах, маш их хэмжээний нөхөн төлбөр төлөх асуудал гарч ирж байгаа юм байна лээ. Тэгээд нөхөн төлбөрийн асуудлыг ямар нэгэн эрх зүйн хүрээнд зохицуулж шийдсэн юм байхгүй. Амьдрал дээр аваад үзэхээр Ашигт малтмалын хэрэг эрхлэх газрын нэг хүн телевизээр ярилцлага өгч байна. Фото зургийг нь аваад хүрээд ирэх юм. Манай хилийн заагт орсон энэ газар дотор чинь ямар ус алга, мод алга. Юу ч байхгүй байна. Гэтэл энэ усны сав бүхий газар, ойн сан бүхий газар гээд хураагдаад орсон байх юм гээд ийм олон бэрхшээлтэй асуудлууд байгаа юм байна лээ. Тэгэхээр энийг нэгэнт хууль батлагдаад гарсан хойно хэрэгжүүлэх нь ойлгомжтой, хэрэгжүүлэх явцдаа их харж үзэх юмнууд их байгаа юм байна лээ. Аль аль талдаа хэцүү байгаа юм байна лээ. 

Хоёрт, газрын генераторын тухай асууж байх шиг байна. Хуучин бол 3 билүү, 4-ийг хэд хэдэн газар байрлуулаад туршиж үзсэн юм байна лээ. Голын эх дээр байрлуулж, тэгээд үүний үр дүн бас гайгүй байгаа гэсэн тооцоо гардаг юм байна лээ. Цаашлаад энэ дээр 8 билүү, 10-ыг нэмж байрлуулна гэсэн тооцоо хийгдсэн, төсөв мөнгө нь тусгагдсан явж байгаа юм байна лээ. Хамгийн гол нь энийгээ яг хаана байрлуулах вэ? Хэнтийн нурууны эх дээр байх уу? Гол гол голынхоо ай сав газрыг хамгаалах чиглэлээр байрлуулах уу гээд Байгаль орчны яам дээр тодорхойлогдсон юмнууд байгаа юм байна лээ. 

Гуравт, энэ хөтөлбөрийн цаана уул уурхайн эрх ашгийг нөлөөлсөн юм яваад байна гэсэн ийм хардлага байна гэж гишүүн ярьж байна. Тэгэхээр энэ дээр шууд хардаж болохгүй байх л даа. Байгаль орчны байнгын хороон дээр гол ярьсан юм бол ерөөсөө эхний ээлжинд бол гол говь руу татах гээд байгаа юм биш ээ, эхний ээлжинд Хэрлэн гол, Орхон голоо усны нөөцийг нь нэмэгдүүлэх, урсацын дагуу усан сан байгуулах, тэгээд энэ голуудынхаа усны нөөцийг хэвийн хэмжээнд барьж байх ийм боломжтой болсон нөхцөлд уул уурхайн чиглэлээр ашиглахаар татаж болох юм гэсэн юм яригдаж байгаа. Тэгэхээр эхний ээлжинд энийг урагш нь татах тухай асуудал байхгүй, эхний ээлжинд голуудынхаа урсацын дагуу усан сан байгуулъя, бороо, цасны усыг тэр сандаа хадгалъя, шар усны үерээр ус нь илүүдэж байгаа голынхоо усыг тэр сандаа хадгалъя, тэгээд ус нь задарсан үед тэрүүгээрээ усаа сэргээе, ингээд генераторуудаа байгуулъя, ингээд голын ус ерөнхийдөө хэвийн хэмжээнд ороод ирсэн, усны илүүдэлтэй болоод ирсэн нөхцөлд урагш нь татаж ашиглаж болох юм гэсэн ийм юм Байгаль орчны байнгын хороон дээр яригдсан. 

Д.Дэмбэрэл: Баярлалаа. Цаг болоод байна. 15.00 цагаас хуралдаанаа үргэлжлүүлье. Цаг нэлээд өнгөрлөө. Гүндалай гишүүн орж ирээд асууна. Хурал 15.00 цагаас үргэлжилнэ. Завсарлага. Гишүүд сайхан хооллоорой. 

ЗАВСАРЛАГА

Н.Энхболд: А.Тлейхан, Д.Одбаяр, Д.Очирбат гишүүн байна. Д.Оюунхорол гишүүн, Ж.Энхбаяр гишүүн, холбогдох ажлын хэсгийнхэн хуралдаа ирээрэй. Хуралдаанаа үргэлжлүүлье. 

Л.Гүндалай: Баярлалаа. Ус бол хамгийн чухал зүйл гэдгийг бүгд мэдэж байгаа. Ер нь манай хүн төрөлхтний зүйл бол устай холбоотой. Усыг дагаж амьдрал явж байгаа. Усыг дагаж дайн дажин бүх юм явж байгаа. Тэгэхээр энэ усны асуудлыг Засгийн газраас оруулж ирэхдээ ер нь яагаад ийм хариуцлагатай хандаж байгаа юм бэ? Байнгын хороо бас яагаад энэ дээр ажлын хэсэг гаргаад, тодорхой хөтөлбөр саналуудыг, хийх ажлыг оруулж ирэхгүй байгаа юм бэ? Үнэхээр гайхмаар нэг зүйл нь Монгол Улс маань говийн сумууд байна, тэр байтугай Хангайн сумуудад, Хөвсгөлийн сумуудад хүртэл ундны усны шаардлага хангахгүй ус хэрэглэж байгаа ийм сумууд байна шүү дээ. Ийм сумуудынхаа хүн амыг ямар усаар амьдар гээд өнөөдрийг хүртэл ямар нэгэн худаг гаргаж чадахгүй, 3, 4 мянган хүмүүсийн эрүүл мэндийг ингээд хорлоод ингээд хараад суугаад байгаа юм бэ? 

Усыг төрөөс хэрэгжүүлэх ёстой шүү дээ. Тэр Хөвсгөл аймгийн Цэцэрлэг сум жишээ нь ундны ус нь шаардлага хангахгүй байна шүү дээ. Хортой шахуу тийм ус уугаад сууж байна. Хэдэн жил. Тэгээд Засгийн газар яагаад энийг хийхгүй байгаа юм? Аль эсхүл Хөвсгөлийн 3000 хүн монголын хүн амд тооцогдохоо больсон юм уу? Ийм асуудал дээр яагаад Байнгын хороо анхаарал хандуулахгүй байгаа юм бэ? Яагаад ер нь бүдэг бадаг том том хөтөлбөр гаргаад байгаа мөртлөө яг тэр 3000 хүн, 5000 хүн, 10 мянга, 100 мянга, 200 мянган хүний амьдрал ахуй, эрүүл мэндэд холбоотой асуудал дээр юу ч хийхгүй байгаа юм? Бид нар гээд 76 нөхөр ингээд тэнэг тэнэг хөтөлбөр баталж байдаг. Дандаа том том худлаа худлаа юм хийдэг. Хямралаас гарах төлөвлөгөө л гэнэ. Бүсчилсэн хөгжил л гэнэ. Эрүүл Монгол хөтөлбөр л гэнэ. 10 жил элдэв хөтөлбөр юм гаргалаа. Ерөөсөө бүтээсэн юм байхгүй. 

Гэтэл яг үнэндээ жинхэнэ амьдрал дээр хэрэгжих юмнуудыг ерөөсөө хэрэгжүүлдэггүй. Ерөнхий ерөнхий юм яриад байдаг. Бүх хөтөлбөрөө мартдаг. Энэ усыг чинь хэрэглэж байгаа тэр хүмүүс нь эрүүл мэндээрээ хохирч байна шүү дээ. Манай Хөвсгөл аймагт эрүүл мэндээрээ ингэж хохирч, хангайн ийм уул устай аймагт ийм байдал нөхцөл үүссэн байхад урагшаа тал хээр, говийн нутагт хүмүүс маш их хүндрэлтэй байгаа шүү дээ. Энэ асуудлыг яагаад шийдэхгүй байгаа юм бэ? Хөвсгөлийг бай гэлтгүй олон зуун мянган хүний амьдрал ахуй, эрүүл мэнд чинь холбоотой байна шүү дээ. Ундны усны асуудлаа шийдээгүй байж, өөр юу яриад байгаа юм бэ? Үүнийг хамгийн түрүүнд оруулж ирээд бид нар энэ сумын төвийг ингэж усаар хангалаа, энэ багийг ингэж хангалаа, тэр багийг ингэлээ, тийм тийм байна гэдэг тоо баримт нь яагаад байхгүй байгаа юм бэ? Тэр юмнуудаа болохоор нуудаг. Тэгээд нэг том том хөтөлбөрүүд яриад байдаг. Энийг одоо Байнгын хороо, Их Хурал болимоор юм. Энийг хариуцсан Байнгын хороо нь хариуцлагатай ажиллах хэрэгтэй байна. 

Хоёрт, энэ усыг бид нар эрчим хүчний чиглэлээр ашигламаар байна. Газар тариалангийн чиглэлээр яаж ашигламаар байна? Өөр усыг ашигладаг ямар ямар том бүтээн байгуулалт байна? Энийгээ бид нар яаж хийх юм? Хөвсгөлөөс гарч байгаа усыг хааш нь хэд эргүүлээд оруулах юм? Хаана нь яах ёстой юм? Энэ болгоныг бид нар нэг л Засгийн газраас аятайхан юм оруулж ирэх, Байнгын хорооноос бүр тодорхой үүрэг даалгавар өгч байж Засгийн газраар ийм зүйлийг хийлгэх ёстой атал бид нар өнөөдөр зүгээр л Засгийн газрын оруулж ирсэн бүдэг бадаг юмыг хийх гээд сууж байж болмооргүй байна. Тийм учраас би энэ Байнгын хороого хариуцлагатай ажилламаар байна. Тодорхой юм гаргаж ирмээр байна. Одоо үр дүн нь харагдах юм хиймээр байна. Тийм зүйлийг асууя. 

П.Алтангэрэл: Байнгын хороон дээр энэ талаар нэлээн тодорхой ярьсан юм. Саяын Гүндалай гишүүний ярьж байгаа зүйлүүд ч гэсэн яригдсан. Тэгэхээр хөтөлбөр, төлөвлөгөө хоёр арай өөр л дөө. Тэр сумын тэдэн юуг тэгж хангана, ийм төлөвлөгөө ингэнэ ингэнэ гэвэл тэрийгээ энэ хөтөлбөрийнхөө дагуу нарийвчилсан төлөвлөгөөндөө тусгаад явах ёстой байгаа юм. Энэ бол хөтөлбөр учраас жаахан тийм ерөнхий юм байхгүй бол хэт нарийвчлаад явбал төлөвлөгөө болж байгаа юм. Хөтөлбөрийг хэрэгжүүлэх төлөвлөгөө орно. Тэр төлөвлөгөөн дээр энэ дээр нэлээн олон тооцоо, судалгаа юмнууд хийсэн юм байна лээ. Төв, суурин газрын хүн амын хэдэн хувь нь жинхэнэ цэвэршсэн усаар хангагдаж байна, хэдэн хувийг нь хангах шаардлага, жишээ нь, 140 сумын усны ундны асуудлыг шийдэх шаардлагатай байна гэдэг ч юм уу, ийм нарийн тооцоо, судалгаа юмнууд бол хийгдсэн юм байна лээ. Тэгээд энэ хөдөө, орон нутагт байгаа, хот, суурин газар байгаа хүмүүсийн уснаас болоод эрүүл мэндийн асуудал, бусад асуудал хохироод байгаа учраас энэ хөтөлбөрийг оруулж ирж байгаа юм. Тэгэхээр энэ асуудлуудыг чинь нэг өдөр нэг дор шийднэ гэж байхгүй шүү дээ. Энэ чинь тодорхой хугацаа шаардана, хөрөнгө мөнгө шаардана, тэгээд энийг хэрэгжүүлэхийн тулд хөтөлбөр гаргаад, энэ хөтөлбөр дээрээ түшиглэсэн нарийн төлөвлөгөө гаргаад, ингээд цаашаа явъя гэсэн ийм юмыг оруулж ирж байгаа юм л даа. Тэгэхээр энэ Байнгын хороон дээр нэлээн нарийн яригдсан. Холбогдох хүмүүс нь ярьсан. Тодорхой төлөвлөгөө хийгдэх юм. Төлөвлөгөөндөө нарийвчлан тусгадаг юм байна лээ. 

Н.Энхболд: Л.Гүндалай гишүүн тодруулъя.

Л.Гүндалай: Тэгэхээр Монголын нийт 330 сум байдаг. Тэрний тал хувь нь ийм шаардлага хангахгүй, өөрөөр хэлбэл, бараг хортой гэж ойлгоно шүү дээ. Тэрийг эмч хүний хэллэгээр бол. Үнэхээр ууж болохгүй юмыг ууж л байгаа бол хортой шүү дээ. Ийм нөхцөл байхад хүмүүс яаж урт удаан насалж амьдрах юм бэ? Тэгээд үнэхээр өнөөдөр энэ Ус хөтөлбөр гэдгийг би ойлгохдоо тэр 150 сум яаж устай болох вэ, маргааш яаж устай болох гэдгийг оруулж ирмээр байна шүү дээ. Түүнээс өөр зүйл яримааргүй байна. Хамгийн түрүүнд хүний эрүүл мэнд, усны асуудлыг шийдмээр байна шүү дээ. Энэ асуудлыг Ус хөтөлбөр гэдгээрээ оруулж ирээгүй цагт энийг ямар хөтөлбөр гэж бид нар үзэх гээд байгаа юм бэ? Ийм байж болмооргүй байна шүү дээ. Байнгын хорооны дарга энийг арай өөрөөр хармаар байна. Гэхдээ яах вэ, Алтангэрэл гишүүн Байнгын хороогоо төлөөлж байгаа юм байна. Тэгэхээр ийм тодорхой юмыг яагаад оруулж ирэхгүй байгаа юм бэ? Мөнгөндөө тохируулаад юмаа хийе л дээ. Ирэх жил бид нар юу хийх гээд байгаа юм? 

Н.Энхболд: П.Алтангэрэл гишүүн тэр хөтөлбөр дээр ундны устай холбоотой байгаа асуудлынхаа талаар бичигдсэн юм байгаа бол товчхон товчхон хэлэх үү? 

П.Алтангэрэл: Ер нь ерөнхий тооцоо судалгаа юмнуудыг нэлээн нарийн хавсарсан. Би хэлээд байна шүү дээ. Тэгээд энэ хөтөлбөрийг баталсны дараа Засгийн газар өөрөө хэдэн сумаа хаана нь яаж, хэнийг яах дараалалтай хийх юм гэдэг ажлаа хийнэ шүү дээ. УИХ бол ерөнхий бодлого, хөтөлбөрийг батлаад өгнө. Хөтөлбөрийнхөө дагуу төлөвлөгөөгөө гаргаад Засгийн газар энийгээ хийх ёстой. Энэ хөтөлбөр хэрэгжсэнээр гарах үр дүн гэдэг дээр жишээ нь, хот, суурин газрын хүн амын 70 хувь, хөдөөгийн хүн амын 60 хувийг эрүүл ахуйн стандартын шаардлагад нийцсэн усаар хангана гэж байгаа. Энэ заасан хувьдаа хүргэхийн тулд Засгийн газар энэ хөтөлбөрийнхөө хүрээнд ямар тодорхой төлөвлөгөөнүүдийг шүүж ажиллуулах юм бэ гэдэг нь Засгийн газрын өөрийнх нь асуудал байхгүй юу. 

Н.Энхболд: Баярлалаа. А.Тлейхан гишүүн асуултаа тавья. 

А.Тлейхан: Баярлалаа. Усны асуудал, усны талаар хөтөлбөр гаргаж төрийн бодлого тодорхойлж хэрэгжүүлэх нь чухал асуудал л даа. Энэ утгаараа энэ хөтөлбөрийг дэмжиж байгаа. Цаг нь хоцроод байгаа болохоос энэ хөтөлбөр зайлшгүй байх ёстой зүйл юм. Дэлхий нийтээр өнөөдөр усны асуудал үнэхээр хүндрэлтэй байгааг та бид мэднэ. Нил голын сав газраар амьдардаг Египет, Араб орон үүнээс болж дайн гарч байсан удаа бий. Цаашид ч энэ усны асуудлаас болж дэлхийн янз бүрийн дайн дажин болдог маргаан болдог асуудал бол зүйн хэрэг болох байх. Тийм учраас бид ус өнөөдөртөө сайхан байна. Маргааш хэвийн байна гэж бодож болохгүй юм. Эртнээс энэ асуудлыг цэгцэлж, төрийн бодлого болгох нь зайлшгүй учиртай юм. Өнөөдөр усны нөөцийн судалгаа хэр байдаг юм бол? Энэ талаар Байнгын хороон дээр хэр ярьсан бэ? Манай усны нөөцийн ашиглалт, хамгаалалт ямар түвшинд байна? Дэлхий нийтийн жишгээр харьцуулахад бид аль түвшинд байна? Цаашид ямар арга хэмжээ авах ёстой юм? Энэ талаараа хэзээ нэгдсэн бэ? Усны эх ундаргыг хамгаалах асуудал дээр хөтөлбөр чухам ямар ямар орж байна? Энэ талаар цаашид ямар арга хэмжээ авах вэ? Ялангуяа усыг хэмнэх, хаягдал ашиглах чиглэлээр их зүйл хийх ёстой бид нар. Өнөөдөр бид усыг аваад хэрэглээд хаяж байгаа шүү дээ. Бусад оронд тэгдэггүй юм байна л даа. Заавал эргэж ашиглаж, цэвэрлэж бараг алдагдалгүй шахуу зөвхөн алдагдлыг нөхдөг хэмжээгээр ус хэрэглэдэг болохоос биш, манайх шиг бас асгаад байдаг юм байдаггүй юм байна. Тийм учраас бид эргүүлэн хаягдал ашиглах талаар энэ бодлого дээр чухам хэр зэрэг юм орсон бэ? 

Дараагийн гол асуудал бол усны нөөц ашиглалтад тавих төрийн хяналт байх ёстой. Энэ чиглэлээр чухам ямар цогц шийдэл байна вэ? Ямар байдлаар бид усны нөөцийн ашиглалтад хяналт тавих ёстой юм бэ? Яаж хамгаалах ёстой юм бэ гэдэг талаасаа хэр зэрэг бодитой асуудал тусгагдсан бэ? Дараагийн гол зүйл бол усны эрчим хүчний нөөцийг ашиглах чиглэлээр энэ бодлогод хэр туссан бэ? Эсхүл тусдаа бодлого гарах ёстой юм уу? Бид олон юм ярьдаг. Эгийн голын станц барина гэж ярилаа. Зарим цахилгаан станц барьсан. Тайширын станц, Дөргөнийн станц гэсэн. Зарим станцуудын ашиглалт бидний хүссэн хэмжээнд хүрч чадахгүй байгаа. Цаашид энэ чиглэлээр Монгол Улсын хэмжээнд баримтлах ямар бодлого байх вэ? Ер нь усан цахилгаан станц барьж байгуулах нь зүйтэй юм уу, үгүй юм уу? Байвал ямар хэмжээнд барих вэ гэдэг асуудал энэ хөтөлбөр хэр туссан бэ? Эсхүл өөр чиглэлийн хөтөлбөр, усны эрчим хүч хөтөлбөр гэдэг ч юм уу, тийм юм гарах ёстой юу, үгүй юу гэдэг зүйлийг тодруулмаар байна. 

Эцэст нь аливаа хөтөлбөр, төлөвлөгөө шийдвэр гарах бол нэг хэрэг. Нөгөө талдаа энийг хэрэгжүүлэх хөрөнгийн эх үүсвэр хамгийн чухал. Энэ хөтөлбөр хэрэгжүүлэхэд хэдий хэмжээний хөрөнгө шаардагдаж байгаа вэ? Тэр хөрөнгийг ямар эх үүсвэрээс хаанаас бүрдүүлэх вэ? Энэ талаар тодорхой тооцоо, судалгаа байна уу? Хэрэв тийм тооцоо, судалгаагүй, хөрөнгийн эх үүсвэр тодорхой бус байвал энэ хөтөлбөр хэрэгжихгүй шүү дээ. Тийм учраас бид нар хөтөлбөрийг шаардагдах хөрөнгийн эх үүсвэртэйгээ уялдуулж, хөрөнгө олдох хэмжээндээ гаргахаас биш, энийг мөрөөдлийн жагсаалт болгож болохгүй шүү дээ гэсэн хэдэн төрлийн зүйлийг тодруулах хэрэгтэй байна. 

Эцэст нь давтаж хэлэхэд энэ хөтөлбөрийг батлах ёстой. Цаашид сайжруулах ёстой. Хэлэлцэх явцдаа бас нэлээн сайжрах боломж гарах байх гэж бодож байна. Баярлалаа. 

Н.Энхболд: Баярлалаа. П.Алтангэрэл гишүүн Байнгын хороон дээр саяын А.Тлейхан гишүүний тавьсан 5, 6 асуудлын чиглэлээр ямар зүйлүүд яригдсан бэ гэдэг талаар хариулъя. 

П.Алтангэрэл: Би төгсгөлөөс нь хариулъя. Хөтөлбөр, төлөвлөгөөг хэрэгжүүлэхэд шаардагдах хөрөнгийн асуудлыг их олон гишүүн асуусан. Тэнд Гансүх сайд тодорхой хариулт хэлсэн. Ус үндэсний хөтөлбөрийн хэрэгжүүлэх арга хэмжээний хөрөнгө оруулалт, зардлын тооцооны талаар танилцуулга гээд нэг ийм танилцуулга хөтөлбөрийн ард хавсаргасан явж байгаа. Энэ дээр бүх нарийн судалгаа, тооцоо юм байгаа. Энийг би шаардлагатай бол танд өгье. Энэ дээрээс та хөрөнгө оруулалтын тооцоо, судалгаануудыг харна биз ээ. 

Ус хөтөлбөрийн боловсруулахад энийг хэрэгжүүлэхэд хийгдсэн тооцоо, судалгаанууд Усны газар, байгаль орчны холбогдох яамд нэлээн нарийн тооцоо, судалгаа хийсэн юм байна лээ. Тэр ч гэсэн бас энэ хөтөлбөрийн ард талын хүснэгтэд байгаа. Онтойгоо, зарцуулагдах хөрөнгөтэйгөө нэлээн нарийн тусгагдсан байж байгаа. Тэгэхээр тэрийг та тодруулаад харвал тэндээс нэлээн тодорхой юмнууд гарах байх.

Хоёрт, усны хаягдал ашиглах гээд нэг зүйл яриад байгаа юм. Энэ дээр яах вэ, байгалийн хур бороо, цас, хур тунадас, борооны усыг ашиглах тал дээр нэлээн тодорхой юмнууд тусгагдсан. Зүгээр уул уурхайн ашиглалт, тэндээс гарч байгаа гүний уснаас тогтож байгаа, тэндээс гарч байгаа ус, тогтож байгаа тогтонги усыг яаж ашиглах вэ гэдэг асуулт гарч байсан. Энэ хөтөлбөр дээр энэ чиглэлийн асуудлууд жаахан орхигдсон юм шиг байна. Энийг дахин хэлэлцүүлгийн явцад тодорхой авч үзэж яръя гэж тэнд манай яамны нөхдүүд хэлсэн, анхааралдаа авсан байж байгаа. Энэ бол яг үнэндээ орхигдсон юм байна лээ. 

Усны нөөцийн гүний усаа яах юм, гадаргын усаа яах юм, нөөцийн ашиглалтад тавих хяналт ямар байх юм гэдэг дээр Байнгын хороон дээр их яригдсан. Жишээ нь, хөтөлбөр дотор уул уурхайн салбар дээр гэхэд усны яг тооцоо, судалгааг гаргаад хянаад, зүй зохистой ном журмын дагуу ашиглаж байна уу, тэрийг хянаж байдаг хүн хүртэл байлгах шаардлагатай байгаа юм. Тэгэхгүй бол технологийн дагуу бус ашиглаад байна. Тооцоогоо буруу гаргаж өгч байна гэх мэт хяналт тавих юм дээр нэлээн бодож санах юм байгаа гэж ярьсан. Одоо Байнгын хорооны хурал дээр ч гэсэн гарч байгаа саналуудыг дараа дараагийн хэлэлцүүлгийн явцад анхааръя. 

Дараагийн усны эрчим хүчний нөөц ашиглах гэдэг юман дээр бас нэлээн Байнгын хороон дээр яригдаад нэлээн маргаан дагуулсан юмнууд гарсан. Жишээ нь, усан цахилгаан станц байгуулж байгаа газрын байгуулагдсан голууд тасарч байна. Усны нөөц нь багасч байна гээд, тэгэхээр энэ дээр Байгаль орчны яам, мэргэжлийн хүмүүс ярьж байна гэхээр ерөөсөө усан цахилгаан станцыг цаашид байгуулах юм уу, байгуулахгүй юм уу? Байгуулах юм бол тэр байгуулах гэж байгаа голынхоо одоогийн нөөц, ирээдүйн нөөц нь ямар байх юм, эх ундарга нь ямар байгаа юм, хэдэн жил ажиллах юм гэдэг ТЭЗҮ, тооцоог нь маш нарийн гаргаж хийж байя гэсэн юм яригдсан. Энэ бол хөтөлбөрийн дотор нэлээн гол сэдвүүд болоод явж байгаа. 

Н.Энхболд: Баярлалаа. Д.Одбаяр гишүүн асууя. 

Д.Одбаяр: Баярлалаа. Сүүлийн үед янз бүрийн хөтөлбөрүүд ороод ирж байна л даа. УИХ-ын тогтоол гээд хууль санаачлах эрхийнхээ хүрээнд УИХ-ын тогтоол санаачилсан байна. Гэхдээ бид янз бүрийн хөтөлбөрүүд их баталж байна. Урт хугацаатай хэрэгжих, тэгээд энэ Үндсэн хуульд Монгол Улс бол хууль зүйт төртэй гээд ойлгоод байдаг. Сүүлийн үед бид нарын баталж байгаа баахан хөтөлбөрүүд болохоор хөтөлбөр зүйт төртэй ч юм шиг, нэг л хөтөлбөр ярьдаг, уг нь энэ Ус хөтөлбөр тэр Утаагүй Улаанбаатар гээд “мангар” том хөтөлбөр орж ирсэн. Тэр дотор чинь энэ хамаарч байгаа шүү дээ. Сум, дүүрэг гээд, улсын хэмжээнд аваад үзсэн, салбар салбар нэг том юм оруулъя гэж ярьсан юм уу, яасан юм. Тэгээд би уг нь төсөл санаачлагчийн хувьд Засгийн газраас юм асуух гээд байгаа юм. Тэгээд түрүүн нэр гарсангүй. Байнгын хорооны дүгнэлттэй холбоотой боллоо. Сангийн сайд нь Байнгын хорооны хурал дээр 400 тэрбум төгрөгийн жил бүр суулгаж өгөх боломжтой гэж хэлсэн юм уу? Ийм зүйл яригдсан уу? Нэгд. 

Хоёрт, ингээд байгаа юм. УИХ-ын бодлого чинь түрүүнд ярьсан. Бид хуулиа батлах л УИХ-ын бодлого байхгүй юу. Хөтөлбөр батлах биш. Гэтэл энэ танилцуулга дээр чинь ийм юм байгаа. Хууль, эрх зүйн зарим актууд хоорондоо зөрчилтэй. Зохицуулалт хийх боломжгүй ээ гэсэн ийм зүйл үзэл баримтлал дээр байж байгаа. Хууль, эрх зүйн актууд нь зөрчилтэй байхад тэрийг УИХ-д оруулж ирж янзлуулахгүй, тэр доторх хөтөлбөр болгож оруулаад ирээд байх юм. Энэ хөтөлбөрийн хэрэгжүүлсэнээр хууль, эрх зүйн зөрчлийг арилгахгүй шүү дээ. Хоёрт. 

Гуравт, хөрөнгийн эх үүсвэрийн талаар энэ чинь 2.3 триллион шахуу төгрөг. Энийг өнөөдөр улсын төсөв ямар байгаа билээ? Ирэх жилийн төсвийн хандлагыг харахад бараг хөрөнгө оруулалтад тусгах мөнгө нь юун 400 тэрбум байх вэ? Ийм эх үүсвэргүй, үндэслэлгүй, хэрэгжих магадлал тун багатай зүйлийн оруулж ирж байна. Дээрээс нь хөтөлбөр гэж хэлэхэд хэцүү юм байна. Энэ дотор. Та нар 3.6.11-ийг унш даа. Нийслэл, аймгийн төв болон томоохон хотуудад 20-50 километр тойрог, сум, суурин газруудад 10 километр тойрогт ингээд ингэж байгаад энэ ажлуудыг жилд 2-оос доошгүй удаа хавар 5 сарын 05-наас, намар 10 сарын 15-наас зохион байгуулж түүндээ жирийн иргэнээс Ерөнхийлөгч хүртэл бүгдийг оролцдог болгож хэвшүүлэх гээд ийм зүйл хөтөлбөртөө бичсэн. Тэгээд энэ нь болохоор 2016-2021 онд хэрэгжих ажлын дотор явж байдаг. Энэ одоо юун хөтөлбөр юм бэ? Энэ чинь ямар ч мөнгө шаардахгүй жил бүр хийх ёстой ажил шүү дээ. Энийг чинь одоо 2010 онд эхлээд хөтөлбөр гэхгүй төлөвлөгөөгөө хийж байх ёстой ажил шүү дээ. Гэтэл уран зохиол шиг юм бичсэн. Жирийн иргэнээс эхлэн Ерөнхийлөгч хүртэл оролцуулж хэвшүүлэх гэсэн. Гэхдээ 16 оноос хэвшүүлнэ гэж байгаа. Иймэрхүү бүр инээдмийн юм биччихээд хөтөлбөр гэж яриад суугаад байдаг. Усны тухай ярьж байгаа мөртлөө Монгол Улсын хамгийн томоохон нууруудын нэг Буйр нуур гэсэн ганц ч үг энэ дотор байхгүй. Тэгээд Байнгын хорооны хурлаар хэлэлцсэн гээд байгаа. Өнөөдөр хятадын Дайчин компани чинь Буйр нуурын усыг өдөрт 150 тонноор нь зөөгөөд нутгийн иргэд нь усаа ууж чадахгүй байна шүү дээ. Эсхүл хөтөлбөрийн хүрээнд Буйр нуураа хятадын талд ингээд өгөх гэж байгаа юм уу? Ийм бодлого Засгийн газар барьж байгаа юм уу? “а”, “б”-гүй үзэхэд юу ч байхгүй алга байна. Тэгээд юуны усны бодлого байдаг юм? Хөтөлбөр байдаг юм? Ийм юм оруулж ирчихээд тэгээд нэг том ажил хийх гэж байгаа юм шиг яриад суугаад байдаг. Эх үүсвэр байхгүй бол энэ цаасан дээр үлдэнэ. Тэгэхээр энийг өөр устай холбогдолтой хуулиудаа эхэлж оруулж ирээд дараа нь төлөвлөгөө юмаа яам, тамга, Засгийн газар дээрээ ярих ийм дарааллаар явахгүй бол дараа нь Их Хурал баталсан шүү дээ гээд суугаад байх ийм юм яваад байна. 

Н.Энхболд: П.Алтангэрэл гишүүн. Саналууд уу? Тэгвэл Д.Очирбат гишүүн асууя. 

Д.Очирбат: Баярлалаа. Би энэ хөтөлбөр дээр Д.Одбаяр гишүүнтэй санал нэг байна. Гэхдээ шүүмжилж байгаа юм гэж битгий бодоорой. Буруугаар эсрэгээр энэ хөтөлбөрийг гаргахгүй байгаа юм, эсрэг байр суурьтай байна гэж битгий бодоорой. Энэ хөтөлбөрийг бүр сайжруулж, үнэхээр үндэсний хөтөлбөр, Ус хөтөлбөр юм бол үнэхээр сайжруулж орж ирэх шаардлагатай байгаа юм. Олон асуудлуудыг хөндөх шаардлагатай байна. 

Өнөөдөр хамгийн наад захын энгийн асуудал гэхэд энэ Улаанбаатар хотынхоо, Монгол Улсынхаа нийслэл дундуур урсдаг Туул голынхоо хамгаалалтыг эргэж ярих, Туул голын сэргээд, дундуураа тасарсан, Сэлбийн гол байна, Туул гол байна. Энэ голууд чинь бүр сэргээд дууслаа. Энэ голынхоо Туул, Сэлбэ голынхоо энэ ширгэж байгаа асуудлыг Туул голын гольдрол хөвөөн дээр хайрга боловсруулж байгаа ямар хотын зам билээ? Тэр компанийн бусад тэр хайрга олборлож байгаа тэр олборуудыг цэгцлэхгүйгээр хамгийн наад анхан шатныхаа ажлыг хийхгүйгээр ийм ийм том том хөтөлбөр батлаад, том зүйл яриад байдгаа болих хэрэгтэй юм. Далан шуудуу барьж энийгээ хамгаалах, Туул голын тэр нөөцийг нь хангаж өгөх, аймаг, орон нутаг, аймгууддаа байдаг рашааны асуудлыг бас цэгцэлж, рашаан, булгийнхаа ундаргын талаар, мөн тэр урсаж байгаа гол, ундарга хамгаалах тал дээр ярихгүй байна. Одоо жишээ нь, Баянхонгор аймагт байдаг Шаргалжуутын рашаан дэлхийд алдартай. 180 гаруй нэр төрлийн эмчилгээний рашаантай. Олон улсын хэмжээнд хүлээн зөвшөөрөгдсөн рашаан байна. Тэрийг зөвхөн нэг хувийн аж ахуйн нэгж хувьчилж, байрыг нь барилгыг нь хувьчилж аваад одоо тэгээд тэр рашааныг нь сэтлээд, дураараа өмчлөөд авсан, хайрлаж хамгаалдаг юм байхгүй. Энэ рашаан чинь монголын өмч байхгүй юу. Монголын ард түмний өмч. Зөвхөн тэр барилга байшингийн тоосгыг худалдаж авсан компанийн өмч биш юм. Үүнтэй адилхан рашаан, булаг, шанд энэ дээр бас нэг бодлого байх хэрэгтэй. Энийгээ оруулж ирж өгөхгүй байна. 

Чингэлтэй дүүргийн 17 дугаар хороон дээр бүр эрт үеэс улбаатай, Богд хааны эмчилгээний тан ургамалд, эмчилгээндээ зориулж хийж байсан сайхан булаг, рашаан байна. Тэр чинь эмчилгээний зориулалттай. Маш сайхан хамгаалагдаж ирсэн. Одоо хүний хөлд дуусаад сэтлээд, нөгөөг нь хэн ч хэрэглэхээргүй, бараг далдрахаар болсон. Ийм сайхан хот орчныхоо, аймаг орчмынхоо рашаан, булаг унд усыг өнөөдөр хайрлаж, хамгаалж, хашиж, булаг, шандыг нь хамгаалахгүй байж ийм бас том том ажлуудыг хиймээргүй байна. Гэхдээ энэ хөтөлбөрийг цаашид гаргахыг дэмжиж байна. Сайжруулаад ороод ирээсэй гэж бодож байна. Саяын миний хэлсэн асуудлаар саналаар Байнгын хороон дээр бас ямар саналтай байдаг юм бол гэж би сонирхож байна. 

Н.Энхболд: П.Алтангэрэл гишүүн. Ер нь Байнгын хорооны санал, дүгнэлттэй холбогдсон асуулт, хариулт явж байгаа. Дараа нь санал хэлэх боломж гарна. 

П.Алтангэрэл: Энэ асуудлууд нэлээн өргөн яригдсан. Тэгээд газар олголттой холбоотой хүртэл яригдсан. Булаг, шандны эх дээр газар өгдөг, тэгээд тэр нь ширгэдэг гээд янз янзын юм олон талаасаа яригдсан. Тэгээд би Очирбат гишүүний ярьсан юмнуудыг их чухал зүйлийн саналууд байна гээд. Одбаяр гишүүний ярьсан, Очирбат гишүүний ярьсан энэ бүх саналуудыг Байнгын хороон дээр нэг бүрчлэн танилцуулна. Дараагийн анхны хэлэлцээрээ хийх үед. Тэгээд энэ саналуудыг тусгана. Гол гол юмнуудыг нь авна. Энийг би нэг бүрчлэн танилцуулна гэдгээ танд хэлье. Байнгын хорооны хурал дээр албан ёсоор, тэгээд тусгах юмыг нь тусгаад оруулъя.

Н.Энхболд: Баярлалаа. Д.Оюунхорол гишүүн асуултаа тавья. 

Д.Оюунхорол: Баярлалаа. Ус үндэсний хөтөлбөрийг батлах тогтоолын төслийг ер нь зарчмын хувьд.

Н.Энхболд: Д.Оюунхорол гишүүн ээ, түр хүлээж байгаарай. УИХ-ын гишүүн Л.Гантөмөрийн урилгаар Хүмүүнлэгийн ухааны их сургуулийн Мэдээлэл, харилцаа, менежментийн сургуулийн Сэтгүүл зүйн 4 дүгээр курсын оюутнууд чуулганы нэгдсэн хуралдаанд танилцаж яваа юм байна. Оюутнуудад гишүүдийнхээ нэрийн өмнөөс сурлага, хөдөлмөрийн өндөр амжилт хүсэн ерөөж байна. 

Д.Оюунхорол: Дарга аа, минутаа эхэлье. 

Н.Энхболд: Нэмж өгнө өө. 

Д.Оюунхорол: Ус үндэсний хөтөлбөрийг ер нь зарчмын хувьд дэмжиж байна. 2, 3 зүйлийг анхаараасай гэж санал болгож би өөрөө энэ Байнгын хороонд байдаггүй учраас санал болгож хэлье гэж бодож байна. Жишээ нь, өнөөдөр ер нь усыг амьтай зүйрлэж үзвэл цээж хэсгээр нь боомилоод дөнгөлсөн байгаа хэрэг бол манай Завхан аймгийн Завхан гол, Говь-Алтайн Хэнтийн нуруунаас эх авсан голууд дээр аймшигтай бий болж байна гээд. Энийг бол онцгой анхааралдаа авах ёстой гэж бодож байгаа. Өнөөдөр Завхан гол хүний нүдээр харахад нэлээн сэтгэл сэртхийлгэсэн ийм байдалтай болсон. Энэ бол Тайширын усан цахилгаан станцыг  тооцоо, судалгаа муутайгаар барьсан, муу үр дагавар нь ингэж илэрсэн олон зүйлийг энд ярьж болж байна. Тийм учраас ингэж цаг идмээргүй байна. Ер нь энэ асуудлыг онцгой анхаарах ёстой. 

Дээр нь нэмээд Тайширын усан цахилгаан станцаас гадна Завхан голын алтны эрэлчдийн “гарын шүүс“-ийг бас амсаж эхэллээ. Өөрөөр хэлбэл, алт олборлож байгаа компаниуд гол эхээс татаад гольдоргыг нь өөрчлөөд тэгээд өнөөдөр усны асуудалд нэлээн хүндрэл учруулах байдал газар авсан. Тэгэхээр гол эх мөрний гольдролыг өөрчилж алт угаадаг явдлыг таслан зогсоогооч ээ. Энэ хүмүүстэйгээ хариуцлага тооцооч ээ гэдгийг нэлээн анхааруулж энэ хөтөлбөрт тусгаж өгөөч ээ. Энэ бол нэлээн хавтгайрах шинж чанартай болсон гэж ингэж ойлгож байгаа. Ер нь саяхан нэг хэвлэлийн материал уншиж байхад 2007-2009 онд голын ай сав газарт 40-50 тонн загас үхсэн гэсэн статистик гарсан байсан. тэгэхээр битүү шигүү бургастай байсан Завхан аймгийн олонх газруудад юу ч үгүй, ор мөргүй болоод алга болж байна. Энэ бол өнөөдөр ус бол ямар их аймшигтайгаар ширгэж байхгүй болж байгааг онцгой анхааралдаа авах цаг нь болсон. Тийм учраас би өнөөдөр Гансүх сайд энэ хөтөлбөрийг оруулж ирж байгааг зарчмын хувьд дэмжиж байна. Хамгийн гол нь энэ хөтөлбөрийг хэрэгжихэд шаардлагатай байгаа санхүүжилтийн эх үүсвэрүүдийг нь үнэхээр оруулж ирээд Их Хурлаар дэмжүүлэх ёстой. Энийг мөн хоёр гараа өргөөд дэмжинэ гэж бодож байна. 

Нөгөө талд нь ер нь Завхан голын хамгаалах үүргийг олон улсын конвенцид нэгдэн орж манайх үүрэг хүлээсэн юм байна лээ. Тэгээд өнөөдөр энэ гол чинь өөрөө ширгээд байхгүй болох гэж байна. Бидний нүдэн дээр Туул голыг хар. Одоо бараг ширгэх гэж байна гээд яривал эмгэнэлтэй дүр төрхүүд нэлээн Монголд бий болсон гэдгийг Гансүх сайд их сайн мэдэж байгаа байх. Тийм учраас хариуцлага хүлээлгэх тэр ажлаа бол энэ ажилтайгаа хамт зэрэг хийхгүй юм бол хэн нэгэн хүний хууль бус хийсэн үйл ажиллагаанаас болоод үүссэн муу үр дагавар уршгийг дандаа төр хариуцаж байж болохгүй ээ. Тэр хүмүүсээр өөрсдөөр нь бас засч залруулах ажлын бол хийлгэх ёстой. Хөдөө, орон нутагт бол бэлчээр нь олдохгүй, бэлчээрийн даац нь муудахаар нутаг сэлгээд хөдөөний малчид яваад өгч болдог л доо. Харин хөдөө, орон нутаг чинь нутаггүй болоод, усгүй болоод, мал нь бэлчих газаргүй, ундны усгүй болох юм бол бүгдээрээ нүүгээд явах магадлал өндөрсөх юм. Тийм учраас хөдөөгийн малчдын ундны усны асуудлыг шийдвэрлэх талаар онцгой анхаарах ёстой. 

Түрүүн Гансүх сайд яриад байх шиг байна лээ. Бид нар тэр жалганы нэг мухарт байгаа айлын малчны хотны малын ундны усны асуудлыг бид нар шийдэх тухай бас яримааргүй байна гэсэн. Гэхдээ зарчмын хувьд нэгэнт хүн нутаг ус орноо сахиад ажиллаж амьдарч байгаа хүмүүст бид нар энэ бодлогыг гаргаж туслахаас өөр арга байхгүй ээ. Тийм учраас энийг бол бас анхааралдаа аваасай гэж бодож байна л даа. Ер нь амьдралд аяга уснаас илүү үнэ цэнэтэй зүйл байдаггүй ээ гэж бид их ярьдаг шүү дээ. Тэгвэл энийгээ бас онцгой анхаарч ийм бодлого оруулж ирж байгаад нь бас талархаж байгаа юм. Тийм учраас энийг бол дэмжинэ гэж. Тэгээд Засгийн газрын Ногоон эдийн засаг гэсэн бодлого хөтөлбөртэйгөө нэлээн уялдуулж, санхүүг нь төлөвлөөд төсвийг нь оруулж ирэх юм бол Их Хурлаас дэмжлэг авчих байлгүй дээ гэсэн ийм бодолтой байна даа. 

Д.Дэмбэрэл: Баярлалаа. Ж.Энхбаяр гишүүн үгээ хэлье. Байна уу? Байнгын хороо хариулах ёстой. П.Алтангэрэл

П.Алтангэрэл: Д.Оюунхорол гишүүний асуулт бол дандаа сайд руу хандаж тавьсан асуулт байсан. 

Д.Дэмбэрэл: Л.Гансүх сайд

Л.Гансүх: Хөтөлбөр дээр ерөнхийдөө шат дараатай шийдэгдэх хүрээнд бол сумын малчны усны хангамж эд нар явж байгаа. Өөрөөр хэлбэл, аймаг бүрт 2-3 сум жилд энэ тэр гээд тэр нь тусгагдаад явж байгаа. Түрүүн би яагаад айл болгоны гадаах гэсэн гэхээр Д.Энхбат гишүүн чи айл болгоны гадаахыг оруулж ирээгүй байж гэсэн учраас, хэрэв тэгээд оруулж ирсэн бол бүр их мөнгө болоод бүр намайг худалч боллоо гэж хэлнэ ээ гэж би хэлсэн байхгүй юу. Түүнээс биш яг энэ бодлого тодорхой түвшинд хэрэгжээд явахаас өөр арга байхгүй. Таны хэлж байгаа хүрээнд бид нар аль болохоор өргөн оруулахыг бодсон л доо. Тэгээд үнэхээр санхүүгийн асуудал эргээд нөгөө талд нь хүндрэлтэй байгаа. Ингээд Байнгын хороон дээр хэлэлцэх явцад Ц.Мөнх-Оргил гишүүн эд нарын хэлсэн санаачилгын дагуу яг энийгээ эрэмбэлээд, тэгээд алийг нь яах юм, аль дээр нь юу гэж бодож байгаа юм, тэрийгээ бид нар яг нотлоод, нотлогдохгүйг нь болиулаад ингээд явъя гэж бодож байгаа. 

Д.Дэмбэрэл: Ж.Энхбаяр гишүүн байхгүй байна. Гишүүд Байнгын хорооны санал, дүгнэлтээс асуулт асууж, хариулт авлаа. Үг хэлэх гишүүн байхгүй биз дээ. Сая голдуу үг хэлээд байна гэж ойлгосон. Р.Гончигдорж гишүүнээр тасалъя. Х.Баделхан гишүүн үгээ хэлье. Дэмжиж гурав, дэмжихгүй гурав гэдгээрээ ярина. Гурван гишүүн дэмжээд үг хэлэх юм бол. 

Х.Баделхан: Баярлалаа. Төслийг ерөнхийдөө дэмжиж байгаа л даа. Сая зарим гишүүд сүүлийн үед их хэмжээний төсөл ярьдаг боллоо гэж ярьж байна. Би бол төсөл нь нөгөө талаар Усны талаар төрөөс баримтлах бодлого гэсэн утгаар ойлгож байгаа л даа. Тийм учраас өөрийнхөө ганц, хоёр саналыг хэлье. Энэ төслийг бол мэдээж энэ чиглэл хариуцсан мэргэжлийн хүмүүс нэлээн оюун ухаанаа гарган боловсруулсан гэж үзэж байгаа. Нөгөө талаар эрдэмтэн, мэргэд ч гэсэн санал бодлоо оруулсан байх. Тийм учраас энэ төслийг бид нар дэмжиж байгаа. Өнөөдрийн гишүүдийн хэлсэн саналыг оруулаад, нэлээн чамбай, боловсронгуй гаргах нь зүйтэй гэсэн саналтай байна. 

Нэгд, ер нь усны талаар өнөөдрийн байгаа бүтэц, зохион байгуулалтын асуудлыг анхаарах нь зүйтэй болов уу гэсэн бодолтой байгаа. Дээрээ бол Усны хэрэг эрхлэх газар гэсэн нэг газартай. Доороо хөлгүй. Дээрээ толгойтой, доороо хөлгүй байгаа. Яг усны асуудлаар аймаг, орон нутагт хариуцаад энэ чиглэлээр ажиллаж байгаа хүн үнэндээ байхгүй гэж хэлж болно. Тийм учраас энэ бүтэц, тогтолцооны асуудлыг гол нь анхаараад, энэ асуудлыг шийдэх нь зүйтэй гэсэн нэгдүгээр санал байгаа. 

Хоёрт, энэ төслийг хүрээнд аймаг, сум, төвлөрсөн суурин газрууд, дээр нь цаашид малчдын ундны цэвэр усны асуудлыг шийдэх нь зүйтэй гэсэн тийм саналтай байна. Ямар нэг хүрээнд. Малчдын ядахдаа зөөврийн, орчин үед шинжлэх ухаан техник хөгжсөн үед зөөврийн цэвэр усаар ч гэсэн, цэвэршүүлэх төхөөрөмжөөр ч гэсэн хангаж болно шүү дээ. Тухайлбал, анх энд нарны гэрлийг малчин болгоныг нарны гэрлээр хангана гэсэн үед энэ том хөтөлбөрийг хэрэгжүүлэх үед хүмүүс итгэхгүй байсан. Гэтэл өнөөдөр манай улсын хэмжээний нийт малчдын 85 хувь ингээд нарны гэрлээр хангагдаад, ерөөсөө мэдээ, мэдээллийг бүрэн авч байгаа. Тийм учраас ер нь бүх малчдын цаашид ундны усыг зөөврийн цэвэршүүлэгчээр хангах боломж байгаа юм. Энэ асуудлыг бас анхаарах зүйтэй болов уу гэсэн бодолтой байна. 

Дараагийн нэг асуудал нь хөтөлбөрийг тодорхой хариуцах эзэнтэй, хүрэх түвшинтэй, ер нь тодорхой болгох талаар цаашид анхаарах нь зүйтэй болов уу гэсэн бодолтой байгаа. Анхаарал тавьсанд баярлалаа. 

Д.Дэмбэрэл: Баярлалаа. Р.Гончигдорж гишүүн

Р.Гончигдорж: Баярлалаа. Хөтөлбөрийг дэмжиж байна. Ер нь бид нар ийм хөтөлбөрийг боловсруулж, ойрын болон стратегийн тэр зорилгуудаа тодорхойлон, аргачлалаа тодорхойлон баримжаалсан хөрөнгийн хэмжээг тодорхойлох бол зайлшгүй шаардлагатай. Хөрөнгийн эх үүсвэрийн хувьд бид нар өнөөдөр зөвхөн улсын төсөв гэж ярьдгаа болиод өнөөдөр зайлшгүй усны эрэлт, хэрэгцээ, усны хэрэглээ, усны хангамж, усны цаашдын үйл ажиллагаатай холбогдсон эх үүсвэрүүд бол олон эх үүсвэрүүдээс бүрдэж бий болох боломжтой гэсэн ийм бодолтой байгаа юм. 

Ер нь усны энэ хөтөлбөрийг ойлгохдоо нэгд, бид нар хүний хүчин зүйлээс болж байгаа, байгалийн хүчин зүйлээс бий болж байгаа энэ балансыг арилгахтай холбогдсон асуудлууд хамгийн гол анхаарал нь байгаа гэж ойлгож байгаа. Энэ төслөөс ойлгохдоо. Түүнээс гадна ерөнхийдөө усны нөөцийг хамгаалах, монголын нутаг дэвсгэр дээрх усны нөөц гэдэг ойлголтыг ердийн, энгийн утгаар нь биш, усны нөөц гэдгийг бол ерөнхийдөө цаашаа монголын нутаг дэвсгэр дээр удаан хугацаанд олон удаагийн эргэлт, хэрэглээнд татаж оролцох боломжтой байх, мөн үр ашиггүйгээр ууршиж болон шингэж алга болох тэр байдлаас нь жинхэнэ нөөцлөгдсөн усан сангийн хэлбэрээр бий болгох гэх мэт ийм олон арга хэмжээнүүд дээр усны нөөц гэдэг ойлголтыг, усны нөөц бүрдүүлэх, усны нөөцлөх гэдэг ойлголтоо бол өргөтгөсөн ойлголтоор нь ойлгож цаашид дэлхий нийтээр бий болж байгаа усны хомсдолыг тэр гашууныг монголын нутаг дэвсгэр дээр үүрэхгүй байх ийм арга замыг урьдчилан бий болгох гэсэн ойлголтоор ойлгож байгаа. 

Х.Баделхан гишүүнтэй санал нэг байна. Усны нөөц байхад бол усыг цэвэршүүлэх, ундны хэмжээнд эрүүл ахуйн өндөр шаардлагыг хангасан хэмжээнд хүн амын хэрэглээндээ ундны усны хэрэглээндээ байлгах асуудал бол өнөөдрийн шинжлэх ухаан технологи бол аль хэдийнэ шийдсэн асуудал гэж ойлгож байгаа. Нэгэнт шийдэгдсэн асуудлыг бид нар айл болгондоо, хүн ам, хүн болгондоо хүргэх нь зүгээр энгийн асуудал. Энэ бол өнөөдөр бид нарт зовлонтой асуудал биш. Гол нь тэгж хэрэглэх хэрэглээнд орж чадах усны нөөц, усны сан, усны гадаргуугын болон хөрсөн доорх нөөцийнхөө асуудлыг ингэж бодож байгаа. 

Түүнээс гадна түрүүн зарим гишүүдийн шүүмжилж байгаа шүүмжлэлтэй холбогдуулан хэлэхэд цаашид тодруулах ёстой юм. Бид нар ерөөсөө гол, горхио, булаг, шандаа хамгаалдаг монголын уламжлал, соёл байсан. Тэр өнөөдөр нэгэнт өнөөгийн орчин үеийн иргэншсэн иргэншлийн арга хэлбэрээр бол байж чадахгүй байгаа энэ нөхцөлд бол шинэ соёл иргэншилдээ тохирсон, шинэ ёс зүй, шинэ сахилга, шинэ хариуцлага, мөн шинэ үнэлэмжүүдийг бий болгох замаар иргэдийн өөрсдийн оролцоогоор бол энэ болгоныг хадгалж, хамгаалахтай холбогдсон ийм шинэ ёс заншлыг бий болгох нь зүйтэй. Үүнд чиглэсэн боловсролын, сургалтын болон нийтийг хамарсан ийм үзэл санааны гол сууриудыг бий болгон төлөвшүүлэх зайлшгүй шаардлагатай. Үүнтэй холбогдсон хэсгийгээ нэлээн тодорхой болгох нь зүйтэй юм. Ингэвэл бид нар бас хүний хүчин зүйлээр өнөөгийн усны бохирдолд, усны нөөцийн хомсдол, ус ундаргын ширгэлттэй тэмцэх бүрэн боломжтой. Товчхондоо хэлэхэд төслийг дэмжиж байна. Хэлэлцүүлгийн явцад энэ улам тодорхой болох ийм боломжууд байгаа гэж үзэж байна. Баярлалаа. 

Д.Дэмбэрэл: Баярлалаа. Г.Баярсайхан гишүүн 

Г.Баярсайхан: Баярлалаа. Би түрүүн байр сууриа илэрхийлсэн. Ус хөтөлбөрийг бид батлаад хэрэгжүүлээд явах зайлшгүй шаардлагатай гэж би хувьдаа үзэж байгаа юм. Энд гишүүд олон санал хэлсэн учраас би их нуршилгүй товчхон саналаа хэлье гэж бодож байна. Усалгаатай газар дээр тариаланг хөгжүүлэх зайлшгүй шаардлагатай. Гэхдээ усалгаатай газар тариаланг хөгжүүлэхдээ яг ямар хэлбэрээр, ямар технологиор хөгжүүлэх гэдгийг бол тодорхой зааж өгөх хэрэгтэй. Жишээ нь, голын ай сав газарт усалгаатай газар тариалан эрхлэхийг дэмжиж байна. Тэр чинь эргүүлээд л голын усны урсац, голын усны хэмжээнд эргүүлээд нөлөөлөх зүйл. Тэгэхээр яг тийм чиглэлээр нь усалгаатай газар тариаланг хөгжүүлэх үү, эсхүл арай өөр хэлбэрээр Израйль улсын усалгаатай газар тариалангийн технологи байдаг. Тэрийг нэвтрүүлэх үү гэдэг асуудлыг тодорхой зааж өгөх хэрэгтэй гэж би бодож байна. 

Мөн Хөвсгөл далайн талаар энд хоёрхон үг байна. Заалт байна. Хөвсгөл далайн эрэг орчмын жуулчны аж ахуйн нэгжүүдийн үйл ажиллагааг сайжруулах гэсэн агуулгатай юм байна. Тэгэхээр би бол Хөвсгөл далайг цэвэр усны томоохон нөөцийн нь хувьд энийг стратегийн ордод бүртгэж баталгаажуулах тал дээр бас санал нэмж оруулбал яасан, ер нь цаашид бодох зүйл гэж хэлмээр байна. Дэмжиж байна. Баярлалаа. 

Д.Дэмбэрэл: Баярлалаа. Л.Гүндалай

Л.Гүндалай: Яг л таарч байна. Би бол энэ Ус хөтөлбөрт нэлээн шүүмжлэлтэй хандаж байгаа юм. Ус бол хамгийн чухал зүйл. Энэ зүгээр газар тариаланд хэрэглэх гээд юм уу, усан цахилгаан станц хийх гээд байгаа биш энэ чинь хүн өдөр болгон хэрэглэж байдаг маш чухал ач холбогдолтой алтнаас үнэтэй эд шүү дээ. Хүний эрүүл мэндтэй шууд холбоотой. Тэр утгаараа Монголын 330 сумын тал нь ундны усны шаардлага хангахгүй ийм нөхцөл байдалд амьдарч байгаа үед энэ хөтөлбөрийн ерөнхий байдлаар ярьж байгааг би нэг талаар зөв гэж байгаа боловч нөгөө талаар энэ хэтэрхий оройтож ингэж ярьж байна. Бид нар зах зээл, энэ ардчилал гэдэг нийгэмд орчихоод өөрсдөө өөрсдийнхөө толгойг шийддэг болсон хойноо 20 жилийн дараа ийм зүйл яриад, Ус гэдэг хөтөлбөр батална. Сумдын маань тал нь шаардлага хангахгүй ус хэрэглэж байна гээд одоо сэрсэн, ойлгосон байгаа юм шиг ийм зүйл ярьж байгааг бол энэ төр, засаг, УИХ өөрөө маш хариуцлагагүй, удаан, оновчгүй ажиллаж байна гэж би үзэж байна. Энэ Их Хурал гэхэд хамгийн түрүүн оруулж ирээд бараг эхний 2, 3 сарын дотор яаралтай ингэж хэлэлцэж яриад гаргасан бол одоо бид нар зарим нэгэн зүйлийг хийгээд эхэлсэн байх байлаа. Үнэхээр ерөнхий зүйлийг баталж байгааг нэг талаар сайшааж байгаа боловч тэгээд нарийн юм хаана байгаа юм? Хөтөлбөрүүд гаргаад ирдэг, тэгээд яг үр шимийг нь өгч байгаа нь хаана байгаад байгаа юм? Ингээд мартаад цаашаа алга битгий болоосой. 

Одоо тэр 300 сумынхаа талыг яаж хангах гээд байгаа юм? Ирэх жил 2011 төсөвт юу суулгах гээд байгаа юм? Хэдэн сумын төвд нь ундны ус тэр хөтөлбөрийг хэрэгжүүлж энэ хүмүүсийнхээ эрүүл мэндийг бид нар сайжруулах гээд байгаа юм? Энэ юмыг нь хэзээ Их Хурлаас үүрэг өгч оруулж батлуулах юм? Хэдэн төгрөг энд нь төсөвлөх гээд байгаа юм? Иймэрхүү зүйлүүд энд орхигдсон байгаа юм. Тийм учраас нэгэнт Ус хөтөлбөрийг гардан ажиллаж байгаа хүмүүс сайд, энэ холбогдох Байнгын хороонууд, дээр нь Их Хурлын удирдлага, Засгийн газрын тэргүүн бол онцгой ач холбогдол өгч энэ дээр эрчтэй хурдтай, зөв зүйтэй бодлого тодорхойлуулж оруулж ирэх нь зүйтэй гэж үзэж байна. Тэгэхгүй бол ингээд ерөнхий юмаа яриад орхидог. Ирэх жил, дараа жил, хэзээ, юу хийх гээд байгаа нь мэдэгдэхгүй юм болдог, ийм муухай зуршил бий. Тэгээд дээр нь ус гэдэг бол үнэхээр маш амин чухал юм гэдгийг бид нар 20 жилийн дараа хөтөлбөр ярьж байгаагаас бид нар учир холбогдлыг нь ойлгоогүй өдий хүрч гэдэг дээр би шүүмжлээд байгаа юм. Юу яриад одоо ингээд юм яриад байгаа юм бэ? Тэгээд бусад хөтөлбөр шигээ мартаад алга болчих вий. 

Тэгээд нарийвчилсан тэр юмнуудаа оруулж ирээч ээ. Усаа яаж ашиглах гээд байгаа юм? Усны зөв талыг бид нар Монгол Улсын хөгжил бүх зүйлдээ яаж хэрэглэх гээд байгаа юм? Хүн амынхаа усны асуудлыг яаж шийдэх гээд байгаа юм? Нэн даруй өнөөдөр шийдэх асуудал юу байгаа юм? энийгээ гаргамаар байна шүү дээ. Нэн даруй хийх юм, ирэх жил хийх юм, одоо хийх юм, өнөөдрөөс эхлээд бид нар юуны төлөө, яаж ажиллах ёстой юм? Ус гэдэг чухал юмыг гаргаж ирээд зүгээр ерөнхий ярьж орхиод хөтөлбөр баталсан шүү, боллоо гээд баяртай гээд тараад явмааргүй байна. Энэ Их Хурал 7 сарын 01 гэхэд бүх юмаа гаргаад өгмөөр байна. Шийдвэрээ гаргамаар байна. Мөнгө төгрөгийг төсөвлөөд ороод ирээрэй гэж ирэх 11 сард төсөв хэлэлцэхэд энэ юм орсон байх ёстой байна. Энийг хийж оруулмаар байна, нөхөд өө. Тэгэхгүй бол шал дэмий яриа болох гээд байна. Тийм юм олныг сонслоо. 

Д.Дэмбэрэл: Л.Гантөмөр гишүүн

Л.Гантөмөр: Баярлалаа. Шүүмжлэлтэй хандах хоёр, гурван зүйл байгаа юм. Нэгд, Гүндалайгийн хэлсэн, тодорхой хугацаатай хөтөлбөрүүд байя гэдэг асуудал байгаа. Энэ хугацаа тавихгүй бол хэрэгжихгүй ээ. Ялангуяа Улаанбаатар хотын ундны усны эх үүсвэр дээр маш богино хугацаанд их ажил амжуулах шаардлага байна. 100 мянган айл орон сууцанд шилжээд орвол Улаанбаатар хотын бүх иргэд уух усгүй болно. Тийм учраас Туул гол дээр барих ус цуглуулах байгууламжаа маш яаралтай эхлүүлэх хэрэгтэй. Москва хотыг хүлээж бол болохгүй ээ. Хугацаа тавиад ямар эх үүсвэрээр хийх тухай асуудлыг нь шийдээд явмаар байна. 

Хоёрт, тогтоолын төсөл дээр байгаа Их Хурлын тогтоолын төсөл дээр гарч байгаа энэ төсвийн хуулиараа, төсвийн хөрөнгө оруулалтаараа энэ хөтөлбөрийн хэрэгжүүлнэ гэдэг энэ бол бүтэхгүй ээ. Төсвийн хөрөнгө оруулалтаар зөвхөн явъя гэвэл энэ ажил хэзээ ч нугалж чадахгүй. Тийм учраас төсөв болон одоо бид Концессын хууль гаргасан.  Тэр Концессын хуулиар хийе. Ус бол өөрөө үнэтэй гэдгийг зарла. Ус өөрөө үнэтэй. Үнэтэй юман дээр зөв менежмент хийвэл ашигтай ажиллуулж болдог юм. Тийм учраас энэ тогтоол дээр Концессын хуулийн дагуу тэр тэр байгууламжуудыг хийнэ гэдгийг бол оруулаад өгмөөр санагдаж байна. 

Дараагийн асуудал нь Увс, Хяргас, Хөвсгөл, Хар ус нуур, Өгийн нуур гэдэг газруудад энэ аялал жуулчлал гэдэг юмаа боль оо, хамгаалалтад авбал авсан шиг ав. Тэр нуурууд дээр явж байгаа завиудыг одооноос эхлэн зогсоох хэрэгтэй. Тэр нуурууд руу цэвэр шатахуун цутгаж эхэлж байна. Болих хэрэгтэй. Гадаадын иргэд Монголд ирээд далайд шумбана гэдэг бол байхгүй ээ. Монгол хүн хэрэв усанд оръё гэж байгаа бол хиймэл цөөрмүүдэд ордог байхаар хуульчлах хэрэгтэй гэсэн ийм бодол байна. Тэгэхгүй бол Хөвсгөлөө тойруулаад жуулчны бааз барьсан, энэ Архангайхан Өгийн нуураа тойруулаад жуулчны бааз барьсан тэр чинь ерөөсөө жуулчны баазад гол асуудал байгаа шүү дээ. 

Дараагийн нэг шүүмжлэлтэй хандах зүйл бол Ламбаа гуай, тэр асуудал дээр хариуцлагатай хандах хэрэгтэй шүү дээ. Тэгээд гол асуудал бол дэлхийн хүн төрөлхтний хөгжлийн золиос Монгол Улсын хуурайшилт юм гэдгийг тодорхой хэлмээр байна. Манай Их Хурлын гишүүд, Засгийн газар бол энэ хүн төрөлхтний хөгжил өөрөө их газрын золиосолж байна гэдгийг зарлаж энэ асуудлаа олон улсын түвшинд тавихгүйгээр бид 2.7 сая хүн бол энэ газар нутгийг сүйтгэж байгаа гэдэг буруу ойлголтоосоо салах хэрэгтэй гэж бодогдож байна. 

Мөн зүгээр усны сав газрын хамгаалалтад авах биш, уул уурхайн бүх компаниудад усны мэргэжилтэн ажиллуулъя. Жилийн 10 мянган метр куб шоо метр газрын ажил хийдэг компанид нэг мэргэжилтэн байна. Жишээ нь, Эрдэнэтийн уулын үйлдвэрт бол усны 20 мэргэжилтэн байна. Оюутолгойд 40 мэргэжилтэн байна гэж ингэж хиймээр байна. Тэгэхгүй бол болохгүй байна. Усалгаатай газар тариалан эрхэлдэг компаниудад нэг нэг усны мэргэжилтэн ажилламаар байна. Тэгэхгүй бол та нар хөлтэй болно гэж хэлээд засаг захиргааны нэгж дээрээ нэг усны байцаагч тавьдаг, тэр нь худалдаанд ороод яваад өгдөг ийм дүр зураг харагдаж байна. Тийм учраас тэр уул уурхайн компаниудын усны асуудлыг. /Минут дуусав./

Д.Дэмбэрэл: С.Ламбаа сайд

С.Ламбаа: Засгийн газрын гишүүн гэхээсээ илүүгээр Их Хурлын гишүүнийхээ хувьд энэ зарим гишүүдийн ярьж байгаа юмтай холбогдуулан өөрийнхөө саналыг хэлэх гэсэн юм. Хөтөлбөр гэдэг талаар. Усны тухай биш. Ер нь парламент хэдэн зуун хөтөлбөр батлах ёстой юм байна лээ. Тэгж байж энэ хөтөлбөрөө санхүүжүүлж чадвал улс хөгждөг. Гэтэл зарим гишүүд юу гэж яриад байна гэхээр ерөөсөө энэ хөтөлбөрөөр юугаа хийдэг юм гэсэн юм ярих гээд байна. Их Хурал ер нь хөтөлбөр баталж яах юм гэж. Харамсаж явдаг юм бол манай 90 оноос хойш манай парламентын баталсан олон хөтөлбөр бий. Харамсаж явдаг юмаа би хэлье гэж бодсон юм. Өнөөдөр. 

Жишээ нь, Монгол бичгийн хөтөлбөрийг батлахад оролцсон хүний хувьд жишээ нь, 7 жил санхүүжүүлээгүйгээс болоод гурав өөрчлөөд, одоо бантан болоод алга болсон байхгүй юу. Тийм учраас би Их Хурлын даргад хандан юу гэж хэлэх гэж байгаа гэхээр ер нь бид нар манай энэ Их Хурал энэ хөтөлбөрүүд нь эхэлж санхүүжилтийн төсөв дээр суудаг тийм тогтолцоог хийсэн тогтоол батлах хэрэгтэй юм шиг байгаа юм. Өөрөөр хэлбэл, Монгол Улсын Их Хурлаас батлагдсан тэр хөтөлбөрүүдийг санхүүжүүлэхэд тухайн төсвийг батлах жилийн хамгийн анхны асуудал болж хувиргадаг. Тэгэхгүй бол хөтөлбөрөө мартдаг байхгүй юу. Бүх хөтөлбөрөө мартаад өөр баахан төсөв батлаад явдаг. Тийм учраас энэ хөтөлбөр батлах гэдгээс ухрах биш, харин хөтөлбөрөө санхүүжүүлэх тухай Их Хурлын шийдвэрийг гаргамаар байгаа юм. Манайхан огт шийдвэр байдаггүй юм шүү дээ. 

Д.Дэмбэрэл: Баярлалаа. Гишүүд үг хэллээ. Одоо болно. Сая дэмжээд дөрөв, эсэргүүцэж хоёр хүн үг хэллээ. Болсон. 6 хүн үг хэлдэг шүү дээ. Хуулиараа дэгээрээ явна. Одоо санал хураалт явуулна. Гишүүд ээ. 

Байнгын хороо Ус үндэсний хөтөлбөр батлах тухай тогтоолыг хэлэлцэх нь зүйтэй гэж Байнгын хороо санал гаргасан байна. Байнгын хорооны саналаар хэлэлцэх нь зүйтэй гэсэн санал хураалт явуулж байна. 

Санал хураалтад 51 гишүүн оролцож, 29 гишүүн зөвшөөрч 56.9 хувийн саналаар хэлэлцье гэж гишүүд үзлээ. 

Энэ Ус үндэсний хөтөлбөр батлах тухай УИХ-ын тогтоолын төслийг хэлэлцэх нь зүйтэй гэж үзсэн учраас Байгаль орчин, хүнс, хөдөө аж ахуйн байнгын хороонд анхны хэлэлцүүлэг хийхээр шилжүүлж байна. Ус хөтөлбөрийг гаргана. Сайхан боловсронгуй болгон гаргах нь зүйтэй. 

Дараагийн асуудалдаа оръё. Эм, эмнэлгийн хэрэгслийн тухай хуулийн шинэчилсэн найруулгын төслийн анхны хэлэлцүүлгийг явуулъя. УИХ-ын Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт гарсан байна. Дүгнэлтийг УИХ-ын гишүүн Д.Оюунхорол танилцуулна. Индэрт урьж байна. 

Д.Оюунхорол: Улсын Их Хурлын дарга, эрхэм гишүүд ээ,

Монгол Улсын Засгийн газраас Улсын Их Хуралд өргөн мэдүүлсэн Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төслүүдийн хэлэлцэх эсэх асуудлыг Улсын Их Хурлын чуулганы  нэгдсэн хуралдаанаар 2010 оны 4 дүгээр сарын 16-ны өдөр шийдвэрлэн анхны хэлэлцүүлэгт бэлтгүүлэхээр  Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. Байнгын хорооны 2010 оны 4 дүгээр сарын 27-ны өдрийн хуралдаанаар төслүүдийн анхны хэлэлцүүлгийг хийлээ.   

Тус Байнгын хорооноос байгуулагдсан ажлын хэсэг болон Байнгын хорооны гишүүдээс гаргасан зарчмын зөрүүтэй саналын томъёолол тус бүрээр санал хураалгав. Тухайлбал, эмийн зөвлөлийн статусыг шинэчлэн, эмийн үйлдвэрлэл, импорт, экспорт, түгээлтийн төрийн зохицуулалт гэсэн зүйлийг шинээр нэмж, эмийн үйлдвэрлэл, импорт, худалдаанд хяналт тавьж, зохицуулалт хийх үүрэг бүхий Эрүүл мэндийн яамны харьяа Эмийн зохицуулалтын газрыг бий болгох, эмийн мэдээлэл, зар сурталчилгаанд  хориглох зүйлийг нарийвчлан  тусгах, уламжлалт эмийн чанарт тавих шаардлагыг өндөржүүлэх түүхий эдийг эмийн бүртгэлд хамруулах, биологийн идэвхт бүтээгдэхүүний үйлдвэрлэл, импорт, худалдааг шинээр  зохицуулах, зэрэг саналуудыг хуралдаанд оролцсон гишүүдийн олонхи дэмжлээ.  Хуулийн төслүүдийн талаар Байнгын хорооны гишүүдээс гаргасан зарчмын зөрүүтэй саналыг дэмжсэн, дэмжээгүйгээр нь бүлэглэн Та бүхэнд тараасан болно. 

Улсын Их Хурлын эрхэм гишүүд ээ,

Эм, эмнэлгийн хэрэгслийн тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай төслүүдийн анхны хэлэлцүүлгийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүд байна уу? З.Энхболд гишүүнээр тасаллаа. Түрүүн их олон гишүүд асууж байсан. Одоо их олон гишүүд юмаа ойлгохгүй л байгаад байгаа юм байх даа? Ж.Батсуурь гишүүн асуултаа асууя. 

Ж.Батсуурь: Баярлалаа. Тэгэхээр энэ шинэчилсэн хуулийн найруулгад Эрүүл мэндийн яамны дэргэд байгууллага байгуулахаар, агентлаг гэж нэрлэнэ үү, юу гэж нэрлэнэ. Тэр нь хамаагүй. Байгууллага байхаар, тэгээд эм, эмийн хэрэгслийн үйл ажиллагаанд хяналт тавихаар гэж заасан гэж ярьж байна л даа. Тэгэхээр энэ чинь Мэргэжлийн хяналтын газрын нөгөө улсын байцаагч хянаж шалгах хэлтэс, албатай чиг үүрэг давхардаад байгаа юм биш үү? Тэгэхээр энэ байгуулж байгаа шинэ байгууллагын чинь ажилтнууд нь өөрсдөө бас хяналт, шалгалт тавих чиг үүрэг бүхий гэвэл тэр улсыг байцаагчийн адилхан эрх бүхий байх уу? Энийг чиг үүргээр нь яаж ангилж зааглаж бодож тооцож байгаа юм бэ? Энэ асуудал яригдсан уу? Нэгд. 

Хоёрт, энэ эм, эмнэлгийн хэрэгсэл зарж борлуулж байгаа байгууллагууд нь маш олон салбаруудтай, тэгээд салбар тус бүр дээрээ чиг үүргээрээ яг мэргэжлийн хүн ажиллахгүй, салбаруудад янз бүрийн мэргэжлийн хүнийг авч ажиллаад, тэрний үүний салбар гээд аймаг, сум, хөдөөд тархаад, тэгээд тэд нар ирж Улаанбаатар хотоос эм авахдаа дандаа зах дээрээс ганзагын наймаа маягаар үйл ажиллагаа явуулж байна. Энэ бүрт тодорхой шийдэл болж чадах уу гэсэн ийм асуудлууд байна. 

Д.Дэмбэрэл: Байнгын хорооноос асууж байгаа. Тийм учраас илтгэгч Д.Оюунхорол гишүүн хариулна. Байнгын хорооны дарга бас хариулж болно. Дараа нь Д.Арвин хариулна. 

Д.Оюунхорол: Энэ хуульд оруулж байгаа нэмэлт, өөрчлөлтийн шинэчилсэн найруулгын гол үндэслэлийг сая Батсуурь гишүүн асууж байна. Өнөөдөр Монгол Улсад эмчилгээний үйлдэл муутай, чанарын шаардлага хангахгүй эмийг эмчилгээнд хэрэглэснээр эмчилгээ үр дүнгүй болж байна. Зарим эм нь дасалттай болох, цаашлаад өвчтөнийг үхэлд хүргэж байна. Хуурамч эм нэлээн орж ирж байна. Эмэнд зарцуулсан мөнгө нь үр ашиггүй болж байна гээд олон асуудлуудыг ер нь нийгэмд тавьж ярьж байгаа. Иймээс улс орнууд өөрийн онцлог нөхцөлд тохирсон хатуу чанга эмийг зохицуулах эмийн албыг байгуулж ажиллах нь эмийн талаар мөрдөгдөж байгаа хууль, журам нь эмийн үйлчилгээний чанар, аюулгүй байдлыг баталгаажуулах үүрэгтэй гэсэн. Тэгэхээр эмийг зохицуулах гол шаталгаанууд нь бол худалдан авч байгаа эмийнхээ чанарыг өөрсдөө бүрэн хянах, шалгах боломжгүй өвчтөн болон эмийг үйлдвэрлэж, худалдаж буй этгээдийн хооронд эмийн талаар мэдээллүүд өрөөсгөл байна. 

Хоёрт, санхүүгийн боломж муутай өвчтөнүүд чанаргүй, заримдаа бүр хор болохоор ч эмийг худалдан авах явдал нэлээн их газар авч байна. Эмийг зохисгүй хэрэглэх, нэн ялангуяа антибиотек эмийн дасалтай болох зэрэг ийм асуудлууд хүний эрүүл мэндэд ноцтой нөлөө үзүүлж байна. Эмч нар жор бичих боловч эмийг түгээж буй мэргэжилтнүүд нь дур мэдэн эм олгож ашгийн хойноос хөөцөлдөж байна гээд, өөрөөр хэлбэл, эмийн зохицуулалт Монгол Улсад нэлээн удирдлагагүй, зохицуулалтгүй явж байна. Тийм учраас эмийг зохицуулалттай болгох ёстой. Өнөөдөр гурван толгойтой ийм байгууллагуудад энэ эмийн асуудал харьяалагдаж байна. Эрүүл мэндийн яамны Эм, эмнэлгийн хэрэгслийн хэлтэс энэ эмийн асуудлыг нэг хариуцаж байна. Засгийн газрын хэрэгжүүлэгч агентлаг Эрүүл мэндийн энэ эмийн асуудлыг нэг хариуцаж байна. Эмийн бүртгэлийн асуудлыг Мэргэжлийн хяналтын ерөнхий газар дээр бас нэг хариуцаж байна гээд ингээд өөрөөр хэлбэл, гурван газар хариуцаж байгаа учраас хяналт нь маш их тодорхой биш явж байна. Тийм учраас өнөөдөр энийгээ нэгтгээд Эмийн зохицуулалтын бодлогын газар байгуулах нь зүйтэй юм гэж үзсэн. Энэ асуудлуудыг УИХ-ын хоёр намын бүлгүүд дээр ярилцаад дэмжлэг авсан. Ер нь өнөөдөр Монгол хүний 2.7 сая хүн амын амаар орж байгаа хүнсний гол эмийг хянах, зохицуулах үүрэг бол төрд байх ёстой гэж үзэж байгаа учраас энийг оруулж ирсэн юм. 

Д.Дэмбэрэл: Д.Арвин гишүүн саяын асуултад хариулж нэмэх үү? 

Д.Арвин: Ж.Батсуурь гишүүн тодруулчих даа. Ерөнхийдөө сая Д.Оюунхорол гишүүн хариуллаа. Ж.Батсуурь гишүүн тодруулсаны дараа хариулъя. 

Ж.Батсуурь: Тэгэхээр тэр яамны дэргэд байгаа шинээр байгуулах гээд байгаа энэ хууль батлагдвал байгуулах гээд байгууллага чинь мэргэжлийн хяналтын байгууллага эд нарыг тийш нь татаж аваад, яамны дэргэд өөрөөр хэлбэл, чиг үүрэг бүхий болгоод мэргэжлийн хяналтаас эм, эмнэлгийн хэрэгслийн хяналтыг салгана гэж ойлгож болох уу? Байцаагч нараар бүрдүүлээд, тэгээд яаманд байгаа хэлтсийг яамнаас нь гаргаад ингээд хоёр, гурван газар байгаа чиг үүрэг бүхий байгууллагуудыг нэгтгээд нэг агентлаг байна гэж би саяын хариултаас ойлголоо. Энэ зөв үү? Тэгж ойлгож болох уу? Сайд аа? 

Д.Дэмбэрэл: Мэргэжлийг хяналтыг нь татаад гэж ойлгож байгаа юм уу? С.Ламбаа сайд, энэ байгууллагыг юу ойлгох вэ? 

С.Ламбаа: Ерөөсөө хамгийн товчоор хэлэхэд чанарын хяналтын тухай мэргэжлийн хяналтын байгууллагын чиг үүрэг бол өөрөө тусдаа. Улсын байцаагчийн эрхийн гээд манай Батсуурь гишүүний хэлээд байгаа тэр эрхээ тэнд эдэлнэ. Энэ байгууллага чинь нөгөө эм гэдэг юмыг үйлдвэрлэх, импортлох, худалдах, түгээх, оруулах энэ зохицуулалтын болон харилцаагаа зохицуулдаг. Өөрөөр хэлбэл, Эрүүл мэндийн яамны харьяа дотор талд Эм, эмнэлгийн хэрэгслийн хэлтэс гээд байж байхад бодлогын шинж чанараа барьж байхад Эрүүл мэндийн газар гээд агентлагт нь эмийг нь бүртгэдэг барьдаг тэр бүх үүрэг нь тэнд байж байдаг бас нэг бүхэл бүтэн, 10-н хэдэн хүний бүрэлдэхүүнтэй хэлтэс байж байх жишээтэй байгаа байхгүй юу. Тийм учраас энийг бол нөгөө мэргэжлийн хяналт тавьдаг эрхээс нь гадна талд нь байж байгаа харилцааг нь энэ газар зохицуулна гэсэн үг. 

Д.Дэмбэрэл: Нэг их орон тоо нэмээд байхгүйгээр одоогийн байгаа бүтэц дотроо зохион байгуулах юм байна гэж ойлгож байна. Ажлын хэсгийн гишүүдээс Мөнхдэлгэр – Эрүүл мэндийн яамны Эм, эмнэлгийн хэрэгслийн хэлтсийн дарга, Энхбат – мөн яамны Эмнэлгийн тусламжийн бодлогын хэрэгжилтийг зохицуулах газрын дарга, Баярт – мөн яамны Захиргаа, удирдлагын газрын дарга, Энхболд – мөн яамны Мэдээлэл, үнэлгээний газрын дарга, Төгсдэлгэр – Нийгмийн эрүүл мэндийн бодлогын хэрэгжилтийг зохицуулах газрын дарга, Түмэндэлгэр – Санхүү, хөрөнгө оруулалтын газрын дарга, Эрүүл мэндийн яам мөн ч их олон газартай юм байна. Одоо энэ дотроо зохицуулаад үүнтэйгээ адилхан газар гаргана шүү. Уранчимэг – Нийслэлийн эрүүл мэндийн газрын Эмийн бүртгэлийн хэлтсийн дарга, Алтантуяа – Улсын мэргэжлийн хяналтын ерөнхий газрын Эмийн чанарын улсын байцаагч, Цэцэгмаа – Эрүүл мэндийн шинжлэх ухааны УЕСГ-ын Эм зүйн сургалтын захирал, Дамбаа – Монголын эм зүйн байгууллагуудын нэгдсэн холбооны гүйцэтгэх захирал, мөн Монголын эрүүл мэндийн салбарын зөвлөлийн нарийн бичгийн дарга, Эм импекс компанийн захирлууд оролцож байна. Эмийн талаар асар их олон байгууллагууд, дарга нар байна. 

Ингээд С.Бямбацогт гишүүн асуултаа тавья. 

С.Бямбацогт: Манай улсын нийт эмийн зах зээл жилийн эргэлт 50 орчим тэрбум байдаг юм байна. Нэг хүнд ноогдох юм бол 200 орчим мянган төгрөг болдог. Нийт иргэдийн маань 60-аас илүү хувь нь өөрийгөө эмчлэх дадал, зуршилд автсан, 80 орчим хувь нь эмээ сонгон дур мэдэн хэрэглэдэг, түүнээсээ болж эмэнд дасдаг, эмийн харшилтай болдог, эмэнд хорддог иймэрхүү байдалтай болсон юм байна. Сүүлийн 5 жилийн судалгаагаар нийт хордлогын 70 гаруй хувь нь эмнээс болж хордсон тийм тооцоо байдаг юм байна. Эм нь болохоор хүнийг химийн бодисоос гадна ууж эрүүлжих аргын нэг, тэгээд өвчлөл их эмийн хэрэглээ их байгаа нь өрхийн төсөвтөө тодорхой дарамт үзүүлдэгийг түрүүн хэлсэн. 200 мянга орчим байдаг гэж. Хүнийг эрүүлжүүлэхэд заавал эмийн биш аргаар, биеийн тамир, спортоор хичээллэж эрүүлжүүлэх боломжууд бас байдаг. 

Гэтэл улсын төсвөөс нийт биеийн тамирт ноогдож байгаа зардлыг нэг хүнд хуваагаад үзэхээр 73 төгрөг ноогддог. Эмэнд 180 мянган төгрөг мөртлөө биеийн тамир, спортод 73 төгрөг ноогддог. Үүнийг бас засч залруулах чиглэлээр өнгөрсөн 2009 оны 12 сард бид нар Төрөөс нийтийн биеийн тамир, спортыг дэмжих чиглэлээр төрийн бодлого баталсан. Түүний 4.5 дээр би өөрөө санаачилж оруулсан юм. Нийтийн биеийн тамир, спортыг хөгжүүлэх стратегийн түншлэлийг бий болгох зорилгоор архи, тамхины онцгой албан татвар болон эмийн импортын татварын тодорхой хувийг Эрүүл мэндийг санд хуваарилан өөрийн эрүүл мэндийн төлөө анхаарал тавьж, биеийн тамир, чийрэгжүүлэлтээр тогтмол хичээллэдэг иргэд, мөн хүн амын эрүүл мэндийг бэхжүүлэх, бие бялдарыг хөгжүүлэх чиглэлээр биеийн тамир, чийрэгжүүлэлтийн ажил, үйлчилгээг эрхэлж байгаа аж ахуйн нэгж, байгууллага болон иргэдийн дэмжих тогтолцоо, эрх зүйн орчныг боловсронгуй болгох гэсэн заалтыг биеийн тамир, спортыг дэмжих төрийн бодлогын баримт бичигт суулгаж өгсөн юм. Яг энэ хүрээндээ өнөөдөр архи, тамхины онцгой албан татварын 2 хувийг Эрүүл мэндийг дэмжих санд төвлөрүүлээд явж байгаа. Харамсалтай нь эмийн импортын татварын тодорхой хувийг төвлөрөх асуудал маань энэ Эм, эмнэлгийн хэрэгслийн тухай хуульд орж ирсэнгүй ээ. 

Уг нь төрийнхөө бодлогын баримт бичиг дээр бид нар хууль, эрх зүйн орчныг боловсронгуй болгож оруулна гэсэн мөртлөө энэ хуульд маань орж ирсэнгүй ээ. Хэрэв хуульд маань энэ заалт ороод ирвэл бид тодорхой Эрүүл мэндийг дэмжих санд төвлөрсөн мөнгөнөөсөө хэрэв 2, 3 хувь гэж тооцвол 100 орчим сая төгрөг төвлөрөх юм шиг байгаа юм. Өөр 10 хувь хүртэл тооцвол 200 сая орчим ч болох байх. Энэ мөнгөнөөс эмийн зохистой хэрэглээг бий болгох, эмийн зохисгүй хэрэглээ, гаж нөлөөг сурталчлах чиглэлд зарцуулж болох, мөн биеийн тамир, спортын идэвхтэй хөдөлгөөнөөр, эмээр биш эмийн бус аргаар эрүүлжих, эрүүл амьдрах тийм нөхцөлийг бүрдүүлэх чиглэлд бас зарцуулж болохоор байгаа юм. Энийг яагаад оруулж ирээгүй юм бол оо? Энэ дээр уг нь ярьж байгаад оруулах боломж, бололцоо байгаа болов уу? Үүнд нэг хариулт өгөөч ээ гэсэн асуулт байна. Эрүүл мэндийг дэмжих санд эмийн татварын тодорхой хувийн оруулдаг болъё. Энэ тухай заалтыг энэ хуульд тусгаж өгөөч ээ. Тусгаж өгөх боломж, бололцоо бий юу гэсэн асуултыг асууж байгаа юм. 

Д.Дэмбэрэл: Д.Арвин дарга

Д.Арвин: Байнгын хорооны анхны хэлэлцүүлэг дээр энэ асуудлаар санал гаргасан гишүүн байгаагүй учраас энэ асуудал энд орхигдсон. Гэхдээ Эрүүл мэндийн хууль удахгүй өргөн барих гэж байгаа. Энэ дээр энэ асуудал орж ирэх байх гэж бодож байна. Бямбацогт гишүүний хэлж байгаа энэ асуудал бол яг эмийнхээ энэ зүйл дээр орж болох юм. Тэгэхээр хоёрдугаар хэлэлцүүлгийн үед гишүүдээс санал гаргаад ирвэл гуравны хоёроор босгоод оруулахад яг эмийнхээ заалт дээр оруулах бололцоотой гэж үзэж байна. Хэрэв та энийг оруулъя гэж бодож байгаа бол саналаа гаргаад, хэлэлцүүлгийн явцад оруулж болно. 

Д.Дэмбэрэл: Д.Очирбат гишүүн асуултаа тавья. 

Д.Очирбат: Эм, эмнэлгийн хэрэгслийн тухай хууль бүр шинэчилсэн найруулгаараа өргөн утгаараа орж ирж байгаа л даа. Тийм учраас маш их өргөн утгаар, шинэчилсэн утгаар орж ирж байгаа учраас энэ Эм, эмнэлгийн хэрэгслийн тухай хууль дээр маш олон зүйлийн тэр дутагдаад байгаа эмийн тухай, иргэдийн гомдол гаргаад байгаа, хуулиндаа зохицуулагдахгүй байгаа тэр олон асуудлуудыг бид маш сайн тусгаж өгч маш сайн олон талаас нь хэлэлцэх ёстой. 

Өнөөдөр нийгэмд яах аргагүй, эмийн зохисгүй хэрэглээ, эмийн хэрэглээ, хуурамч эмийн хэрэглээнээс болж олон хүн эндэж, олон хүн тахир дутуу болж, олон хүн эрүүл мэндээрээ хохирч байгаа. Тийм учраас энэ эмийн хэрэглээн дээр болохгүй байгаа бүх асуудлууд дээрээ энэ хуульд нэлээн сайн хатуу чанга тусгаж өгч энэ хуулиа нэлээн чамбай гаргах нь зүйтэй гэдэг дээр би саналтай байгаа юм. Одоо үнэндээ Монгол оронд Монгол Улсын хэмжээнд эмийн бодлого, эрүүл мэндийн бодлогын талаас аваад үзсэн ч гэсэн энэ үнэхээр шаардлага хангасан эм хэрэглэж байна уу? Монгол Хүн? Энэ дээр бас эргэлзээтэй. Одоо эмийг импортоор орж ирсэн эм, дотооддоо үйлдвэрлэж байгаа эм, хэрэглэж байгаа эмээ бид нар хамгийн наад зах нь орчин үеийн техник технологи, нарийн мэдрэмжтэй багаж, тоног, лабораториор шинжилгээнд оруулаад энийгээ шинжлэх лаборатори байхгүй байгаа байхгүй юу. Тийм учраас бид нэн тэргүүний ээлжинд энэ хуульдаа орж ирэхдээ эм, эмнэлгийн хэрэгсэл, дагалдах асуудлууд нь орж ирж байгаа, энийг бас нэлээн хөндөж ярих ёстой юм. 

Эмчилгээ, оношилгоонд эмийн тухай ялангуяа сүүлийн үед ингэж яригдаж байгаа энэ үед эмийн тендер нэрээр, худалдаа нэрээр ашиг олох зорилгоор тендерийн асуудалд нэлээн хүндрэлтэй асуудал тулгараад байгаа. Импортоор орж ирж байгаа бараанд эмэнд магадгүй хэрэгцээндээ авах гэж байгаа эмнэлгүүддээ тарааж өгөх гэж байгаа, өвчтөндөө тарааж өгөх гэж байгаа эмийг тендер зарлаж авдаг, энэ тендер нэртэйгээр хамгийн бага үнээр, хугацаа нь дууссан, дуусах дөхөж байгаа, хэрэглээнээс гарсан, чанаргүй ийм эмийг гаднаас оруулж ирж байна. Энэ эмийн бизнес нь энэ тендерийн бизнес нь өнөөдөр цэцэглэсэн хөгжсөн байна. Хүн бүр яриад байна. Энэ салбар чиглэлийг мэдэж байгаа, тендерийг зохион байгуулдаг тэр улсууд нь өөрсдөө нэг нэг компани байгуулаад, тэгээд энэ тендертээ ороод чанаргүй бүтээгдэхүүнийг авч оруулж ирж зараад байна. Энэ чинь ерөөсөө бизнес боллоо. Маш ашигтай бизнес. Хар тамхины дараа орохоор бизнес гэж С.Ламбаа сайд нэг хэлж байсан байх аа. Түүн шиг ийм бизнес боллоо. Тэгэхээр энэ хуульдаа энэ бүх зүйлийг сайн хааж өгөх ёстой юм. 

Дараагийн нэг асуудал яах аргагүй, Монгол хүн бол уламжлалт сайхан эмнэлэгтэй, ардын уламжлалт анагаах ухааны маш олон баялаг сайхан туршлагатай, ном, судар, уламжлалт эмээрээ дэлхийд гайхагдсан ийм сайхан баялаг туршлагатай, эрдэм, мэдлэгтэй, олон сайхан оточ, мааранба дэлхий дээр гайхагдсан ийм туршлага, эцэг өвгөдтэй орон. Тийм учраас шинэчилсэн найруулга орж байгаа энэ хуульд уламжлалыг хангасан, уламжлалыг дээдэлсэн, хичнээн жил, зуун жилийн түүхтэй уламжлалт анагаах ухааны жор, эм, тан энэ бүх зүйлүүдийг нэлээдгүй сайн тусгаж өгөх ёстой. Дэлхийн давцанд энийгээ бас дэлхийн хэмжээнд жишигт хүргэсэн стандартыг тогтоож. 

Д.Дэмбэрэл: Нэмээд асууя. 

Д.Очирбат: Дэлхийд жишигт хүргэсэн дэлхийд экспорт, импортыг нь гүйцэтгэсэн ийм жишигт нь хүргэсэн ийм стандарт, энэ харилцааг бид нар ярилцаж байх үедээ тогтоож өгөх ёстой. Энийгээ энэ хуулинд сайн тусгаж өгөх ёстой юм гэж би үзэж байгаа. Би бас өөрөө ажлын хэсгийн бүрэлдэхүүн л дээ. Гэхдээ ямар ч байсан энэ хууль санаачлагч оруулж ирж байгаа энэ хуулийн ажлын хэсгийнхэн энэ талын салбар чиглэлийн мэргэжилтэн, оточ, мааранба тэр улсуудын санал, төлөөллийг хэр тусгасан юм бэ? Цаашид яаж тусгах гэж байгаа юм бэ? Дэлхийн түвшинд Монголчуудынхаа нэрийг Монголын уламжлалт анагаах ухааны нэрийг өндөрт өргөж явж байгаа 400 гаруй Польш улсад яг уламжлалт анагаах ухааны чиглэлээр эм тэнгээ өгөөд байж байна. Энэ улсууддаа тэр эм танг нь очиход боломж, бололцоог яаж бүрдүүлэх ёстой юм бэ гэдэг тал дээр ажлын хэсэг болон холбогдох улсуудаас саналыг нь асууя гэж бодож байна. 

Д.Дэмбэрэл: Байнгын хорооны дарга Д.Арвин, дараа нь Д.Оюунхорол

Д.Арвин: Чанартай эм өгч байна уу, энэ дээр хяналт хэр зэрэг байгаа юм бэ? Эмийн талаар бизнес хийж байна гэдэг энэ зүйл дээр хууль дээр бол нэлээн анхны хэлэлцүүлгийн үед маш сайн яриад хуучин Эрүүл мэндийн сайдын дэргэд Эмийн зөвлөл гэж байсан. Энэ зөвлөл нь дандаа орон тооны бус хүмүүс, дандаа олон нийтийн эм хариуцсан ийм хүмүүс байсан бол энэ удаа энэ хууль дээр төрийн хариуцсан, төрийн захиргааны байгууллага энэ тусгай зөвшөөрлийн олгоно гээд заасан нь бид нар чанартай эм олгоход нөлөөлөх байх гэж энэ заалтыг оруулж ирсэн юм. 

Хоёрт, өнгөрсөн жил Тендерийн хуулийг хийхэд эмээр олон гишүүд санал хураалгасан боловч унаж байсан шүү дээ. Тендерийн хуулиас нэг, хоёр зүйлийг бүр гаргая гэж байсан. Эмийг тендерээр оруулахгүйгээр яг эрүүл мэндийн зохистой зүй зохидлоор нь оруулж байя, Тендерийн хуулиас хасъя гэхэд өнгөрсөн парламентэд эмийг шалгаруулаад оруулсан. Тэгээд яг бусадтай адилхан хамгийн бага чанаргүй бага үнэтэйгээр манай Тендерийн хууль тийм байгаа. Хамгийн бага зүйл үнэтэй зүйлийг нь шалгаруулдаг. Гэтэл өнөөдөр яг манай өөрийн Тендерийн хуульд эмийг тэгж шалгаруулж байгаа учраас өнөөдрийн бид нарын яриад байгаа бүх зүйл хяналтгүй явж байгаа нь ойлгомжтой болсон. Тийм учраас энэ өргөн барьсан төсөл дээр Тендерийн асуудлыг хөндөж орж ирээгүй. Харин Байнгын хороон дээр манай Их Хурлын гишүүн Батбаярын саналаар энэ шууд төрийн захиргааны байгууллага, олон улсад хүлээн зөвшөөрөгдсөн эмийн үйлдвэртэй шууд гэрээ байгуулсан тохиолдолд вакцин, эм, эмнэлгийн хэрэгслийг импортоор шууд нийлүүлэх эрхийг олгож байя гэсэн ийм саналыг анх удаа оруулж бид нар хураалгасан юм. Ийм учраас энэ санал бол дэмжигдсэн байгаа. Иймд одоо орох гэж байгаа Тендерийн хуулиас ч гэсэн Эмийн хуулийг салгах асуудал бол манай төрийн бодлогын нэг зүйл байх болж байгаа. Тэгээд энэ дээр энэ асуудал Байнгын хороон дээр яригдаж орсон гэж үзсэн. 

Уламжлалт анагаахын тухай Д.Оюунхорол гишүүн хариулна. 

Д.Оюунхорол: Ер нь Эм, эмнэлгийн хэрэгслийн тухай хууль Нийгмийн бодлого, боловсрол, соёл, шинжлэх ухааны байнгын хороон дээр өргөн баригдаад ажлын хэсэг ажилласнаас хойш нэлээн олон гишүүд санал гаргаж ажлын хэсгийн олон гишүүдийн санал хураагдаж дэмжигдсэн. Нэлээн гайгүй сайжирч орж ирсэн гэж бид нар ойлгож байгаа. Д.Очирбат гишүүний саяын хэлдгээр өнөөдрийн эм үйлдвэрлэх, ханган нийлүүлэх, жижиглэнгээр түгээх үйл ажиллагааг чанаржуулах, лицензжүүлэх, эмийн чанар, аюулгүй байдлыг хянаж, зах зээлд гаргах зөвшөөрөл олгох, эм үйлдвэрлэгч бөөнөөр ханган нийлүүлж эмийн санд тавих хяналт, шалгалтыг сайжруулах зайлшгүй шаардлагууд байна гэдгийг бид ярилцаад, эмийн зохицуулалтын газрын үндсэн чиг үүргийг нь гаргаж өгөх хэрэгтэй юм байна нэгд тооцсон. 

Өнөөдөр эмийн гаж нөлөөг судлах, бүртгэх, эмийн зар сурталчилгаанд тавих хяналт, олгох зөвшөөрөл, эмийн зохицуулалтад хяналт тавих эд нар үнэхээр хуульд тодорхой биш байгаа учраас бид энэ удаагийн хуулиар энийг илүү боловсронгуй болгож, ажлын хэсэг дээр ажиллаж янзалж оруулж байгаа. Тийм учраас манай Д.Очирбат гишүүн ажлын хэсэг дээр ажиллаж байгаа учраас энэ талаар тодорхой ойлголттой байгаа гэж би ойлгож байна. Өнөөдөр лабораторийн асуудал бол улсын хэмжээнд маш муу байгаа. Тийм учраас энэ зохицуулалтын газрын дэргэдээ эмийн лабораторийн асуудлыг нэлээн шинэ шатанд гаргаж тавих, улсын хэмжээнд энд нэлээн хөрөнгө зарж энэ асуудлыг шийдвэрлэх ёстой гэдэг дээр бид санал нэгтэй байгаа. 

Тендер зарладаггүйгээс болоод чанаргүй эм эмнэлгээр тарсан, шахааны бизнес болсон гээд Д.Очирбат гишүүн ярьж байх шиг байна. Ер нь Дэлхийн эрүүл мэндийн байгууллага, Азийн хөгжлийн банк, тэр олон улсын байгууллагууд эмийг тендерээр худалдаж авахыг бол зөвлөмж болгодог юм байна лээ. Өнөөдөр манай улсад 21 нээлттэй тендерээр эмийг сонгон шалгаруулж авдаг юм байна. Гэхдээ энэ Тендерийн тухай хуулиар энэ асуудлууд зохицуулагддаг. Гэхдээ ажлын хэсэг дээр ярьж байх үед яригдсан гол нэг санал бол эм нийлүүлэгчийг сонгон шалгарахдаа зөвхөн үнээр нь шалгаруулж байгаа нь буруу юм. Хамгийн чанартай, хамгийн олон улсын стандартад нийцсэн эмийг оруулж ирж байгаа нөхцөлд нь Тендерийн хуулиар олгох тэр эрхийг харин хуульд өөрчлөлт хийж оруулж өгсөн байна гэж ойлгож байгаа. Өнөөдөр хамгийн бага үнэ өгсөнд нь эм импортлох зөвшөөрлийг өгөөд байгаа учраас асуудал энд байна гэдэг нь ойлгогдож байгаа. Тийм учраас эмийн чанар, аюулгүй байдал, эмчилгээний идэвхийг үндсэн шалгуур үзүүлэлт болгон эмчилгээний үр дүнг дээшлүүлэхэд нь илүү нөлөө үүрэгтэй болно гэж үзэж энэ Тендерийн тухай хууль дээр анхаарах ёстой гэсэн ийм саналыг оруулж байгаа. Ажлын хэсэг ийм томъёоллоор санал оруулж байгаа. Монгол уламжлалт анагаах ухааны чиглэлээр Эм, эмнэлгийн хэрэгслийн тухай хуульд урьд нь тодорхой заалт ерөөсөө байгаагүй юм байна лээ. Харин энэ удаагийн хуулиар Очирбат гишүүний өөрийнх нь гаргасан саналаар уламжлалт эм гэдгийг тодорхойлоод нэлээн дэлгэрэнгүй сайн тодорхойлолтыг оруулсан. Өгүүлбэр болгонд эмийн тухай асуудлууд орсон. Уламжлалт эм нь ер нь дэлхий нийтээрээ уламжлалт онол, итгэл үнэмшил дээр тулгуурласан өөр өөр ард түмний туршлагын нийлмэл цогц юм байна гэж үздэг юм байна лээ. Би олон материалыг уншиж үзсэн. Тэгэхээр уламжлалт эмийг ихэнх орнуудад биологийн идэвхт бүтээгдэхүүн гэж авч үздэг тийм жишээнүүд байгаа юм байна лээ. Тийм учраас бид уламжлалт анагаах ухааны их өндөр хөгжсөн хятадын, солонгосын орнуудын жишээнүүдийг нэлээн мэддэг. Тийм учраас гайгүй сайн тодорхойлолтыг одоогийн өргөн барьсан хууль дотор оруулсан. Тийм учраас энэ орхигдоогүй гэж ойлгож байгаа. 

Д.Дэмбэрэл: Баярлалаа. Д.Энхбат гишүүн 

Д.Энхбат: Гурван асуулт байна. Оросын үндэсний телевизээр оросын зах зээл дээр байгаа эмийн 40 хувь хуурамч гэж албан ёсны мэдээ явж байна лээ. Монгол бол түүнээс их байх ёстой. Яагаад гэвэл бид нар тэр дотроос хамгийн хямдхан эмүүдийг нь түүж байгаа шүү дээ. Тэгэхээр нэгдүгээр асуулт, яг Монголд зарагдаж байгаа нийт эмийн хуурамч байна гэж манай эмнэлгийнхэн дүгнэж байна вэ? 

Хоёрт, одоо бүх хуулийн өөрчлөлт бол, сая усны тухай асуудал ярьж байхад ярьж байсан. Манай засаглалын систем бол ерөөсөө ажиллаж чадахгүй байгаа. Маш олон институт. Үүрэг функц нь тодорхой биш. Хяналтаа бол зөвхөн төрийн байгууллагууд хийх юм шиг. Тэгэхээр энэ засаглалын системийг өөрчлөх замаар хяналтыг өөрчилнө гэдэг бодол байгаа юм. Жишээ нь, эмийн бөөний худалдаа эрхэлж байгаа компани хэзээ ч жижиглэнгийн худалдаа эрхлэх ёсгүй. Уг нь бизнесийнхээ онолоор. Яагаад гэвэл ямар эм оруулж ирээд, хаанаас оруулж ирээд нөгөө хэрэглэгчиддээ хүртэл зарж байгаа нь битүү цикл учраас хэн ч хянаж чадахгүй шүү дээ. Хаанахын зах зээл дээрээс орж ирээд хэнд зараад байгаа нь. Тэгэхээр Байнгын хорооны хурал дээр эмийн худалдааг яг горимд нь оруулах асуудал яригдсан уу? Өөрөөр хэлбэл, экспорт, импортын операцыг хийж байгаа компаниуд жижиглэнгийн худалдаа хийхийг хорих ёстой. Нягтлангийн 1, 2 дугаар гарын үсэг гэдэг шиг ийм хяналтын тогтолцоо тогтоох асуудал яригдсан уу? Хэрэв яригдсан бол яагаад энэ хуульд тусаагүй юм бэ? Өөрөөр хэлбэл, эмийн хяналтыг институтчлэх гээд байна. 

Гуравт, эрүүл мэндийн хүмүүсээс асуух гэсэн юм. Эмч бол 30 минут өвчтөнг үзэж байгаа. Тэгээд дараагийн долоо хоног бол өвчтөн ченжүүдийн гарт шилжиж байгаа. Өөрөөр хэлбэл, хуурамч эм уугаад явж байгаа. Тэгээд нэгэнт даатгалын тогтолцоо бол хариуцлагын тогтолцоо. Тэгэхээр ченжүүдээс эм уусан хүнийг яаж даатгадаг юм бэ? Өөрөөр хэлбэл, эрүүл мэндийн санхүүгийн систем чинь яаж ажилладаг юм? Өөрөөр хэлбэл, яагаад эмнэлгүүд нь өөрсдөө эмийнхээ эргэлтэд хяналт тавьдаг тогтолцоог энэ хуульд оруулаагүй байгаа юм бэ? Өөрөөр хэлбэл, эмч хариуцах ёстой. Үндсэндээ ченж эмчилж байгаа үед яаж манай эрүүл мэндийн тогтолцоо сайн ажиллах юм бэ? Тэгэхээр энэ эмийн хяналт түрүүний хэлсэн худалдааны хяналтын чиглэлийг яагаад энэ хуульд тусгаагүй юм? Хоёрт, эмийн хэрэглээ, хариуцлагын тогтолцоог яагаад энэ хуульд тусгаагүй юм бэ? Миний хардаад байгаа зүйл бол эмийн худалдааны тогтолцоог өөрчлөхөөс болгоомжлоод байх шиг байна. 

Дөрөвт, би Лондонд явж байсан чинь автобусны бөөрөн дээр нэг сонин реклам байсан юм. Антибиотек бол таны хэрэг биш, нийгмийн хэрэг гэсэн. Тэгээд би гайхаад асуусан чинь буруу антибиотек уугаад хүн вирустээд өвчин тусахаар тэр вирус нь дараагийн хүн дээр очдог юм байна л даа. Өөрөөр хэлбэл дассан вирус. Тэр юу гэсэн үг гэхээр нэг хүн буруу эм ууснаас болоод дараагийн хүмүүс тэрэнд дасалтай болдог. Тэгэхээр энэ антибиотекийн хяналтын асуудлын бүр тусгайлан заадаг юм байна. Бусад орнуудад. Яагаад гэвэл энэ хувь хүний асуудал биш. Тэгэхээр антибиотекийн хяналтын асуудлыг яагаад бас рецэпт эм бичих энэ бүх тогтолцоог институтчилж өгөөгүй байгаа юм бэ? Энэ асуудлууд Байнгын хороон дээр яригдсан уу? Өөрөөр хэлбэл, эмийн худалдаа, эмчилгээ бүх асуудлыг институтын түвшинд өөрчлөх асуудал энэ хуульд тусгагдаагүй. Миний бодлоор нэг тийм жаахан үл ялиг өнгөн засвар ороод ирэх шиг болж байна. Тэгэхээр энэ бол бодлогын асуудлууд, түрүүний усны асуудал ярьж байгаатай адилхан механизм, засаглал, институтын асуудлууд яг яригдсан уу гэж асуух гэсэн юм. 

Д.Дэмбэрэл: Зүйтэй. Байнгын хороо хариулна. 

Д.Арвин: Эмийн худалдааны асуудлаар Байнгын хороон дээр маш сайн яригдсан. Ажлын хэсэг ч гэсэн энэ асуудлаар санал гаргаж асуудал оруулсан. Энэ асуудлаар хууль өргөн барьсан хуулийг өргөн барьсан яам чинь хүртэл энэ асуудлаа оруулж ирсэн юм. Жишээ нь, эмийн сангаар бид нар эмийг жижиглэн худалдаална гэж албан ёсоор энэ жижиглэнгээс худалдах асуудлыг зааж өгсөн байгаа. Эм хангамжийн байгууллагуудаар нийт бөөнөөр хийхийг эм хангамжийн байгууллага заана гэж ингэж бүр хуульчилж өгсөн байгаа. Хуучин би хэлсэн. Хяналтыг хуучин Эмийн зөвлөл гэдэг энэ хуулиас өмнө Эмийн зөвлөл гэдэг орон тооны бус байгууллага хянаж байсан бол энэ удаа хяналтыг төр өөрийнхөө хэмжээнд авна гээд энэ хуульд хүний эм, эмнэлгийн хэрэгсэл болон мансууруулах эм, сэтгэцэд нөлөөлөх бодис, тэдгээрийн биологийн идэвхт бүтээгдэхүүний үйлдвэрлэх, импортлох, худалдах тусгай зөвшөөрлийг эмийн асуудал хариуцсан төрийн захиргааны төв байгууллага олгоно гээд, энэ олгох энэ дээрээ цуг хяналтаа тогтоож, төр өөрөө хяналтандаа авна гэж зааж оруулсан. 

Антибиотекийн хувьд оруулсан. Эмч хүний жороор бичсэн эмийг аптека худалдаална гэдгийг бүр хуульчилж эмчийн жороор бичсэн антибиотекийг эмийн сангууд олгоно гэж хуульчилж өгсөн байгаа. 

Д.Оюунхорол: Эм, эмнэлгийн хэрэгслийн тухай хуулийн шинэчилсэн найруулгад орсон хамгийн чухал асуудлуудын нэг бол Д.Энхбат гишүүний ярьж байгаа асуудал. Та сая яг хэллээ. Дэлхийн эрүүл мэндийн байгууллагаас гаргасан судалгаагаар ОХУ-д Дэлхийн эрүүл мэндийн байгууллагын гаргасан 2008 оны судалгаагаар хуурамч эмийн 20 хувийг Орост үйлдвэрлэж байна. 8 хувийг нь Хятадад үйлдвэрлэж байна гэж үзэж байгаа. Тэгэхээр манай хоёр хөршид нийтдээ бараг 30 хувь хуурамч эм үйлдвэрлэгдэж байгаа учраас дунд байгаа манайд орж ирэх боломж магадлал бол нэлээн өндөр юм. Өнөөдөр таны хэлдгээр хордож байгаа хүмүүсийн хордлогын тасагт ирж байгаа хүмүүсийн эмэнд хордсон хүмүүсийн 71.5 хувь хуурамч эмэнд хордож орж ирж байгаа. Сүүлийн үед нас баралт тодорхой хоёр функтээр өссөн байна. Үүнээс үндэслэн Монгол Улсад хуурамч хэр орж ирсэн юм, энэ нь ямар хувьтай байгаа юм бэ гэдгийг статистик судалгаа гаргаж тооцоолсон байна. Одоо Эрүүл мэндийн яамны үзэж байгаагаар манай улсад 15 орчим байна. Хуурамч эм орж байгаа импорт. Энийг манайх судалгаа хийгээд 15 хувь байна, манайд хоёр талаас орж ирж байгаа хуурамч эмийн одоогийн үзэж байгаа тоо бол. Тэгэхээр энийг бид нар хуулиар хориглож хаалт хийхийн тулд иргэн хүн үүргийн наймаагаар импортоор эм зөөж оруулж ирэхийг хориглосон. Өнөөдөр таны хэлдгээр ТҮЦ, лангуугаар хуурамч эм зарагдаж байна. Барааны хар зах дээр зарагдаж байна. Эмийг хадгалж байгаа агуулга сав стандартгүй болсон байна. Тийм учраас өнөөдөр энэ болгоныг зохицуулахын тулд энэ хуульд нэлээн чанга заалтыг оруулж ирсэн. Зарим хүн ажлын хэсэг дээр ярьж байсан. Иргэн хүн импортоор оруулж үүрээд зөөгөөд оруулж ирэхийг хориглож болж байгаа юм уу? Энэ чинь хүний эрх биш үү гэж ярьж байсан. Үгүй ээ, нийтлэгийн эрх ашгийн төлөө энэ хуульд иргэн хүн эм зөөж оруулж ирэхийг хориглосон. Дараагийн таны хэлдэг, импортоор эм зөөж оруулж ирж байгаа эм хангамжийн байгууллага бол 100 хувь хувийн өмчийн мэдэлд шилжсэн. 2006 онд Эм импекс концерн бол бүхэлдээ 100 хувь хувьчлагдсан. Өнөөдөр манай МУ-ын эм ханган нийлүүлэх байгууллагын үйл ажиллагаа бол 100 хувь хувийн өмчийн мэдэлд шилжсэн гэж ойлгож болно. Тэгэхээр өнөөдөр импортоор орж ирж байгаа эм дээр бид нар эм, эмнэлгийн хэрэгсэл ханган нийлүүлэх байгууллага, иргэдэд эм, эмнэлгийн хэрэгслийг түгээх гэдэг заалтыг оруулж хуульчилж өгч байгаа. Өөрөөр хэлбэл, импорт оруулж ирж байгаа том компаниуд тийм шат дамжлагаар дамжуулж эмээ борлуулах нь байна. Таны саяын хэлдгээр. Тэгэхээр хяналтын тогтолцоог нь зохицуулалттай болгоё. Өнөөдөр ингээд 3 газар миний түрүүний хэлдгээр байгаад байгаа учраас эмийг яаж түгээж, яаж хадгалж, ямар үр нөлөө өгч байгаа юм бэ гэдгийг хянах тандалтын судалгаагаар бас хийж чадахгүй байгаа учраас үүнийгээ хуулиар зохицуулах нь зүйтэй гэж үзэж тусгай нэлээн том бүлгийг оруулж ирсэн.

Хоёрт, таны хэлдгээр жороор олгодоггүй гаж тогтолцоо манайд бий болсон юм байна. Дуртай хүн аптект ороод эм аваад уухдаа би антибиотек ууя, эсхүл би тариулъя гээд, тийм учраас энийг антибиотекийг жороор олгож байхыг хуульчилсан. Одоогийн хуульд оруулж өгсөн. Өөрөөр хэлбэл, жоргүй эмийн сурталчилгааг хэвлэл мэдээллийн хэрэгслээр хийж болно. Гэхдээ зөв талаас нь сурталчлах, бүр хоол хүнс шиг хэрэглээ мэтээр зүй бусаар сурталчилж байгаа сурталчилгааг нь ч гэсэн хориглоно гээд ийм зүйлүүдийг энэ удаагийн хуульд нэлээн шинэчилсэн хэлбэрээр оруулж ирсэн, гайгүй болсон болов уу гэж бодож байгаа. Гэхдээ манай Эрүүл мэндийн яам болон Эрүүл мэндийн яамны мэргэжлийн байгууллагууд, мэргэжлийн холбоод, эм ханган нийлүүлдэг байгууллагынхан өөрсдөө бол энэ хууль дээрээ нэлээн удаан нухацтай суусан юм байна лээ. Гайгүй сайн ажилласан юм байна лээ. Дэлхийн эрүүл мэндийн байгууллага ч гэсэн энэ чиглэлээр манайд их сайн зөвлөмжүүдийг гаргаж өгсөн юм байна лээ. Тийм учраас бид нар энэ зүйлүүдийг уншиж судалж энэ хууль дээр ажилласан. Тийм учраас нэлээн гайгүй зохицуулалттай болсон байх. Гэхдээ мэдээж дутуу таны хэлдэг шиг орхигдсон хаягдсан зүйл байж магадгүй, энэ асуудлуудыг нь бид нар хоёрдугаар хэлэлцүүлгийн үед сайн яриад бас тодорхой санал байвал бичиж өгөөд. 

Д.Дэмбэрэл: Энэ 29 дүгээр зүйлийн чинь хариуцлагын тухай асуудал, хариуцлагын тогтолцоо муу гээд байгаа чинь ямар ухаантай юм? Баянзүрх дүүргийн 19, 24 дүгээр хорооны оршин суугчид Ц.Батбаяр гишүүний урилгаар УИХ-ын чуулганы үйл ажиллагаатай танилцаж байна. Иргэдэд ажлын амжилт, сайн сайхныг хүсэн ерөөе. 

Хариуцлагын тогтолцоог болж байна гэж үзлээ. Ц.Мөнх-Оргил гишүүн асуултаа тавья. 

Ц.Мөнх-Оргил: Баярлалаа. Байнгын хорооноос гурван төрлийн асуулт байна. Энэ хуулийн амин сүнс ерөөсөө явж явж тэр байгууллага байгуулах тухай асуудал болж хувирах гээд байна. Тэгээд гарцаагүй байгууллага хэрэгтэй байгаа болоод байгуулж байна гэж би ойлгож байна. Тэрнээс биш ер нь шинээр хууль батлах, шинэчилсэн найруулга болгон дээр бид нар чинь нэг шинэ агентлаг нэмдэг боллоо. Тэгээд танилцуулж байгаа сайд нь, асуудал оруулж байгаа нөхдүүд нь үгүй ээ, ямар ч төсвийн нэмэгдэл зардал байхгүй, одоо байгаа юман дотроо ингээд болгоно гээд байдаг. Юу гэж тийм юм байх юм. Шинээр агентлаг байгуулж байгаа юм чинь хөрөнгө мөнгө гарах ёстой. Тэрийг яг үнэн зөвөөр хэлээд, асуудлаа батлуулах утгаар нь биш, гарцаагүй ийм ийм орон тоотой байна, тэдэн хүн ажиллана, бүтэц нь ийм байна, босоо тогтолцоо, хэвтээ тогтолцоо ийм байна гээд уг нь тэрийгээ нэг танилцуулмаар байгаа юм. Нэлээн их хэмжээний нэмэгдэл зардал гарах болов уу гэж би ойлгож байгаа. Үүнтэй холбогдуулан Байнгын хорооноос ийм зүйл асуумаар байна. Мэдээж эмийн импорт, хэрэглээ, бөөний худалдаа, жижиглэн худалдаанд хяналт тавих нь гарцаагүй шаардлагатай асуудал л даа. Өөр энийг хянах ямар арга зам байна аа? Жишээ нь, надад ийм юм бодогдоод байна. Шинэ бүтэц байгуулж энэ олон импортлогчдын хойноос хөөцөлдөж байх, энэ олон бөөний худалдааны хойноос хөөцөлдөж байхын оронд импортлогчид, бөөний худалдааныхаа сүлжээг багасгаад, оруулж өгч байгаа лицензийнхээ тоон цөөлж болдоггүй юм уу? Жишээ нь, импортлохдоо хоёр компанид, бөөний худалдаагаа хийхдээ тэр хоёр компанид нь юм уу, эсхүл яг адилхан шаардлага хангасан хоёр компанид, эд нар дээрээ эмийнхээ бүртгэл, зөвшөөрөл, шинжилгээ бүгдийг нь хийгээд энэ зөвшөөрөл авсан бүтээгдэхүүнүүдээ бусад жижиглэн худалдаанууд нь хийгээд явдаг, энэ чинь арай зардал багатай, чирэгдэл багатай, захиргааны хяналт багатай арга зам юм биш үү? Энэ дээр нэг санал бодлоо хэлээч ээ гэж хүсмээр байна. 

Хоёрт, энэ хуулийн нэг чухал сэдэв болсон асуудал нь энэ төрөл бүрийн лицензийн асуудал байгаа юм. одоо манай мэргэжлийн хүмүүс байж байна. Яг хэдэн төрлийн лицензийг энэ хуулиар бид нар олгох болоод байна аа? Ойлгосноор импортын лиценз лав байх шиг байна. Тэгээд аягүй бол бөөний худалдааны лиценз байх шиг байна. Үйлдвэрлэлийн лиценз байх шиг байна. Өөр ямар ямар лицензүүд байна? Тэд нар чинь хууль дотроо нэг нэгээрээ салгаж гараагүй, бөөндсөн, тэгээд амьдрал хэрэгжүүлэхээр эд нар чинь нэмээд лицензүүд гарч ирэх байна. Лиценз зөвшөөрөл олгож байгаа юу чинь хүндрэлтэй, чирэгдэлтэй санагдаад байх юм. Хуучин тогтолцоогоор байгаа юм шиг байна. 15.1 дээр эм, эмнэлгийн хэрэгсэл ханган нийлүүлэх байгууллага нь эм, эмнэлгийн хэрэгсэл импортлох, экспортлох бүртээ гэж байгаа шүү. Бүртээ эрүүл мэндийн болон хөдөө аж ахуй эрхэлсэн төрийн захиргааны төв байгууллагаас импортын зөвшөөрөл авна гэсэн. Нэг төрлийн бүтээгдэхүүн тодорхой урт хугацаанд оруулж ирэх гэж байгаа бол тэрийг зөвшөөрлийг өгөөд явна гэж би ойлгоод байгаа юм. Гэтэл энэ хууль дээрээ импортлох бүрт гэхээр нэг төрлийн бүтээгдэхүүнээ оруулах болгондоо зөвшөөрөл аваад байна гэсэн үг үү? Энийг нэг тайлбарлаж хэлээч. Ингэж хүндрүүлэх хэрэг байгаа юм уу? Түрүүний миний хэлээд байгаа шиг импортлогчдын тоог цөөлвөл энэ асуудлыг шийдэж болохгүй юу? 

Гуравт, зар сурталчилгааны асуудал байна. Зар сурталчилгааг одоо явсаар байгаад Эрүүл мэндийн яам, Хүнс, хөдөө аж ахуйн яам хянах юм байна. Энэ хуулиар. Та нар зар сурталчилгааг хянаж чадахгүй шүү дээ. Тэгэхээр энийгээ эргэж хараач ээ. Зар сурталчилгааг хянадаг төрийн тусгай байгууллага байж байгаа. Тэр ажлаа сайн хийж байна уу, муу хийж байна уу гэдэг өөр асуудал. Төрийн яам тухайн эмийн барааны бүтээгдэхүүний сурталчилгааг хариуцаад хянаад тэдэн минут болж байна, буруу, зөв байна, энэ нь буруу, энэ сурталчилгаа чинь зөв гээд энэ ажлын та нар хийж чадахгүй шүү дээ. Энийг эргэж харах гарцаагүй шаардлага байна гэж бодож байна. Тэгээд хууль нь Эм, эмнэлгийн хэрэгсэл гэж байгаа мөртлөө яг текстийг уншихаар нэг хоёрхон газар эм, эмнэлгийн хэрэгсэл дээрээ зохицуулалт нь байгаа, бусад ерөөсөө дандаа эмийн зохицуулалт болоод байна, энэ дээрээ бас хоёр дахь хэлэлцүүлэг дээрээ засч залруулаач ээ гэж санал хэлмээр байна. Тэгээд эхний гурван асуултандаа хариулт авъя. 

Д.Дэмбэрэл: Д.Арвин гишүүн 

Д.Арвин: Хянах арга зам нь төрийн байгууллага байгуулснаар захиргааны төв байгууллага болгосноор энэ хянагдах юм уу, лицензийг цөөлж болдоггүй юм уу гэсэн асуудал ярьж байна. Тэгэхээр бид нар өмнө нь гишүүдийн асуугаад байгаа нь манай эм ямар их замбараагүй, хүнсний идэх юм шиг ингэж олгогдож байгааг бид бүгд хүлээн зөвшөөрч байгаа. Энэ нь бас манайд буруу тогтолцоо явсантай холбоотой юм. Бүх зүйлүүдийг хувьчилна, бүх зүйлүүдийг төрийн бус байгууллага, орон тооны бусаар аливаа асуудлыг бид нар шийдүүлж явсан. Гэтэл өнөөдөр Монгол Улсад төр байдаг бол, Монгол Улсад ард түмэн гэж байдаг бол бид нар зарим зүйлүүд дээрээ эрс өөрчлөлт хийх ёстой гэж бодож байгаа. Яагаад гэвэл миний хувьд хүнс, эм, байгаль орчны асуудлыг Монголын төр өөрийнхөө мэдэлд байлгах ёстой. Бид нар бизнесийн байгууллагад хэтэрхий их эрх чөлөө өгснөөс болж өнөөдөр Монголын ард түмэн хордож байгааг өөрсдөө бид мэдэж байгаа. Ийм учраас бид нар хянах арга зам дээр төр өөрөө эмийнхээ асуудал дээр, хүнсний асуудал дээр хянах ийм тогтолцоог нь бүрдүүлж өгөхгүй бол явахгүй байна гэдэг амьдралаас урган гарч байгаа юм. Ийм учраас бид хэд хэдхэн хоёр, гуравхан төрлийг төр өөрийнхөө мэдэлд байлгахын тулд эмийн хяналт дээр төр өөрсдөө орох ёстой гэдэг ийм зүйл дээр Байнгын хороо ярьж асуудлыг шийдвэрлүүлээд, төрийн захиргааны байгууллага нь эмийнхээ хяналтанд байя гэдэг төрдөө олгогдож байгаа юм. 

Лицензийн тоог мэдээж энэ байгууллага байгуулагдсаны дараагаар лицензийнхээ тоог хязгаарлах энэ асуудлыг хүссэн хүсээгүй хийх байх гэдэг зүйл дээр энэ асуудал орсон гэж бодож байна. 

Зар сурталчилгааны хувьд бид нар ер нь ярих цаг болсон. Ер нь УИХ Хэвлэл, мэдээллийн хуулиа ч олигтой гаргаж чадахгүй байгаа шүү дээ. Бүгдээрээ тал засч дандаа бүх Монголын амьдрал өнөөдөр дөрвөн жилээр сонгуулиас ард иргэдэд санал авахын тулд дандаа хэвлэл мэдээлэлдээ хэтэрхий их эрх чөлөө өгсөн байгаа. Ийм учраас хэвлэл мэдээлэл ерөөсөө бид нарт захирагдахаа байсан шүү дээ. Бид нар нэг хууль гаргана, асуудлыг ярьдаг энэ бүх зүйлүүд дээрээ энэ зар сурталчилгаан дээр хориглоно гэж зарим зүйлүүдийг гаргасан мөртлөө энийг хэрэгжүүлж чаддаггүй. Ийм учраас энэ удаа бас зар сурталчилгаандаа антибиотек, жороор олгодог эмийг сурталчлахгүй байх асуудлаар бид нар ийм зүйлийг оруулж өгсөн байгаа. Ингээд ерөнхийдөө Хэвлэл, мэдээллийнхээ хуулийг УИХ оруулах энэ үед энэ асуудлыг нэлээн хариуцлагатай хийж өгье гэж үзээд хүссэн хүсээгүй бид ийм заалт оруулахаас өөр гарцаагүй шүү дээ. Тэгэхгүй бол өнөөдөр дуртай хүн эмийг, антибиотекийг сурталчилж байгаа энэ асуудал дээр бид хязгаар тавьж өгөх ёстой. Ийм учраас энэ заалт бол орох ёстой гэж үзэж байгаа. Мэдээж энийг бол хянаж чадахгүй гэдэгтэй тантай би санал нэгтэй байна. Гэхдээ оруулахгүй байх арга байхгүй. Ер нь цаашид Монгол Улс Хэвлэл, мэдээллийнхээ хуулийг жаахан өөрчилмөөр байна. Сэтгүүлчдэд хэтэрхий их, одоо сүүлдээ сонин, хэвлэл ерөөсөө Монгол Улсыг бусниулж, хоёр хүнийг хооронд нь хэрэлдүүлж, бүгдийг нь ингэж хийж байгаа энэ зүйлд бид нар хянах юм байхгүй гээд эд нарт хэт эрх мэдэл өгснөөс болж Монгол Улсыг дампууруулж байгаа асуудал бол энэ нэг асуудал мөн үү, мөн гэж үзэж байгаа. Ийм учраас хянах арга байхгүй ч гэсэн бид хуулиндаа оруулж өгнө. Хяналтын механизмыг цаашид бид нар Байнгын хороо бол хүнс, эмтэй холбоотой зүйлийг Хэвлэл мэдээллийн хууль дээр маш том. 

Д.Дэмбэрэл: Д.Оюунхорол товчхон нэмье. Д.Арвин нэлээн хариулчих шиг боллоо.

Д.Оюунхорол: Лицензжүүлэх энэ хуулийн, Мөнх-Оргил гишүүн нэлээн дэлгэрэнгүй сайн харвал зөвхөн нэг байгууллага байгуулаад түүгээр энэ асуудлыг хязгаарлах гэж байгаа юм байхгүй л дээ. Ер нь төр өнөөдөр иргэдийнхээ амин чухал эрх ашиг болох эрүүл мэндийн асуудлыг анхааралдаа авах зайлшгүй шаардлагатай гэж үзэж байгаа сая Д.Арвин гишүүний хэлж байгаатай холбогдуулан бид нар санал нэгдсэн учраас ер нь зохицуулалтыг төр хяналтандаа авах ёстой гэдэг зарчмаар хэтэрхий задгай яваад байна. Тийм учраас өнөөдөр асуудлаа шийдэж чадахгүй байна гээд, үүний цаана нэг их айхтар олон орон тоо бол гараад байхгүй, энэ хэлтэс байгаа газрууд дээр байгаа орон тоонуудаа нэгтгээд мэдээж тодорхой тооны орон тоо гарах байх. Түүнээс илүү цаана нь хүний амь, амьдрал байгаа учраас тэр бол асуудал биш гэж үзэж байгаа. 

Хоёрдугаарт, зар сурталчилгаан дээр гол анхаарч байгаа асуудал бол жортой эмийг сурталчлахгүй, жоргүй эмийг сурталчилна. Гэхдээ утга агуулгыг нь яаж сурталчилж байна вэ гэдгийг хянах гэж байгаа юм. Жишээ нь, өнөөдөр та нар сайн санаж байгаа. Телевиз, хэвлэл мэдээллийн хэрэгслээр энэ эмийг уувал бараг энэ хорт хавдар эдгэрнэ гээд ярьдаг ийм хүний эдийн засгийн, амьдралын, өвчин, зовлонгийн асуудлаар бизнес хийж байгаа сүлжээ бий болоод байна. Тийм учраас энийг төр байгаа юм бол хянах ёстой. Тийм учраас зөвхөн тэр эмийн агуулгыг хянах зориулалттайгаар энэ зар сурталчилгааны асуудлыг энэ хуульд оруулж ирсэн. Түүнээс биш Оюуны өмчийн тухай хуулиараа энэ асуудал хянагдаад явах боломжтой. Энийг тийм зориулалтын агуулгаар оруулсан. 

Эмийн импортын асуудлыг та ярьж байна. Одоогоор эм ханган нийлүүлж байгаа 60 орчим эмийн импортлогчид байгаа юм байна. Эмнэлгийн хэрэгсэл, бусад бүтээгдэхүүнийг оруулж ирж байгаа 40-өөд байгууллага байдаг юм шиг байна. Эд нарыг тоог цөөрүүлэх, чанаржуулах тухай асуудлыг стандарт шаардлагаа тавиад энэ хуулиар нэлээн чангална. Тэгээд хэд нь үлдэх юм бэ гэдэг нь зах зээлийнхээ жамаар явна. Түүнээс биш шууд төрөөс 2 юм уу, 3 аж ахуйн нэгжид давуу эрх олгоод импортын зөвшөөрөл өгнө гээд ярих юм бол бас энэ нь өөрөө зах зээлийн Шударга өрсөлдөөний тухай хуулиар боломжгүй байх гэж бид нар үзсэн. Тийм учраас энийг бол стандарт шаардлагыг өндөр тавиад, тэр шаардлагыг хангасан импортлогчид эмээ оруулж ирдэг тийм боломжийг олгох чиглэлээр энэ хуульд нэмэлт, өөрчлөлтийг оруулсан. Ингэж чадсаны дараа лицензжүүлэх асуудлыг, эмийг борлуулах, эмийн зохицуулалтын асуудлыг бүртгэлийг оруулж өгсөн гэж ойлгож байгаа. Тэгээд та сайн уншаад үзээрэй. Ер нь импортлох, түгээх эмийн тухай, биологийн идэвхт бүтээгдэхүүнийг бүгдийг нь энэ хуулиар зохицуулахаар оруулсан. Шинэчилж найруулж оруулж ирсэн шүү. Заримыг нь. 

Д.Дэмбэрэл: Ц.Мөнх-Оргил гишүүн 

Ц.Мөнх-Оргил: Би уг нь аминдаа тодорхой асуулт асуугаад байна гэж бодоод байгаа. Эсхүл би өөрийгөө буруу ойлгуулаад байна уу? Миний асуултад ерөөсөө хариулж өгөхгүй юм. Би төрийн хяналтыг үгүйсгээгүй шүү дээ. Төрийн хяналт байх ёстой гэдэг дээр санал нэг байна. Тавьж байгаа хэлбэр чинь зөв юм уу гэж асуугаад байна. 60 импортлогч байж байснаас 1, 2 импортлогчтой, өөрөөр хэлбэл, импортондоо төрийн монополь тогтоож болдоггүй юм уу гэсэн асуулт асуугаад байна. Та нар 60 импортлогч хянаж байхын оронд төр чинь монополь тогтоогоод тэд нар дээрээ хяналт тавьж болдоггүй юм уу гэж асуухаар та бол тодорхой хариулж байна. Тийм юм байхгүй ээ, бид нар зах зээлээр нь явуулна, тэгээд өндөр шаардлага тавьж байгаад импортлогчдынхоо тоог цөөлнө гэсэн тийм санаа хэлж байгаа юм байна. Би тэрийг таниас асуугаад байна. Түүнээс төр хяналт тавьж болохгүй гээд дээр би тэгж яриагүй. Сурталчилгааны асуудал ярихаар төр хэвлэл, мэдээлэлтэй зууралдах юм уу, хэвлэл, мэдээллийг хянах тухай асуудал яриад байх юм. Тэр хэвлэл, мэдээлэл тусдаа шүү дээ. Зар сурталчилгаа гэдэг чинь тусдаа асуудал яриад байна шүү дээ. Өөрөөр хэлбэл, та нар энэ хууль дээр ингэж бичээд байна шүү дээ. Эмийн зар сурталчилгааны агуулгыг. /Минут дуусав./

Д.Дэмбэрэл: Д.Оюунхорол товчхон хариулъя. 

Д.Оюунхорол: Эмийн зар сурталчилгаа гэдэг дээр Ц.Мөнх-Оргил гишүүн ээ, 27 дугаар зүйл дээр бид нар аягүй тодорхой бичсэн шүү дээ. 27.1 дээр жоргүй олгох эм, биологийн идэвхт бүтээгдэхүүнийг мэргэжлийн хэвлэл болон олон нийтийн мэдээллийн хэрэгслээр сурталчилж болно. Энэ нь өөрөөр хэлбэл, эм, биологийн идэвхт бүтээгдэхүүний зар сурталчилгааны агуулгыг эмийн болон хөдөө аж ахуйн асуудал хариуцсан төрийн захиргааны байгууллага хянана гэсэн. Би сая хэлсэн. Утга, агуулгыг нь хянах юм. Жишээ нь, энэ эм бол хорт хавдрыг эмчилнэ гээд телевизороор сурталчлаад байдаг. Тэр нь мэргэжлийн байгууллагын дүгнэлтээр хэзээ ч тийм юм байхгүй байгаа юмыг сурталчлаад байвал энэ байгууллагууд тэр хуулийг зөрчиж байна гэж үзэх. Харин тийм. 

С.Ламбаа: Энэ дээр яах вэ, хоёрдугаар хэлэлцүүлэг дээр ярьж болно. Наадах чинь гэхдээ Эрүүл мэндийн яам, Хүнс, хөдөө аж ахуйн төрийн захиргааны байгууллага хяналт тавих үүрэг нь юун дээр байгаад байна гэхээр жортой эмийг эрүүл мэндийн мэргэжилтэн хүн л хийнэ гэдэг энэ заалттай холбоотой юм. Дотроо хоёр янз байгаад байгаа. Тэрийг нь хоёрдугаар хэлэлцүүлэг дээр ярьж болно. Ер нь бид нар өнөөдөр жортой эмийг зөвхөн эрүүл мэндийн мэргэжилтэн хүн л сурталчилгаа хийхээс биш, хэн нэг дуртай хүн хийдгийг болиулж байгаа заалт оруулсан юм. Жоргүйг бол чөлөөтэй тавьж байгаа. 

Д.Дэмбэрэл: Н.Ганбямба гишүүн 

Н.Ганбямба: Би түрүүчийн хэлэлцүүлэг дээр ганцхан эмийн сангийн тодорхойлолт дээр чанарын шаардлага хангасан гэсэн хэсгийг хассаныг хэлсэн юм. Өөрөөр хэлбэл, шинэ тодорхойлолтод тэрний оронд жижиглэн худалдаа гээд орсон, эмийн сан гэж юу вэ гэсэн хуулийн тодорхойлолт байгаа шүү дээ. Тэгэхээр чанарын шаардлага гэдэг гол нь стандартад нийцсэн эм байх тэр утгаар нь хуучин тодорхойлолт нь илүү байсан юм гэж түрүүн санал гаргасан чинь одоо хэлэлцүүлэг дээр яг тэр шинэ орж ирсэн чанарын шаардлагын түвшинд хүрсэн гэдэг хэсэг нь байхгүй байгаа юм. Тэгээд энэ яагаад ороогүй юм бол? Эсхүл хэлэлцүүлгийн явц дунд нь гараагүй юм болов уу? Яагаад орхигдсон юм бол гэж. 

Хоёрт, лицензтэй холбоотой асуудлуудыг цаашид төрийн бодлого бол лицензүүдийг багасгах байх л даа. Бүр цөөлөөд, нөгөө тусгай зөвшөөрөл гэдэг чинь баахан авилгал, хээл хахууль бий болгодог ийм механизм болдог. Тэгээд энэ дээр ямар ямар лицензүүд сая яригдах шиг болох юм? Нэмэгдээд орж ирж байгаа юм болов уу? Оруулж ирдэг хэдэн компаниуд мэдээж хэдэн зуу, хэдэн мянгаар яригддаггүй байх. Тэгээд яг хил гааль дээр орж ирсэн эмийн жагсаалтаар ямар компани хуурамч эм оруулж ирэв? Ямар нь чанаргүй юм оруулж ирэв гэдэг хяналтыг тогтоож болдоггүй юм болов уу? Би гол нь тэр дээр гайхаад байгаа юм? Саяын 60 импортлогч гэдэг нь харьцангуй тоо хэлсэн үү? Нөгөө бодитой тоог нь хэлсэн үү? Ямар ч байсан ямар ямар компаниуд эм оруулж ирдэг юм? Баахан мянга мянгаар тооцогдохгүй дээ. Хэдэн компаниудыг ерөөсөө хил гааль дээр хянаад, тэгээд ямар компанийн оруулж ирсэн эм нь хэдэн сарын хэдний өдөр хил гаалиар орж ирсэн нь тодорхой шүү дээ. Тэр нь хуурамч байна уу гэдгийг гаргаж ирж болдоггүй юм болов уу гэж бодоод байгаа юм. 

Хяналт бол үндсэндээ ингээд бие даасан хяналт. Энэ чинь Эрүүл мэндийн харьяанд байх уу? Хяналт тавих агентлаг маань? Одоогоор хяналт тавих агентлагийн асуудал яригдаад ирсэн шүү дээ. Эрүүл мэндийн яаманд харьяалагдах уу? Энэ харьяалал хаана байдаг юм бол? Ийм хэдэн зүйл тодруулъя.

Д.Дэмбэрэл: Д.Арвин Байнгын хорооны дарга

Д.Арвин: Эмийн сан гэдэг маань өөрөө эм хангамжийн байгууллага дотор орсон байгаа л даа. Эм хангамжийн байгууллага чинь дотор эмийн сан гэж орсон байгаа. Тэгэхээр яг энэ томъёолол 10.1-д орсон байгаа. Эм хангамжийн байгууллага нь үйл ажиллагаандаа эмийн бүртгэлд бүртгэгдсэн, чанарын баталгаатай эм, эмнэлгийн хэрэгслээр гэдэг ийм зүйл 11-д орсон учраас эмийн сан гэдэг дээр чанарын баталгаатай гэдэг үгийг хасагдсан байгаа байх. Хэрэв үнэхээр энэ орох шаардлагатай гэж үзвэл бид нар хоёрдугаар хэлэлцүүлгийн үед дахин яриад оруулж болох юм. Түүнээс биш бүхэлдээ чанарын баталгаа нь хасагдаагүй ээ. Бөөнөөр нь сүүлд 11-д оруулсан байх гэж бодож байна. 

Хяналтын тогтолцоог болохоор яг Эрүүл мэндийн яам өөрийнхөө дэргэд яг энэ хяналтынхаа тогтолцоог барина гэж ойлгож болно. 

Д.Дэмбэрэл: Д.Оюунхорол товчхон хариулъя. Та нар эцсийн хэлэлцүүлэгт баахан юм ашиглаад байдаг шүү. Тийм олон юм орж ирдэггүй шүү дээ. 

Д.Оюунхорол: Н.Ганбямба гишүүний эмийн санд тавьж байгаа шаардлагыг сайжруулах уу гэж асууж байна. Ер нь өнөөдөр манай Монголд аймаг, нийслэлд нийлсэн 520 эмийн сан байна. Үүний салбар 300-гаад эмийн сан ажил явуулдаг. Эндээс 4 төрлийн эмийн сан ажиллаж байгаа нь харагдаж байна. Тэгэхээр энэ хуулийн шинэчилсэн найруулга батлагдсаны дараа эмийн санд тавигдах нийтлэг шаардлага, стандартыг шинэчлэхээр төлөвлөж байгаа юм байна. Мөн зохицуулалтын алба байгуулагдсанаар эмийн санд тавих хяналт, зохицуулалт улам боловсронгуй болно гэж үзэж энэ асуудлуудыг ярьж оруулсан. Тийм учраас энд нэлээн илүү их анхаарал хандуулсан асуудлын нэг бол таны ярьж байгаа сэдэв мөн. 

Д.Дэмбэрэл: Д.Ганхуяг гишүүн 

Д.Ганхуяг: Баярлалаа. Гол нь ажлын хэсгээс оруулж байгаа саналтай холбоотой хэдэн зүйлийг асуух гэсэн юм. Нэгд, эмийг үйлдвэрлэх, импортлохоос аваад хэрэглэгчид хэрэглэж дуусах хүртэлх ерөнхий хяналт бол Мэргэжлийн хяналтын газарт байгаа. Төрийн хяналт, шалгалтын тухай хуулиар зохицуулагдаж байгаа. Тэгэхээр шинээр агентлаг байгуулбал энэ хавийн зохицуулалт харагдахгүй байна гэж нэгд хэлмээр байна. Энэ дээр ажлын хэсэг юу гэж үзсэн юм бэ? 

Хоёрт, сайн стандарттай газар, өндөр шаардлагатай стандарттай газарт сайн бараа, бүтээгдэхүүн урсдаг. Муу стандарттай газарт муу урсдаг л даа. Манай стандарт чинь хаанахын аль стандарт ч яваад байгаа юм? Хуучнаараа байгаа юм уу? Энд нэг сайн тал нь GMP олон улсын стандартын юуг оруулсан байна лээ. Тийм учраас энэ стандарт бусад стандарт, одоогийн байгаа стандарт нь хаанахын стандарт юм? Муу стандарттай байвал бусад орны муу бүтээгдэхүүн л урсаж орж ирээд байна. Сайн стандарт байвал, тэгээд тэр стандартандаа хяналт тавьж чадах юм бол энэ рүүгээ явна. Жишээ нь, Европын холбооны стандарт бол маш сайн стандарт байдаг. Энэ дээр юу гэж бодсон бэ? 

Эмийг иргэн ганзгаар, зөөврөөр янз янзаар импортолдог. Энийг зохицуулсан уу? Энэ бол болохгүй юм байгаа. Аюулгүй байдал, хүний эрүүл мэнд, далд эдийн засаг, янз янзын юмтай холбоотой. Уг нь хуулийн төсөлд зохицуулсан байсан. энэ хэвээрээ байгаа юу? Гуравт. 

Дөрөвт, энэ зарчмын зөрүүтэй саналын 20 дугаар зүйл дээр гамшиг юм уу, вакцин ч юм уу, үүнээс бусад тохиолдолд үндэсний зайлшгүй шаардлагатай эмийн жагсаалтад байгаа эмийг Засгийн газар импортлоно. Энэ эмийн бизнесийг эрхэлнэ гэсэн ийм заалт ажлын хэсгээс орж ирж байгаа юм байна. Эсхүл эмийн бизнесийг төр ашиглана гэдгээр нь явуулмаар байна. Энэ дээр хамгийн гол нь бид нар татвар төлөгчдийн хөрөнгийг аваад тэрийг нь нийтлэг юм зуруулахын оронд өөрсдөө худалдаа хийдэг, жишээ нь, Зам, тээвэр, барилга, хот байгуулалтын яам цемент оруулж ирж байгаатай адилхан юм болоод байна. Тендерийн тухай хуулийг бид нар дандаа ярьдаг л даа. Яг хуулийг нь үзэхээр тендерт ялах үндэслэлийн 70 хувийн үндэслэл, чанартай холбоотой заалт байгаа. Тийм учраас чанартай юм шалгаруулах бүрэн боломж байгаа. Энийг яаж байгаа юм бэ? ухралт болж байгаа юм биш үү? Үндсэн хуулийн, бусад хуулийн төр эдийн засгийг зохицуулна, эцэст нь хянана, бүр болохгүй бол оролцоно гэдэг ийм юм чинь өөр тийшээ яваад байна шүү дээ. Тендерийг төрийн болон орон нутгийн өмчийн хөрөнгөөр худалдан авах тухай хуулиа хараач ээ. Шаардлагатай бол тэр байна. Үүнтэй холбогдох заалтыг нь оруулаад өгөөч ээ. 

Жишээ нь, бид нар төрөх эмнэлэг гэж яриад байгаа. Хөгжилтэй орон тусмаа төрөх эмнэлэг, төрийн өмчтэй ийм эмнэлэг бараг байхгүй байгаа. Өөрөөр хэлбэл, стандарт нь сайн байвал тэнд ажиллаж байгаа эмч хүн тэр ажлынхаа шаардлага, тэр үүргээ хэрэгжүүлж чадаж байвал энэ бүхэн чинь ингээд явж байгаа шүү дээ. Тийм учраас бид нар хаашаа явах гээд байгаа нь тодорхой бус байна. Энэ дээр яаж байна? Нөгөө талаас зарж худалдах гэдэг үгнүүдийг нь бүгдийг нь түгээх болгожээ. Би энэ дээр тусламжийн эм, тариа түгээх гэдгийг ойлгож байна. Жорын эм гэдгийг ойлгож байна. Өөрөөр хэлбэл, угаасаа эмийн салбар чинь бизнесийн салбар шүү дээ. Монгол ганцаараа хоцрохгоогүй бол бүгдийг нь ингэдэг нь яаж байгаа юм бэ? Борлуулах, түгээх гэж болдоггүй юм уу гэсэн асуудал байна. 

Хоёрт, сүлжээгээр хориглох гээд сүлжээн дээр тодруулга хийхгүй бол хууль бус. /Минут дуусав./

Д.Дэмбэрэл: Д.Ганхуяг гишүүн нэмээд асууя.

Д.Ганхуяг: Сүлжээгээр борлуулалт хийхийг хориглох гэж байна. Гэхдээ би сүлжээ гэдгийг пирамид сүлжээ гэдгээр нь ойлгож байна. Гэхдээ энэ бол бүртгэлгүй хууль бус сүлжээ байгаа. Жижиглэнгийн дэлгүүрээс франчайз гэдэг өөрөөр хэлбэл, энийг болно гээд нөгөө талд нь ийм заалт орсон байгаа юм. Тэгээд эмийн үнийн дээд хязгаарыг гэж байна л даа. Гэхдээ жишээ нь, аспирин гэхэд олон төрөл байдаг байх, тариа, ер нь маш олон төрөл байгаа. Ханиадны эм гэхэд 30, 40 төрөл байгаа. Гэхдээ тэр стандартын хүрээнд яахгүй бол аль дээд хязгаарыг гээд энэ жаахан ойлгомжгүй бүдэг бадаг байх юм. Ер нь сайжруулах гэсэн ажлын хэсгийн саналыг ойлгож байна. Гэхдээ бусад хууль, үндсэн концепц, зах зээлийн нийгэм, энэ төрийн зохицуулалттай эдийн засаг гэдэг юмнаас чинь нэг ойлгогдохгүй юм руу явах гээд байна. Энэ дээр гишүүд анхаараач ээ. Ажлын хэсэг гэж юу гэж үзэж байгаа юм бэ гэж хэлмээр байна. Зүгээр энгийн жишээ хэлэхэд хөгжилтэй орон тусмаа төрөх эмнэлэг яагаад. /Минут дуусав./

Д.Дэмбэрэл: Д.Оюунхорол

Д.Оюунхорол: Энэ хуулийн эмийн зохицуулалтын газрыг байгуулах тооцоо, судалгаа, үндэслэл ер нь байгаа юм уу гэж асуугаад байна. Эрүүл мэндийн яамнаас С.Ламбаа сайд тодорхой тооцоо, судалгааг бол гаргасан юм байна лээ. Зохицуулалтыг үйл ажиллагааг нь явуулахын тулд нэг шинэ бүтцээрээ 76 орон тоотой байна. Одоогийн үйл ажиллагаа явуулж байгаа байгууллагууд дотроо 67 орон тоо байгаа юм байна. Үйл ажиллагаа явуулдаг. Жишээ нь, эмийн бүртгэл хариуцдаг мэргэжилтэн, Засгийн газрын хэрэгжүүлэгч агентлаг, Эрүүл мэндийн газар дээр хоёр хүн байдаг юм байна. Импортлогчдын зөвшөөрөл, лицензийг олгодог хүн бол Эрүүл мэндийн яаманд нэг, Эрүүл мэндийн газартаа нэг байдаг юм байна. Импортлогчдын зөвшөөрөл, лицензийн олгодог хүн байна гэх мэтээр энэ хүмүүс чинь явсаар байгаад нийт одоогийн байдлаар 67 орон тоо байдаг юм байна. Тэгээд энэ шинэ бүтэц бий болсноор 76 болох байх гэсэн тооцоо, судалгаа гарсан. 

Энэ байгууллага бий болсноор юу хийх гээд байгаа юм бэ гэж нэлээн асуугаад байх шиг байна. Бие даан зохион байгуулснаар олон улсын жишгээр эмийн бүртгэл баталгаажуулалтын хураамжаас гадна тусгай зөвшөөрөл, импорт, экспортын лиценз зар сурталчилгааны зөвшөөрөл GMP-гийн гэрчилгээг хураамжтай болгох замаар санхүүжилтийн нэлээн хувийн бүрдүүлэх боломж бололцоо бол өөрт нь бүрдэх юм. Улсын төсвөөс санхүүжилт авах замаар үйл ажиллагаагаа явуулахын дээр саяын үйл ажиллагаануудыг хэрэгжүүлэх боломжтой. Нөгөө талаас таны саяын яриад байгаа. Олон улсын хэмжээнд эм, хүнсний асуудлаараа зохицуулалтын бие даасан байгууллагатай байдаг юм байна. Монгол Улсын Үндэсний аюулгүй байдлын зөвлөлөөс сая 2009 оны 3 сард хуралдан Монгол Улсын Ерөнхийлөгчөөс Монгол Улсын Засгийн газарт эмийн бие даасан зохицуулалтын газартай болгож, эмийг хяналтандаа ав гэсэн ийм зөвлөмж ирүүлсэн юм байна лээ. Энийг бид нар ажлын хэсэг дээр бас ярилцсан. Тийм учраас ажлын хэсгийн гишүүд маань эмийн зохицуулалтын газар байгуулах нь зүйтэй юм байна гэж үзсэн гэдгийг танд тайлбарлаж хэлмээр байна. 

Үнийн асуудлыг та ярьж байх шиг байна. Өнөөдөр Улаанбаатар хотод нэг үйлдвэрийн эм хэдэн янзын үнээр зарж борлуулагдаж байгаа. Тийм учраас үнийн эмийн хяналт бол зайлшгүй шаардлагатай, төрийн зохицуулалт хэрэгтэй байна. Яагаад гэвэл хүмүүсийн амьдрал ядарсан, зүдэрсэн байна. Зарим нь магадгүй өнөөдөр эмнэлэгт очих, үйлчилгээ авч чадахгүйгээр эмээ худалдаж авах ийм шаардлага хэрэгцээ байна. Эмгүй жоргүй олгож байгаа эмийг худалдаж авч байна. Гэхдээ үүгээр бизнес хийдэг бүлэглэл бий болсон байгаа учраас энийг төр өөрөө зохицуулалт хийх шаардлага байна гэж үзсэн. Таны сая хэлээд байгаа. Энд АН-ын санал дээр бас бичигдэж орж ирсэн байсан. 

АН-ын бүлэг бол АНУ болон европын стандартын шаардлагыг хангасан эмийг импортоор оруулж ирэх асуудлыг нээлттэй болгооч ээ гэсэн ийм санал оруулж ирсэн. Бид нар энийг 22.5 дээр олон улсад хүлээн зөвшөөрөгдсөн эмийн зохицуулалтын албанаас бүртгэсэн эмийг түргэвчилсэн журмаар бүртгэж болно гээд өөрөөр хэлбэл, эм бүртгэж байгаа одоогийн нэлээн хүнд сурталтай ийм давааг давахын тулд бүр ийм тусгай зохицуулалт оруулж ирсэн. Өөрөөр хэлбэл, таны хэлдгээр олон улсын хэмжээнд хүлээн зөвшөөрөгдсөн тэр эмийг хэрэглэдэг, нэлээн их туршигдсан, хамгийн сайн стандарттай гээд олон улсын хэмжээнд зарлагдсан байгаа эмийг оруулж ирэхийн тулд нэлээн их гарал үүслийн гэрчилгээнээс эхлээд үйлдвэрийн бараг лиценз зөвшөөрлийг нь шаарддаг юм байна. Энийг хөнгөвчлөхийн тулд бид нар аль нэгэн улсын нэрийг хуульд заахгүйгээр олон улсын стандартад шаардлагад хүлээн зөвшөөрөгдсөн ийм юмыг түргэвчилсэн журмаар оруулж ирж бүртгэе гэдэг нь арай хөнгөвчилсөн байдлаар томъёолж оруулж ирсэн. 22.5 дээр. 

Д.Дэмбэрэл: З.Энхболд гишүүн асуултаа тавья. 

З.Энхболд: Байнгын хороон дээр санал хураагдсан. Одоо ингээд бид нар хураах гэж байгаа 27 дугаар саналын томъёолол байгаа юм. Дэлхийд нэр хүнд бүхий гэснийг олон улсад хүлээн зөвшөөрөх гэж байгаа юм. Олон улсад хүлээн зөвшөөрөх гэдэг нэр томъёо манайхаас өөр улсад хэрэглэгддэг юм уу, юу юу ойлгодог юм бэ гэдэг нэг асуулт байна. 

Хоёрдугаарт, Орост манайхтай адилхан энэ хуулиа дөнгөж саяхан гаргаад эмийг бүртгэж авахдаа мөнгө авахгүй ээ гээд шийдсэн байна. Манайд болохоор сайдын тушаалаар 500 доллар, янз бүрийн мөнгө аваад байгаа юм. Оросууд энэ сэтгүүл дээрээ бичихдээ мөнгө авахгүй байдаг учир бол эцсийн хэрэглэгчид очиж байгаа эмийн үнийн бууруулж байгаа юм гэж бичсэн байгаа. Хүнд суртлыг бууруулж байгаа. Тэгэхээр миний санаа бол дэлхийн хамгийн сайн стандарттай Европын холбоо, АНУ хоёрт улирал бүр бүртгэгдэж байдаг, жил бүр бүртгэгдэж байдаг бүртгэлийг автоматаар аваад байя, төлбөр гэх хэрэггүй ээ, ний нуугүй хэлэхэд манайх шиг эмийн замбараагүй хэрэгцээтэй улс, бусад улсад рецептээр өгдөг антибиотекийг зүгээр идэш тэжээл шиг, хоолны нэмэгдэл шиг хэрэглээд явж байдаг ийм боллоо. Энэ хуулийг гаргаснаар энийг цэгцлэх гэж байгаа, чанаргүй эмүүдийг зайлуулах гэж байгаа, сайн эмүүд бол ногоон гэрлээр гардаг, муу эмүүд нь хил дээр хаагддаг, ерөөсөө бүртгэж авдаггүй ийм систем болох юм байх гэж бодож байгаа. 

Тэгээд энэ хуулийн төсөл дээр GMP гээд стандарт байгаа юм. Олон улсын шаардлага. Түүнд таарсан үйлдвэр манайд ер нь хэд байдаг юм бэ? Оросын сэтгүүл дээр бичихдээ хэрвээ энэ GMP-ийг авбал Оросын эмийн үйлдвэрийн тал нь хаагдана гэж байгаа. Тал нь хаагдахаар эмийн хангамж юу болох вэ энэ тэр гээд бичээд байна. Тэгээд манайд хэдэн үйлдвэр байдаг юм? Хэд нь GMP-ийг энэ жил хангаж чадах юм, дараа жил хангаж чадах юм? Хэд нь хаагдах юм? Тийм сертификат аваагүй үйлдвэр цаашид ажиллах юм уу, үгүй юу гээд энэ хуулийн хэрэгжилттэй холбогдуулан зөндөө олон асуудал гарч ирэх гээд байгаа юм. Иймэрхүү зүйл Байнгын хороон дээр яригдсан уу гэдэг асуулт байна. 

Д.Оюунхорол: 27 дугаар зүйл дээр төслийн 22.5 дахь гэсний дараа дэлхийн нэр хүнд бүхий гэснийг олон улсад хүлээн зөвшөөрөгдсөн гэж өөрчлөх болсон шалтгаан нь Дэлхийн эрүүл мэндийн байгууллагаас гурван улсын эмийн стандартыг олон улсад хүлээн зөвшөөрөгдсөн гэж нэрлэдэг юм байна. Жишээ нь, АНУ-ын FTA, Австралийн TGA, Европын олон улсын эмийн стандарт гэсэн ийм гурван байгууллагын хүлээн зөвшөөрсөн эмийг олон улсын стандартад нийцсэн эмийн бүтээгдэхүүн гэж нэрлэдэг юм байна. Тийм учраас энд бүртгэгдсэн эмийг Монгол Улсын хил гаалиар орж ирэхэд түргэвчилж оруулж болох юм. Одоогийн хуульд бол ерөөсөө байхгүй. Тэгээд УИХ-аар бид нар Эмийн тухай хуулийг сая өвчин гарах үед оруулж ирээд вакциныг оруулж ирэх зөвшөөрөл өгч байсан. Тэгэхээр энийг зохицуулахын тулд энийг оруулж ирсэн. Энэ нь олон улсад хүлээн зөвшөөрөгдсөн гэдэг нь энэ гурван төрлийн эмийн байгууллага нь дэлхийн стандартад нийцсэн эмийн үйлдвэрлэж байгаа юм байна. Стандартыг хангасан шаардлагыг гаргаж байгаа юм байна. Тэгэхээр энийг нь авъя гэж томъёолж оруулж ирсэн. Энийг бол ажлын хэсэгт байгаа эрүүл мэндийн байгууллага, Эрүүл мэндийн яамны мэргэжлийн байгууллагуудын дүгнэлтээр бид бас энэ томъёоллыг оруулсан. Бид нар УИХ-ын гишүүд чинь бүхнийг мэдэгч болж болохгүй байна л даа. Тэгээд энэ мэргэжлийн байгууллагын хүмүүсийн дуу хоолойг бас сонсож байж энэ томъёоллыг оруулж ирсэн гэж хэлмээр байна. Энэ бол нэг нийцэхгүй шаардлага байхгүй, хангаагүй юм байхгүй л дээ. 

Д.Дэмбэрэл: Цаад нөхдийн дуу хоолой хамаагүй ээ. Одоо тэр асуудлыг хариул.

Мөнхдэлгэр: Эмийн бүртгэл бол бүх улсад тодорхой хэмжээний мөнгө авдаг. Жишээ нь, ОХУ, Хятад улс гэхэд 6000 доллар нэг эм дээр авч байгаа. Манайд бол 120 доллартай тэнцэх төгрөгөөр бүртгэж байгаа. Энэ бүртгэлийн мөнгө авч байгаа шалтгаан нь тэр эмийг бүртгэхийн өмнө тэр эмийг бүрэн шинжилгээнд хамруулна. Эм зүйн болон эмнэл зүйн шинжээчдийг томилж, шинжилгээний шинжээчээр уншуулах, бусад бүртгэлийн процедурт зарагдаад ингээд явж байдаг. Энэ мөнгө нь бол яаманд ордоггүй, улсын төсөвт ороод явдаг. 

GMP хангасан хэдэн үйлдвэр байгаа вэ гэж асууж байна. Манайд GMP-д дөхөж очсон 2-3 үйлдвэр байгаа. Энэ хуулиар бид нар GMP-гийн сертификат олгох асуудлыг зохицуулж өгч байгаа. Энэ эрх нь гараад ирвэл тэр үйлдвэрүүдэд GMP олгох эсэх асуудлаар inspection хийж, тэгж байж шийддэг асуудал байгаа. GMP бол эмийн үйлдвэрүүдэд тавих нийтлэг шаардлага гээд стандартыг мөрдөж байгаа. Энэ стандарт маань Дэлхийн эрүүл мэндийн байгууллагын гаргасан загвар стандарт дээр тулгуурлан хийсэн стандарт байж байгаа. Эмийн үйлдвэрүүд бол стандартын заавар хангах ёстой. GMP бол хүссэн нь авах ёстой. Ер нь яваандаа GMP-г бүгд хангана гэж хуульчилж болох байх. Тодорхой хугацааны дараа. Түүнээс биш гэнэт өнөөдөр, маргааш гэхэд жаахан хэцүү болох байх л даа. 

Д.Дэмбэрэл: Баярлалаа. Гишүүд Байнгын хорооны санал, дүгнэлтээс асуултаа асуулаа. Одоо Байнгын хороо зарчмын зөрүүтэй саналууд оруулсан байна. Зарчмын зөрүүтэй саналуудаар санал хураалт явуулъя. 

Санал бол байхгүй. Байнгын хорооны санал, дүгнэлтээс асууж байгаад санал хураалтаа явуулдаг горимоороо явж байна. Гишүүд санал хураалтад бэлдье. Ирц хангалттай байх шиг байна. 

Эм, эмнэлгийн хэрэгслийн тухай хуулийн шинэчилсэн найруулгын төслийн талаар зарчмын зөрүүтэй саналын томъёолол. Нэгдүгээрт, Байнгын хороогоор дэмжигдсэн саналууд байна. 

1.Төслийн 1.1 дүгээр зүйлийн “эмнэлгийн хэрэгслийг” гэсний дараа “биологийн идэвхт бүтээгдэхүүнийг” гэж нэмэх саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Байнгын хорооны саналаар санал хураалт явуулъя. Дэмжье. 

50 гишүүн санал хураалтад оролцож, 38 гишүүн зөвшөөрч 76.0 хувийн саналаар санал дэмжигдлээ. 

2. Төслийн 1 дүгээр зүйл, 7.2, 9.2, 11.1.1, 11.1.5, 11.1.6, 11.1.7, 11.3, 15.7, 22.1-ийн “худалдах” гэснийг “түгээх” гэж өөрчлөх гэсэн саналыг дээрх гишүүд гаргасан байна. Байнгын хороо дэмжсэн байна. Байнгын хорооны саналаар санал хураалт явуулъя. Дэмжье. 

53 гишүүн санал хураалтад оролцож, 42 гишүүн зөвшөөрч 79.2 хувийн саналаар санал дэмжигдлээ. 

3. Төслийн 3.1.1 дэх заалтын “эмчлэх” гэсний дараа “дархлаажуулах” гэж нэмэх саналыг Ардчилсан намын бүлэг гаргасан байна. Байнгын хороо дэмжсэн саналаар санал хураалт явуулъя. Дэмжье. 

53 гишүүн санал хураалтад оролцож, 46 гишүүн зөвшөөрч 86.8 хувийн саналаар санал дэмжигдлээ. 

4. Төслийн 3.1.3 дахь заалтын ”монголын”, “олон найрлага бүхий тан, талх, үрэл тосон хэлбэртэй” гэдгийг хасах саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Байнгын хорооны саналаар санал хураалт явуулж байна. 

54 гишүүн санал хураалтад оролцож, 44 гишүүн зөвшөөрч 81.5 хувийн саналаар санал дэмжигдлээ. 

5. Төслийн 3 дугаар зүйлд дор дурдсан агуулгатай заалт нэмэх: 

3.1.25.”Биологийн идэвхт бүтээгдэхүүн” гэж Эрүүл мэндийн тухай хуулийн 3.1.21-д заасныг ойлгоно гэсэн саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Дэмжье гэсэн санал хураалт явж байна. 

54 гишүүн санал хураалтад оролцож, 44 гишүүн зөвшөөрч 81.5 хувийн саналаар санал дэмжигдлээ. 

6. Төслийн 4 дүгээр зүйлд дор дурдсан агуулгатай хэсэг нэмэх: 

“4.3.Импорт орлох эмийн бүтээгдэхүүний үндэсний үйлдвэрлэлийг төрөөс дэмжих бодлого баримтална.” гэж Улсын Их Хурлын гишүүн Д.Очирбат санал гаргасан байна. Саналыг дэмжье гэсэн санал хураалт явуулъя. 

54 гишүүн санал хураалтад оролцож, 47 гишүүн зөвшөөрч 87.0 хувийн саналаар санал дэмжигдлээ. 

7. Төслийн 4.5 дахь хэсгийг “Энэ хуулийн 4.4-д заасан жагсаалтад орсон эмийн үнийн дээд хязгаарыг Засгийн газраас тогтооно.” гэж өөрчлөн найруулах саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Дэмжье. 

52 гишүүн санал хураалтад оролцож, 44 гишүүн зөвшөөрч 84.6 хувийн саналаар санал дэмжигдлээ. 

8. Төслийн 5.2 дахь хэсгийн “ажиллах” гэснийг “гишүүдийн ашиг сонирхлын зөрчлийн мэдүүлэг гаргах” гэж өөрчлөх саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Байнгын хорооны саналаар санал хураалт явуулъя. 

52 гишүүн санал хураалтад оролцож, 35 гишүүн зөвшөөрч 67.3 хувийн саналаар санал дэмжигдлээ. 

9. Төслийн 5.5 дахь хэсгийг хасах саналыг Ардчилсан намын бүлэг гаргасныг Байнгын хороо дэмжсэн байна. Байнгын хорооны саналаар санал хураалт явуулъя.

52 гишүүн санал хураалтад оролцож, 44 гишүүн зөвшөөрч 84.6 хувийн саналаар санал дэмжигдлээ. 

10. Төслийн 5.6.6 дахь заалтын “эм зүй, эм судлал, эмнэл зүйн судалгааны” гэснийг “эмнэлзүйн өмнөх судалгаа, эмнэлзүйн туршилтын” гэж өөрчлөх саналыг Ардчилсан намын бүлэг гаргасныг Байнгын хороо дэмжсэн байна. Дэмжье. 

53 гишүүн санал хураалтад оролцож, 41 гишүүн зөвшөөрч 77.4 хувийн саналаар санал дэмжигдлээ. 

11. Төслийн 6 дугаар зүйлийг дор дурдсанаар өөрчлөн найруулах:
“6 дугаар зүйл. Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспортын талаархи төрийн зохицуулалт.

6.1.Эм, эмнэлгийн хэрэгсэл, биологийн идэвхт бүтээгдэхүүний үйлдвэрлэл, импорт, экспорттой холбоотой үйл ажиллагааг төрийн зүгээс нэгдсэн зохицуулалтаар хангана.

6.2.Энэ хуулийн 6.1-д заасан төрийн зохицуулалтыг доорхи үйл ажиллагаагаар хэрэгжүүлнэ:

6.2.1.эм, биологийн идэвхт бүтээгдэхүүний бүртгэл, зах зээл дэх чанар, аюулгүй байдлын тандалт судалгаа;

6.2.2.үйлдвэрлэл, импорт, худалдах тусгай зөвшөөрөл;

6.2.3.импорт, экспортын лиценз, хяналт, зохицуулалт;
6.2.4.чанарын баталгаажуулалт;
          6.2.5.эмийн үйлдвэрийн стандарт (GMP)-ын шаардлагыг хангасан тухай батламж;
6.2.6.эм зүйн үйл ажиллагаанд тавих мэргэжлийн хяналт;


6.2.7.эмийн гаж нөлөөний хяналт;

6.2.8.эм, биологийн идэвхт бүтээгдэхүүний зар сурталчилгааны зөвшөөрөл, хяналт;

6.2.9.зайлшгүй шаардлагатай эмийн үнийн зохицуулалт, хяналт; 
           6.2.10.эмнэлгийн мэргэжилтнүүд болон олон нийтэд зориулсан эмийн талаархи хараат бус, бодит мэдээлэл.

6.3.Энэ хуулийн 6.2-т заасан зохицуулалтыг эрүүл мэндийн асуудал хариуцсан төрийн захиргааны төв байгууллагын дэргэдэх эмийн асуудал хариуцсан төрийн захиргааны байгууллага гүйцэтгэнэ.” гэж Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Дэмжье. 

50 гишүүн санал хураалтад оролцож, 39 гишүүн зөвшөөрч 78.0 хувийн саналаар санал дэмжигдлээ. 

12. Төслийн 7.1 дэх хэсгийг дор дурдсанаар өөрчлөн найруулах: 

“7.1.Хүний эм, эмнэлгийн хэрэгсэл болон мансууруулах эм, сэтгэцэд нөлөөт бодис, тэдгээрийн угтвар бодис, биологийн идэвхт бүтээгдэхүүнийг үйлдвэрлэх, импортлох, худалдах тусгай зөвшөөрлийг эмийн асуудал хариуцсан төрийн захиргааны байгууллага олгоно.” гэсэн саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, С.Эрдэнэ нар санал гаргасныг Байнгын хороо дэмжсэн байна. Дэмжье. 

50 гишүүн санал хураалтад оролцож, 41 гишүүн зөвшөөрч 82.0 хувийн саналаар санал дэмжигдлээ. 

13. Төслийн 10 дугаар зүйлд дор дурдсан агуулгатай хэсэг нэмэх:

“10.4.Эм хангамжийн байгууллагын бүтэц, үйл ажиллагаа нь улсын стандартын шаардлагыг хангасан байна.” гэж Ардчилсан намын бүлэг гаргасныг Байнгын хороо дэмжсэн байна. Дэмжье. 

50 гишүүн санал хураалтад оролцож, 42 гишүүн зөвшөөрч 84.0 хувийн саналаар санал дэмжигдлээ. 

14. Төслийн 11.2.2 дахь заалтын “худалдах” гэснийг хасах саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. 

50 гишүүн санал хураалтад оролцож, 36 гишүүн зөвшөөрч 72.0 хувийн саналаар санал дэмжигдлээ. 

15. Төслийн 12.1.4 дэх хэсгийг дор дурдсанаар өөрчлөн найруулах: 

“12.1.4.тухайн бүтээгдэхүүний үйлдвэрлэл эхлэхээс өмнө эмийн түүхий эд, туслах бодисыг итгэмжлэгдсэн лабораторийн шинжилгээнд хамруулах;” саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Дэмжье. 

50 гишүүн санал хураалтад оролцож, 37 гишүүн зөвшөөрч 74.0 хувийн саналаар санал дэмжигдлээ. 

16. Төслийн 12 дугаар зүйлд дор дурдсан агуулгатай заалт нэмэх:

“12.1.8.Эмийн үйлдвэр бүр өөрийн бүтээгдэхүүний чанарыг хариуцна.” гэж Ардчилсан намын бүлэг санал гаргасныг Байнгын хороо дэмжсэн байна. Байнгын хорооны саналаа дэмжье. 

50 гишүүн санал хураалтад оролцож, 43 гишүүн зөвшөөрч 86.0 хувийн саналаар санал дэмжигдлээ. 

17. Төслийн 12 дугаар зүйлд дор дурдсан агуулгатай хэсэг нэмэх:

“12.3.Эмийн үйлдвэрт стандартын шаардлагыг хангасан тухай батламжийг эмийн асуудал эрхэлсэн төрийн захиргааны байгууллага олгоно.” гэж Ардчилсан намын бүлэг Санал гаргасныг Байнгын хороо дэмжсэн байна. Дэмжье. 

50 гишүүн санал хураалтад оролцож, 44 гишүүн зөвшөөрч 88.0 хувийн саналаар санал дэмжигдлээ. 

18.Төслийн 15 дугаар зүйлд дор дурдсан агуулгатай заалт нэмэх: 
 “15.9.3.тусгай зөвшөөрөлгүй хуулийн этгээд, иргэн эм, эмнэлгийн хэрэгсэл, биологийн идэвхт бүтээгдэхүүнийг импортлох, экспортлох.” гэж Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар санал гаргасныг Байнгын хороо дэмжсэн байна. Дэмжье. 

49 гишүүн санал хураалтад оролцож, 37 гишүүн зөвшөөрч 75.5 хувийн саналаар санал дэмжигдлээ. 

19.Төслийн 15 дугаар зүйлд дор дурдсан агуулгатай заалт нэмэх: 
 “15.9.4.энэ хуулийн 15.3-т заасан импортын болон экспортын лицензийн бичигт заасан нэр, хэлбэр, тун, тоо, хэмжээнээс илүү буюу өөр нэр төрлийн эм, эмнэлэгийн хэрэгсэл улсын хилээр нэвтрүүлэх.” гэж Улсын Их Хурлын гишүүн Д.Дондог санал гаргасныг Байнгын хороо дэмжсэн байна. Дэмжье. 
49 гишүүн санал хураалтад оролцож, 41 гишүүн зөвшөөрч 83.7 хувийн саналаар санал дэмжигдлээ. 

20. Төслийн 15 дугаар зүйлд дор дурдсан агуулгатай заалт нэмэх: 

“15.9.5.Засгийн газраас баталсан жагсаалтын дагуу эрүүл мэндийн асуудал эрхэлсэн төрийн захиргааны байгууллага олон улсад хүлээн зөвшөөрөгдсөн эмийн үйлдвэртэй шууд гэрээ байгуулсан товлолын вакцин, эм, эмнэлгийн хэрэгслийг импортоор шууд нийлүүлэх эрхийг олгож болно.” гэж Улсын Их Хурлын гишүүн Ц.Батбаяр санал гаргасныг Байнгын хороо дэмжсэн байна. Дэмжье. 

49 гишүүн санал хураалтад оролцож, 40 гишүүн зөвшөөрч 81.6 хувийн саналаар санал дэмжигдлээ. 

21. Төслийн 16.3 дахь хэсгийн “Багийн эмч” гэснийг “Сумын багийн хүний эмч” гэж өөрчлөх гэж өөрчлөх саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Дэмжье.

50 гишүүн санал хураалтад оролцож, 39 гишүүн зөвшөөрч 78.0 хувийн саналаар санал дэмжигдлээ. 

22. Төслийн 16 дугаар зүйлд дараах хэсэг нэмэх:
“16.6.Биологийн идэвхт бүтээгдэхүүнийг эмийн сан, стандартын шаардлага хангасан хүнсний дэлгүүрт борлуулж болно.” гэж Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар санал гаргасныг Байнгын хороо дэмжсэн байна. Дэмжье.

50 гишүүн санал хураалтад оролцож, 45 гишүүн зөвшөөрч 90.0 хувийн саналаар санал дэмжигдлээ. 

23. Төслийн 16 дугаар зүйлд дараах хэсэг нэмэх:

“16.7.Биологийн идэвхт бүтээгдэхүүнийг сүлжээгээр борлуулахыг хориглоно.” гэсэн заалтыг нэмэх саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргаж Байнгын хороо дэмжсэн байна.

Р.Гончигдорж гишүүн

Р.Гончигдорж: Баярлалаа. Энэ сүлжээгээр борлуулах гэдэг хаана бий болсон нэр томъёо вэ? Орифлеймын сүлжээний борлуулалт гэсэн сүлжээний борлуулахыг хориглоно гэсэн энэ ойлголт сүлжээ дэлгүүр, сүлжээ аптекуудыг юу гэж ойлгох вэ? Сүлжээний борлуулалт гэдгийг Монгол Улсын хууль, эрх зүйн нэр томъёо дотор, Иргэний хууль дотор заасан заалт байдаг юм уу? Өөрөөр хэлбэл, гар дээр борлуулж болохгүйтэй адил шүү дээ. Сүлжээний борлуулалт гэж гар дээр борлуулдаг нэг хэлбэр биз дээ? Нөгөө борлуулах ёстой зориулалтын дэлгүүр нь биш, зориулалтын аптек нь биш, мөн тэр 22.7.9-ийн заалтыг хасъя гэж байгаа юм. Өөрөөр хэлбэл, бүртгүүлэхгүй болно гэдэг дотор уламжлалт эмийг түүхий эдийг бүртгүүлэхгүй байж болно гэж байгаа байхгүй юу. Энийг хасна гэдэг нь уламжлалт эмийн түүхий эдийг заавал бүртгүүлж байх ёстой гэсэн үг үү? Эсхүл ерөөсөө энэ нь энд “падлий” байхгүй гэсэн үг үү? Энэ хоёрыг нэг асуугаад санал хураалтаа жигдрүүлье.

Д.Дэмбэрэл: Асуулт асууж болно. Энэ сүлжээгээр борлуулах гэдгээ хэрхэн ойлгож байгааг тайлбарла. Д.Оюунхорол. Энийг хариулт алга уу? Санал хураалт явуулаад, энийг эцсийн хэлэлцүүлгийн үед энийгээ тодорхой болгоод оруулаад ир. Санал хураалт явуулж байя. Байнгын хороо дэмжсэн юм байна. 

Дэмжье гэсэн санал хураалт явуулъя. 

50 гишүүн санал хураалтад оролцож, 29 гишүүн зөвшөөрч 58.0 хувийн саналаар санал дэмжигдлээ. 

Гэхдээ сүлжээний борлуулалт гэдгээ нэг мөр ойлгохоор эцсийн хэлэлцүүлгийн үед тодорхой болгоод оруулж ирээрэй. 

24. Төслийн 17.2 дахь хэсгийн  “жорыг” гэсний дараа “олон улсын нэрээр” гэж нэмэх саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар санал гаргасныг Байнгын хороо дэмжсэн байна. Дэмжье гэсэн санал хураалт явуулъя. 

50 гишүүн санал хураалтад оролцож, 40 гишүүн зөвшөөрч 80.0 хувийн саналаар санал дэмжигдлээ. 

Аль дээр ярьж байна? Би саналын томъёолол уншаагүй байхад. Д.Очирбат гишүүн. Олон улсын нэрээр гэж өөрийн чинь гаргасан санал байна. Сая дэмжлэг авсан шүү.

Д.Очирбат: Би энийг гаргаагүй юм. Одоо эмч хүн Очирбат гэхээр л бүх юман дээр нь бүгдийг миний нэрийг оруулсан байх юм. Гэхдээ нэг асуулт байна. Дэлхийн түвшин дээр хэзээ ч олон улсын нэршлээр эмийг рецепт дээр нь бичдэггүй байхгүй юу. Энийг дэлхий дээр бүр хаагаад хориглоод өгсөн. Тэгэхээр бид нар энийг бүр олон улсын нэрээр гээд энэ дээр бүр зааж өгөх гээд орсон байна шүү дээ. Олон улсын нэршлээр нь бичдэггүй байхгүй юу. Нэрээр нь бичдэггүй. 

Д.Дэмбэрэл: Ойлголоо. Гишүүд ээ, сая бид нар санал хураалт явуулсан. Тэгэхээр эцсийн хэлэлцүүлгийн үед олон улсын нэрээр гэдгээ тодорхой ойлголттой болгож тодруулж ир. 

25. Төслийн 22.1 дэх хэсгийг дор дурдсанаар өөрчлөн найруулах:

“22.1.Монгол улсад үйлдвэрлэх, импортлох, худалдах эм, эмийн түүхий эд, биологийн идэвхт бүтээгдэхүүнийг энэ хуулийн 22.7-д  зааснаас бусад тохиолдолд улсын бүртгэлд бүртгүүлсэн байна.” гэж Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар санал гаргасныг Байнгын хороо дэмжсэн байна. Чимээгүй. Санал хураалт явж байна.

50 гишүүн санал хураалтад оролцож, 37 гишүүн зөвшөөрч 74.0 хувийн саналаар санал дэмжигдлээ. 

Их олон гишүүн чухал санал гаргаад байгаа шүү. Байнгын хороо дэмжсэн байгаад байгаа. Зөв болж байна гэж ойлгож байна. 

26. Төслийн 22.3 дахь хэсгийг дор дурдсанаар өөрчлөн найруулах:

“22.3.Эмийн бүртгэлд эмийг үйлдвэрлэсэн улс, үйлдвэрлэгч, хэлбэр, тун тус бүрээр нь бүртгэнэ.” гэж Ардчилсан намын бүлэг санал гаргасныг Байнгын хороо дэмжсэн байна. Дэмжье. 

Уг нь их ажиллаж байгаа хууль шүү дээ. 

50 гишүүн санал хураалтад оролцож, 45 гишүүн зөвшөөрч 90.0 хувийн саналаар санал дэмжигдлээ. 

27. Төслийн 22.5 дахь хэсгийн “Дэлхийн нэр хүнд бүхий” гэснийг “Олон улсад хүлээн зөвшөөрөгдсөн” гэж өөрчлөх гэж Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар санал гаргасан байна. Энийг З.Энхболд гишүүн түрүүн асуугаад тодорхой болсон гэж үзэж байна. Дэмжье гэсэн санал хураалт явуулъя. 

50 гишүүн санал хураалтад оролцож, 43 гишүүн зөвшөөрч 86.0 хувийн саналаар санал дэмжигдлээ. 

28. Төслийн 22.7.9 дэх заалтыг хасах гэсэн саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжсэн байна. Байнгын хорооны саналыг дэмжье. 

50 гишүүн санал хураалтад оролцож, 43 гишүүн зөвшөөрч 86.0 хувийн саналаар санал дэмжигдлээ. 

29. Төслийн 27.2 дахь хэсгийг дор дурдсанаар өөрчлөн найруулах:
“27.2.Эм, биологийн идэвхт бүтээгдэхүүний зар сурталчилгааны агуулгыг эмийн болон хөдөө аж ахуйн асуудал хариуцсан төрийн захиргааны байгууллага хянана.“ Энийг түрүүн асуугаад С.Ламбаа сайд хариулаад байх шиг байсан. Байнгын хорооны саналыг дэмжье гэсэн саналаар 29 дэх саналаар санал хураалт явуулж байна. 

50 гишүүн санал хураалтад оролцож, 44 гишүүн зөвшөөрч 88.0 хувийн саналаар санал дэмжигдлээ. 

30. Төслийн 27.4.3 дахь заалтыг дор дурдсанаар өөрчлөн найруулах: 
“27.4.3.Жороор олгох эмийг сурталчлах;”  энэ бол гишүүдийн санал. Саяын саналын үргэлжлэл юм шиг байгаа юм. 30 дахь санал нь. Дэмжье гэсэн санал хураалт явуулъя. Байнгын хороо дэмжсэн байна. 

49 гишүүн санал хураалтад оролцож, 42 гишүүн зөвшөөрч 85.7 хувийн саналаар санал дэмжигдлээ. 

31. Төслийн 29.2 дахь хэсгийн “Мансууруулах, сэтгэцэд нөлөөт” гэсний дараа “болон хуурамч” гэж нэмэх саналыг Ардчилсан намын бүлэг гаргасныг Байнгын хороо дэмжсэн байна. Байнгын хорооны саналаар дэмжье. 

50 гишүүн санал хураалтад оролцож, 38 гишүүн зөвшөөрч 76.0 хувийн саналаар санал дэмжигдлээ. 

32. Төслийн 29.2.5 дахь заалтын “16.1” гэсний дараа “15.9.3” гэж нэмэх саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасан байна. Дэмжсэн байна. Дэмжье. 

50 гишүүн санал хураалтад оролцож, 40 гишүүн зөвшөөрч 80.0 хувийн саналаар санал дэмжигдлээ. 

Байнгын хороогоор дэмжигдээгүй саналууд байна.  

1.Төслийн 16.5.4 дэх заалтыг хасах саналыг Улсын Их Хурлын гишүүн Д.Оюунхорол, П.Алтангэрэл, Х.Бадамсүрэн, Л.Гүндалай, Д.Дондог, Д.Очирбат, С.Эрдэнэ нар гаргасныг Байнгын хороо дэмжээгүй байна. Тийм учраас дэмжих боломжгүй гэсэн санал хураалт явж байна. Дэмжих боломжгүй. 

50 гишүүн санал хураалтад оролцож, 38 гишүүн зөвшөөрч 76.0 хувийн саналаар энэ саналыг дэмжих боломжгүй гэж гишүүд үзлээ. 

2. Төслийн 22.5 дахь хэсгийг дор дурдсанаар өөрчлөн найруулах:

“22.5.АНУ болон Европын холбоонд эмийн бүртгэлийн лавлагаанд орсон эмийг нэг сарын хугацаанд төлбөргүйгээр бүртгэж авна.” гэж Улсын Их Хурлын гишүүн Г.Баярсайхан санал гаргасныг Байнгын хороо дэмжээгүй байна. Дэмжих боломжгүй. 
50 гишүүн санал хураалтад оролцож, 33 гишүүн зөвшөөрч 66.0 хувийн саналаар энэ саналыг дэмжих боломжгүй гэж үзлээ. 

Байнгын хорооны зарчмын зөрүүтэй саналуудаар санал хураалт явуулж дууслаа. Гишүүд Байнгын хорооны санал, дүгнэлтээс нэлээн асууж, зарим нэг саналуудыг хэлсэн. Зарим нэг зүйл дээр ээдрээтэй, тодруулах зүйл байна гэж үзсэн. Ийм учраас эцсийн хэлэлцүүлгийн үед эдгээр яригдсан зүйлийг сайтар бодолцоод ингээд ороод ирээрэй. 

Ингээд Эм, эмнэлгийн хэрэгслийн тухай хуулийн шинэчилсэн найруулгын төслийг эцсийн хэлэлцүүлэгт бэлтгүүлэхээр Нийгмийн бодлого, боловсол, соёл, шинжлэх ухааны байнгын хороонд шилжүүллээ. 

Гишүүдэд баярлалаа. 

Дараагийн асуудалдаа оръё. Монгол Улсын Засгийн газар, ХБНГУ-ын Засгийн газар хооронд байгуулсан Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн хэлэлцээр соёрхон батлах тухай хуулийн төслийг хэлэлцэж эхэлнэ. 

Хууль санаачлагчийн илтгэлийг Сангийн сайд С.Баярцогт танилцуулна. Индэрт  урьж байна. Ажлын хэсгийнхэнд баярлалаа. 

С.Баярцогт: УИХ-ын дарга, эрхэм гишүүд ээ, 

Монгол, Германы Засгийн газар хооронд байгуулсан Монголын ипотекийн зах зээлийг хөхиүлэн дэмжих төслийн зээлийн хэлэлцээрийг 2009 оны 3 дугаар сарын 11-ний өдөр УИХ-ын Төсвийн, Эдийн засгийн, Аюулгүй байдал, гадаад бодлогын байнгын хорооны хуралдаанаар тус тус хэлэлцэн дэмжиж, Ерөнхий сайдын 2009 оны 4 дүгээр сарын 02-ны өдрийн 30 дугаар захирамжийн дагуу зээлийн болон санхүүжилтийн хэлэлцээрт гарын үсэг зурах бүрэн эрх олгогдсоноор 2009 оны 6 дугаар сарын 15-ны өдөр хэлэлцээрийг байгуулсан. 

Энэхүү төсөл нь ипотекийн зээлийн системийг хөхиүлэн дэмжих, Монгол Улсын санхүүгийн системийг өргөжүүлэн хөгжүүлэх, орон сууцны санхүүжилтэнд хувь нэмэр оруулах зорилготой. Хэлэлцээрийн дагуу арилжааны банкуудаас 3-6 сарын хугацаатай 10 жил хүртэлх 30 сая төгрөгийн хувь хүмүүст олгогдсон зээлийг багцлан худалдан авснаар арилжааны банкуудын орон сууцны урт хугацаатай зээлийн эх үүсвэрийг нэмэгдүүлнэ. 

Түүнчлэн Монголын ипотекийн корпораци худалдан авсан зээлийн хөрөнгийн багцыг дотоодын болон олон улсын хөрөнгийн зах зээл дээр үнэт цаас гаргах замаар эх үүсвэрийг дахин нэмэгдүүлэх боломжийг үүсгэж байгаагаараа онцлогтой юм. 

Зээлийн үр өгөөжийг хүртэгч нь бага орлоготой гэр хорооллын өрхүүд байх бөгөөд тэдэнд чиглэсэн зээлийн чанарын доод түвшинг тогтоож, аль болох банк хамруулах юм. ХБНГУ-аас авч байгаа хөнгөлөлттэй зээлийн хүү жилийн 0.75 хувь, хугацаа нь 40 жил, үүнээс үндсэн зээлийн төлбөрөөс чөлөөлөх хугацаа нь 10 жил байна. 

Монгол Улсын Засгийн газар, ХБНГУ-ын Засгийн газар хооронд байгуулсан монголын ипотекийн зах зээлийг хөхиүлэн дэмжих төслийг зээлийн болон санхүүжилтийн хэлэлцээрийг соёрхон батлах тухай хуулийн төслийг хэлэлцэх эсэх асуудлыг УИХ-ын Аюулгүй байдал, гадаад бодлогын байнгын хороо 2010 оны 3 дугаар сарын 30-ны хуралдаанаараа хэлэлцэн оролцсон гишүүдийн олонхийн саналаар дэмжиж УИХ-ын чуулганы нэгдсэн хуралдаанд оруулан хэлэлцүүлэхээр шийдвэрлэсэн тул төслийн зээлийн санхүүжилтийн хэлэлцээрийг соёрхон батлуулах хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Илтгэлтэй холбогдуулан асуух асуулттай гишүүн байна уу? Д.Ганхуяг гишүүнээр тасаллаа. Ц.Батбаяр гишүүн асуултаа тавья. 

Ц.Батбаяр: Зээл авснаар үндсэндээ саяын Баярцогт сайдын хэлсэн гэр хороололтой холбоотой, энд эргэлт гарна гэсэн ямар баталгаа байгаа вэ? Сайд аа, тэгээд энэ үндсэндээ яг хаанахын чиглэлээр аль байгууллагаар дамжиж орж ирэх гээд байгаа юм? Тэгээд баахан зээл аваад байдаг, сүүлдээ баахан төлөгдөхгүй гээд Сангийн яаманд тийм юм гарч ирээд байдаг шүү дээ. Үүнтэй аль зэрэг холбоотой гарч ирээд байгаа юм бэ? Төсөвтэйгөө яаж уялдсан юм? Сангийн яамтайгаа яаж уялдсан юм? Сангийн яам өөрийнхөө оруулж ирж байгааг оруулж байгаа болохоор гаднаас зээл өгье гэвэл аваад байгаа л даа. Тэгээд сүүлдээ эзэн ч үгүй, төлөх юм ч үгүй болоод баахан хэдэн жилийн дараа болъё гэсэн ийм асуудал орж ирж байдаг. Энэ тал дээр тодорхой хариулт өгөөч. Энэ байгууллага хэн гэдэг байгууллага авах гээд байгаа юм? 

Д.Дэмбэрэл: С.Баярцогт сайд хариулъя. 

С.Баярцогт: Энэ бол 4.8 сая еврогийн хөнгөлөлттэй зээл байгаа. Энэ зээлийг Сангийн яамаар дамжуулаад дамжуулан зээлдүүлж байгаа. Зээлийг авч хэрэгжүүлэх байгууллага нь Монголын ипотекийн корпораци гээд 10 арилжааны банк, Монголбанк оролцсон 11 банкны оролцоотой ийм санхүүгийн байгууллага байгаа. Энэ байгууллага энэ зээлийг аваад түрүүний хэлсэн 30 хүртэл сая төгрөгийн орлого багатай иргэдийн орон сууцны барьцаанд тавьсан байгаа зээлүүдийг банкнаас худалдаж авах юм. Тийм учраас энэ хэмжээний мөнгөөр банкууд дахиад Моргейжийн зээл өгөх бололцоо нь нэмэгдэж байгаа юм. Нэг талдаа. Нөгөө талдаа энэ орон сууцаар барьцаалагдсан байгаа учраас энэ Монголын ипотекийн корпораци энэ зээлээ багцлаад, дотоодын болон гадаадын эх үүсвэрүүд дээр зарах бололцоотой. Тэгвэл дахиад энэ хэмжээгээр санхүүгийн эх үүсвэр нэмэгдэх бололцоотой ийм зээл байгаа юм. 

Монголын ипотекийн корпорацийн талаар илүү дэлгэрэнгүй мэдээлэл бол бид нар өмнө нь Эдийн засгийн байнгын хороо, Төсвийн байнгын хороо, Аюулгүй байдал, гадаад бодлогын байнгын хороон дээр өгч байсан. Хэрвээ шаардлагатай гэвэл ипотекийн корпорацийн захирал манай ажлын хэсэгт байгаа. Танилцуулах гээд сууж байна. Тэгэхээр илүү тодруулах зүйл байвал асууж болно. Энэ бол Сангийн яам авч байгаа зээл биш, яг манай Ипотекийн тухай хууль гарсны дараагаар Моргейжийн зээлийн үйл ажиллагааг дэмжих зорилгоор өгч байгаа хамгийн анхны зээл. Энэ байшин барилга баригдаж байгаа урт хугацааны Моргейжоор зээлээ төлдөг энэ механизмыг санхүүжүүлэх гэсэн анхны зээл байгаа юм. Энэ амжилттай хэрэгжвэл бид нар дотоод эх үүсвэрээр, мөн гадаад эх үүсвэрээр энийгээ өргөжүүлэх ийм бодолтой байгаа гэдгээ хэлмээр байна. 

Зээлийн хэрэгжүүлэх байгууллага нь Монголын ипотекийн корпораци байгаа. Тэгэхээр Энхбаяр захирлыг энэ зүйл дээр дэлгэрэнгүй, ямар банкнуудаас яаж авах зорилттой байгаа талаараа та тодруулж болно гэдгийг хэлмээр байна. 

Д.Дэмбэрэл: Баярлалаа. Д.Ганхуяг гишүүн асуултаа тавья. Дараагийн хариулт дээр нэмээд хариулна. 

Д.Ганхуяг: Баярлалаа. Хэлэлцээрийг бол дэмжиж байгаа. Гэхдээ би нэг юмыг ерөөсөө ойлгохоо байгаад байна. Энийг нэг хариулж өгөөч. Дамжуулан зээлдүүлэхдээ Засгийн газрын хоёр төрлийн бонд байна шүү дээ. Тэрний хүүгээс хоёр хувиар доогуур гээд, тэгээд орон сууц төсөл хэрэгжүүлэхдээ бонд гаргаад, бондын хүү 12-14 ч юм уу, ийм байгаа л даа. Тэр бондын хүүг Засгийн газар төлнө. Тэгэхээр ерөөсөө хувийн хэвшил ч юм уу, эсхүл орон сууц хөтөлбөрт дэд бүтцэд энэ гаднаас авч байгаа зээл дээр хүү нэмэхээ боливол яасан юм бэ? Одоо эцсийн эцэст яаж байна гэхээр энэ дамжуулан зээлдэх үйл ажиллагаа чинь зүгээр ил тод ингээд учир утгыг гаргаад хэлэх юм бол эхлээд арилжааны банкуудаа дэмжинэ, тэрний дараа яг бодит эдийн засгийн салбарт ажиллаж байгаа хүмүүсийн ажил эрхлэлт, ядуурлыг тэрний дараа болно гэдэгтэй яг адилхан болоод байгаа байхгүй юу. 0.75 хувийн хүүтэй аваад, тэгээд 12, 14 хувийн хүүтэй орон сууц, дэд бүтэц зээл өгдөг, тэр хэмжээгээр өртөг нэмэгддэг. Тэгээд бонд гаргаад л, өөрөөр хэлбэл, бондыг худалдаж авсан байгууллагад дахиад тодорхой хугацаанд 12, 14 хувь төлнө шүү дээ. Энэ ер нь жаахан зохимжгүй юм биш үү гэсэн нэг ийм асуудал асуумаар байна. 

Дараагийн нэг асуудал нь Монгол Улсын хөгжүүлэх санд байсан хөрөнгөөс Алт хөтөлбөр, янз янзын юмыг санхүүжүүлэхдээ хувийн хэвшил бодит эдийн засаг иргэдийн амьжиргааг дэмжиж байгаа энэ төслүүдэд Засгийн газраас гаргаж байгаа мөнгө, эсхүл бонд, Монголбанкнаас санхүүжүүлж байгаа энэ бүх юмыг гаргахдаа нэг цонхоор арилжааны банкуудтайгаа бодит эдийн засаг иргэдэд, аж ахуйн нэгжид ашигтай байхаар тусгадаг, тийм байдлаар нэг журам хийж байгаад, тэрийгээ үзүүлнэ гэсэн одоо хүртэл байхгүй байгаа. Ер нь дамжуулан зээлдүүлэх үйл ажиллагаатай холбоотой эрх зүйн орчинг нэг боловсронгуй болгохгүй бол энэ төслүүдийн үр дүн чинь ерөөсөө төр 5, 10 хувь нэмдэг, арилжааныхан дахиад 10-ыг нэмдэг. Ерөөсөө үр дүн нь ингээд доош ороод байна шүү дээ. Тийм учраас ер нь ганцхан энэ гэрээ, хэлэлцээр ч биш, энийг яах ёстой юм бэ? Баярцогт сайд аа, нэг цонхоор хувийн хэвшил, бодит эдийн засагт зориулж байгаа юугаа нэг цонхоор оруулаад, арилжааны банкуудаа эхлээд дэмжинэ гэдгээ дараа нь ард иргэд шүү, та нар шүү гэдгээ хэлээд зарлаад явахгүй бол ийм юм руу ороод байна. Энэ дамжуулан зээлдүүлэх төслийн, олон янзын төсөл хэрэгжүүлэх юм. Тэгээд дундаас зээлийн хүүгээр нэг “хусаж” өгөөд, тендерээр нэг “хусаж” өгөөд, тэгээд энэ чинь ерөөсөө үр дүнгүй юм болоод байна шүү дээ. Эрүүл мэнд, боловсролын салбар гээд, бүх салбарт, бизнесийн салбарт баахан зээл авсан. Зээл авах тусам үйл ажиллагаа нь дордоод байдаг, иргэдийн амьжиргааны түвшин дордоод байдаг, энэ ер нь ямар учиртай юм, энийг одоо юу гэж үзэж байгаа вэ гэж асуух гэсэн юм. 

Д.Дэмбэрэл: Д.Ганхуяг, бас Ц.Батбаяр гишүүний асуулт дутуу хариулагдлаа гээд байна. С.Баярцогт сайд

С.Баярцогт: Зээлийг дамжуулан зээлдүүлэхдээ Засгийн газрын нэрийн өмнөөс Сангийн яам аваад, тухайн хэрэгжүүлж байгаа байгууллагад тодорхой хувийн хүүтэйгээр өгдөг. Энэ дээр Засгийн газрын үнэт цаасны жилийн хүүгийн дунджаас 2 хувь хассантай тэнцүү хүүгээр цааш нь өгдөг л дөө. Тэгээд энэ бүгдийг хэлэлцүүлгийн явцад гишүүд үүнээс багаар өгөх нь нийт зээлийн болон банкны үйл ажиллагаанд бол бас сөргөөр нөлөөлөх хандлагатай гэж үздэг учраас ийм зүйлийг бол зээлийн хэлэлцээрийн явцад тохирдог. Ер нь өмнө нь өгөгдөж байсан бүх дамжуулан зээлдэхүүд бол тодорхой хэмжээний хүү сууж явдаг. Энэ нь тодорхой хэмжээний бас валютын ханшийн алдагдлыг бол хаах зорилгыг агуулдаг. Одоо бол төгрөг чангарч байгаа нөхцөлд харьцангуй эерэг байгаа. Ер нь төгрөгийн ханш тогтворгүй байхад тодорхой хэмжээний ханшийн эрсдэлийг энэ дээр давхар Засгийн газар үүрдэг. Магадгүй бид нар хэрэглэгчиддээ маш бага хүүтэйгээр өгч болно. Валютын ханшийн эрсдэл гарах юм бол эргээд бид нар үүний зөрүүг төсөв дээр суулгаад татвар төлөгчдийн мөнгөөрөө төлдөг ийм зүйл байдаг. Тийм учраас аливаа дамжуулан зээлдүүлэхийн хүү бол энэ байдлаар уялдаж шийдэгддэг гэдгийг хэлмээр байна. 

Хоёрдугаар асуудлын хувьд мэдээж хэрэг дамжуулан зээлдүүлж байгаа зээл, төсвийн хөрөнгөөс гаргаж байгаа зээл бол дандаа тодорхой обьект дээр, эсхүл тодорхой төсөл дээр тодорхой хэрэгжүүлэгч байгууллагатай орж ирж авч байгаа. Түүнээс биш Сангийн яам ерөнхий нэрээрээ аваад, дараа нь дамжуулж байгууллагуудад бол өгдөггүй. Бүх хэлэлцээр дээр энэ дамжуулан зээлдүүлж авч байгаа зээлийг хэн гэдэг байгууллага аваад, ямар хугацаатай аваад, ямар байдлаар эргэн төлөх вэ гэдэг нөхцөлүүд нь байнга сууж орж ирсэн. Алтны яг өнгөрсөн хоёр жилийн хугацаанд хоёр удаа, нэг нь Монгол Улсыг хөгжүүлэх сангийн хөрөнгөөс банкуудын үйл ажиллагааг дэмжүүлэх зорилгоор тодорхой хөрөнгийг үүгээр байршуулсан, тэрийг бол хүүтэй хугацаатай байршуулаад эргүүлж авсан. Зоос банк дээр бол алдагдал үүрсэн ийм байдалтай байгаа. Гэхдээ авсан тэр зээлдэгчдээс нь эргүүлж авах гээд актив, пассив дээр нь бичилт хийгээд явж байгаа. 

Дараагийн асуугаад байгаа алттай холбоотой зээлийг бол бид нар гадаад эх үүсвэрээс нэлээн өндөр өртөгтэй босгоод, яг хямралын үед, тэгээд Төв банкны үзүүлэлтээр энэ 5 банкинд алтны санхүүжилтийг дэмжих зорилгоор өгч болно гэсэн 5 банкинд өгсөн байгаа. Хугацаа нь энэ 6 сард дуусна. Энэ жилдээ төлөгдөх ёстой ийм зүйлүүд байгаа. Тэгэхээр хийж байгаа үйлдэл, орж ирж байгаа зээл бүр яг шууд дамжуулан зээлдүүлэхийн хувьд шууд хэрэгжүүлэх нэгжтэйгээ орж ирж байгаа. Ерөнхий маягаар өгч байгаа зээлийн хувьд бид нар арилжааны банктай харьцах бол заавал Монголбанкаар дамжиж харилцаж байгаа. Өөрөөр хэлбэл, Засгийн газар тухайн банкны өнөөгийн бодит байдлыг тайлангийн шугамаар л мэдэж байгаа болохоос хяналтын шугамаар бол. 

Д.Дэмбэрэл: Ц.Дашдорж гишүүн асуултаа тавья. Батбаяр гишүүний асуулт хангалтгүй байна гээд байна. Дараа нь нэмээд хариулъя. 

Ц.Дашдорж: Би ерөнхийдөө хүүний асуудал дээр асуудал ярих гэсэн юм. Ерөнхийдөө зарчмыг нь ойлголоо. Тэгэхдээ түрүүн та нэг юм хэллээ. Энэ МИК /Монголын ипотекийн корпораци/-ийн бүрэлдэхүүнд Монголбанк бас ордог юм уу? Тийм юм байна уу? би бодохдоо Монголбанк энэ рүү орж болмооргүй юм шиг харагдаад байх юм. 

Хоёрт, энэ зээлийн хүүг Засгийн газрын үнэт цаасны хүүгийн хэмжээнээс хоёроор хассантай тэнцүү байхаар тооцсон гэж байгаа. Тэгэхээр яг зээлийн нь өөрийн зориулалт нь тэр орлого багатай өрх рүү чиглэсэн гэж агуулгаар нь асуудалд хандаад байна. Тийм ээ? Тэгэхээр хүү бол ийм өндөртэй байдаг. Нэг. Хоёрт, орлого багатай өрх рүү чиглэсэн мөртлөө орлого багатай өрхүүд маань өнөөдөр энэ Моргейжийн зээл буюу анхдагч зах зээлээс хэдэн хувиар зээл аваад орон сууцныхаа хангамжийг сайжруулсан байгаа юм бэ? Миний ойлголтоор энэ асуудал бол бодит бололцоо байхгүй байх гэж би ойлгоод байна. Ялангуяа банкны шаардлагуудыг хангана, барьцаа хөрөнгийн асуудлууд шийдвэрлэгдэнэ, тэгэхээр энэ зорилтын хүрээнд бол биш, шаардлага хангасан түвшинд хоёр дахь зах зээлээ эхлүүлэх асуудал нь энэ зээлийн хувьд зорилт нь тэр юм болов уу гэж би олж хараад байна. Мөнгөн дүнг харсан ч гэсэн ерөнхийдөө бага хэмжээний мөнгө байна. Тэгэхээр зүгээр нэг ингэж зорилтот түвшингээ ийм хийсвэрлэх зүйлээр тодорхойлж оруулж ирж байх ямар шаардлага байдаг юм бол гэж би бодоод байна. 

Засгийн газар буюу Х.Баттулга сайдын харьяанд чинь Орон сууцны санхүүжилтийн корпораци гээд нэг корпораци байгаа шүү дээ. Засгийн газар өөрөө баталгаа гаргаад энэ зээлийн эх үүсвэрийн сангийн Засгийн газраа төлөөлөөд Сангийн яам авч байна. Тэгэхээр үүний хүрээнд тодорхой хэмжээнд бас буцалтгүй тусламжийн хүрээнд 892 мянган евро байгаад байна шүү дээ. Тэгэхээр яах вэ, ипотекийн корпораци нь байж болно. Орон сууцны санхүүжилтийн корпораци энэ хоёрыг чадавхийг нь нэмэгдүүлэх асуудал дээр Орон сууцны санхүүжилтийн корпорацийг нь бас энэ дээр нь нэмээд оруулаад өгөх бодит бололцоо байдаггүй юм уу? Төр өөрөө баталгаа гаргаад төрийнхөө үүрэг функцийг гүйцэлдүүлж байгаа тэр компаниа орхиод яваад байх нь бас ямар юм бол доо. 

С.Баярцогт: Ц.Дашдорж гишүүний асуултад хариулъя. МИК-ийг 2006 оны 10 сарын 06-нд байгуулсан. Монголбанк, Анод банк, Голомт, Зоос, Капитал, Капитрон, Монгол Шуудан, Хаан, Хас, Худалдаа хөгжлийн банк, Улаанбаатар хотын банк гээд 11 банк орж байгуулсан. Энэ дотор Монголбанк өөрөө бас яг ижилхэн хувьтай хувь эзэмшигч байгаа. Зорилго нь бол УИХ-аас Үл хөдлөх эд хөрөнгийн барьцаалах тухай хууль, Хөрөнгөөр баталгаажсан үнэт цаасны тухай хуулийг баталсаны дараагаар энэ Моргейжийн зах зээлийг хөгжүүлэх гол санхүүгийн байгууллага нь энэ байгууллага байх юм гэж үзэж байгаа. Энэ байгууллагын үйл ажиллагааг идэвхтэй явуулах үүднээс энэ байгууллага маань анх байгуулагдсанаасаа хойш бол Хас болон Голомт банкнаас, Зоос, Худалдаа хөгжил, Капитрон зэрэг банкнаас 10 гаруй удаа худалдан авалт хийж энэ ипотекийн зах зээлийг хөгжүүлэх үйл ажиллагаагаа идэвхтэй явуулж байгаа албан ёсны хуулийн дагуу байгуулагдсан ганц байгууллага байгаа юм. 

Одоогийн байдлаар бид нар 09 ондоо эхний ээлжинд 10 орчим тэрбум төгрөгийн бондыг Худалдаа хөгжлийн банк, Хас, Капитрон банкнаас авна гэсэн ийм тооцоо хийсэн байгаа. Энэ байгууллага бол өөрөө маш их идэвхтэй яг ижил төрлийн олон улсын байгууллагууд, олон улсын санхүүгийн байгууллагуудтай идэвхтэй харилцан хамтран ажиллаж байгаа. Олон улсын Санхүүгийн корпораци, Германы Сэргээн босголт хөгжлийн банк, Европын Сэргээн босголтын банк, Европын банк, тэгээд Голландын хэд хэдэн том байгууллага, Америкийн хэд хэдэн том байгууллагууд, тэгээд Малайз, Олон улсын үнэлгээний компаниуд, тэгээд их, дээд сургуулиудтай хамтарч ажиллаад нэлээн идэвхжиж байгаа. Үнэхээр Германы Сэргээн босголт хөгжлийн банкнаас энэ бол яг мэргэжлийн байгууллагын хувьд өөрийг нь бас бэхжүүлье, гарааны нөхцөл дээр нь урт хугацааны зээл өгч дэмжлэг үзүүлье гэсэн ийм зорилтоор үйл ажиллагаа нь явж байгаа. Тэгээд 4.8 нь хөнгөлөлттэй зээл, 800 гаруй мянган евро нь энэ байгууллагын чадавхийг бэхжүүлэхэд зориулсан буцалтгүй тусламж байгаа. Энэ дээр гол нь мэргэжилтэн бэлдэх, сургалт хийх ийм зориулалттай зардлууд ихэвчлэн байгаа. Бидний байгуулсан орон сууц, санхүүжилтийн корпораци бол зорилго нь ипотекийн корпорациас өөр байгаа юм. Анх байгуулагдсан зорилго нь улсын захиалгаар байшин барих тийм зориулалттай байгуулагдсан юм байна лээ. Улаанбаатар хот 51 хувьтай, Барилга, хот байгуулалтын яам 24, Сангийн яам 25 хувьтай. 

Тэгээд Улаанбаатар хотоос бол тодорхой хэмжээний газар гаргаж өгөөд, Сангийн яам бол тодорхой хэмжээний мөнгө өгөөд байшин барилга барина гэсэн ийм зориулалттай юм байна лээ. Тэгээд аймгийн төвүүд дээр нэлээн хэмжээний байшингууд, Улаанбаатар хотод энэ тэр барьж эхэлсэн юм байна лээ. Эхний гаргасан санхүүжилт нь дууссан, одоо дараа нь саяын зогсонги байдалд ороод байгаа үед зах зээл дээр түгжигдээд байгаа орон сууцнуудыг хөдөлгөөнд оруулахын тулд бид нар бондын эрх аваад санхүүжүүлээд эхэлсэн ийм үйл ажиллагаа байгаа. Тэгэхээр сонгодог утгаар нь явж байгаа МИК-ийг дэмжих, гадны хөнгөлөлттэй зээлийг бол бид нар дэмжих ёстой. Ингээд сайн яваад ирвэл гаднаас хөрөнгө босгоод манай Моргейжээр өөрөөр хэлбэл, үл хөдлөх хөрөнгөөр барьцаалаад орон сууцтай болж байгаа энэ нэмэгдэл эх үүсвэр бий болгоод байх энэ бололцоо нь бүрдэнэ. 

Д.Дэмбэрэл: Баярлалаа. Хэн тодруулах гэж байна? Байнгын хорооны дүгнэлт уншихаар дараа нь асууя. Тэгэх үү? Одоо бол та нарын нэр өгсөн нь дууссан. Би таны асуултыг нэлээн хэд хариулуулах боломж олголоо. За, тэг. Дүгнэлтийн дараа тодруулаад дахин ярилцъя. Гишүүд асуулт, хариулт авлаа. Байнгын хорооны дүгнэлтийг сонсъё. Тэр дээр өөр тодруулах зүйл байвал Батбаяр гишүүн, Батсуурь гишүүн тодруулъя. 

Хуралдаанд Доржханд – Сангийн яамны Зээл, тусламжийн бодлого, хамтын ажиллагааны газрын орлогч дарга, Энхбаяр – Монголын ипотекийн корпорацийн дотоод захирал нар оролцож байгаа юм байна. Одоо Байнгын хорооны санал, дүгнэлтийг сонсоно. Аюулгүй байдал, гадаад бодлогын байнгын хорооны санал, дүгнэлтийг УИХ-ын Э.Мөнх-Очир танилцуулна. Индэрт урьж байна. 

Э.Мөнх-Очир: Улсын Их Хурлын дарга, эрхэм гишүүд ээ,


Монгол Улсын Засгийн газар, ХБНГУ-ын Засгийн газрын хооронд байгуулсан "Монголын ипотекийн зах зээлийг хөхиүлэн дэмжих" төслийн Зээлийн болон Санхүүжилтийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын Байнгын хороо 2009 оны 3 дугаар сарын 11-ний өдрийн хуралдаанаараа хэлэлцэн зөвшилцсөн.

Монгол Улсын Засгийн газраас 2010  оны 02 дугаар сарын 09-ний өдөр Улсын Их хуралд өргөн мэдүүлсэн Монгол Улсын Засгийн газар, ХБНГУ-ын Засгийн газар хооронд байгуулсан "Монголын ипотекийн зах зээлийг хөхиүлэн дэмжих" төслийн Зээлийн болон Санхүүжилтийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын Байнгын хорооны, энэ чинь хоёр бичсэн юм уу? Хэлэлцлээ. 

Улсын Их Хурлын гишүүн Я.Батсуурь, Н.Ганбямба нар хөнгөлөлттэй зээлүүдийг боломжтой компаниудад олгож байгаа асуудлыг зогсоох, зээлийг зохих хэрэгцээтэй эзэнд нь боломжтой бага хүүтэйгээр хүргэх, Улсын Их Хурлын гишүүн Я.Батсуурь энэ төслийн буцалтгүй тусламжаар авч байгаа 892,577 еврогийн ашиглалтын талаар мэдээлэл ирүүлэх, зээлийн ашиглалтад олон улсын нэр хүндтэй аудитын компаниар аудит хийлгэж байх санал гаргасан болно.

УИХ-ын гишүүн Д.Хаянхярваа, зээлийн дамжуулан зээлдүүлэх зээлийн хүү өндөр байна, магадгүй төрийн банктай болсон, түүгээр дамжуулан зээлийг бага хүүтэйгээр иргэдэд хүргэх боломж байгаа эсэхийг судлах, ипотекийн зээлийг хэрэгжүүлэх хүрээндээ хөдөө орон нутгийг хамруулах, буцалтгүй тусламжийн ашиглалтад зөвлөхүүдийн зардал өндөр байгаатай холбогдуулж, ялангуяа барилгын салбарт Монгол инженерүүдээ татан оролцуулж байх талаар анхаарах санал хэллээ.


УИХ-ын гишүүн Э.Мөнх-Очир энэ төрлийн зээл олдож байгааг дэмжиж байгаагаас гадна Сангийн яам ордыг барьцаалан зээл авах болон зээл тусламжийн бодлогодоо Улаанбаатар хотын дэд бүтэц, үерийн хамгаалалтын байгууламжийн асуудлыг хамруулах, хөдөө орон нутагт, сумдад дэд бүтэцтэй, иж бүрэн шинэ төвүүдийг бий болгох төслүүдийг хэрэгжүүлж эхлэхэд анхаарч ажиллах санал гаргасан. 

Байнгын хорооны гишүүдийн олонхийн саналаар Зээлийн болон Санхүүжилтийн хэлэлцээрийн төслийг соёрхон батлах тухай хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Засгийн газар, ХБНГУ-ын засгийн газар хооронд байгуулсан "Монголын ипотекийн зах зээлийг хөхиүлэн дэмжих" төслийн Зээлийн болон Санхүүжилтийн хэлэлцээрийг соёрхон батлах тухай хуулийн төслийг хэлэлцэх эсэх тухай асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн Батбаяр, Батсуурь. Батбаяр гишүүн тодруулаад асууя. 

Ц.Батбаяр: С.Баярцогт сайд аа, би буруу танд ойлгогдохоор хэлж чадахгүй байгаа юм уу? Та тэгж ойлгохыг хүсэхгүй байгаад байгаа юм уу? Би үндсэндээ ойлгохгүй байна. Би уг нь танд хэлсэн шүү дээ. Таныг бол үндсэндээ хамгийн их юм асууж байгаа хэлж байгаа, тэгээд үндсэндээ үүнээс хойш дэмжинэ гэж хэлсэн. Тэгэхээр нэг чихээр нь ороод шууд ой тогтоолтонд нь орохгүйгээр цаашаа гараад яваад байх шиг байна. Би энэ зээл чинь тэр гэр хорооллын иргэдэд яаж тусах юм бэ гэж асуугаад байгаа. Сая тэгж асуусан л даа. Өнөөдөр таны хэлж байгаагаар бол энэ хэдэн банк цаашаагаа дахин өндөр хүүтэйгээр дахиад жилийн сарын 1.5, 2.0 хувь, тэгээд ийм хүүтэй олгогдох гээд байна. Тэгэхээр яаж тэнд гэр хороололд байгаа айлууд чинь гэртэй болгох юм бэ? Энийг бол үндсэндээ банкыг дэмжсэн бодлого явах гээд байна. Энэ хэдэн банкуудыг дэмжсэнээр үндсэндээ энэ барилгын салбарт босч байгаа юм байна уу? Нэг ч юм алга байна. Бүгд дампуурч дууслаа. 

Тэгээд энэ компани, энэ байгууллага чинь өөрөө яг бүрэн төрийг төлөөлөөд байж чадах юм уу? Чадахгүй шүү дээ. Энэ бол зүгээр хэдэн банкуудын нийлсэн, нэг ёсны мөнгө завшъя гэсэн байгууллага, би энийг байгуулагдаж байхад хэлсэн шүү дээ. Харин түүний оронд та түрүүн ч гэсэн буруу хэлээд байна. Орон сууц, санхүүжилтийн корпораци нь барилга барих байгууллага биш, энийг чинь би өөрөө байгуулсан юм. Тэр үеийн Сангийн сайдтай, тэр үеийн Барилга, хот байгуулалтын сайдтай ярьж байгуулсан юм. Барилга барьдаг байгууллага биш, харин яг энэ шиг мөнгө босгон хямд өртөгтэй орон сууцыг иргэдэд хүргэх ийм байгууллага шүү дээ. Тэгэхээр та сая Дашдорж гишүүн тайлбар дээр буруу хариулаад байх шиг байна. Тэгэхээр энийг би иргэдэд хямдхан өртөгтэй тэр зээлийг олгоход эх үүсвэрүүдийг олж өгөх ёстой газар гэж ойлгоод байгаа. Тэр Орон сууц санхүүжилтийн корпораци байгуулагдсан, нөгөө талд нь банкууд нийлээд ипотекийн корпораци гээд нэг юмыг байгуулсан шүү дээ. Ний нуугүй хэлэхэд. 

Д.Дэмбэрэл: С.Баярцогт гүйцээгээд хариулъя. 

С.Баярцогт: Ц.Батбаяр гишүүнээс уучлал хүсч байна. Би үнэхээр асуусан асуултыг нь ойлгоогүй байна. Энэ байгууллагууд ингэх юм. Энэ бол байшин бариулахгүй. Энэ бол яах вэ гэхээр банкууд дээр байгаа байшин барихад зориулаад үл хөдлөх хөрөнгөөрөө барьцаалаад авсан зээлүүд байна. Тэр зээлүүд дотроос нь очоод жишээ нь, Худалдаа хөгжлийн банк дээр очлоо. Үл хөдлөх барьцаалаад авсан зээл хэдэн тэрбум байна? Тэр дотроос харж байгаад яг гэр хороололд амьдарч байгаа хүн байр сууцтай болох гээд зээл авсан байвал тэрийг ялгаж ангилаад, тэр зээлийг худалдаад авах байхгүй юу. Тэгээд Худалдаа хөгжлийн банкинд дахиад цааш зээлдэх эх үүсвэрийг бий болгож өгч байгаа. Яг ийм маягаар банкуудаас очиж зээлийг нь худалдаж авна. 

Тэгэхээр энэ удаагийн мөнгө бол их бага мөнгө. 4.8 сая евро. Тийм учраас аль банкин дээрээс үнэхээр ямар хүмүүсээс зээлийг нь барьцаалж багцалж худалдаж авсан бэ гэдгийг энэ МИК ил тод, бид нарт ч, иргэдэд ч харуулах ийм бололцоо байгаад байгаа. Энэ бол ийм зорилготой. Нөгөө яриад байгаа Орон сууц санхүүжилтийн корпораци өөрөө барилгын захиалагч болж яваад байгаа байхгүй юу. Энэ хоёр бол өөр ойлголт. Одоо өнгөрсөн түүхийг нь харахаар яг өөрөө барилгын захиалагч болж явж санхүүжүүлж байгаа. Би бол яг Сангийн сайд болсноосоо хойш тэр ажил дээр нь очоод үзэхэд яг тийм маягаар явсан байна лээ. Энэ байгууллага бол илүү Моргейжээр хоёр дахь зах зээл дээр банк дээр байгаа зээлүүдийг худалдаж аваад тэр хэмжээгээр дахин банкинд зээлдүүлэх эх үүсвэр бий болгох ийм зорилттой байгууллага байгаа юм. Энэ бол хувийн байгууллага шүү. Монголбанк бол яг тэр 10 арилжааны банктайгаа ижилхэн хувьтай ийм байгууллага байгаа. Баярлалаа. 

Д.Дэмбэрэл: Баярлалаа. Я.Батсуурь гишүүн

Я.Батсуурь: Байнгын хороон дээр би бас асууж лавлаж байсан. Сая хэллээ. Энэ 5.6 сая еврогийн 4.8 нь зээл, 892 нь буцалтгүй тусламж байгаа юм. Буцалтгүй тусламжийг нь юунд зарцуулагдаж байгаа юм бэ гэдэг би мэдээлэл авлаа. Энэ дан зөвлөхүүдийн цалин зардалд явсан байна. Айхтар өндөр үнэтэй олон гадаадын зөвлөх байна. Бүр Jim France гэдэг хүн бол сарын 19250 евро гэж байгаа юм уу даа. Хоёр жил ажиллаад энэ буцалтгүй тусламжаас ирэх 400-н хэдэн мянган еврогийн 892 мянган еврогийн бараг талыг нь 462 мянгыг тэр хүн аваад явах нь. Энэ одоо ямар мундаг хүн, хаанаас гараад ирэв ээ? Еврогоор 19 мянга чинь доллараар хэд вэ? 30-н хэдэн мянга, тийм ээ? Ийм мундаг үнэтэй цалинтай хүнийг ийм жаахан асуудал дээр хөлсөлж болж байгаа юм уу? Энэ чинь манай мөнгө шүү дээ. Тэгээд тэр дээр ерөөсөө Монголд наалдах юм ерөөсөө байхгүй. 892 мянга тэр чигээрээ бүтнээрээ зөвлөхүүдийн зардал, зочид буудал, унаа хэрэгсэл бүх юманд зарцуулагдсан. Хэдийгээр энэ зээл ашигтай, хөнгөлөлттэй нөхцөлтэй ч гэсэн бас ийм бусармаг байдалтай бид нар яаж эвлэрэх вэ? Энэ одоо олон улсын хэмжээний иймэрхүү юм яваад байна. Явдаг л даа. Ер нь энд тэнд байдаг. Тэгээд энэ буцалтгүй тусламж нэрийн дор ингээд зээлийнхээ тодорхой хувийг буцаагаад зуучилсан улсууд нь яваад явдаг. Энэ асуудлыг яаж шийдвэрлэх вэ? Энэ асуудлыг дахин хойшлуулдаг юм уу, яадаг юм. Энэ асуудлыг нарийн тодруулж буцалтгүй зээл, тусламж нь Монголд манай улсад, бидэнд бас ашигтай баймаар байна. Монголчууд тэр ажлыг хийж цалинг авмаар байна шүү дээ. 

Д.Дэмбэрэл: Тэр аюултай их цалин авдаг хүн хэн бэ? Нээрээ ч цалин мөнгөөрөө буцаад идээд байдаг юм хэцүү юм аа. З.Энхболд хариулъя. Байнгын хороо ийм бодлого ер нь зөв үү, үгүй юу? Буцаагаад 30, 40 хувийг өөрсдөө аваад ажиллаад байдаг. Бидэнд бага ноогдох гээд байдаг. 

З.Энхболд: Ер нь Аюулгүй байдал, гадаад бодлогын байнгын хорооны бодлого бол зээл дотор зөвлөх үйлчилгээг оруулахгүй байхыг бодож байгаа. Энэ ипотекийн зээлийн хувьд зээл дотор зөвлөх үйлчилгээ байхгүй байгаа. Тусламж дотроо байгаа. Тэрийг бид нар төлөхгүй гэсэн үг л дээ. Тусламж дотор байгаа. Гэхдээ үүнтэй холбогдуулж өгч байгаа тусламж учраас яаж байгаа. “Бэлгийн морины шүдийг үздэггүй” гэдэг шиг тусламжийн, хуучин бол зээл дотроо зөвлөх үйлчилгээ нь байсан олон зээл байсан. Манай практикаар бол Байнгын хороо тийм зээлийг авахгүй байгаа. Шинээр бодлого гарч ирээд. 

Д.Дэмбэрэл: Тэгээд буцаж ярилцаарай. Ямар их цалин бэ? Я.Батсуурь тодруулаад асууя.

Я.Батсуурь: Энэ бол үнэхээр зохимжгүй явдал л даа. Манай талд өгч байгаа юм чинь зүгээр өгч байгаа тусламжийн мөнгө шүү дээ. 800-н хэдэн сая евро гэдэг их мөнгө. Тэгээд тэрийг буцаагаад зуучилж өгсний хөлс гээд гадаадын хэдэн хүнд зөвлөх гэдгээр ингээд өгч байгаатай төр, засаг, Их Хурал эвлэрч болж байгаа юм уу? Олон улсын хэмжээний бусармаг, авлигын хэлбэр, үйл явдалтай. Энийг ярих ёстой асуудал шүү. 

Д.Дэмбэрэл: Анхны хэлэлцүүлгийн урд талд Аюулгүй байдал, гадаад бодлогын байнгын хороо энэ асуудлыг ярилцаад ороод ир. Илтгэгч өөрөө асууна гэдэг чинь бүр биш ээ. Ингэе. Асуулт тасалсан. Үг хэлэх гишүүн байна уу? Э.Мөнх-Очир, Ж.Энхбаяр. Би алх цохисон байхад яаж орох вэ дээ. 

Э.Мөнх-Очир: Нэг ийм байна. Би Тамгын газраас асуух гэсэн юм. Энэ санал, дүгнэлтийг яагаад өөрчилсөн бэ гэдгийг асуумаар байна. Яагаад гэвэл 3 сарын 11-нд өгч байсан, унших ёстой байсан дүгнэлт өөр байсан. Өнөөдөр бас өөр болсон байна. Энийг тодруулаад өгнө үү. Яагаад би энийг хэлэх гээд байна гэхээр энэ түрүүчийн дүгнэлт дээр би санал хэлж байсан. Байнгын хороон дээр хэлж байсан санал байсан юм. Тэр нь юу гэхээр энэ дэд бүтцийн асуудал нь шийдэгдсэн гэр хорооллууд байгаа. Усны асуудал, цахилгааны асуудал, дулаан татах бололцоотой гэр хорооллууд байна. Тэнд амьдарч байгаа иргэдийн амины орон сууц барих зориулалтаар энэ зээлийг хамруулах асуудал Германы талтай ярилцах нь уу гэсэн ийм Байнгын хороогоор дэмжигдсэн санал явсан байхгүй юу. Энэ санал маань одоо юу болсон, яасан нь мэдэгдэхгүй байхгүй боллоо. Түрүүн уг нь дүгнэлт дээр унших ёстой байсан. Түрүүчийн 3 сарын 11-ний дүгнэлт дээр байсан. Энэ саналаар нэмээд санал болоод хэлье. 

Д.Дэмбэрэл: Баярлалаа. Цаг жаахан өнгөрч байна. Энэ асуудлаа шийдтэл цагийг сунгалаа. Тамгын газар тэр дүгнэлтэнд орох зүйл орсонгүй гэж байна. Анхны хэлэлцүүлгийн үеийн санал байсан юм уу? Дүгнэлтийг бэлтгэж өгсөн Байнгын хорооны ажилтан хариулъя. 

Г.Нандинцэцэг: Э.Мөнх-Очир гишүүний саналыг өөрөөс нь лавлаж байгаад оруулсан. Хоёр удаа хойшилсон байгаа. Өөрөө андуурч байна уу, үгүй юу? Таны саналыг ер нь би багцлаад оруулсан. Дахиад нэмж оруулахаар байвал оруулъя. Хоёр удаа чуулганаар орохгүй хойшилсон. Өөрчлөгдөөгүй. Нэг гарснаараа байгаа. Эргээд би тантай уулзаад дараагийн хуралд бэлтгэе. 

Д.Дэмбэрэл: Тэрнийгээ Байнгын хороодтой сайн ярилцаарай. Ц.Батбаяр гишүүн. Л.Гантөмөр гишүүнийг оруулъя. Н.Батбаяр гишүүний кнопыг та нар шалгаарай. Дандаа ороогүй гээд байх юм. 

Ц.Батбаяр: Энэ төсөл өнөөдөр Монголд орж ирж байгаа мөнгө. Тэгэхээр үүний хүүг Монголын төр төлнө. Дараад нь алдагдал үүсвэл. Тийм биз дээ, Баярцогт сайд аа? Тэгэхээр яахаараа Төсвийн байнгын хороогоор энэ асуудал ордоггүй, ганцхан Аюулгүй байдлаар ороод явдаг юм бэ? Дараагийн тэр асуудал үндсэндээ яах юм? нэгд.

Хоёрт, бид энэ дээр ийм юм яримааргүй байна. Өнөөдөр энэ чинь зүгээр банкыг санхүүжүүлэх юм байна гэж би яриад байна. Өнөөдөр тэр гэр хороололд байгаа иргэдийг санхүүжүүлэх ийм мөнгөний төлөө бид явах ёстой. Өнөөдөр Монгол төрийн бодлого хэдэн банкуудаа, одоо саяын байгуулсан 5, 6 банк чинь дампуураад явсан. Дахиад одоо хэд нь дампуурах гэж байгааг мэдэхгүй. Тэгээд энэ банкуудыг хувьд нийлүүлсэн, одоо энийг чинь дэмжээд яваад байна. Бид аль юм болгон ингэх юм бэ? Тэр мөнгө нь орж ирж байгаа юм бол гэр хороололд байгаа иргэдийг орон сууцжуулах, тэр гэр хороололд байгаа иргэдийн орон сууцыг барьж өгөхийн тулд дэд бүтцийг нь татах энэ асуудал шийдэхээс биш, зүгээр хэн нэгэн байгууллагын хэдэн банкуудыг дэмжих бодлого баримааргүй байна. Тийм учраас энийг дахин хэлэлцмээр байна. Хойшлуулмаар байна. Дарга аа, энэ дээр санал хурааж өгөөрэй. 

Д.Дэмбэрэл: Дэмжихгүй гэж Ц.Батбаяр гишүүн үг хэлж байна. Ж.Энхбаяр

Ж.Энхбаяр: Бид саяхан Хөрөнгөөр баталгаажсан үнэт цаасны тухай хууль баталсан. 7 хонож байна. Яг тэр хуулийн хэрэгжилттэй холбоотойгоор хуулиар олгогдсон боломж дээр яг энэ зээлийн гэрээ орж ирж байна. Гэхдээ С.Баярцогт сайд, З.Энхболд Байнгын хорооны дарга хоёрт нэг асуулт гарч ирээд, ерөөсөө хамгийн ноцтой нэг ийм юм боллоо. Энэ арилжааны банкинд байгаа МИК гэдэг маань өөрөө арилжааны банкуудын дунд байгуулсан байгууллага. Хувийн байгууллага. Хувийн байгууллага үүсгэн байгуулсан банкуудын нь зээл олгосон үл хөдлөх эд хөрөнгөөр барьцаалаад санхүүжүүлээд олгосон тэр зээлийн багцыг худалдаж авахад зориулаад Монгол Улсын Засгийн газар үндсэндээ энэ зээлийг өгөх нь байна. Дамжуулан зээлүүлж. Энэ дээр юу гарч байна гэвэл түрүүн С.Баярцогт сайд буруу тайлбарлаж байна лээ. Энэ зээлийг хамгийн орлого багатай иргэдийн авсан тэр гэр хорооллын, биш ээ. Ипотек гээд яриад байгаа, энэ хөрөнгөөр баталгаажсан тэр багцыг авахын тулд хамгийн чанартай буюу хамгийн үнэтэй, хамгийн сайн байршил сайтай зээлийн багцыг барьцаалаад, тэр барьцаалсан зээлийн багцыг худалдаж авна. Хэрэв таны тайлбарласнаар хамгийн захын хорооллын муу тэр хүнд гэж байгаа, дэмжих гэж байгаа зах зээлийн худалдаж авах юм бол МИК чинь өөрөө дампуурна. Тэгэхээр таны тайлбар худлаа гэдгийг хэлэх гэсэн юм. 

Хоёрт, яагаад Аюулгүй байдлын байнгын хороо энэ арилжааны банкуудын байгуулсан хувийн байгууллагын санхүүжилтийг Монголын төр хийгээд байгааг би бас ойлгохоо больчихлоо. Би хуулиар эрхийг нь нээгээд өглөө. Монголын арилжааны банкинд байгаа тэр үл хөдлөхөөр баталгаажсан активыг барьцаалаад хоёр дахь зах зээлдээ зээлтэй гар л даа. Дурын зах зээлдээ гар. Энд яагаад төр оролцоод, төр зээлийг нь олж ирээд өгөх гээд байгааг би ерөөсөө ойлгохгүй байна. Би ахиад хэлье. Энэ гурав дахь процедур явлаа. Эхлээд бид алтны зах зээл, алтны газрыг дэмжинэ гээд 20 сая доллар яг арилжааны банкууд амь тариа хийсэн тэр мөнгө алга болсон. Хэдэн банк нь дампуурсан. Энэ нэг асуудал. 

Дараагийн асуудал юу болсон гэвэл эрсдэлийн санд үлдсэн монгол нөөцийн хэдэн мөнгийг ахиад арилжааны банкинд байрлуулсан. Бас алга болсон. Алдагдал 100, 100 тэрбумаар гарсан. Бүгдийг нь цаасан мөнгө Монголбанк хэвлээд тараасан. Ноцтой асуудал шүү дээ. Тэгэхээр бид нар зах зээлийн зарчим нээгээд өглөө. Арилжааны банкуудад. Тэгээд бүр арилжааны банкинд гээд ороод ирэх юм. Тэгэх юм бол хуулиараа энэ чинь орон сууцны корпораци байгаа, банк бус санхүүгийн байгууллага байгаа, Монгол Улсын тэр үнэт цаасны хорооноос нь зохицуулсан эрх бүхий санхүүгийн байгууллага бүгд тэгш эрхтэй байгаа. Яагаад заавал арилжааны банкинд зориулж энэ мөнгийг өгөх гээд байгаа юм. Тэнд яагаад төр батлан даагаад байгаа юм бэ? Бид зах зээлээ зөв явуулъя л даа. Яг зүй ёсоор гаргах гээд хууль гараад эхэлж байгаа юм бол битгий ахиад ор л доо. Өөрийн нь зах зээлийн зарчмаараа энэ хөрөнгөө барьцаал л даа. Энэ зээлийн зорилт бол хамгийн чанар муутай гэрийн барилгажуулах энэ зорилтоор ашиглана гэж худлаа шүү дээ. Худлаа байхгүй юу даа. Яагаад гэвэл хууль нь өөрөө тэр биш, зорилго нь биш энэ чинь. Хамгийн сайн барьцаагаа барьцаалаад, хоёр дахь зээлд гаргаад, дахиад эх үүсвэр батлах бололцоо байгаа байхгүй юу дээ. Тэгэхээр тайлбар чинь буруу яваад, зорилго нь буруу болохоор эргээд бид нар энэ МИК-иа яаж шахах юм, та нар гэр хорооллын байшинг ав, зээлээ санхүүжүүл гэхээр эд нар чинь чадахгүй шүү дээ. Тэгэхээр хэн нь худлаа хэлсэн болох вэ? Ингээд наадах чинь буруу чиглэл рүүгээ наад зээл чинь явчихлаа гэж хэлэх гээд байна. Бид зөв баймаар байна. Ганц энэ биш. Одоо бид харж байгаа. Атарын аян гээд Хөдөө аж ахуйн яам нь өөрөө лизингийн компани болсон. 

Д.Дэмбэрэл: За, гүйцээгээд. Ж.Энхбаяр

Ж.Энхбаяр: Баярлалаа. Тэгэхээр би хэлж байна. З.Энхболд дарга аа, энийгээ бүгдээрээ ахиад сайн ярилцмаар байна. Ийм буруу тийш нь битгий явуулаач ээ. Өнөөдөр тэр хөдөө аж ахуйн салбараа хар даа. Яам нь лизингийн компани, яам нь зээл олгодог банк болсон, яам нь бодлого хийхээ болиод аж ахуйн ажлаа эрхэлдэг болсон яг ийм юм руу ахиад орох гэж байна. Хоёр дахь зах зээлээ хөгжүүлэхээр бид хуулийг нь гаргалаа. Боллоо. Ахиад засаг ийшээ ормооргүй байгаа байхгүй юу. Тэгэхээр засаг нь зээл татаж авчраад ахиад тийш нь өгөөд арилжааны банк руу өгнө гээд явж байгаа нь болохгүй ээ. Ойлгож байна. Арилжааны банк цаана нь бодлого байна, лобби байгаа байх. Хайран шүү дээ. Алтны мөнгө гээд 20 сая өгсөн. Нөөцийн бүх мөнгийг хийсэн. Одоо ахиад энэ мөнгийг хийх гэж байна. Болохгүй шүү дээ. Үнэхээр тийм бол тэр алт чинь хаачсан юм? Хэд дахин багасаад ороод ирсэн. Эрсдэлийн мөнгө чинь хаачсан юм? Хэд дахин алга болсон. Хэд хэдэн банкаа дампууруулсан. Тэгээд дээрээс нь бид нар засаг батлан даалт хийсэн. Хадгаламж дээр. Жам ёсоор нь явуулаач гэдэг юм хэлэх гээд байна. Тэгэхээр энийг ахиад ярилцах хэрэгтэй. Хойшлуулж өгөөч гэж. Энэ байгуулсан МИК. /Минут дуусав./

Д.Дэмбэрэл: Байнгын хорооны дарга З.Энхболд 

З.Энхболд: Асуулт биш, санал явж байгаа л даа. Хариулахад хэцүү юм л даа. Ер нь энэ МИК-ийн энэ зээл сүүлийн 3, 4 дэх жилдээ явж байгаа. Тэр Атарын аянд зарцуулсан, алтны компанид зарцуулсан мөнгөний хажууд бол энэ жижигхэн мөнгө байгаа. Ерөөсөө энэ Моргейжийн зээл хоёр дахь зээлд явах нь уу, үгүй юу гэж туршиж байгаа туршилтын мөнгө байгаа юм. Өнөөдөр МИК-иас өөр компани олъё гэхэд эднийх шиг туршлагатай, Азийн хөгжлийн банкны 15 сая долларыг зээлээд буцааж төлсөн ийм туршлагатай компани энэ зах зээл дээр байхгүй байна л даа. Өнөөдрийн гэрээг хэлэлцэх эсэх батлах бол МИК-д өгөхтэй холбоогүй ээ. Сангийн яам зээл авах уу, үгүй юу, гарын үсэг зурах эрхийг нь өгөөд зуруулсан. Одоо соёрхон батлах дээрээ явж байна. Сангийн яаманд зээл авч өгөх тухай хэлэлцээрийг УИХ баталж байгаа. 

Д.Дэмбэрэл: Л.Гантөмөр гишүүн

Л.Гантөмөр: Баярлалаа. Дэмжиж үг хэлэхгүй бол болохгүй юм шиг санагдаад үг авсан юм. Ер нь орон сууцжуулах ажил өөрөө урт хугацааны зээл дээр явна гэдгийг бүгдээрээ ойлгох хэрэгтэй. Энэ бол дэлхий нийтээрээ тэгж явсан. Харамсалтай нь Монгол Улсад урт хугацааны зээл олгох эх үүсвэр ерөөсөө байхгүй байгаа. Арилжааны 10-н хэдэн банк дээр байгаа мөнгө чинь энд сууж байгаа. Буюу бизнес эрхэлж байгаа хүмүүсийн хадгаламж байгаа байхгүй юу. Тэр хадгаламж чинь өөрөө аягүй үнэтэй. Жилийн 20 хувийн хүүтэй мөнгө байхгүй юу. Тэр мөнгийг иргэдээ орон сууцжуулахад зориулна гэж хэлээд нэмэргүй. Явахгүй. Тийм учраас бид МИК-ийг байгуулсан. Байгуулах эрх зүйн орчныг бүрдүүлж өгсөн. Ипотекийн тухай хуулиа баталсан. Дараа нь Үл хөдлөх хөрөнгөөр баталгаажсан үнэт цаасны тухай хуулиа баталсан. Дээр нь өнөөдөр энэ бараг 70, 80 хувь нь бизнес эрхлэгчдийн мөнгө байгаа. Байгаа энэ хадгаламжаа төр баталгаа гаргасан байгаа шүү. Их Хурал өөрөө баталгаа гаргаад сууж байгаад одоо тэр баталгаа гаргасан байгаа банкуудаа нулимаад байж болохгүй ээ. Яаж өөд нь татаж, зөв нөхцөл байдлаас гаргаж ирэх тухай бид ярих ёстой гэж ойлгож байгаа. Энэ мөнгө бол ипотекийн зах зээлийг Монголд бий болгоход зориулагдсан өчүүхэн эх үүсвэр гэдгийг хэлмээр байна. 

Яг өнөөдөр монголын зах өөрөө яг ийм хэмжээний 4, 5-н сая америк доллартай тэнцэх монгол төгрөгийг нэхэж байгаа. Тийм нэхэл байгаа. Тэр нь өөрөө 10-20 жилийн хугацаатай тийм эх үүсвэр нэхээд байгаа байхгүй юу. Тэгэхээр Монгол Улсын Засгийн газар тэр эх үүсвэрийг олохын төлөө явна. Ж.Энхбаяр аа, явна. Явахаас өөр арга байхгүй. Өнөөдөр Монголд байгаа ажил яаж байна вэ? Өндөр үнэтэй мөнгөөр орон сууц барьдаг, тэрийгээ өөрсдөө дамлаж зардаг. Байгаа байдал нь ердөө ийм байгаа. Тийм учраас би энэ бодлогыг гаргаж байсан хүний хувьд хэлж байна. Тийм учраас энэ ипотекийн салбар руу хандсан анхны энэ зээл бол явах ёстой шүү, найзууд аа. Энэ явах ёстой. Туршилт явах ёстой. Дараагийн алхам ч явах ёстой. Магадгүй зүгээр гэр хорооллын айлуудыг тоочиглосон зээл болж гараасай гэж байгаа энэ бодлого нь зөв байх. Тэгэхгүй бол баян хүмүүс өөрийнхөө хүүхдүүдэд орон сууц авч өгөхийн тулд хямд эх үүсвэртэй энэ зээлийг чинь бас ашиглаад байна. Танил талаа хараад. Ашиглуулахгүй, за юу. Ашиглуулахгүйн тулд эндээ тусгаж байгаа юм. Урьд нь та нар ингэж хийгээгүй байхгүй юу. Ойлгож байна уу? 

Одоо энэ зээлийг тоочиглож байгаа нь гэр хорооллын хүмүүс гэж байгаа нь өөрөө Их Хурал чиглэл өгч байна. Ингэж гарах ёстой. Дампуурахгүй. Яагаад дампуурдаг юм? Ийм хямд эх үүсвэр байхад гэр хорооллынхон төлнө. Тэд нарт итгэ. Жилийн 20 хувьтай зээлийг чинь төлж дийлэхгүй, ойлгож байна уу? Ц.Батбаяр, Ж.Энхбаяр гишүүн хоёрт анхааруулаад хэлэхэд, энэ тогтолцоогүйгээр барилгын бүх компаниуд чинь дампуурна. Монголд нэг ч барилга баригдахгүй. Нэг ширхэг тоосго ч зарагдахгүй. Нэг ширхэг боржур ч зарагдахгүй гэдгийг хэлэх хэрэгтэй. 

Д.Дэмбэрэл: Нэмээд асуусан. Н.Батбаярын кноп ажиллаж байна уу гэдгийг шалга гэсэн шалгасан уу? Н.Батбаяр. Тэгэхдээ одоо бол дэмжиж нэг хүн үг хэлнэ. 

Н.Батбаяр: Баярлалаа. Энэ асуудал ингэж анхаарал татаж байгаад би хувьдаа их баяртай байна. Яагаад гэвэл энэ асуудлыг шийдэхгүйгээр Монгол Улс урагшаа явахгүй ээ. Харамсалтай нь ингээд харж байхад энэ асуудлыг бид нар их олон өнцгөөр харж байгаа юм байна. Ойлголтын зөрүү олон янз байгаа юм байна. Тэгэхээр бид нар хоорондоо маш сайн ярьж байж нэгдсэн ойлголтод хүрэх ёстой. Монголын төр нэгдсэн ойлголтод хүрч тэр шийдвэрүүд нь нэгдсэн байх юм бол энд амжилтанд хүрэх бол амархан. Барилгын компаниуд дампуурлаа гэж ярьж байна. Барилгын компаниуд хүнд байдалтай байгаа. Яагаад тийм болсон юм? Яагаад гэвэл би хэлж байгаа. Төв банкны мөнгөний бодлого буруу явснаас болж ийм болсон юм. Арилжааны банкууд зээлээ өгөөд, барилгын компаниудад ч зээлээ өгөөд, иргэддээ ч ипотекийн зээлээ өгөөд явж байхдаа хэвийн байсан. Тэрийг нь зогсоох үйл ажиллагаа Төв банкнаас явснаас хойш энэ чинь болохоо байсан юм гэдгийг бид бүгдээрээ ойлгож байгаа байх. Тэгвэл одоо энэ байдлаас яаж гарах вэ гэж. Нийт Монголын хүмүүсийг орон сууцтай болгох хэрэгтэй. Чамд хичээл заахгүй бол чиний толгой чинь хөлдүү байна. 

Өнөөдөр хүмүүсийг орон сууцтай болгоход хоёр янзын хувилбар байна. Нэг бол төр үнэгүй байшин барьж өгөх, хэрэв төр үнэгүй байшин барьж өгөх эдийн засгийн бололцоогүй гэж үзэж байгаа бол бага хүүтэй, удаан хугацаатай зээлээр орон сууцжуулах ийм боломж олдож байгаа. Гэтэл өнөөдөр орон сууцны зээлийн хүү өндөр байна. Яагаад ийм өндөр байгаа юм? Яагаад гэвэл та бидний гаргаж байгаа хууль боловсронгуй биш, бид нарын бодлого зөв биш, түүний бодлогыг хэрэгжүүлж байгаа төрийн байгууллагууд алдаатай үйл ажиллагаа явуулж байгаа. Түүний дотор Монголбанк алдаатай үйл ажиллагаа явуулж байгаа учраас энэ ийм байдалд ороод байгаа юм. Тийм учраас өнөөдөр ард иргэд юу хүсч байна? Зээлийн хүүг бууруулж өгөөсэй, зээлийн хугацааг сунгаж өгөхийг хүсч байна. Тийм боломж байна уу? Байна. 

Гэхдээ би ингэж хэлж байгаа юм. Монголын өнөөдөр 5 сая еврогийн тухай ярьж байна. Энэ бол жижигхэн мөнгө. Үүнээс илүү Монголын нийт хүмүүсийн орон сууцтай болох гэж байгаа бүх хүмүүсийн зээлийн хугацааг нь, зээлтэй болохыг хүсч байгаа хүмүүсийн хугацааг нь 30 жил, зээлийн хүүг, Ц.Нямдорж оо, сонс доо. Зээлийн хүүг нь жилийн 6 хувиас илүүгүй байх тийм боломж байна. Энийг та нар Ц.Нямдорж мэтийн эдийн засаг мэддэггүй, эрүүгийн хэргээс өөр юм ойлгодоггүй улсууд эсэргүүцэж явсаар байгаад ийм байдалд хүрээд байгаа юм. Тийм учраас юу гэж хэлэх гэж байна гэвэл 40 мянган айлын орон сууцыг бид нар эхлүүлсэн. Бид нарыг анх эхлүүлж байхад бүтэхгүй гэж ярьж байсан. Баригдсан биз дээ? Тэр давалгааг үзсэн үү? Харамсалтай нь тэр явсан давалгааг энэ Төв банкны удирдлага булшлаад сууж байгаа байхгүй юу даа. Тэгэхээр энийг бид нар өөрчлөх ёстой. Өөрчлөхийн тулд хууль, эрх зүйн актуудаа боловсронгуй болгоё. Ард түмэн юу хүсч байна? Урт хугацаатай зээлтэй болъё, бага хүүтэй болъё гэж байна. Боломж байна уу? Байна. Тэрийг хэн шийддэг юм? Энэ Их Хурал шийднэ. Тэрийг хэн хэрэгжүүлэх юм? Их Хурал дагуу болгосноор Засгийн газар, Монголбанк хэрэгжүүлэх үүрэгтэй, тийм бололцоо байна. Энийгээ зөв ойлгож явуулъя. Тэгэхгүй бол бид нар чинь хоорондоо ардын дайснууд биш биз дээ? Бүгд л ард түмнээ орон сууцтай болгохын төлөө явж байгаа биз дээ? Ц.Нямдорж чи хүртэл орон сууцтай болохын төлөө бодож л байгаа биз дээ? Тийм байж биенийгээ зөв ойлгоод явахын оронд нэгнийгээ үг хэлж байхад ингээд “явган” хэрүүл хийгээд байх хэрэггүй байхгүй юу. Тийм учраас би юу гэж хэлэх гээд байна гэхээр хуулиа зөв болгоё. Юмаа шийдээд явъя. Ард иргэддээ олгох хүүг 6 хувьд хүргэе. Би та нарт хэлж байна. Иргэдэд очих банкны зээлийг хүүг жилийн 6 хувь буюу сарын 0.5 хувьтай болгох бололцоо байна. Хийе. Тэр саналыг чинь оруулаад ирье. Уг нь энийг Монголбанк оруулж ирэх ёстой. Монголбанк оруулж ирэхгүй байгаа бол бид нар гишүүд нийлж байгаад саналыг оруулаад ирье. Та бүхэн харин энийгээ дэмжээрэй. 

Д.Дэмбэрэл: Одоо болно. Үг байхгүй ээ. Тал талын хүмүүс саналаа хэлье. Санал хураалт явах гэж байна. Гишүүд санал хураалт. Юун завсарлага вэ? Д.Лүндээжанцан. Санал хураалт явуулах гэж байхад. 

Д.Лүндээжанцан: Болно шүү дээ. Ямар ч үед. Гишүүд ээ, тайван бай. Ц.Нямдорж, Н.Батбаяр хоёрыг тайван байхыг хүсч байна. Энэ орон сууцтай болгох энэ том зорилт уу? Том зорилт оо. Энийг дэмжих ёстой юу? Дэмжих ёстой. Гэхдээ энэ эцсийн шатандаа хүрсэн юм байна. Яг ингээд соёрхон батлахын өмнө ойлголцлын ийм зөрүү байгаа үед энийг батлах эргэлзээ хүмүүст төрөөд байна. Ийм учраас сайн ойлголцъё. Бидэнд бэлтгэл хэрэгтэй байна. Ийм учраас. Энэ хэлэлцэх эсэх юм уу? Өө, хэлэлцэх эсэх дээр бол ярих, соёрхон батлахын түвшинд ирлээ гэж хүсэлт тавиад байгаа байхгүй юу. Соёрхон батлахын өмнө энэ эргэлзээтэй бол хэцүү байгаа байхгүй юу. Ийм учраас цааш нь яриа үргэлжлэх учраас хэлэлцүүлэг явахад болж байна гэж бодож байна. 

Д.Дэмбэрэл: Гишүүд ээ, тайван байя. Энэ дээр ярих юмнуудаа анхны хэлэлцүүлгийн үед сайн яриад ороод ир. Хэлэлцэх эсэх талаар Байнгын хорооныхоо саналыг хураая. 

Хэлэлцэх нь зүйтэй гэсэн санал хураалт явж байна. Асуудлууд байна. Энийгээ сайн ярилц.

50 гишүүн санал хураалтад оролцож, 40 гишүүн зөвшөөрч 80.0 хувийн саналаар хэлэлцэх нь зүйтэй гэж үзлээ. 

Анхны хэлэлцүүлгийн урд тал дээр намын бүлгүүд дотооддоо ярих юм байвал сайн ярь. Ингээд өнөөдрийн чуулганых хуралдаанаар хэлэлцэх асуудлыг дуусгая. Маргааш төмөр замын асуудал болон сонгуулийн асуудлыг хэлэлцэхийг бодъё. 

Гишүүд сайхан амраарай. Хуралдаан өндөрлөлөө. 

Хуралдаан 18 цаг 45 минутад өндөрлөв.

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ

